
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᔫᓂ 11, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐱᒋᐊᖏᓂᑦᑎᓐᓂ ᑕᐃᒪ ᐊᐱᕆᔪᒪᓪᓗᒍ ᒥᔅᑕ 
ᓂᖏᐅᖓᓐ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. 
ᒥᔅᑕ ᓂᖏᐅᖓᓐ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑎᑦ ᐊᒻᒪᓗᒃᑕᐅᖅ ᐃᖃᓗᒻᒥᐅᑦ 
ᖁᔭᓐᓇᒦᒃ, ᑐᓐᖓᓱᒃᑎᑕᐅᖏᓐᓇᕋᑦᑕ ᑕᕝᕗᖓ. 
 
ᑲᑎᒪᔾᔪᑎᔅᓴᑎᓐᓄᑦ ᐊᐃᑉᐸᖓ, ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 021 - 3(2): 

ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᖅᑐᑎᑦ 
ᐃᓕᓐᓂᐊᐸᑦᑐᑦ ᐱᔭᕇᖅᑐᖅ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᐅᓇ ᖁᕕᐊᒋᓪᓗᒍ ᐅᖃᕈᒪᓪᓗᖓ ᒫᓐᓇ 
ᓇᓗᓇᐃᕐᕈᒪᓪᓗᒍ ᓯᕗᓪᓕᖅᐹᒥᒃ ᑖᓐᓇ 
ᓴᕆᒪᒋᕙᕗᑦ ᕼᐃᐊᕆ ᓂᐊᖁᖅ, ᑲᖏᖅᖠᓂᕐᒥ 
ᐱᐊᓂᒃᑎᐊᖅᓯᒪᓕᕐᒪᑦ ᑖᓐᓇ ᐅᑭᐅᓂᒃ ᐱᖓᓱᓂᒃ 
ᐃᓕᓐᓂᐊᕐᓚᐅᕐᒪᑦ ᐃᖃᓇᐃᔭᖅᖢᓂ ᐃᖅᑲᓇᐃᔮᓂ 
ᐊᑐᖅᖢᒍ.  
 

ᕼᐃᐊᕆ ᑕᕝᕗᖓ ᑎᓕᔭᐅᓪᓚᕆᓕᓚᐅᖅᑐᖅ ᒪᐃ 
15-ᖑᑎᓪᓗᒍ, 2009 ᑕᐃᑲᓂ ᑭᕙᓪᓕᕐᒥ 
ᐊᖓᔪᖅᑳᖑᓚᖓᓕᖅᑐᖅ ᑖᒃᑯᓄᖓ 
ᐋᓐᓂᐊᖅᑕᐃᓕᓂᕐᒧᑦ ᐊᒻᒪᓗ ᐃᓄᓕᕆᔨᓄᑦ, 
ᐊᕕᒃᑐᖅᓯᒪᔪᓂ ᑐᑭᒧᐊᖅᑎᓯᒋᔭᐅᓂᐊᓕᒡᒪᑦ. 
 
ᐊᒻᒪ ᐅᖃᖅᑏ, ᕼᐃᐊᕆ ᑖᓐᓇ ᐃᓚᒋᔭᐅᓚᐅᕐᒪᑦ 
ᑖᒃᑯᓇᓂ ᓯᕗᓕᖅᑎᓴᒃᑯᓐᓂ ᑕᕝᕙᓂ 
ᐃᓕᓐᓂᐊᕐᓂᕐᒧᑦ ᐃᓕᔭᐅᖃᑦᑕᖅᑐᓂ ᓄᓇᕗᑦ 
ᒐᕙᒪᒃᑯᓐᓂᒃ ᑖᒃᑯᓇᓐᖓᑦ ᑮᓇᐅᔭᓂᒃ ᐊᑐᖅᑐᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᑖᓐᓇ 
ᐃᑲᔫᑕᐅᖃᑦᑕᖅᑐᖅ ᐱᓗᐊᖅᑐᒥᒃ ᑐᕌᖓᒻᒪᑦ 
ᑕᒪᒃᑯᓄᖓ ᓇᒻᒥᓂᖅᑖᖅᓯᒪᔪᓄᑦ ᓄᓇᒧᑦ, ᐃᓄᓐᓄᑦ 
ᑕᒫᓂ ᓄᓇᑦᑎᓐᓂ ᐊᒻᒪᓗ ᖃᓂᖃᑦᑎᐅᓂᕐᒧᑦ 
ᑖᒃᑯᓄᖓ ᑐᕌᖓᓗᐊᖅᑐᒥᒃ ᑖᒃᑯᐊ 
ᐱᓕᕆᐊᖃᖅᖢᑎᒃ. 
 
ᐅᖃᖅᑏ, ᑖᓐᓇ ᐃᓕᓐᓂᐊᖅᑎᓪᓗᒋᑦ ᑕᒪᑐᒧᖓ 
ᐃᑲᔪᖅᑕᐅᓪᓗᑎᒃ ᑖᒃᑯᐊ ᓯᕗᓕᖅᑎᓴᒃᑯᑦ ᑖᓐᓇ 
ᐃᓕᓐᓂᐊᖅᑕᖓ ᐊᑑᑎᖃᓪᓚᕆᑦᑐᐊᓘᒻᒪᑦ 
ᖃᓄᐃᑦᑐᑐᐃᓐᓇᕐᓄᑦ ᐃᓕᓐᓂᐊᕐᕋᓗᐊᖅᑎᓪᓗᒋᑦ. 
ᑕᐃᒪᓕ ᑖᓐᓇ ᑕᕝᕙᓂ ᓇᓗᓇᐃᕈᒪᓪᓚᕆᒃᑲᒃᑯ 
ᑖᓐᓇ ᓂᐊᖁᖅ ᖁᔭᓐᓇᒦᖅᖢᒍᓗ ᑖᓐᓇ 
ᐊᖓᔪᖅᑳᕆᓚᐅᖅᑕᖓ ᓄᐊᒻ ᕼᐋᓪᓕᕕᒃ, 
ᐋᓐᓂᐊᖅᑕᐃᓕᓂᒃᑯᓐᓄᑦ ᐃᑲᔪᖃᑦᑕᓚᐅᕐᒪᑦ ᐊᒻᒪᓗ 
ᖃᓂᖃᑦᖢᓂ ᐃᐅᕆ ᑕᕝᕙᓂ 
ᐃᓂᖓᓄᐊᕋᓱᐊᖅᑎᓪᓗᒍ. ᒫᓐᓇᓕ ᖃᐅᔨᒪᔪᒍᑦ 
ᑕᒪᑐᒥᖓ ᑲᔪᓯᓂᖃᑦᑎᐊᕐᓂᐊᕐᒪᑦ 
ᖁᔭᓐᓇᒦᕈᒪᔾᔪᑎᒋᓗᐊᖅᑲᐅᔭᕗᑦ ᑕᐃᑲᓂ 
ᐊᖓᔪᖅᑳᖑᓪᓚᕆᓐᓂᐊᕐᓕᖅᖢᓂ.  
 
ᐅᖃᖅᑏ, ᐅᖃᕈᒪᑐᐃᓐᓇᑲᓐᓂᖅᑐᖓ ᑖᓐᓇ 
ᐱᓕᕆᐊᖅ ᐊᒃᓱᕈᓐᓇᕋᓗᐊᖅᑎᓪᓗᒍ ᐊᒻᒪᓗ 
ᐱᓕᕆᐊᖃᕐᓂᐊᕐᑎᓪᓗᒍ ᓱᓕ ᐅᖁᒪᐃᑦᑐᓂᒃ 
ᓯᕗᓂᒃᑎᓐᓂ ᐊᖓᔪᖅᑳᖑᓕᖅᑎᓪᓗᒍ. ᑖᓐᓇ 
ᐱᓕᕆᐊᕗᑦ ᐊᖏᔪᓪᓚᕆᐊᓘᒻᒪᑦ ᑭᓯᐊᓂᓕ 
ᖃᐅᔨᒪᓪᓗᒍ ᕼᐃᐊᕆ ᐃᓕᓐᓂᐊᖅᓯᒪᓂᓂ ᒪᓕᒃᖢᒍ 
ᑖᓐᓇ ᑯᒃᓴᓱᓐᖏᑦᑎᐊᖅᖢᓂ ᐱᓕᕆᖃᑦᑕᕐᒪᑦ 
ᑕᒪᑐᒥᖓ ᓴᕆᒪᒋᓪᓚᕆᒃᑲᒃᑯ.  
 
ᐅᖃᖅᑏ, ᑕᒪᒃᓯᓕᒫᖅ ᑕᕝᕙᓂ 
ᐊᓕᐊᓇᐃᒍᓱᖃᑎᒋᔪᒪᕙᑦᓯ ᑖᓐᓇ ᕼᐃᐊᕆ 
ᓂᐊᖁᖅ ᐃᓄᓪᓚᕆᐅᓪᓗᓂ ᑕᐅᕙᓂ 
ᐃᒡᓗᓕᒑᖅᔪᒻᒥ ᐱᕈᓐᓂᑯ, ᐃᓅᓂᑯ ᓴᕆᒪᒋᕙᕗᑦ 
ᐅᓪᓗᒥ. ᖁᔭᓐᓇᒦᒃ.  
 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 
 

ᐊᖓᔪᖅᑳᑉ ᐅᖃᐅᓯᖓ 022 - 3(2): ᓄᓇᕗᑦ 
ᓯᓚᑦᑐᓴᕐᕕᒻᒥ ᐱᔭᕇᖅᑐᒥᓂᖅ ᓘᓯ ᐃᓪᓚᐅᑦ 
ᑯᐃᓐ ᑭᒡᒐᑐᖅᑎᖓᓂᑦ 
ᐃᓕᓴᕆᔭᐅᔾᔪᑎᑖᖅᑐᖅ 
ᐃᓕᓐᓂᐊᓯᐊᖅᑐᒥᓂᐅᓂᖓᓄᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. 1873-ᖑᑎᓪᓗᒍ, ᓗᐊᑦ 
ᑕᕗᕆᓐ ᐱᒋᐊᖅᑎᑦᓯᓚᐅᖅᓯᒪᔪᑦ ᑯᐃᓐ 
ᑭᒡᒐᖅᑐᖅᑎᖓᑕ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓕᓴᕆᔭᐅᔾᔪᑎᖓᓂᒃ ᑲᔪᖏᖅᓴᐃᒋᐊᕈᒪᓪᓗᓂ 
ᐃᓕᓐᓂᐊᑦᓯᐊᖃᑦᑕᓂᕐᒥᒃ ᑲᓇᑕᓕᒫᒥ. 
ᐊᕐᕌᒎᓯᒪᔪᓂ, ᖁᕝᕙᓯᓐᓂᖅᐹᖑᓕᖅᓯᒪᔪᖅ 
ᐃᓕᓐᓂᐊᖅᑎᓄᑦ ᑲᓇᑕᒥ 
ᐃᓕᓴᕆᔭᐅᔾᔪᑎᒋᕙᑦᑕᖏᑕ. 
 

ᐅᖃᖅᑎᑦᑎᔩ, ᐅᐱᒍᓱᓪᓚᕆᑦᑐᖓ 
ᑐᓴᖅᑎᑦᓯᒍᓐᓇᕋᒪ ᒪᓕᒐᓕᐅᖅᑎᓂᒃ ᒪᐃ 31-
ᖑᑎᓪᓗᒍ, ᓘᓯ ᐃᓪᓚᐅᑦ 
ᐃᓕᓴᕆᔭᐅᔾᔪᑎᑖᓚᐅᕐᖓᑦ ᑯᐃᓐ ᑭᒡᒐᖅᑐᖅᑎᖓᓂᒃ 
ᐃᓕᓐᓂᐊᑦᓯᐊᕐᓂᕐᒧᑦ ᐃᓕᓴᕆᔭᐅᔾᔪᑎᖓᓂᒃ. ᒥᔅ 
ᐃᓪᓚᐅᑦ ᐱᔭᕇᓚᐅᖅᑐᖅ ᓄᓇᕗᑦ 
ᓯᓚᑦᑐᓴᕐᕕᖓᓂᒃ ᓄᔭᓕᕆᔨᐅᓂᕐᒧᑦ 
ᐃᓕᓐᓂᐊᕈᑎᖓᓂᒃ 2008-ᒥ. ᑲᔪᓯᓂᖃᑦᓯᐊᖅᑐᒥᒃ 
ᒪᒃᑯᑦᑐᓂ ᓇᒻᒥᓂᖃᖅᑎᐅᓪᓗᓂ, ᒫᓐᓇ ᐊᐅᓚᑦᓯᔪᖅ 
ᓇᒻᒥᓂᖁᑎᒥᓂᒃ ᓄᔭᓕᕆᕕᒻᒥᒃ. 
 

ᒪᕐᕈᐊᖅᑎᖅᑐᓂ ᑲᓇᑕᓕᒫᒥ ᑐᒡᓕᐊᓂᒃ ᓴᕕᕋᔭᒻᒥᒃ 
ᓵᓚᖃᖃᑕᐅᓯᒪᔪᖅ ᓄᔭᓕᕆᓂᕐᒧᑦ ᑲᓇᑕᒥ 
ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐱᓕᐅᑎᔪᓂ, 
ᓇᓗᓇᐃᖅᓯᕙᓪᓕᐊᖏᓐᓇᖅᓯᒪᔪᖅ ᐱᔪᓐᓇᕐᓂᕐᒥᓂᒃ 
ᐱᓯᑎᐅᓂᖅᐹᖑᖃᑕᐅᓂᕐᒧᑦ ᓄᔭᓕᕆᓂᕐᒧᑦ 
ᐃᓕᓐᓂᐊᖅᑎᓂ ᑲᓇᑕᒥ. ᐱᔭᕇᖅᓯᒪᓕᕋᓗᐊᕋᒥ, 
ᐊᑭᓕᖅᓱᖅᑕᐅᒐᓂ ᐃᑲᔪᐃᓐᓇᐸᑦᑐᖅ 
ᐃᔾᔪᐊᕋᑦᓴᑦᓯᐊᖑᓪᓗᓂ, ᐃᓕᓐᓂᐊᖅᑎᑦᓯᓪᓗᓂ 
ᐱᔪᓐᓇᕐᓂᖅᑖᕆᓯᒪᔭᒥᓂᒃ ᓄᔭᓕᕆᓂᕐᒧᑦ 
ᐃᓕᓐᓂᐊᖅᑎᓄᑦ 
ᐱᔪᓐᓇᕐᓂᖅᑖᖅᐸᓪᓕᐊᔪᓕᕆᔨᒃᑯᓐᓄᑦ ᓄᓇᕗᒻᒥ. 
 

ᐅᖃᖅᑎᑦᑎᔩ, ᓘᓯ ᐃᓕᓴᕆᔭᐅᔾᔪᑎᑖᓚᐅᖅᑐᖅ 
ᒥᑭᐅᓪ ᔮᓐᒥᒃ, ᑯᐃᓐ ᑭᒡᒐᖅᑐᖅᑎᖓ ᑲᓇᑕᒥ 
ᓂᐅᕐᕈᓯᒪᕋᑖᓚᐅᖅᑎᓪᓗᒍ ᓄᓇᕗᒻᒧᑦ. 
ᐅᐱᒋᑦᓯᐊᖅᑕᕗᑦ.  
 

ᐃᓇᑉᐸᑦᓯ ᐱᒃᑯᒋᕙᒌᕐᓗᒍ ᓘᓯ ᐃᓪᓚᐅᑦ 
ᐱᓕᕆᑦᓯᐊᖅᓯᒪᔪᒻᒪᕆᐅᓂᖓᓄᑦ. ᖁᔭᓐᓇᒦᒃ, 
ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) 
ᓄᓇᕗᒻᒥ ᓯᕗᓕᖅᑎ, ᒥᔅ ᐄᕙ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 023 - 3(2): ᓄᓇᕗᑦ 
ᒐᕙᒪᒃᑯᖏᑕ ᐅᓂᒃᑳᖅ (ᐋᕆᐊᒃ)  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒫᓐᓇ ᐅᓪᓗᒥ ᓇᖏᖅᓯᕗᖓ 
ᖃᐅᔨᒃᑲᐃᓇᓱᑦᑐᖓ ᑲᑎᒪᔨᐅᖃᑎᓐᓂᑦ 
ᐊᒻᒪᓗᑦᑕᐅᖅ ᓄᓇᕗᒻᒥᐅᓕᒫᓂᑦ 
ᖃᓄᐃᑉᐸᓪᓕᐊᓕᕐᒪᖔᖅ ᑖᓐᓇ ᖃᓄᒃᑲᓐᓂᖅ 
ᓄᓇᕗᑦ ᒐᕙᒪᒃᑯᖏᑕ ᖃᓄᐃᓕᖅᐸᓕᐊᒻᒪᖔᑦ 
ᐱᓕᕆᐊᕆᔭᖏᑦ.  
 

ᑕᐃᒪ ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ 
ᑕᐃᒪᓐᓇᐃᓂᐊᖅᓯᒪᒻᒪᑕ ᐅᓂᒃᑳᓕᕐᓗᑎᑦ ᒐᕙᒪᒃᑯᑦ 
ᐊᐅᓚᓂᕆᔭᖏᓐᓂ, ᐱᔨᑦᑎᕐᓂᕆᔭᖏᓐᓂᓪᓗ. 
ᑐᑭᓯᒃᑲᓐᓂᖁᓪᓗᑕ ᑭᓱᑦ ᐱᓕᕆᐊᖏᑦ ᑕᒪᒃᑯᐊ 
ᒐᕙᒪᒃᑯᑦ ᐊᐅᓚᑦᑎᐊᕐᒪᖔᑕ ᐊᒻᒪᓗ ᓇᓪᓕᐊᑦ 
ᐱᐅᓯᒋᐊᒃᑲᓐᓂᕆᐊᖃᕐᒪᖔᑕ ᐊᒻᒪᓗᑦᑕᐅᖅ ᓇᒡᓕᐊ 
ᐊᑐᖏᑎᐊᒻᒪᕆᒻᒪᖔᑕ. ᑖᒃᑯᐊ 
ᖃᐅᔨᓴᖅᑕᐅᔭᕇᖅᐸᑕ ᓇᓗᓇᐃᒃᑯᑎᒋᓂᐊᕋᑦᑎᒍ 
ᒐᕙᒪᐅᔪᑎᒍᑦ ᓇᐅᒃᑯᑦ ᐱᐅᓯᕚᓪᓕᕆᐊᖃᕐᒪᖔᑦᑕ. 
ᐊᓯᔾᔨᕆᐊᓖᓪᓗ ᑕᒪᒃᑯᐊ ᒐᕙᒪᒃᑯᑦ 
ᐊᐅᓚᓂᕆᔭᖏᑦ, ᐱᔨᑦᑎᕐᓂᕆᔭᖏᓪᓗ 
ᐃᓚᐅᑎᑕᐅᒐᔭᕐᒪᑕ ᑖᒃᑯᐊ ᒪᓕᓪᓗᒋᑦ ᑕᐅᕗᖓ 
ᓯᕗᓂᑦᑎᓐᓄᑦ. 
 

ᖃᐅᔨᓴᖅᑐᓪᓕ ᑖᒃᑯᐊ ᒐᕙᒪᒃᑯᑦ 
ᓯᓚᑖᓃᖔᓂᐊᖅᑐᑦ, ᐃᒪᐅᑎᑦᑎᓗᑎᑦ 
ᓄᓇᕗᒻᒥᐅᓂᑦ. ᑖᒃᑯᐊ ᖃᐅᔨᓴᕐᓂᐊᖅᑐᑦ 
ᖃᐅᔨᒪᔪᒻᒪᕆᐅᔪᑦ ᒐᕙᒪᒃᑯᑦ 
ᐊᐅᓚᓂᕆᖃᑦᑕᖅᑕᖏᓐᓂ ᐊᒻᒪᓗᑦᑕᐅᖅ 
ᐊᑐᐊᒐᓕᕆᓂᕐᒥᑦ ᓴᓇᕙᓪᓕᐊᓂᕐᓂᑦ, ᐱᓗᐊᖅᑐᒥᑦ 
ᑭᒃᑯᑐᐃᓐᓇᕐᓄᑦ ᖃᐅᔨᓴᕐᐸᓪᓕᐊᓂᕐᒥᑦ, ᑖᒃᑯᐊ 
ᐱᓕᕆᐊᖏᑦ ᐊᐅᓚᑦᑎᐊᕋᓗᐊᕐᒪᖔᑕ. 
 

ᐊᒻᒪᓗᑦᑕᐅᖅ ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᒃᓴᖅ 
ᐅᓪᓗᒥ ᑖᒃᑯᐊ ᓄᓇᓕᓐᓄᑦ 
ᖃᐅᔨᓴᖅᑎᐅᔾᔪᑕᐅᓂᐊᖅᑐᑦ ᐱᒋᐊᖅᓯᒪᓕᕐᒪᑕ 
ᑕᒪᑐᒪᓂ ᐱᓇᓱᐊᕈᓯᕐᒥᑦ, ᐃᓄᓕᒫᓂᑦ 
ᑲᑎᒪᖃᑎᖃᖃᑦᑕᓂᐊᖅᖢᑎᑦ ᑭᒃᑯᑐᐃᓐᓇᕐᓂᑦ 
ᓄᓇᓕᓐᓂ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐊᓯᖏᓐᓂᑦᑕᐅᖅ ᑕᕝᕙᓂ 
ᓄᓇᕗᒻᒥ ᐱᓕᕆᔨᐅᔪᓂᑦ. 
 

ᑕᒪᓐᓇ ᑲᑦᑐᖓᐃᖁᓪᓗᒍ ᑕᒪᒃᑯᐊ ᐅᖃᕈᓐᓇᖅᑐᑦ 
ᑖᒃᑯᐊ ᐅᖃᐅᓯᐅᔪᑦ ᒐᕙᒪᐅᑉ ᒥᒃᓵᓄᑦ 
ᑲᓐᖑᓇᖅᑑᓗᑎᑦ ᐱᔭᐅᖃᑦᑕᓂᐊᖅᑐᑦ 
ᑕᖅᑲᐅᖓᕈᓘᔭᖅ ᑐᓴᖅᑕᐅᕙᖏᓪᓗᑎᑦ, ᓲᕐᓗ. 
ᐅᖃᕈᒪᔭᒥᓐᓂ ᐃᓱᒪᖅᓱᑎᐊᕐᓂᐊᕐᒪᑕ 

ᐃᓕᕋᓱᕈᔪᖏᓪᓗᑎᑦ, ᐊᑎᖏᓪᓗ 
ᑎᑎᕋᖅᓯᒪᔾᔮᖏᒃᖢᑎᑦ ᑭᓇ ᐅᖃᕐᓂᒪᖔᖅ ᐃᒪᓐᓇ 
ᐃᒪᐃᓕᖓᔪᓂᑦ. ᑕᕝᕙᓂ ᑕᖅᑭᓂᑦ ᐊᒡᒋᖅᑐᓂᑦ 
ᓄᓇᕗᒻᒥᐅᑦ ᐅᖃᕈᓐᓇᕐᕕᑕᖃᕐᓂᐊᕐᒪᑕ 
ᐃᓱᒪᒋᔭᒋᔭᖏᓐᓂ ᓲᕐᓗ, ᒪᑯᓅᓇ ᐃᓚᐅᓗᒋᑦ 1-
800 ᐅᖄᓚᐅᑎᒃᑯᑦ ᐊᑭᖃᖏᑐᒃᑯᑦ ᐊᒻᒪᓗᑦᑕᐅᖅ 
ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑯᑦ. ᐊᒻᒪᓗ 
ᖃᕆᓴᐅᔭᑎᒍᑦ ᖃᐅᔨᓴᕐᓂᒃᑯᑦ ᐊᒻᒪᓗ ᓱᓕ 
ᓄᓇᓕᓐᓂ ᓈᓚᐅᑎᒃᑯᑦ ᐊᒻᒪᓗᑦᑕᐅᖅ 
ᑭᒃᑯᓕᒫᖅᑐᖅᓯᐅᑎᓂᑦ ᑲᑎᒪᓂᒃᑯᑦ.  
 

ᐊᒻᒪᓗ ᖁᕕᐊᓱᑉᐳᖓ ᑖᒃᑯᐊ 
ᓂᕈᐊᖅᑕᐅᓯᒪᖃᑎᒋᔭᒃᑲ ᐅᖃᖅᓯᒪᒻᒪᑕ ᑕᒪᑐᒥᖓ 
ᖃᐅᔨᑎᑦᑎᒋᐊᒃᑲᓂᕐᓂᕈᓇᕐᓂᐊᓂᒥᓐᓂ 
ᓂᖁᐊᖅᑕᐅᕕᒋᓯᒪᔭᒥᓐᓂ. 
 

ᑕᒪᓐᓇ ᐅᓂᒃᑳᓕᐊᖑᔪᖅ 
ᐱᔭᕇᖅᑕᐅᔭᕆᐊᖃᓂᐊᖅᑐᖅ ᐅᑐᐱᕆ 1, 2009-
ᒥᑦ. ᑖᒃᑯᐊ ᐱᔭᕇᖅᑕᐅᑉᐸᑕ ᑕᐃᒪᓕ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᓕᒫᒃᑲ ᑲᑐᔾᔨᓗᑎᑦ ᑕᒪᑐᒥᖓ 
ᕿᒥᕐᕈᓂᐊᕐᒪᑕ ᓇᒧᓐᖓᐅᓂᐊᓂᓴᑎᓐᓂ 
ᒐᕙᒪᐅᔪᒍᑦ ᐃᓗᐊᓄᐊᓂᐊᖅᑐᓂᑦ.  
 

ᐊᒻᒪᓗ ᑖᒃᑯᐊ ᑐᑭᓯᒍᑦᑎᒍᑦ ᑭᓱᓂᑦ ᑕᐃᒃᑯᐊ ᑕᒪᑉᑕ 
ᓴᓇᓯᒪᔭᕗᑦ ᒐᕙᒪᒃᑯᑦ ᓯᕗᓂᒃᓴᑎᓐᓂ 
ᒪᓕᒐᕆᓂᐊᖅᑕᖏᑦ. ᖃᓄᐃᑦᑐᓂᑦ 
ᐃᓗᓪᓕᓱᕐᓂᐊᕐᒪᖔᑦᑎᒍᑦ ᑖᓐᓇ 
ᓇᓗᓇᐃᕆᓂᐊᕐᒪᑦ. ᑕᒪᕐᒥᓕᒫᖅ 
ᐱᔪᓐᓇᔾᔮᖏᒃᑲᓗᐊᖅᑐᒍᑦ ᑭᓯᐊᓂ ᓈᓚᑦᑎᐊᕐᓂᕗᑦ 
ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᖃᑎᖃᑦᑎᐊᕐᓂᕗᑦ 
ᓄᓇᕗᒻᒥᐅᓂᑦ ᐱᒻᒪᕆᐅᓂᐊᕐᒪᑦ ᑕᐅᕗᖓ 
ᓯᕗᒧᐊᑦᑎᐊᕈᓐᓇᖁᓪᓗᑕ. 
 

ᐅᖃᖅᑎᑦᑎᔩ, ᑕᐃᒪ ᒫᓐᓇ ᓄᖅᑲᐅᑎᒋᓕᖅᐸᕋ 
ᑖᒃᑯᐊ ᑲᑎᒪᔨᐅᖃᑎᒃᑲ ᖁᔭᒋᑦᑎᐊᖅᖢᒋ ᑕᒪᑐᒥᖓ 
ᐃᓚᐅᓚᐅᕐᒪᑕ ᐊᒻᒪᓗᒃᑕᐅᖅ 
ᐱᓕᕆᖃᑎᒋᑦᑎᐊᕐᓂᐊᕐᕋᒃᑭᓐ ᑕᒪᓐᓇ 
ᐱᔭᕆᐊᖃᑦᑐᒻᒪᕆ ᐱᓕᕆᐊᖑᑎᓪᓗᒍ 
ᓄᓇᕗᒻᒥᐅᓄᑦ. ᓲᖃᐃᒻᒪ ᓴᖅᑭᐸᓪᓕᐊᔪᑦ ᑕᐅᕗᖓ 
ᑐᑭᖃᑦᑎᐊᖅᑐᒥᒃ ᐱᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 

ᐊᖓᔪᖅᑳᑉ ᐅᖃᐅᓯᖓ 024 - 3(2): 
ᐅᓪᓗᓴᐃᓐᓇᖅ ᐋᓐᓂᐊᕕᒻᒥ 
ᐅᓂᑦᓯᒪᒍᓐᓇᓂᕐᒧᑦ ᐱᓕᕆᐊᖅ ᕿᑎᕐᒥᐅᓂᑦ 
ᑭᕙᓪᓕᕐᒥᓗ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᐅᖃᖅᑏ, ᓂᑯᕕᔾᔪᑎᒋᒃᑲᓂᖅᑕᕋ ᒫᓐᓇ 

ᕿᑎᕐᒥᐅᓂ ᑭᕙᓪᓕᕐᒥᓗ ᑖᒃᑯᐊ ᐋᓐᓂᐊᖅᕖᑦ 
ᑕᐃᒃᑯᐊ ᓴᓇᔭᐅᓯᒪᔪᑦ ᐊᑐᖅᑕᐅᓕᖅᑐᑦ ᓲᕐᓗ ᒫᓐᓇ 
ᐱᓕᕆᐊᕐᒥᒃ ᐃᓚᒋᐊᖅᓯᒪᒃᑲᓂᐊᖅᔪᓕᕐᒪᑕ ᖃᐅᑕᒫᑦ 
ᐅᑉᓗᖅᓯᐅᒻᒥᒃ ᐋᓐᓂᐊᖅᕖᑦ ᑕᐃᒃᑯᐊ 
ᐊᑐᖅᑕᐅᔪᓐᓇᖅᓯᑎᑦᖢᑎᒍ ᐋᓐᓂᐊᖅᑐᓕᒋᔨᒃᑯᓐᓂᑦ.  
 

ᐅᖃᖅᑏ, ᐅᖃᕈᓐᓇᖅᐳᖓ ᑖᒃᑯᐊ 
ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔨᒃᑯᑦ 
ᐱᓕᕆᐊᖃᓪᓚᕆᒻᒪᑕ ᑲᔪᓯᓇᓱᐊᖅᖢᑎᓪᓗ ᑕᒪᒃᑯᐊ 
ᓄᓇᕗᑦᒥᐅᑦ ᑲᒪᒋᔭᐅᑦᑎᐊᕐᕆᐊᖃᒻᒪᑕ 
ᐋᓐᓂᐊᕕᒻᒨᖃᑦᑕᖅᑐᑦ ᐊᒻᒪᓗ ᐱᐅᓂᖅᐹᒥᒃ 
ᐊᔪᓐᓇᖏᑉᐸᑦ ᐅᐱᒋᔭᐅᑦᑎᐊᕐᓗᑎᓪᓗ 
ᑕᐃᒪᐃᖁᓪᓗᑎᒍ. 
 

ᐅᖃᖅᑏᓪᓕ, ᑕᐃᒪ ᐅᖃᕈᓐᓇᖅᐳᖓ ᐅᓪᓗᒃᑯᑦ 
ᑕᐃᒃᑯᐊ ᐋᓐᓂᐊᕕᒻᒦᑲᐃᓐᓇᕈᓐᓇᓂᕐᒧᑦ 
ᐋᖅᑭᒃᓯᒪᓕᕐᒪᑎᒃ ᐋᓐᓂᐊᖅᕖᒃ 
ᖃᐅᔨᓴᖅᑕᐅᑦᑎᐊᖁᓪᓗᒋᑦ ᑕᐃᒃᑯᐊ 
ᐋᓐᓂᐊᓐᓂᖃᓪᓚᕆᑦᑑᔮᖅᑐᑦ 
ᑕᐃᑲᓃᑲᐃᓐᓇᕈᓐᓇᖅᖢᑎᒃ ᐅᓪᓗᓕᒫᖅ. ᐃᒫᒃ ᓲᕐᓗ 
ᑕᑯᔭᐅᑐᐃᓐᓇᕐᓗᑎᒃ ᐊᖏᕐᕋᖏᓪᓗᑎᒃ. 
ᑕᐃᑲᓃᖃᑦᑕᑎᓪᓗᒋᑦ ᑖᒃᑯᐊ ᐋᓐᓂᐊᓂᖃᑦᑐᑦ 
ᑕᐃᑲᓂ ᐅᑉᓗᒥ ᖃᐅᔨᓴᖅᑕᐅᒍᑎᒃ 
ᓇᓗᓇᐃᑦᑎᐊᖅᕈᓐᓇᓂᖅᓴᐅᓇᓱᒋᒐᑦᑎᒍ 
ᖃᓄᐃᑦᑐᒥᒃ ᐋᓐᓂᐊᖃᒻᒪᖔᑕ ᐊᐅᓚᖏᓐᓂᖏᓐᓂ.  
 

ᐊᒻᒪᓗ ᐅᑉᓗᒥ ᐅᖃᕈᓐᓇᖅᐳᖓ ᑕᕝᕙᓂ ᐊᐃᐳᕈ 
1-ᖑᑎᓪᓗᒍ, 2009, ᑖᒃᑯᐊ ᕿᑎᕐᒥᐅᑦ ᑕᐃᓐᓇ 
ᐋᓐᓂᐊᖅᕕᐊᓗᐊᑦ, ᐃᖃᓗᒃᑐᑦᓯᐊᒥᑐᖅ 
ᓲᕐᓗᖅᑕᐅᖅ ᐊᖏᓪᓕᒋᐊᒃᑲᓐᓂᓚᐅᖅᑐᖅ 
ᐅᐃᒍᒋᐊᒃᑲᓂᖅᖢᓂ ᑖᓐᓇ ᐅᑉᓗᒃᑯᑦ 
ᐋᓐᓂᐊᕕᒻᒦᑲᐃᓐᓇᕆᐊᓖᑦ 
ᑕᐃᑲᓃᒍᓐᓇᖅᓯᑎᑦᖢᑎᒍ ᑕᕝᕙᓐᖓᑦ ᓇᒡᒐᔭᐅᒥᑦ 
ᐱᒋᐊᖅᖢᒍ ᐅᓗᑐᐃᓐᓇᒡᒧᑦ, 8:30-ᒥ ᐅᑉᓛᒃᑯᑦ 
8:30-ᒧᑦ ᐅᓐᓄᒃᑯᑦ, ᓲᕐᓗ ᐃᑲᕐᕋᓂ 12-ᓂ 
ᑕᐃᑲᓃᒋᐊᖃᕐᓂᕈᑎᒃ ᐅᒃᑯᐃᖔᕈᓐᓇᖅᐳᖅ. ᐊᒻᒪ 
ᒫᓐᓇᒧᑦ ᑎᑭᖦᖢᒍ ᑕᐃᒃᑯᐊ ᐅᑉᓗᑦ ᐋᓐᓂᐊᕐᕕᒃ 
ᐊᑐᖅᑕᐅᓕᖅᑎᓪᓗᒍ ᒫᓐᓇᒧᑦ ᑎᑭᖦᖢᒍ 35-
ᖑᓕᖅᑐᑦ ᑕᐃᑯᖓ ᖃᐅᔨᓴᖅᑕᐅᖃᑦᑕᖅᓯᒪᔪᑦ 
ᑕᐃᑲᓃᑦᑐᑦ. ᓇᓗᓇᐃᕈᓐᓇᖅᑐᒍ 
ᐊᐅᓚᖅᑎᑕᐅᒐᔭᓚᐅᖅᑑᒐᓗᐊᒥᒃ 
ᐊᐅᓚᖏᑦᑐᖃᖅᓯᒪᓪᓚᕆᑦᖢᓂ, 
ᑐᐊᕕᒡᓇᖅᑐᑯᑎᑕᒐᔭᕋᓗᐊᖅᖢᓂ.  
 

ᐅᖃᖅᑏ, ᐅᖃᕈᓐᓇᖅᐳᖓ ᑖᓐᓇ ᐅᑉᓗᒃᑯᑦ 
ᐋᓐᓂᐊᖅᕕᒃ ᐊᑐᖅᑕᐅᓂᐊᖅᑐᖅ ᑭᕙᓪᓕᕐᒥ  
ᐅᒃᑯᐃᓚᐅᖅᑐᕐᓕ ᒪᐃ 19-ᖑᑎᓪᓗᒍ 2008 ᐊᒻᒪ 
ᑖᓐᓇ ᓲᕐᓗ ᓯᕗᓕᐅᕆᓚᐅᖅᑐᖅ 
ᐅᒃᑯᐃᕕᒃᓴᕆᓚᐅᖅᑕᒥᓂᒃ ᑭᓯᐊᓂᓕ 
ᑯᒃᓴᓱᓐᖏᑎᐊᖅᑐᒍ ᑕᒪᓐᓇ ᐅᖃᕈᓐᓇᖅᑐᒍᑦ  

ᑮᓇᐅᔭᑦ ᐊᑐᕋᔭᓚᐅᖅᑕᕗᑦ ᐊᐅᓚᑎᑦᑎᓗᑕ 
ᑕᐅᓄᖓ ᐋᓐᓂᐊᕕᓐᓄ ᓄᓇᕗᑦ ᓯᓚᑖᓄᑦ 
ᒥᑭᓪᓕᒋᐊᖅᐹᓕᖅᓯᒪᓕᖅᑐᑦ ᑖᓐᓇ ᐊᑐᓕᖅᑎᓪᓗᒍ.  
 
ᒫᓐᓇᓗ ᑕᐃᒪ ᐱᓕᕆᐊᕆᔭᕗᑦ ᐅᓇ 
ᐱᓇᓱᐊᓪᓚᕆᑦᑕᕗᑦ ᑕᒪᒃᑯᐊ ᑲᒪᔨᐅᔪᑦ 
ᐃᓱᐊᖅᖤᐃᔩᓪᓗ ᐃᑲᔪᖅᑎᔅᓴᐃᑦ 
ᐊᓯᒥᓱᓐᖑᕆᐊᕋᓱᐊᕐᕋᑦᑎᒍ ᑕᐃᒃᑯᐊ ᐅᑉᓗᒃᑯᑦ 
ᐋᓐᓂᐊᕕᒻᒦᖃᑦᑕᖅᑐᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ. 
ᑖᓐᓇ ᓱᓕ ᓄᖅᑲᐅᑎᔾᔮᖏᑕᕗᑦ, ᐅᖃᖅᑏ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᐹᖅᔫᒃ. 
 
ᐊᖓᔪᖅᑳᑉ ᐅᖃᐅᓯᖓ 025 - 3(2): 

ᐱᐅᓯᑎᑕᐅᒋᐊᕐᓂᖏᑦ ᒪᒃᑯᓂᖅᓴᐃᑦ 
ᕿᑐᕐᖓᓖᑦ ᐃᓕᓐᓂᐊᖏᓐᓇᖁᓪᓗᒋᑦ 
ᐱᓕᕆᐊᖅ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓐᓄᓴᒃᑯᑦ 
ᑕᐃᒃᑯᐊᓗ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᒥᓪᓗ 
ᓴᓂᕋᔭᒻᒥᓗ ᕼᐊᓘᖅᐸᒃᑲᖃᐃ. 
 
ᐅᖃᖅᑎᑦᑎᔩ, ᐅᓪᓗᒥᓕ ᓇᖏᖅᓯᔾᔪᑎᒋᔭᕋ 
ᑖᒃᑯᐊᖔᓯᑦ ᑐᓴᖁᒧᑦ ᓂᕈᐊᖅᑕᐅᖃᑎᒋᓯᒪᔭᒃᑲ, 
ᑖᓐᓇ ᐱᐅᓯᕙᓪᓕᐊᑎᓐᓇᓱᐊᕐᕋᑦᑎᒍ ᑕᒪᒃᑯᐊ 
ᒪᒃᑯᓗᐊᖅᖢᑎᒃ ᕿᑐᓐᖏᐅᓕᖅᑐᑦ 
ᐃᓕᓐᓂᐊᕕᒻᒦᑲᓐᓂᕈᓐᓇᕐᒪᖔᑕ. ᑕᒪᓐᓇ 
ᐱᒋᐊᖅᑕᐅᔾᔪᑎᒋᓯᒪᔭᖓ ᑕᒪᒃᑯᐊ 
ᐃᓕᓐᓂᐊᕐᕋᓗᐊᖅᖢᑎᒃ ᕿᑐᓐᖓᑖᖅᑐᕕᓃᑦ, ᑖᒃᑯᐊ 
ᐃᑲᔪᕈᓐᓇᖁᓪᓗᑎᒍ ᐸᐃᕆᔨᖃᕐᓂᕐᒧᑦ 
ᐃᓕᓐᓂᐊᕐᓂᕐᒥᓐᓂᒃ. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ 
ᐊᖏᓪᓖᒋᐊᒃᑲᓐᓂᓚᐅᖅᑐᑦ ᑖᒃᑯᐊ ᑕᒪᕐᒥᓕᒫᖏᓛᖅ 
ᒪᒃᑯᑦᑐᑦ ᕿᑐᓐᖏᐅᖅᑐᑦ ᐊᕐᕌᒍᖃᑦᑐᑦ 18 
ᑐᖔᓂᑐᐃᓐᓇᐅᖏᑦᑐᑦ. ᑕᒪᒃᑯᐊᓗ ᐅᖓᑖᓂ 
ᐊᕐᕌᒍᓖᑦ ᐃᓕᓐᓂᐊᕐᐸᑦᑐᑦ ᑕᒪᒃᑯᓇᓂ ᒥᑭᓐᓂᖅᓴᓂ 
ᕿᑎᐊᓃᑦᑐᓂᓪᓘᓐᓃᑦ ᐅᕝᕙᓘᓐᓃᑦ ᖁᑦᑎᓂᖅᐹᓂ 
ᐃᓕᓐᓂᐊᖅᕕᓐᓂ ᐃᓕᓐᓂᐊᐸᑦᑐᑦ ᓄᑕᕋᖏᑦ 
ᑲᒪᒋᔭᐅᔭᕆᐊᓖᑦ. ᑕᒪᓐᓇ ᐱᓕᕆᐊᖑᓇᓱᐊᓕᖅᑐᖅ 
ᐊᔪᔾᔮᖏᒻᒥᔪᖅ ᓚᐃᓴᖃᖏᑦᑑᒐᓗᐊᓄᑦ 
ᐸᐃᕆᔪᓐᓇᖅᑐᓄᖅ ᑕᒪᒃᑯᐊ ᓚᐃᓴᒧᑦ ᐸᐃᕆᕖᑦ 
ᒪᑐᐃᖓᔪᑦ ᐱᑕᖃᖏᑐᐊᕐᐸᑕ 

ᓚᐃᓴᖃᖏᑦᑑᒐᓗᐊᓂ ᐸᐃᕆᑎᑦᑎᔪᓐᓇᖅᑐᑦ. 
ᑕᒪᒃᑯᐊ 18 ᑐᖔᓂᑦ ᐊᕐᕌᒍᖃᖅᑐᑦ 
ᐃᓕᓐᓂᐊᕐᖢᑎᑦ ᑕᒪᒃᑯᓂᖓ 
ᐃᓕᓐᓂᐊᑲᓐᓂᓂᕐᒥᓂᑦ ᓄᓇᕗᒻᒥ ᐊᒻᒪ 
ᐃᑲᔪᖅᑕᐅᑲᓐᓂᕈᓐᓇᓂᐊᕐᒥᒻᒪᑕᐃᓛᒃ ᑖᔅᓱᒧᖓ 
ᐱᓕᕆᐊᕆᔭᑦᑎᓐᓄᑦ ᒪᒃᑯᑦᑐᑦ ᕿᑐᓐᖏᐅᕐᐸᓪᓕᐊᔪᑦ 
ᐃᓕᓐᓂᐊᕐᕕᒻᒦᑦᑐᓐᓇᖁᓪᓗᒋᑦ. 
 
ᐅᖃᖅᑎᑦᑎᔩ, ᑕᒪᓐᓇ 
ᐋᖅᑭᑉᐹᓪᓕᕈᑎᒋᓇᓱᐊᖅᑕᕗᑦ ᑕᒪᒃᑯᐊ ᓄᓇᕗᒻᒥᐅᑦ 
ᐃᓛᒃ ᒪᒃᑯᑦᑐᑦ ᕿᑐᓐᖏᐅᕐᐸᓪᓕᐊᓕᓵᖅᑐᑦ 
ᐃᓕᓐᓂᐊᖏᓐᓇᕈᓐᓇᖁᓪᓗᒋᑦ ᑕᒪᒃᑯᓄᖓ 
ᓂᖃᐃᓲᑎᓄᑦ ᐃᑲᔪᖅᑕᐅᖏᒃᑲᓗᐊᕐᓗᑎᑦ. 
ᐃᓱᒪᓇᑦᑑᒐᓗᐊᖅ ᐊᒻᒪᓗ ᐅᑉᐱᕈᓱᑉᐳᖓ ᑕᒪᒃᑯᐊ 
ᒪᒃᑯᑦᑐᑦ ᕿᑐᓐᖏᖅᐸᓪᓕᐊᔪᑦ ᐃᓕᓐᓂᐊᕐᕕᒻᒥ. 
ᑖᓐᓇ ᐃᑲᔫᑎᒋᓇᓱᐊᖅᑕᕗᑦ ᑕᕝᕙ 
ᐊᑐᖅᑕᐅᑦᑎᐊᒻᒪᕆᓪᓕ ᑖᒃᑯᐊ ᐃᓕᓐᓂᐊᕐᓃᑦ 
ᐱᒻᒪᕆᐅᒻᒪᑦ ᑲᔪᓰᓐᓇᕆᐊᖃᕐᓂᖓᓂᑦ. 
 
ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓂᖓ 
ᓲᕐᓗ ᒪᓂᒻᒪᐃᓯᒪᓪᓚᕆᑉᐳᑦ ᑕᒪᒃᑯᐊ ᓲᕐᓗ 
ᐊᔪᕈᑕᐅᓇᔭᓚᐅᖅᑐᑦ ᑕᒪᒃᑯᐊ ᐲᔭᕋᓱᐊᖅᓯᒪᕙᕗᑦ 
ᓄᓇᕗᒻᒥᐅᑦ ᑕᒪᒃᑯᓂᖓ 
ᐃᓕᓐᓂᐊᑦᑎᐊᕆᐊᖃᕐᓂᖏᓐᓂ ᑕᐅᑐᒃᑲᑦᑎᒍᑦ 
ᐊᒻᒪᓗ ᑕᒪᓐᓇ ᐃᑲᔫᑎᒋᔪᒪᒐᓗᐊᖅᐸᕗᑦ 
ᓇᐅᒃᑯᓕᒫᖅ ᐊᔪᖏᓂᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 3(2): 

2008-2009 ᐱᔭᕇᖅᓯᔪᑦ 
ᐃᓕᓐᓂᐊᕐᓂᐅᓚᐅᖅᑐᖅ ᐊᑕᒍᔪᒃ ᐃᓕᓴᕕᒃ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᒪᕋᑖᕋᒪ 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓂ ᓂᓪᓕᕇᖅᑲᑦ 
ᐊᑲᐅᓈᖅᑐᓂ.  
 
ᐅᓪᓗᒥ ᓇᖏᖅᓯᔪᖓ ᑕᕝᕙᓂ ᐃᓪᓗᒥᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐅᖃᑎᒃᑲ 

ᐊᒻᒪᓗ ᓄᓇᖅᑲᑎᒃᑲ ᐅᖃᐅᑎᔪ,ᓪᓗᒋ ᑕᒫᓂ 
ᐃᓕᓐᓂᐊᕐᓂᐅᓚᐅᖅᑐᖅ 2008-09 ᑕᕝᕙᓂ 
ᐸᓐᓂᕐᑑᑉ ᐊᑕᒍᔪᒃ ᐃᓕᓴᕕᒃ, ᑕᒪᓐᓇ 
ᐱᔭᕇᓂᐊᖅᑐᑦ ᐊᒥᓱᒻᒪᕆᑯᓘᓚᐅᕐᒪᑕ. 
 
ᐅᓪᓗᒥ ᑎᑎᖅᑲᐅᓯᐊᖅᑲᐅᒐᒪ ᑕᒫᓂ 16-ᕇᒡᒎᖅ 
ᐃᓕᓐᓂᐊᖅᑏᑦ ᒍᕋᐃᑦ 12 ᐱᔭᕆᕐᓂᐊᕐᒪᑕ ᔫᓐ 19-
ᖑᓕᖅᐸᑦ. ᑖᓐᓇ ᑕᒫᓂ ᖃᓂᒋᔮᓃᑦᑐᓂ 
ᐃᓕᓐᓂᐊᕐᐹᓗᓚᐅᖅᓯᒪᒻᒪᑕ 75 ᐳᓴᓐᑎ 
ᐃᓕᓂᐊᒐᓂᒃᑕᐊᒃᑐᑦ. ᐅᖃᐅᓯᐅᖃᑦᑕᖅᓯᒪᔪᖅ 
ᑕᒫᓂ ᓄᓇᕗᒻᒥ 25 ᐳᓴᓐᑎ 
ᑕᒫᓃᑐᐃᓐᓇᖃᑦᑕᖅᓯᒪᒻᒪᑕᒎᖅ  
ᑕᕝᕙᓃᒍᓐᓃᐸᓪᓕᐊᔪᖅ ᑖᓐᓇᓕ ᓄᓇᕗᑦ 
ᑕᑯᓐᓇᖅᑐᒍ ᓇᓗᓇᖏᑦᑐᖅ ᐊᒻᒪᓗ ᑖᓐᓇ 
ᐱᕙᓪᓕᐅᑎᓯᒪᖅᔪᐊᖅᑐᖅ ᑕᕝᕙᓂ 
ᐃᓕᓴᕕᒻᒦᑎᑦᑎᑲᓐᓂᕋᓱᑦᑐᓂ. 
 
ᐃᓕᓴᕕᒻᒥ ᐸᐃᕆᕕᖃᕋᑦᑕ ᑖᓐᓇ ᐸᐃᕆᕕᑯᓗᒃ 
ᐃᓕᓐᓂᐊᖅᑐᓄᑦ ᐊᑐᖅᑕᐅᑦᑎᐊᖃᑦᑕᕐᖓᑦ ᑖᒃᑯᐊ 
ᐸᒋᕕᑯᓗᒃ ᐃᓕᓂᐊᖅᑐᓄ ᐊᑐᖅᑕᐅᓯᐊᖅᑕᒡᒪᑦ 
ᑐᑯᐊ ᐃᓕᒡᓂᐊᖅᑎ ᒥᑭᔪᓂᑦ ᓱᕈᓯᕐᒥᓂ 
ᓇᔅᓴᕈᓐᓇᐸᒻᒪᑕ ᑲᒪᒋᔭᐅᓕᖅᑐᑎᑦ ᑕᕝᕙᓂ 
ᐃᓕᓐᓂᐊᕐᓂᖏᓐᓂ. ᑖᓐᓇᓕ ᓄᓇᑦᑎᓐᓂ 
ᐱᕙᓪᓕᐊᑎᓯᒪᖅᔪᐊᖅᑐᖅ ᐊᒻᒪᓗ ᑕᑯᒃᑲᓐᓂᕈᒪᔭᕗᑦ 
ᓇᒥᑐᐃᓐᓇᖅ ᐱᔭᕇᕈᑎᒋᔭᐅᒃᑲᓂᖅᓯᒪᓪᓚᕆᒻᒪᑦ 
ᓇᓗᓇᓐᖏᒻᒪᑦ.  
 
ᐊᒻᒪᓗ ᑖᒃᑯᐊ ᑕᕝᕘᓈᖅᑎᓪᓗᒋᑦ ᐊᕐᕌᒍ ᐃᒪᓐᓇᓂ 
ᐃᓕᓐᓂᐊᑎᓪᓗᒋᑦ ᑖᒃᑯᐊ ᐊᖓᔪᖅᑳᕆᔭᖏᑦ, 
ᐃᓚᒋᔭᖏᑦ, ᑐᐹᖅᓴᐃᔨᒋᓚᐅᖅᑕᖏᑦ 
ᐊᔅᓱᕈᖃᑦᑕᓚᐅᖅᑐᑦ ᐃᓕᓴᕆᔪᒪᒋᓪᓗᒋᑦ. ᑖᓐᓇ 
ᐅᖃᐅᓯᐅᓂᖅᐹᖑᖃᑦᑕᖅᓯᒪᒻᒪᑦ ᐱᔭᕇᖅᑐᓂᑦ 
ᐃᓕᓐᓂᐊᖅᑐᓂᑦ ᐅᐸᒃᓯᒪᓪᓗᓂ 
ᑐᐹᖅᑕᐅᑕᓚᐅᖅᑯᖓ ᐊᕐᕌᒍᓂᑦ ᐃᒪᓐᓇᓂᑦ 
ᖃᐅᑕᒫᑦ ᐃᓕᓐᓂᐊᕐᓇᐅᑎᓪᓗᒍ, ᑖᓐᓇ 
ᓂᓪᓕᐅᑕᐅᑲᔪᓚᐅᕐᒪᑦ ᓂᓪᓕᐅᑕᐅᒃᑲᔪᒻᓐᒪᓪᓗ. 
ᐊᒻᒪᓗ ᐊᖓᔪᖅᑳᕆᔭᓄᑦ ᐅᖃᐅᓯᐅᒃᑲᔪᑦᑐᓂ 
ᑐᐹᖅᓯᑦᑕᓚᐅᖅᑐᒍᑦ ᑐᐹᖅᓯᒋᐊᖃᔾᔮᒍᓐᓃᖅᑐ 
ᑖᔅᓱᒥᖓ ᒫᓐᓇᕋᑖᖅ 
ᐃᔨᓐᓂᐊᕆᐊᒃᑲᓐᓂᓚᐅᖏᓐᓂᖓᓂ.  
 
ᑭᓯᐊᓂᑦᑕᐅᖅ ᑖᒃᑯᐊ ᐃᓕᓐᓂᐊᖅᑏᑦ 
ᑲᔪᓯᒋᐊᒃᑲᓐᓂᖁᑦᑎᐊᕐᒥᔭᕗᑦ ᑕᕝᕗᖓ 
ᓄᖅᑲᓐᖏᓪᓗᑎᑦ ᐱᔭᕇᕐᓂᖓᓄᑦ. ᖃᐅᔨᒪᓕᕋᑦᑕ 
ᑕᒪᓐᓇ ᓄᓇᕗᒻᒥ ᑕᒪᒃᑯᓂᖓ 
ᐃᓕᓐᓂᐊᑲᓐᓂᖅᓯᒪᔪᓂᑦ ᐱᔭᕇᖅᓯᒪᑦᑎᐊᖅᑐᓂᑦ 
ᐱᑕᖃᓐᖏᓗᐊᖅᑐᑦ ᓗᑦᑖᑦ, ᐋᓐᓂᐊᓯᐅᖅᑏᑦ, 

ᑮᓇᐅᔭᓕᕆᔩᑦ ᑕᒪᒃᑯᓄᖓ ᑲᔪᓯᑦᑎᐊᖁᔭᕗᑦ 
ᒫᓐᓂᒥᐅᑕᓪᓚᕆᐅᓗᑎᑦ ᑕᒫᓂ 
ᐃᖅᑲᓇᐃᔮᖃᑦᑎᐊᕈᓐᓇᓛᕐᖓᑕ. 
 
ᐊᒻᒪᓗ ᑖᒃᑯᐊ ᐅᖃᐅᓯᕆᔪᒪᔭᒃᑲ ᑭᒃᑰᒻᒪᖔᑕ ᑖᒃᑯᐊ 
ᐱᔭᕇᖅᐸᓪᓕᐊᔪᑦ ᐅᐱᒋᑦᓯᐊᒐᑎᒍ ᑕᑯᐊ 
ᐃᓄᓱᒃᑐᑯᓗᐃᑦ ᐃᓇᒍᖅᐸᓕᐊᓕᖅᑐ ᐊᑎᓐᖏᑦ 
ᐅᕙᐅᑯᐊ: ᓗᓯ ᐊᖅᐸᓕᐊᓗᒃ ᐋᓂ ᐋᑯᓗᔾᔪᒃᑯᑦ, 
ᑭᓕᐊᕋ ᐋᑯᓗᔾᔪᒃ, ᔮᓱᐊ ᐊᓕᕙᒃᑕᖅ, ᔨᐊᓂᕗ 
ᐊᒻᒫᓕᒃ, ᓯᑖᓐᓕ ᐊᑕᒍᔪᒃ, ᒫᑎᐅ ᑎᐊᓚ, ᐹᑐᕆᒃ 
ᐃᕕᒃ, ᔪᐃ ᔪᐊᓇᓯ, ᐊᔅᓵᔪᖅ ᕿᓚᕝᕙᖅ, ᑖᓇ 
ᕿᓚᕝᕙᖅ, ᑖᓂᐅᓪ ᒪᐃᒃ, ᔩᓇ-ᒥᐊᕆ ᒪᐃᒃ, ᒪᐃᒐᓐ 
ᒪᐃᒃ, ᑏᓇ ᑕᐅᑐᐊᔪᒃ, ᐊᒻᒪᓗ ᑰᓪ ᐅᐃᓐᓱ. ᑕᕝᕙ 
ᑖᒃᑯᐊ ᐃᓕᓐᓂᐊᖅᑎᑦ. 
 
ᑖᒃᑯᐊ ᐃᓕᓴᐃᔨᖏᑦ ᑕᕝᕙᓂ. . .  
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ, ᐅᖃᕐᕕᒃᓴᐃᑦ 
ᐃᓱᓕᓯᒪᓕᕐᒪᑦ. ᐅᖃᐅᓯᒃᓴᑎᑦ 
ᐅᖃᐅᓯᕆᔭᕇᕈᒪᒍᕕᒋᑦ ᐊᖏᖅᑕᐅᓇᓱᒋᐊᖃᕋᕕᑦ 
ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᓇᐃᑦᑐᑯᓘᓕᕐᖓᑕ 
ᐱᔭᕇᕈᒪᔭᕋᓗᐊᒃᑲ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᑖᓐᓇ 
ᒪᓕᒐᓕᐅᖅᑎ ᒥᔅᑕ ᖁᒻᒧᐊᑦᑐᖅ ᐊᐱᕆᒻᒪᑦ 
ᐅᖃᐅᓯᒃᓴᓂ ᐱᔭᕇᕉᓐᓇᕈᒪᓪᓗᓂᒋᑦ, 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐱᔭᕇᕋᓱᒋᑦ, 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐱᔭᕇᖅᑎᑕᐅᔪᓐᓇᕋᒪ.. 
 
ᐃᓛᒃ ᑖᒃᑯᐊ ᖁᔭᓐᓇᒦᕈᒪᓪᓗᒋᑦ ᐃᓕᓴᐃᔩᑦ, 
ᑕᒪᒃᑮᑦ ᐃᓕᓴᕕᒻᒥ ᑖᒃᑯᓂᖓ ᑲᒪᖃᑦᑕᖅᓯᒪᒻᒪᑕ 
ᒥᑭᓂᖅᓴᒥ ᐊᒻᒪᓗ ᐊᖏᓂᖅᓴᒥ. ᐊᒻᒪᓗ 
ᐱᓗᐊᓐᖑᐊᕆᓪᓗᒋᑦ ᓄᓇᑦᑎᓐᓂᒥᐅᑕᐃᑦ 
ᐃᓕᓴᐃᔨᐅᕙᑦᑐᑦ ᐃᓄᒃᑎᑐᑦ, ᒪᐅᖓ ᓄᓇᒧᑦ 
ᐊᐅᓚᓂᕐᒧᑦ ᐃᓕᓴᐃᔨᐅᕙᒻᒪᑕ. ᑖᓐᓇᑦᑕᐅᖅ 
ᐃᓕᓐᓂᐊᖅᑎᓄᑦ ᑕᕝᕙᓐᖓᑦ 
ᕿᒪᕈᑎᔭᐃᒍᑎᐅᒃᑲᓐᓂᖃᑦᑕᕐᖓᑦ. ᖁᔭᓐᓇᒦᒃ 
ᑕᐃᒫᒃ ᓇᓗᓇᐃᖅᓯᑎᑕᐅᔪᓐᓇᑲᐃᓐᓇᕋᒪ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ  

ᐅᖃᐅᓯᖏᑦ. ᖁᑦᑎᑦᑐᒧᑦ  
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 3(2): 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ 
ᐃᑲᔪᖅᑕᐅᖃᑦᑕᓐᖏᓗᐊᕐᓂᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓇᖏᖅᓯᕗᖓ ᑲᔪᖏᖅᑐᐃᑲᓐᓂᕈᒪᓪᓗᖓ 
ᒐᕙᒪᒃᑯᓐᓂᒃ ᑖᒃᑯᐊ ᑎᒥᒥᒍᑦ ᐊᔪᕈᑎᓖᑦ 
ᐃᑲᔪᖅᑕᐅᑲᓐᓂᖁᓪᓗᒋᑦ.  
 
ᐅᖃᖅᑏ, ᑕᐃᓐᓇ ᑭᐅᔾᔪᑎᒋᓚᐅᖅᑕᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑎᒥᒥᒍᑦ ᐊᔪᕈᑎᓖᑦ ᒥᒃᓵᓄᑦ 
ᐱᓗᐊᕆᔭᐅᖅᑰᔨᖏᒻᒪᑦ. ᑕᒪᑉᑕ ᐅᖃᖅᓯᒪᒻᒪᑦ 
ᓄᓇᕗᒻᒥᐅᑦ ᐃᑲᔪᖅᑕᐅᔭᕆᐊᖃᓗᐊᓐᖑᐊᖅᑐᑦ 
ᐃᑲᔪᖅᑕᐅᖁᔭᐅᓯᒪᒻᒪᑕ. ᐅᖃᖅᑏ, ᓴᖅᑭᔮᓐᖏᒻᒪᑦ 
ᑕᐃᒫᒃ.  
 
ᐅᖃᖅᑏ, ᓄᓇᕗᑦᒥ ᑎᒥᒥᒍᑦ ᐊᔪᕈᑎᖃᑦᑐᑦ 
ᐱᒡᒐᖅᑐᑦ ᖃᐅᑕᒫᑦ ᐃᑲᔪᖅᑕᐅᖃᑦᑕᕆᐊᖃᕐᖓᑕ 
ᐃᑲᔪᖅᑎᖃᓪᓗᐊᕋᑎᒃ. ᑐᓴᖃᑦᑕᕋᒪ ᓇᒧᑦ 
ᐊᐃᕕᒃᓴᒥᒃ ᐃᑲᔪᖅᑕᐅᔪᒪᓪᓗᑎᒃ 
ᐊᑐᐃᓐᓇᖅᑕᖃᖏᓗᐊᕐᖓᑦ. ᐃᓱᒫᓗᒋᔭᖏᑦ 
ᐊᒃᓱᕉᑎᖏᑦ ᐃᑲᔪᖅᑎᐅᖃᑎᒌᓐᓂᓘᓐᓃᑦ 
ᐱᑕᖃᐅᖏᒻᒪᑦ ᓄᓇᕗᑦᒥ. ᐃᓄᑑᔾᔨᖃᑦᑕᑐᔅᓴᐅᒻᒪᑕ 
ᐊᒃᓱᕈᖅᑐᑎᓪᓗ.  
 
ᐃᓚᖏᓪᓗ ᐃᑲᔪᖅᑎᒋᕙᑦᑕᖏᑦ ᖃᐅᑕᒫᑦᓯᐊᖅ 
ᐊᒃᓱᕉᑎᖏᓐᓄᑦ ᐱᒡᒐᑎᓪᓗᒋᑦ ᐃᑲᔪᕆᐊᖃᑉᐸᒻᒪᑕ. 
ᐅᖃᖅᑏ, ᒪᓕᒐᓕᐅᕐᕕᒻᒥ ᐊᐱᖅᓱᑲᑕᒃᑲᓗᐊᕋᒪ 
ᓇᒧᓐᖓᐸᓪᓕᐊᔫᔮᓐᖏᓐᓇᒪ 
ᑭᐅᔭᐅᕙᓪᓕᐊᓐᖏᑦᑐᖓ.  
 
ᑎᒥᒥᒍᑦ ᐊᔪᕈᑎᓖᑦ ᑲᑐᔾᔨᖃᑎᒌᖓᑦ 
ᐱᓕᕆᔪᓐᓇᖅᑎᑕᐅᔫᔮᓐᖏᓚᑦ. ᐊᔪᖅᓯᐅᖅᑲᔫᔮᕐᖓᑕ 
ᐃᑲᔪᕆᐊᖃᕋᓗᐊᖅᑐᑎᒃ ᑎᒥᒥᒍᑦ ᐊᔪᕈᑎᓕᓐᓂᒃ  

ᓄᓇᕗᑦᒥ ᐱᓕᕆᔾᔪᑎᖏᑦ ᐃᖅᑲᓇᐃᔭᐅᑏᑦ 
ᐊᑐᐃᓐᓇᐅᖏᓗᐊᕐᓂᖏᓐᓄᑦ.  
 
ᑮᓇᐅᔭᓕᕆᓐᓇᐅᑉ ᐊᕐᕌᒍᑦᑎᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑮᓇᐅᔭᕐᓂᒃ ᑐᓂᓯᖃᑦᑕᕐᒪᑕ $90,000-ᓂᒃ 
ᑎᒥᖓᓐᓄᑦ, ᑎᒥᒥᒍᑦ ᐊᔪᕈᑎᓖᑦ ᑲᑎᒪᔨᖏᓐᓄᑦ 
1998-ᒥ. 
 
ᐱᒋᐊᖅᑎᑕᐅᓚᐅᖅᓯᒪᒐᓗᐊᕐᖓᑦ ᑕᐃᒪᓐᖓᑦ 
ᐊᓯᔾᔨᓚᐅᖅᓯᒪᖏᑦᑐᑦ ᐊᐅᓚᔾᔪᑎᖏᑦ, 
ᐋᖅᑭᐅᒪᐃᓐᓇᕈᑏᓪᓗ ᕿᒥᕐᕈᓪᓗᑎᒍ. ᒥᓂᔅᑕ 
ᐅᖃᐃᓐᓇᖃᑦᑕᕐᒪᑦ ᑮᓇᐅᔭᖅ ᐊᕐᕌᒍᑕᒫᑦ 
ᑮᓇᐅᔭᖅᑐᕈᑎᖏᑦ ᐊᑭᑦᑐᕆᐊᖅᑕᐅᓂᐊᕐᒪᑕ 
ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᒪᑕ, 
ᐱᐊᓚᑦᑎᐊᖅᑐᒥᓪᓗ ᐱᓕᕆᕕᖃᖁᓪᓗᒋᑦ 
ᐊᐅᓚᑦᓯᐊᖅᑐᒥᒃ.  
 
ᑭᓯᐊᓂ, ᐅᖃᖅᑏ, ᑖᒃᑯᐊ ᓂᕆᐅᒋᔭᐅᖃᑦᑕᖅᑐᑦ 
ᑮᓇᐅᔭᓕᐅᕋᓱᒃᑎᐅᓐᖏᑦᑐᖅ ᑎᒥᖁᑎᒋᔭᐅᔪᖅ 
ᑲᔪᓰᓐᓇᕐᓂᐊᕋᓱᒋᔭᐅᓪᓗᓂ ᐱᓕᕆᐊᕆᕙᑦᑕᖏᓐᓂᒃ 
ᑕᐃᒪᐃᓕᖓᔪᑐᖃᐅᒐᓗᐊᖅᑎᓪᓗᒋᑦ 
ᐊᐅᓚᔾᔪᑎᑖᕆᕙᑦᑕᖏᑦ 1998-ᒥᓂᑦ. 
ᖃᓄᑭᐊᕐᖓᐃ ᐊᐅᓚᓂᖃᑦᑎᐊᕋᔭᖅᑐᒃᓴᐅᔪᑦ 
ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᒫᒃ 
ᑭᓪᓕᖃᖅᑎᑕᐅᒍᑎᒃ ᑮᓇᐅᔭᑭᔅᓴᐃᓇᖅᑎᓪᓗᒋᓪᓗ.   
 
ᐅᖃᖅᑏ, ᑲᐃᓪᓗᐊᕈᑎᓃᑦᑐᓂᒃ ᐃᑲᔪᖅᑕᐅᒋᐊᓖᑦ 
ᐱᔾᔪᑎᒋᓪᓗᒋᑦ, ᒪᓕᒐᖅᑕᖃᕐᒪᑦ ᐊᓪᓛᑦ ᒐᕙᒪᒃᑯᓐᓂ 
ᐃᒡᓗᕐᔪᐊᖁᑎᐅᔪᑦ ᑲᐃᓗᐊᕈᑎᓄᑦ 
ᐊᖅᑯᑎᖃᕆᐊᖃᕋᓗᐊᕐᖓᑕ ᐃᓯᖅᕕᓂ. ᐃᓚᖏᓪᓗ 
ᑕᐃᒃᑯᐊ ᐃᒡᓗᒋᔭᐅᔪᑦ ᑲᐃᓪᓗᐊᕈᒻᒧᑦ 
ᐃᓯᖅᕕᖃᐅᕆᐊᖃᑦᑑᒐᓗᐊᑦ.  
 
ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᓐᓇᖁᓪᓗᒋᑦ 
ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎ ᐱᔭᕇᕈᒪᒻᒪᑦ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒍᓐᓇᖅᓯᔪᑎᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓕᔪᖓ ᒪᓕᒐᓕᐅᖅᑎᐅᖃᑎᒃᑲ 
ᑲᔪᓯᑎᑦᑎᓐᖑᐊᖅᑕᓯᓐᓇᕐᒪᑕ ᑖᒃᓱᒥᖓ ᐅᓪᓗᑕᒫᑦ 
ᐅᖃᐅᓯᕆᕙᑦᑕᓐᓂᒃ.  
 
ᑖᒃᑯᐊ ᒪᓕᒐᐃᑦ ᐋᖅᑭᓱᖅᓯᒪᒻᒪᑕ ᑕᕝᕙᓴᐃᓐᓇᕐᓗ 
ᓄᓇᕘᑦ ᐃᓪᓗᓕᕆᔨᕐᔪᐊᒃᑯᑦ 
ᑮᓇᐅᔭᖃᑦᑎᑦᑎᖃᑦᑕᖅᑑᒐᓗᐊᑦ ᐊᑦᔨᒌᖏᑦᑐᓄᑦ 
ᑎᒥᒥᒍᑦ ᐊᔪᕈᑎᓕᓐᓄᑦ, ᓲᕐᓗ 
ᑲᐃᓪᓗᐊᕈᑎᖃᕆᐊᖃᑦᑐᓄᑦ, ᐅᕝᕙᓗ 
ᐊᑦᑎᓂᖅᓴᐅᑎᑕᐅᓪᓗᑎᒃ ᒪᑐᐃᖅᑕᖅᑐᑦ 
ᓂᕿᖃᕝᕖᑦ, ᓂᕐᕆᑎᒃᑯᕖᑦ. ᑭᓯᐊᓂ ᑖᒃᑯᐊ 
ᐊᖏᕐᕋᖅᓯᒪᕙᒻᒪᑕ ᖃᐅᑕᒫᑦᓯᐊᖅ ᐅᓪᓗᓕᒫᖅ 
ᐅᓐᓄᓕᒫᖅ. ᐱᒡᒐᓗᐊᕐᓂᑯᒧᑦ ᐃᒡᓗᖏᑕ 
ᓯᓚᑖᓅᕈᓐᓇᖏᖃᑦᑕᕐᒪᑕ ᐃᓚᖏᑦ, ᖃᓄᐃᒻᒪᑦ 
ᑕᐃᒪᐃᑦᑕᕐᒪᖔᑦ.’ 
 
ᐅᖃᖅᑏ, ᐊᒃᓱᑦ ᑲᔪᖏᖅᑐᕈᒪᕙᒃᑲ ᓯᕗᓕᖅᑎᕗᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᑦ, ᐃᓕᓐᓂᐊᖅᑐᓕᕆᔨᒃᑯᓪᓗ ᒥᓂᔅᑕᖓᑦ 
ᖃᓄᖅ ᐃᑲᔫᑎᒋᕙᑦᑕᕗᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᖔᑦ. ᑐᐊᕕᓐᓇᖅᓯᒻᒪᑦ 
ᒫᓐᓇᑲᐅᑎᒋ ᐃᑲᔪᕆᐊᖃᖅᐳᑦ.  
 
ᓄᓇᕗᒻᒥᐅᓕᒫᑦ ᑕᐃᒫᑦᓴᐃᓐᓇᖅ 
ᐃᓛᐃᓐᓈᖅᑕᐅᓐᖏᓪᓗᑎᒃ ᐊᔾᔨᒌᑎᑕᐅᓗᑎᒃ 
ᐊᑐᐃᓐᓇᖃᕆᐊᖃᕋᓗᐊᕐᒥᒻᒪᑦ 
ᐊᕐᕕᐊᕈᑎᖃᓐᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 3(2): 

ᑮᓇᐅᔭᖃᖅᑎᑕᐅᓂᖏᑦ ᐱᓐᖑᐊᓂᕐᒧᑦ 
ᓄᓇᕗᒻᒥᑦ (ᓂᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 
ᓇᐅᔮᓃᑎᓪᓗᖓ ᐱᓐᖑᐊᖅᑐᓕᕆᔨᒃᑯᑦ, 
ᐱᖑᐊᖅᑐᓕᒋᔨᑯ ᑲᑎᒪᔨᖏᑦ ᑲᑎᒪᖃᑎᒋᓚᐅᕐᕋᒃᑭᓐ 
ᑲᑎᒪᖃᑎᖃᕈᒪᒻᒪᑕ ᐊᒻᒪ ᑰᒑᕐᔪᒻᒥᑦᑕᐅᖅ 
ᐱᓕᕆᔨᐅᔪᒧᑦ, ᖃᓪᓈᑐᑦ, ᐱᖑᐊᖅᑐᓕᕆᔨᑯᑦ 
ᑐᑭᒧᐊᖅᑎᑎᔨᖓᓂ ᑰᒑᕐᔪᒻᒥ 
ᐅᖃᓪᓚᖃᑎᖃᓚᐅᖅᖢᖓ.  
 

ᑕᐃᒪ ᑕᒫᓂ ᓄᓇᕗᑦᒥ ᕿᑎᒋᐊᖅᑐᖃᑦᑕᖅᑐᐃᑦ 
ᓄᓇᐅᑉ ᐊᓯᐊᓄᑦ ᖃᐅᔨᒪᖅᑰᕋᑦᑕ ᑮᓇᐅᔭᓂᒃ 
ᐊᒥᒐᔅᓯᖃᑦᑕᕐᒪᑕ. ᓄᓇᓕᓐᓂ ᒥᑭᔪᓂ ᐱᓗᐊᖅᑐᒥᒃ 
ᑮᓇᐅᔭᓕᐅᖅᕕᔅᓴᖃᓗᐊᕋᑎᒃ ᓄᓇᓕᓐᓂ 
ᐊᔪᖅᓴᐱᔅᓯᓇᖅᑎᓪᓗᒋᑦ. ᑕᐃᒪᓕ 
ᐃᑲᔪᖅᑕᐅᑲᓐᓂᕈᒪᓯᒪᒻᒪᑕ ᒐᕙᒪᒃᑯᓐᓂᑦ, ᓄᓇᕗᑦ 
ᒐᕙᒪᒃᑯᖏᓐᓂᒃ ᐱᓕᐊᖅᑐᒋᑦ. ᕼᐋᑭᑕᖅᑐᓘᓐᓃᑦ 
ᕚᓕᐹᓪᕆᐊᖅᑐᖅᑐᓪᓘᓐᓃᑦ ᕿᑎᕆᐊᖅᑐᖅᑐᑦ 
ᓄᓇᐅᑉ ᐊᓯᐊᓄᑦ. ᐊᕕᑦᑐᖅᓯᒪᔪᓂ 
ᐃᑲᔪᖅᑕᐅᖃᑦᑕᕈᒪᒐᓗᐊᕐᒪᑕ, ᐅᐱᓐᓇᕋᓂ. 
 
ᐊᒻᒪᑦᑕᐅᖅ, ᐅᖃᖅᑏ/ᐅᖃᖅᑎᑦᑎᔩ, ᐃᓛᓐᓂᒃ 
ᕿᑎᑦᑎᓪᓗᒋᑦ ᖁᕕᐊᓱᒃᕕᒻᒥ ᐅᕝᕙᓘᓐᓃᑦ ᑕᒪᒃᑯᐊ 
ᐊᓯᖏᓐᓂ ᖁᕕᐊᓱᓐᓇᖅᓯᔭᕌᖓᑦ 
ᐅᐱᓐᖔᑯᓪᓘᓐᓃᑦ ᓄᓪᓗᒐᔅᓴᓂᒃ ᑕᒪᒃᑯᓂᖓ 
ᐊᑐᖅᑕᐅᑲᓐᓂᕈᓐᓇᖅᑐᓂᒃ ᐅᕝᕙᓘᓐᓃᑦ 
ᓂᕆᕕᖅᔪᐊᕈᑎᔅᓴᓂᒃ ᐊᒥᒐᔅᓯᖃᑦᑕᒥᒻᒪᑕ ᓄᓇᓕᑦ 
ᒥᑭᓐᓂᖅᓴᐃᑦ, ᐅᐱᓐᓇᕋᓂᑦᑕᐅᖅ ᐱᓗᐊᖅᑐᒥᒃ 
ᑮᓇᐅᔭᓕᐅᖅᕕᖃᓗᐊᓐᖏᑦᑐᑦ.  
 
ᑕᒪᓐᓇ ᐊᐱᔅᓱᕈᑎᒋᓛᖅᐸᕋ ᑐᑭᓯᑦᓯᐊᕈᒪ 
ᓇᓕᐊᓐᓄᓪᓚᕆᑭᐊᖅ ᐊᐱᖅᓱᓇᖅᓯᑉᐸᑦ ᐃᒻᒪᖄ 
ᑐᑭᓯᓇᓱᑦᑎᐊᕐᓚᐅᕐᓗᖓ ᑮᓇᐅᔭᒥᒃ 
ᐃᑲᔪᖅᑕᐅᔪᒪᖃᑦᑕᕐᓂᖏᑦ ᓄᓇᓕᕋᓛᓃᑦᑐᐃᓐ, 
ᕿᑭᑦᑎᑦᑎᔩᑦ ᐱᓗᐊᖅᑐᒥᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ, 
ᐊᕐᕕᐊᓄᑦ ᒥᔅᑕ ᓯᐊᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 3(2): ᓗᐊᓐ 

ᑯᓱᒐᐅᑉ ᖁᖓᓯᕈᖓ ᐹᔅᑎᓐ ᐳᕉᐃᓐᓯᑯᑦ 
Hᐋᑭᖅᑎᖏᓐᓄᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖁᒪᐃᖏᓂᖅᓴᒥᒃ ᐅᓪᓗᒥ 
ᓇᖏᖅᓯᔪᒪᔪᖓ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᓯᕋᖅᑎᑯᓪᓗ, ᓗᐊᓐ ᑯᓱᒐᖅ ᐱᔾᔪᑎᒋᓪᓗᒍ.  
 
ᐅᖃᖅᑏ, ᑕᐃᒃᑯᐊ ᒪᓕᒐᓕᐅᕐᕕᒻᒥ ᓈᓚᒃᑐᓕᒫᓪᓗ 
ᑕᕝᕙᓂ ᓯᓚᑎᑦᑎᓂᓪᓗ  

ᒥᔅᑕ ᑯᓱᒐᖅ ᐊᒃᓱᐊᓗᒃ ᖁᖓᓯᕈᖅᓯᐊᖅᓯᒪᖃᑦᑕᕐᒪᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓐᓇ ᐹᔅᑎᓐ ᐳᕉᐃᓐᓯᑯᑦ 
ᕼᐋᑭᖅᑎᖏᓐᓄᑦ ᖁᖓᓯᕈᖅᓯᒪᓕᕐᒥᒻᒪᑦ 
ᓇᓗᓇᐃᒃᑯᑕᖓᓐᓂᒃ ᑕᐃᒃᑯᐊ ᒫᑐᕆᐊᑉ 
ᑲᓇᐃᑎᐊᓐ ᓇᓪᓕᒋᔮᓗᖏᑦ ᓵᓚᐅᓚᐅᖅᑎᓪᓗᒋᑦ 
ᐊᓯᐊᓄᑦ ᓵᓐᓂᒥᒻᒪᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᖃᕈᒪᔪᖓ ᐊᒥᐊᓱᐊᖅᑎᑦᑐᑕ 
ᓇᓂᓯᓇᓱᐊᖃᑦᑕᖅᓯᒪᒐᓗᐊᕐᕋᑦᑕ ᑖᒃᑯᐊ 
ᑭᓐᖒᒪᔭᐅᓗᐊᕐᓂᖏᓐᓄᑦ ᓄᖑᓴᕋᐃᖃᑦᑕᕐᖓᑕ 
ᐸᐊᔅᑖᓐ ᐳᕈᐅᓐᔅᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᐱᓪᓗᑕ 
ᑭᓯᐊᓂᐅᓚᐅᕋᑦᑕ ᖁᔭᒋᕙᒃᑲ ᐃᑲᔪᓚᐅᕐᖓᑕ.  
 
ᐅᖃᖅᑏ, ᑖᓐᓇ ᒥᓂᔅᑕ ᖁᔭᒋᔪᒪᓪᓗᒍ 
ᖁᖓᓯᕈᖅᓯᒪᓐᖑᐊᑕᖅᓯᓇᕐᖓᑦ ᑖᓐᓇ 
ᑕᑯᒃᑲᓐᓂᓛᕈᒪᔭᕋ ᐅᐱᓐᖓᔅᓵᖑᓛᖅᑐᒥᒃ 
ᑲᑎᒪᓕᕐᒥᒍᑦᑕ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 3(2): 

ᑲᓇᑕᒥᐅᑕᓂᑦ ᑲᒪᔨᒻᒪᕇᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ); ᖁᔭᓐᓇᒦᒃ, 
ᐅᖃᖅᑏ. ᒫᓐᓇᕋᑖᖅ ᓛᓐᑖᐊᓐ ᐃᒡᓛᓐᒨᕋᑖᓚᐅᕐᕋᒪ 
ᖃᐃᖁᔭᐅᓯᒪᓪᓗᖓ Greenwich (ᒍᕆᓂᑦᓯ) 
ᑕᑯᔭᒐᖃᕝᕕᖓᓄᑦ ᑕᕆᐅᕐᒥᐅᑕᓂᒃ ᐅᒥᐊᓂᒃ 
ᓴᖅᑭᔮᖅᑎᑦᑎᖃᑦᑕᖅᑐᑦ ᑕᐃᒃᑯᐊᓗ  

ᐅᖃᐅᓯᕆᔭᐅᓚᐅᕐᒥᒻᒪᑕ ᐅᑭᐅᖅᑕᖅᑑᑉ ᐃᒪᖓᑕ 
ᓱᓪᓗᐊᓗᐊ ᐊᖅᑯᑎᒋᔭᐅᔪᒪᓂᖓ ᑖᓐᓇ 
ᐅᑭᐅᖅᑕᖅᑐᖅ ᐊᒃᓱᐊᓗᒃ 
ᐅᖃᐅᓯᕆᔭᐅᖃᑦᑕᓕᕐᓂᖓᓄᑦ.  
 
ᑕᐃᒫᑦᑕᐅᖅ ᑲᓇᑕᒥ ᑕᐃᒃᑯᓂᖓ 
ᐋᖅᑭᒃᓱᐃᓚᐅᖅᑐᑦ ᐅᐸᓐᓂᐊᓚᐅᖅᑕᕗᓪᓗ 
ᐳᓛᕆᐊᖅᑕᕗᓪᓗ ᐋᖅᑭᒃᓱᓚᐅᕐᒪᒋᑦ ᖁᔭᓕᓪᓗᖓ 
ᐅᖃᐅᓯᖃᕈᓐᓇᓚᐅᕋᒪ ᓄᓇᕗᒻᒥᐅᓂᒃ, ᓯᓚᐅᑉ 
ᐅᖅᑰᓯᕙᓪᓕᐊᓂᖓᓂᓪᓗ 
ᓵᓐᖓᒋᐊᖃᖃᑦᑕᑕᑦᑎᓐᓂᒃ ᒐᕙᒪᑖᖅᑲᐅᖑᓪᓗᑕ. 
ᐊᕐᕌᒍᓂᒃ ᖁᓕᓂᒃ ᐊᓂᒍᖅᑐᓂ 
ᐊᒃᓱᕉᑎᒋᖃᑦᑕᓚᐅᖅᑕᑎᓐᓂᒃ.  
 
ᐅᖃᖅᑏ, ᐅᖃᒃᑲᓐᓂᕈᒪᔪᖓ ᐅᓪᓗᒥ ᐊᒃᓱᐊᓗᒃ 
ᖁᔭᓕᓚᐅᕋᒪ Canadian High Commission-ᑯᑦ 
ᑕᐃᒃᑯᐊ ᐋᖅᑭᑦᓱᐃᓚᐅᖅᑐᑦ ᐊᐅᓪᓚᕐᓂᐊᕐᓂᑦᑎᓐᓂ, 
ᐱᓗᐊᖅᑐᒥ ᔭᐃᒻᔅ ᕋᐃᑦ, ᐃᖅᑲᓇᐃᔭᖅᑎᖏ 
ᐊᑐᐃᓐᓇᐅᑎᓚᐅᕐᖓᒋᑦ ᐅᕙᓐᓄᑦ ᐸᓂᓐᓄᓪᓗ 
ᓚᓐᑕᓪᓕᐊᖃᑎᒋᓚᐅᕋᒃᑯᑦ.  
 
ᐅᖃᖅᑏ, ᑲᔪᖏᖅᑐᐃᑦᓯᐊᖅᐳᖓ 
ᑲᑎᒪᔨᐅᖃᑎᑦᑎᓐᓂᒃ ᑲᓇᑕᐅᑉ ᑭᒡᒐᓐᖏᓐᓂᒃ 
ᓚᓐᑕᓐᒦᑦᑐᒥᒃ, ᒐᕙᒪᒃᑯᖏᑕ ᑭᒡᒐᖏᓐᓂᒃ 
ᖃᐅᔨᒋᐊᖁᓪᓗᒋᑦ, ᐊᒃᓱᐊᓗᒃ ᐃᑲᔪᖅᓯᐊᓚᐅᕐᖓᑕ 
ᐊᒻᒪᓗ ᖁᕕᐊᓇᑦᓯᐊᖅᑐᒥ ᐋᖅᑭᑦᓱᐃᓯᒪᓚᐅᖅᑐᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 3(2): 

ᔪᐊᑕᓐ ᑐᑐ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ)  

ᐅᓪᓗᒥ ᓈᔅᕕᐅᓪ ᐳᕆᑕᑐᒃᑯᓐᓂᑦ (Nashville 
Predators) ᑕᐃᒪ ᐊᑐᖔᕈᒪᒐᔭᕋᓗᐊᖅᑐᖓ. 
 
>>ᐃᓪᓚᖅᑐᑦ 
 
ᑭᓯᐊᓂ ᒥᔅᑕ ᔪᐊᑕᓐ ᑕᐃᓐᓇ ᐱᓯᒃᑳᖁᑎᕗᑦ ᒫᓐᓇ 
ᕿᑲᕆᐊᖅᓯᒪᒻᒪᑦ ᐊᖏᕐᕋᒥᓄᑦ ᑲᖏᖅᖠᓂᕐᒧᑦ 
ᐊᒻᒪᓗ ᑲᔾᔮᖅᓱᓂ ᐅᐱᕐᖔᑦᓯᐊᕚᓗᒻᒥᒃ. 
 
ᐊᒻᒪᓗ ᖁᔭᒋᔭᕗᑦ ᑖᓐᓇ ᐊᒃᓱᕈᖃᑦᑕᕐᖓᑦ ᐊᒻᒪᓗ 
ᒥᔅᑕ ᑐᑐ ᐃᑲᔪᖅᓱᐃᖃᑦᑕᖅᓱᓂᓗ ᑕᒪᒃᑯᓂᖓ 
ᒪᒃᑯᑦᑐᓂᒃ ᓄᓇᓕᑦᑎᓐᓂᒃ, ᓄᓇᕗᓕᒫᒦᓛᒃ. 
ᐱᓕᕆᖃᑎᖃᐃᓐᓇᕐᒪᑦ ᐊᖏᕐᕋᒥᓂ ᒫᓐᓇ 
ᐃᓕᓐᓂᐊᖅᑐᓪᓗ, ᐃᓕᓐᓂᐊᕌᓂᑦᑐᑦ 
ᐊᐃᑦᑑᓯᐊᖏᓐᓂᒃ ᑐᓂᐅᖅᑲᐃᓪᓗᓂ. ᐄ, ᑕᕝᕙ 
ᐱᕕᒋᒍᒪᖅᑲᐅᒐᒃᑯ ᖁᔭᒋᔪᒪᓪᓗᒍ ᑕᐃᓐᓇ 
ᐃᑲᔪᕐᓂᖓᓄᑦ. 
 
ᒪᓐᑐᕆᐋᓪ ᑲᓇᐃᑎᔭᖁᑎᒃᑲ ᔭᒐᐃᓚᐅᕐᒪᑕ ᐹᔅᑎᓐ 
ᐳᕉᐃᓐᓯᓄᑦ ᑖᓐᓇ ᑕᒡᒐ ᑕᐃᖅᓯᒪᒋᐊᖃᓕᖅᑯᖓ 
ᓵᓚᐅᓚᐅᕋᒪ. ᐊᕐᕌᒍᓂᐊᖅᑐᖃᐃ ᑖᓐᓇ 
ᑕᓕᖅᐱᒐᓃᑦᑐᖅ ᒪᓕᒐᓕᐊᖅᑎᐅᖃᑎᒐ ᐊᕐᕕᐊᓂᒃ, 
ᐊᑐᓛᖁᓇᖅᑑᒐᓗᐊᖅ ᒫᓐᑐᕆᐊᓪ ᑲᓇᐃᑎᔭᓐ 
ᑕᐃᖓᓂᒃ.  
 
ᑭᓯᐊᓂ ᑖᓐᓇ ᐊᑎᒐᒃᑯ ᖃᐅᔨᔾᔫᒥᖅᑲᐅᒐᒪ ᐹᔅᑕᓐ 
ᕗᕈᐃᓐᔅ ᓵᓚᒃᓴᕆᐊᖃᓚᐅᕋᓗᐊᕐᒪᑕ 
ᖃᐅᔨᒪᓕᖅᑐᖓ ᑖᓐᓇ ᐊᑎᒐᒃᑯ ᖃᓄᖅ 
ᐃᑉᐱᒍᓱᓚᐅᕐᓂᖏᓐᓂᒃ. ᒫᓐᓇ ᕿᒥᓕᕋᒪ ᑕᐃᒃᑯᐊ 
ᑕᐃᖓᓐᓄᑦ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 
ᑲᓇᓐᓇᖓᓄᑦ ᒪᓕᒐᓕᐅᖅᑎ, ᒥᔅ ᐄᕙ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 3(2): 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᐱᔭᕇᖅᓯᔪᑦ 
2009-ᒥᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᑐᓐᖓᓱᑦᑎᑦᑎᐊᖅᐸᒃᑲ 
ᓂᕈᐊᖅᑕᐅᕕᒋᓯᒪᔭᒃᑲ.  
 
ᐃᑉᐸᑦᓴᖅ ᖃᐃᖁᔭᐅᓯᒪᓚᐅᕋᒪ ᑕᐃᒃᑯᐊ ᓄᓇᕗᑦ 
ᓯᓚᑦᑐᖅᓴᕐᕕᖕᒧᑦ ᐱᔭᕇᖅᓯᑦᑎᓪᓗᒋᑦ 
ᐅᐱᒋᒻᒪᕆᒃᑲᒃᑭᑦ ᐊᒻᒪᓗ ᑕᑯᔪᒪᖃᑦᑕᕐᖢᖓ 
ᑕᐃᒪᓐᓇ ᐱᔭᕇᖅᓯᔪᓂ ᐃᑉᐸᒃᓴᖅᑕᐅᖅ 
ᐸᐃᑉᐹᖅᑖᖅᑐᓂᒃ diploma-ᑖᖅᑐᓂᒃ ᑕᑯᓚᐅᕋᒪ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᐃᔨᐅᓂᕐᒧᑦ ᐊᒻᒪᓗ 
ᐅᐱᒋᓗᐊᓐᖑᐊᕆᓪᓗᒋᑦ ᕿᓯᓕᕆᓂᕐᒧᑦ 
ᐃᓕᓐᓂᐊᓚᐅᖅᑐᑦ ᐱᔭᕆᖅᓯᓚᐅᕐᖓᑕ ᐊᕐᕌᒍᖓ 
ᐊᐃᑉᐸᕆᓕᖅᑕᖓᓂ. ᐅᐱᒋᓗᐊᖅᐸᒃᑲ ᐸᓂᒐᓗ 
ᐃᓚᐅᓪᓗᓂ ᐱᔭᕇᖅᓯᖃᑕᐅᓚᐅᕐᒪᑦ.  
 
ᑕᐃᒃᑯᐊ ᐊᒃᓱᒻᒪᕆᐊᓗᒃ ᐅᐱᓐᓇᕐᒪᑕ 
ᓄᑖᓐᖑᓪᓗᓂᓗ ᑕᒪᓐᓇ ᐃᓕᓐᓂᐊᖅᑕᐅᓂᖅ 
ᐃᓄᐃᑦ ᐱᖅᑯᓯᓪᓚᕆᖓ ᐊᑐᕐᖢᒍ ᐊᒻᒪᓗ 
ᖃᓪᓗᓈᑦ ᐊᓐᓄᕌᓕᐅᕈᓯᖓ ᐊᑐᕐᖢᒍ ᑲᑎᓯᒪᓪᓗᒋᒃ 
ᐃᓕᓐᓂᐊᖃᑦᑕᕐᒪᑕ ᐱᒋᐊᕐᖢᑎᒃ ᐃᓄᐃᑦ 
ᐃᓕᖅᑯᓯᖓᓂᑦ ᓴᓇᔭᐅᓂᕐᒥᒃ. ᑕᒪᓐᓇ 
ᐅᐱᓐᓇᕐᒪᕆᒻᒪᑦ ᑕᑯᑦᓴᐅᑎᑦᑎᓪᓗᓂᓗ ᐃᓄᐃᑦ 
ᐃᓕᖅᑯᓯᖓ ᐊᒻᒪ ᖃᓪᓗᓈᑦ ᐃᓕᖅᑯᓯᖓ ᖃᓄᖅ 
ᑲᑎᑦᑎᐊᕈᓐᓇᕐᒪᖔᑎᒃ ᐃᓚᖓᒍᑦ ᓴᓇᔭᐅᓯᒪᓂᒃᑯᑦ 
ᒥᒃᓵᓄᑦ.  
 
ᑕᒪᑐᒥᖓ ᑕᑯᓪᓗᓂ ᐱᔭᕇᖅᓯᕙᓪᓕᐊᔪᓂᒃ 
ᖁᕕᐊᓇᕐᒪᑦ. ᐊᒻᒪᑦᑕᐅᖅ ᐅᐱᒋᔪᒪᒻᒪᕆᒃᑭᓪᓗᒋᑦ 
ᑕᑉᐱᒃᑯᐊ ᐃᑉᐱᐊᖅᔪᒻᒥ ᐃᓕᓴᐃᔨᓐᖑᓚᐅᖅᑐᑦ 
ᐊᒻᒪᑦᑕᐅᕉᖅ ᑕᐃᒪ ᐅᓪᓗᒥ ᑕᑉᐱᑲᓂ ᐃᒡᓗᓕᒻᒥ 
ᐱᔭᕇᖅᓯᓂᐊᕐᒥᒻᒪᑕᑦᑕᐅᖅ ᐃᓕᓴᐃᔨᒃᓴᐃᑦ ᐃᓄᐃᑦ, 
ᑕᒪᒃᑯᐊ ᐅᓄᖅᓯᒋᐊᒃᑲᓐᓂᖁᓇᓪᓚᕆᒻᒪᑕ.  
 
ᐊᒻᒪᓗ ᑎᓕᐅᕆᕗᖓ ᐃᖃᓗᖕᒥᐅᓂᑦᑕᐅᖅ ᐊᒻᒪᓗ 
ᐊᓯᖏᓐᓂ ᓄᓇᕗᒻᒥᐅᓂᒃ ᑕᒪᒃᑯᓄᖓ 
ᐃᓕᓐᓂᐊᒐᒃᓴᓄᑦ ᐱᓇᓱᐊᓗᓛᕆᕗᑦ ᐅᑭᐊᒃᓵᖅ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᒃᓴᖅ ᓯᓴᒪᖓᓐᓅᕐᓗᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. ᒥᓂᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 001 - 

3(2): ᐋᓐᓂᐊᖅᑐᓕᕆᓂᕐᒧᑦ ᑲᒪᑦᑎᐊᓂᕐᒧᑦ 
ᐃᓱᒫᓘᑕᐅᔪᑦ ᐊᑯᓪᓕᕐᒥᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑕᐅᓚᐅᖅᑐᒧᑦ ᐅᑎᖅᑐᖅ ᐅᓇ ᒫᓐᓇ 
ᓈᓴᐅᑎᖃᑦᑐᖅ 001-3(2), ᐋᓐᓂᐊᕐᓂᐅᑉ 
ᑲᒪᒋᔭᐅᓂᖏᑦᑕ ᒥᒃᓵᓄᑦ ᐅᑯᓂᓕᕐᒥ.  
 
ᔫᓂ 4-ᖑᑎᓪᓗᒍ 2009 ᑖᓐᓇ ᒪᓕᒐᓕᐅᖅᑎᐅᔪᖅ 
ᔮᓐ ᓂᓐᖓᖅ ᐅᓂᒃᑳᓚᐅᕐᒪᑦ ᐱᓗᐊᖅᑐᒥᒃ ᒪᕐᕉᒎᒃ 
ᑕᐃᒃᑯᐊ ᓂᕈᐊᖅᑕᐅᓯᒪᕝᕕᖓᓃᓐᖔᖅᑑᒃ ᑰᒑᕐᔪᒻᒥ 
ᑕᐃᒪᓐᓇᒻᒪᕆᐅᖏᑦᑐᖅ ᓲᕐᓗ ᐋᓐᓂᐊᕐᓂᖏᒃ 
ᑲᒪᒋᔭᐅᓚᐅᖅᓯᒪᓂᖏᓐᓂᒃ. ᐊᒻᒪᓗ ᐊᓯᐊᓅᖅᖢᑎᒃ 
ᑲᒪᒋᔭᒋᐊᖃᓚᐅᖅᓯᒪᓂᖏᓐᓂᒃ ᓄᓇᖓᑕ. 
 
ᐅᖃᖅᑏ, ᐅᑉᓗᒥ ᑖᓐᓇ ᒪᓕᒐᓕᐅᖅᑎ 
ᖃᐃᑦᑎᓚᐅᕐᒪᑦ ᑕᐃᒃᑯᐊ ᑐᓴᕆᐊᖃᑦᑕᑎᓐᓂᒃ 
ᑕᒪᓐᓇ ᐱᓪᓗᒍ ᐊᒻᒪᓗ ᐅᑉᓗᒥ ᐅᖃᕈᓐᓇᖅᑐᖓ 
ᑖᓐᓇ ᑕᕝᕗᖓ ᐃᒡᓗᒧᑦ ᑖᓐᓇ ᐱᓕᕆᕝᕕᒋᔭᕗᑦ 
ᖃᐅᔨᓴᖅᓯᒪᓕᕐᒪᒍ ᐊᒻᒪᓗ ᐅᖃᕈᓐᓇᖅᖢᖓ ᑕᐃᒪ 
ᒫᓐᓇ ᑎᑎᖅᑲᓂᒃ ᑕᐃᑯᖓ ᓇᒃᓯᐅᔾᔨᖅᑲᐅᒐᒪ 
ᑕᒪᑐᒪ ᒥᒃᓵᓄᑦ. 
 
ᑕᐃᒃᑯᐊ ᐊᑎᖏᓪᓗ ᖃᐃᓚᐅᕐᒪᒋᒃ 
ᐅᓂᒃᑳᖅᓯᒪᑦᑎᐊᖅᑐᓂᒃ ᐊᒻᒪᓗ ᑕᒪᓐᓇ ᑕᐃᒃᑯᐊ 
ᓇᒻᒥᓂᖅ ᐋᓐᓂᐊᕐᓂᖏᑕ ᒥᒃᓵᓄᑦ ᓇᒻᒥᓂᖅ 
ᑕᐃᒃᑯᓄᖓ ᐅᓂᒃᑳᖅᓯᒪᓂᖓ ᐱᓪᓗᒍ, ᒫᓐᓇ 
ᐃᓚᖏᑦ ᑕᕝᕙᓂ ᓴᖅᑭᑦᑐᓇᓐᖏᓇᒃᑭᑦ ᑭᓯᐊᓂ 
ᑕᐃᑲᓂ ᑎᑎᖅᑲᐅᑎᖓᓂ ᐅᖃᓕᒫᓕᕈᓂᒋᑦ 
ᑐᑭᓯᑦᑎᐊᕐᓂᐊᖅᑰᒻᒪᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᓂᔅᑕ ᑰᓕ. 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 012 - 

3(2): H1N1 ᓄᕙᓐᓇᖅ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇᑦᑕᐅᖅ 
ᐊᐱᖅᑯᑕᐅᓚᐅᖅᑐᒧᑦ ᐅᑎᕈᑕᐅᔪᖅ. ᑖᓐᓇ ᐊᐱᖅᑯᑦ 
012-(2) ᑕᒪᑐᒪ H1N1 ᓄᕙᓐᓇᐅᑉ ᒥᒃᓵᓄᑦ 
ᑐᕌᖅᑐᖅ. 
 
ᔫᓂ 5-ᖑᑎᓪᓗᒍ 2009, ᑖᓐᓇ ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ, ᐅᕙᓐᓂᒃ ᐊᐱᕆᓚᐅᕐᒪᑦ 
ᑕᒪᓐᓇ ᐊᒥᓱᓐᖑᖅᐹᓪᓕᖅᓯᒪᒻᒪᖔᑕ ᑕᒪᒃᑯᐊ 
ᐸᓴᒋᔭᐅᔪᑦ ᐋᓐᓂᐊᓂᖃᑦᑐᑦ ᑕᒪᑐᒪ ᒥᒃᓵᓄᑦ 
ᓄᓇᕗᑦᒥ. 
 
ᐅᖃᖅᑏ, ᑖᓐᓇ ᑕᒪᑐᒥᖓ ᑲᒪᔨᒋᔭᕗᑦ Public 
Health-ᓕᕆᔨᕗᑦ ᐊᒐᔪᖅᑳᖅ Dr. ᐊᐃᓴᒃ ᓲᐳᓪ 
ᐅᖃᖃᑎᒋᓯᒪᓪᓗᒍ ᐅᖃᖅᓯᒪᓕᖅᑐᖅ ᑖᒃᑯᐊᒎᖅ 
ᓄᓇᓕᓐᓂ ᐊᒥᓱᑦ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ 
ᑕᒪᑐᒥᖓ ᐃᑉᐱᒋᓯᒪᓪᓚᕆᒻᒪᑕ ᒫᓐᓇᐅᔪᖅ, 
ᐅᖃᕈᓐᓇᖅᑐᒍᑦ ᑕᐃᒫᒃ.  
 
ᐅᖃᖅᑏ, ᐊᒻᒪ ᑖᓐᓇ ᒪᓕᒐᓕᐅᖅᑎᐅᔪᖅ 
ᐊᐱᕆᓚᐅᕐᒪᑦ ᑕᐃᒃᑯᐊ ᐸᓴᒋᔭᐅᔪᑦ ᐸᓴᒍᓱᒻᒪᖔᑕ 
H1N1 ᑖᒃᓱᒪᐅᑉ ᐋᓐᓂᐊᕐᓂᐅᑉ ᒥᒃᓵᓄᑦ ᐃᓛᒃ 
ᓄᕙᓐᓂᐅᑉ. ᑭᓯᐊᓂᓗ ᐅᖃᐅᑎᔪᒪᔭᕋ ᑖᓐᓇ 
ᒪᓕᒐᓕᐅᖅᑎᐅᔪᖅ ᑕᒪᑐᒪ ᒥᒃᓵᓄᑦ ᐱᓕᕆᑎᓪᓗᑕ 
H1N1 ᒥᒃᓵᓄᑦ. ᑖᒃᑯᐊ ᐋᓐᓂᐊᖅᑕᐃᓕᓕᕆᔨᑦ ᐊᒻᒪ 
ᐃᓄᓕᕆᔨᒃᑯᑦ ᑲᔪᓰᓐᓇᓂᐊᖅᑐᑦ ᑕᒪᑐᒪ ᒥᒃᓵᓄᑦ 
ᖃᐅᔨᓴᖅᑕᐅᔭᕆᐊᓖᑦ ᐊᐅᓚᖅᑎᖃᑦᑕᖅᑐᑎᒍ. 
ᑕᒪᑐᒧᖓᐃᓐᓇᑎᐊᒻᒪᕆᒃ ᑐᕌᖅᑐᓂᒃ 
ᐊᐅᓚᑎᑦᑎᖃᑦᑕᑲᐃᓐᓇᓂᐊᖅᑐᒍᑦ. ᐊᒻᒪᓗ 
ᐸᓴᒋᔭᐅᔪᖃᑉᐸᑦ ᑕᒪᒃᑯᐊ ᐅᖃᕐᓂᖅ ᐊᔪᕋᑦᑎᒍ 
ᓲᕐᓗ ᐸᓴᒍᓱᓐᓂᑐᐃᓐᓇᓂᕐᒥᒃ ᓂᓪᓕᕈᒪᓐᖏᑦᖢᑕ 
ᑕᐃᒫᒃ ᑭᐅᓂᖅ ᐊᔪᕈᑎᒋᔭᕋ. 
 
ᐅᖃᖅᑏᓪᓕ, ᐅᖃᕈᒪᓕᖅᑐᖓ ᑖᒃᑯᓄᖓ 
ᒪᓕᒐᓕᐅᖅᑎᓄᑦ ᑕᒪᓐᓇ ᖃᐅᔨᓴᑦᑎᐊᕐᕋᓱᐊᕐᕋᑦᑎᒍ 
ᖃᐅᑕᒫᓪᓗ ᑕᐃᒃᑯᐊ ᖃᐅᔨᔭᐅᓪᓚᕆᑦᑐᑦ ᑭᓯᐊᓂ 
ᐅᓂᒃᑳᖃᑦᑕᓂᐊᖅᖢᑎᒍ ᓄᓇᕗᑦᒥᐅᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᒃ. ᒥᔅᑕ ᑐᑐ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓕᓴᖅᓯᔪᒪᒐᒪ ᐱᖓᓱᓂᒃ ᐃᓄᓐᓂᒃ 
ᐸᓂᒐᓗ ᑎᐊ, ᑖᓐᓇ ᐱᔨᑲᑖᕆᔭᐅᔪᖅ 
ᑕᓕᖅᐱᒻᒦᑦᑐᖅ, Soccer-ᒥᒃ (ᐊᕿᓐᓂᕐᒥᒃ) 
ᐱᓐᖑᐊᖃᑕᐅᖅᑲᐅᒐᒥ ᐋᓐᓂᒐᓚᖅᑲᐅᒻᒪᒍ ᐃᓯᒐᓂ 
ᓱᒃᑲᐃᕌᔾᔪᒃᑐᖅ.  
 
ᐅᖃᖅᑏ, ᐃᓕᓴᕆᔪᒪᒻᒥᒐᒃᑯ ᑭᐅᕈᓪ ᑐᑐ 
ᐊᒻᒪᓗᑦᑕᐅᖅ ᓄᑲᖓ/ᐊᖏᔪᐊ ᕘᓇ, 
ᓵᔅᑳᑦᓯᐅᐋᓐᒦᖔᖅᑐᓂ ᐳᓛᕆᐊᖅᓯᒪᔪᖅ ᑕᒪᐅᖓ. 
ᖁᐊᖅᓵᖅᐳᖓ ᐃᓯᕋᒥ ᑕᑯᓚᐅᖅᓯᒪᒍᓐᓃᕋᒃᑯ 
ᐊᕐᕌᒍᒐᓴᕐᓂᑦ, ᑭᓯᐊᓂ ᑐᓐᖓᓱᖁᕙᕋ ᐃᖃᓗᓐᓄᑦ 
ᓄᓇᕗᒧᓗ.  
 
ᐲᑦ ᓴᐅᑦᑎᐊᐃ ᐸᕙᓘ ᓂᐊᕉᔅᒥ (Buffalo 
Narrows) ᑕᐅᑐᑉᐸᑦ ᑐᓵᔪᔅᓴᐅᔪᖅ. ᑕᐃᓐᓇᒎᖅ 
ᑕᐅᑐᐃᓐᓇᕋᔪᒻᒪᑦ.  
 
ᑖᒃᑯᐊ ᑐᓐᖓᓱᖁᕙᒃᑲ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒥ ᐳᓛᖅᑐᓂᒃ 
ᐃᓕᓴᖅᓯᓂᖅ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪ ᐅᐊᑦᑎᐊᕈᑦᑎᐊᖅ 
ᐅᖃᖅᑲᐅᒐᒪ, ᑕᐃᒃᑯᐊ ᕿᓯᓕᕆᓂᕐᒥᒃ 
ᐱᔭᕇᖅᓯᔪᓂᒃ ᐃᒃᐸᒃᓴᖅ ᐅᐸᓚᐅᖅᑕᓐᓂᒃ, 
ᐃᓕᓴᕆᔪᒪᑦᑎᐊᕆᕙᕋ ᑖᓐᓇ 
ᐱᔭᕇᖅᓯᖃᑕᐅᕋᑖᖅᑐᖅ, ᑭᐅᕈ ᑐᑐ, ᑕᐃᒃᑯᓂᖓ 
Fur Production and  

Design Program-ᒥᒃ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ 
ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ 
ᐳᓛᖅᑐᓄᑦ. ᑲᑎᒪᔾᔪᒃᓴᖅ 6-ᒨᕐᓗᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. (ᑐᓵᔨᑎᒍᑦ) ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 054 - 3(2): Telehandler-ᓂᑦ 

ᓂᐅᕕᕐᓂᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓅᖅᑐᖅ ᐃᑉᐸᒃᓴᖅ 
ᐊᐱᖅᑯᑎᒋᓚᐅᖅᑕᕐᓂᒃ ᒥᒃᓵᓅᖓᔪᖅ. 
 
ᐊᖏᖅᑲᐅᒻᒪᑦ ᑖᒃᑯᐊ ᑳᓐᑐᓛᒃᑕᐅᒐᓱᐊᕐᓂᐊᖅᑐᑦ 
22-ᓄᑦ ᐃᒡᓗᒃᓴᓄᑦ ᑖᒃᑯᐊ ᐊᑭᖏᑦ ᑕᑯᓪᓗᒋᑦ 
ᑖᒃᑯᐊ ᐊᔾᔨᒌᓐᖏᒻᒪᑕ ᑕᐃᓐᓇᓗ ᖃᓪᓗᓈᑦ 
ᓄᓇᖏᓐᓂ ᐱᕈᖅᓰᔩᑦ ᐱᖁᑎᖓᑦ.  
 
ᑖᒃᑯᐊ $9,000-ᑐᖅᑐᑦ ᐃᓚᐅᑎᒐᑎᓪᓗ $5,000-
ᑐᖅᑐᑦ, NNI-ᑯᒃ ᐊᑐᐊᒐᖓ ᐊᑐᕈᑦᑎᒍ $4,000-ᓂᒃ 
ᐊᑭᑭᓐᓂᖅᓴᐅᒐᔭᖅᑐᖅ ᓲᕐᓗ $1,000-ᓂᒃ. 
 
ᑕᒡᒐ ᖃᓪᓗᓈᓅᖃᑦᑕᕈᕕᑦ ᐅᕙᖓᑎᑐᑦ, ᑕᐃᒃᑯᐊ 
ᕚᓪᑭᓱᐊᒐᓐ ᐊᒻᒪ ᐳᐊᔅᑯᑦ ᓄᓇᓯᐅᑎᑖᕐᕕᒻᒨᕈᕕᓪᓗ 
(Volkswagen and Porsche-ᑯᑦ) ᐊᑭᑭᓐᓂᖅᓴᒥᒃ 
ᐱᒍᓐᓇᕋᒪ. . . ᑭᓇᓕ ᑕᐃᓐᓇ ᑖᒃᑯᓄᖓ 
ᑳᓐᑐᕌᒃᑕᐅᒐᓱᐊᖅᑐᓂ ᓇᓪᓕᐊᓐᓂᒃ 
ᓂᕈᐊᖅᓯᓚᐅᕐᖓᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐃᓱᒪᒃᓴᖅᓯᐅᕐᓂᕐᖓᑕ ᐱᖁᑎᑕᕆᐊᖃᕌᖓᑕᐃᓛᒃ 
ᓱᓇᒥᒃ ᐱᓕᕆᓂᐊᕐᓗᑎᒃ ᑕᐃᒪ ᐃᒃᐸᒃᓴᖅ 
ᐅᖃᓚᐅᕋᒪ ᐊᑭᖏᓐᓂᒃ ᐱᒍᒪᔪᖃᓚᐅᕐᖓᑦ 
ᑖᒃᑯᓂᖓ ᓴᓇᔨᐅᔪᓂᒃ ᑳᑦ (CAT) ᐊᒻᒪᓗ 
ᐊᐃᑉᐸᖓ ᓂᐅ Hᐋᓚᓐ (New Holland).  
 
ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐃᒪᓐᓇ 
ᕚᓪᑭᓱᐊᒐᓐᒧᑦ ᐊᑭᑭᑦᑐᖅᓯᐊᖅᑐᕕᓂᐅᓂᕋᖅᓱᓂ, 
ᐅᖃᖅᑏ, ᑕᐃᒪ ᑐᓂᓯᓚᐅᖅᑎᓪᓗᒋᑦ ᑕᐃᒃᑯᐊ 
ᑳᓐᑐᕌᒃᑖᕋᓗᐊᖅᑐᑦ ᓂᐅ Hᐋᓚᓐᒥᒃ (New 
Holland) ᐱᔪᒐᖅᓴᐃᔩ ᑳᑦᒥᓪᓗ (CAT) 
ᐱᔪᒐᖅᓴᐃᔩ, ᐃᓱᒪᒃᓴᖅᓯᐅᓚᐅᕋᑦᑕ ᑖᒃᑯᐊ ᑕᒪᕐᒥᒃ 
ᐱᖁᑎᖏᑦ ᐱᓕᕆᒍᓐᓇᓚᐅᕐᒪᑕ. 
 
ᑭᓯᐊᓂ ᑕᐃᒪ, ᐅᖃᖅᑏ, ᑖᓐᓇ ᒪᓕᒐᓕᐅᖅᑎ 
ᓇᖕᒥᓂᖃᕐᒥᒐᒥ ᑖᒃᑯᐊ ᒪᕐᕉᒃ ᐊᔾᔨᒌᓐᖏᑦᑑᒐᓗᐊᒃ 
ᑕᐃᒫᑦᓴᐃᓐᓇᖅ ᐱᓕᕆᒍᓐᓇᕐᖓᑎᒃ. $60,000-ᓂᒃ 
ᐊᑭᖃᒃᑲᓐᓂᕐᓂᖅᓴᐅᓚᐅᖅᑐᖅ ᑕᐃᒪᓐᓇ 
ᐊᑭᑭᓐᓂᖅᓴᓂᒃ ᓂᐅᕕᕈᓐᓇᕈᕕᒃ ᑭᓯᐊᓂ 
ᐱᒍᓐᓇᕋᔭᕐᒪᖔᑕ ᓇᓗᓇᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ 
ᑖᓐᓇ ᐅᖃᐃᓐᓇᕐᖓᑦ ᐅᕙᓐᓄᑦ ᑖᒃᑯᐊ ᓂᐅ 
ᕼᐋᓚᓐ, ᑖᒃᑯᐊᖃᐃ ᖃᐅᔨᒋᐊᖅᓯᒪᓐᖏᑦᑐᑦ 
ᐃᖅᑲᓇᐃᔭᖅᑐᖅ  

ᐋᓐᓂᖅᑎᓪᓗᒍ ᓇᓪᓕᐅᒃᑯᒫᓕᕆᔨᖏᓐᓄᑦ. 
 
ᑖᒃᑯᐊ ᐊᔾᔨᒌᓐᖏᑦᑐᓂᒃ ᒪᓕᒐᖃᐅᕐᖓᑕ, 
ᐱᕈᖅᓰᖃᑦᑕᖅᑐᑦ ᐊᑐᖅᑐᓂᑦ ᐊᒻᒪ 
ᐱᓕᕆᐊᖑᓕᖅᐸᑕ ᐃᖅᑲᓇᐃᔭᖅᑎᓄᑦ 
ᓇᓗᓇᖅᑰᓐᖏᑦᑐᖅ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓕᕆᔨᒃᑯᑦ ᐅᖃᐅᓯᒃᓴᖃᕋᔭᕐᒪᑕ. ᑕᕝᕙᓕ 
ᐊᐱᖅᑯᑎᒋᔭᕋ ᑖᒃᑯᐊ ᓈᓴᖅᓱᑎᒋᑦ ᑖᓐᓇ Cat 
ᐱᐅᓂᖅᓴᐅᓚᐅᕋᓗᐊᕐᖓᑕ ᓇᒻᒪ 1. 
 
ᓇᒻᒪ 2 ᑕᕝᕙᓂ ᑎᑎᕋᖅᓯᒪᔪᖃᓐᖓᑦ ᐊᑭᖏᓪᓗ 
ᐊᑖᓂ ᓇᓗᓇᐃᖅᑯᖓ ᑕᒡᒐ ᐱᕈᖅᓰᔨᐅᓪᓗᖓ 
ᑕᐅᓇᓂ ᖃᓪᓗᓈᑦ ᓄᓇᖏᓐᓂ, ᑖᓐᓇ ᓱᖕᒪᖔᖅ 
ᑕᐃᑲᓂ ᑎᑎᕋᖅᓯᒪᔪᖅ. ᖃᐅᔨᒪᔭᕋ 
ᐊᑭᑭᓐᓂᖅᓴᐅᓲᖑᖕᒪᑕ ᐃᒪᓐᓇ ᐱᕈᖅᓴᐃᔩᑦ 
ᓂᐅᕕᖅᑎᓪᓗᒋᑦ ᐱᕈᖅᓰᕕᓯᐅᑎᓂᒃ. 
 
ᓇᓗᓇᓐᖏᑦᑎᐊᖅᑐᖅ ᑲᒻᐸᓂᐅᔪᖅ ᐱᕈᖅᓴᐃᔨᓄᑦ 
ᓂᐅᕕᐊᒃᓴᖃᖃᑦᑕᕐᒪᑕ, 
ᐱᓕᕆᕝᕕᖃᖅᑐᓂᐅᓐᖏᑦᑐᖅ. ᑭᓇᓕ ᑕᐃᓐᓇ 
ᖃᐅᔨᓴᓚᐅᕐᖓᑦ? ᑖᒃᑯᐊ ᐊᓯᖏᑦ 
ᖃᑦᑎᐅᒐᔭᕐᒪᖔᑕ ᓇᓪᓕᐊ ᓂᐅᕕᕐᕕᒋᓗᒍ 
ᐱᐅᓂᖅᓴᐅᒐᔭᓚᐅᕐᒪᖔᑦ 
ᖃᐅᔨᔭᐅᒋᐊᖃᖅᑐᒥᓂᐅᒐᓗᐊᕐᖓᑦ ᑭᓇᒧᒃᑭᐊᖅ. 
ᑭᓇ ᑭᖑᓪᓕᖅᐹᖅᓯᐅᒃᑯᑦ ᖃᐅᔨᓴᕐᓂᖃᓚᐅᖅᑲ 
ᐃᓱᒪᓕᐅᖅᑐᒥᓂᐅᓪᓗᓂᓗ ᓂᐅ ᕼᐋᓚᓐᑯᑦ 
ᓴᓇᕐᕈᑎᖏᑦ ᓈᒻᒪᓐᓂᕋᖅᑐᓂᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒋᐊᑦᑎᐊᕈᓐᓇᖅᑐᖓ ᑭᐊ 
ᑎᑎᕋᓂᕐᒪᖔᒍ ᑭᓯᐊᓂ ᐅᖃᐅᑎᔪᓐᓇᖅᑕᕋ 
ᐅᖃᖃᑦᑕᕐᖓᑦ ᐊᔾᔨᒌᖏᑦᑐᑦ ᓄᓇᓯᐅᑎᑦ 
ᐅᖁᒪᐃᑦᑐᓂᓛᒃ CAT-ᖑᓂᕋᖅᑕᐅᔪᑦ, 
ᑭᕕᑦᑎᔾᔪᑕᐅᔪᑦ.  

ᐱᖁᑎᖃᖅᐸᓚᐃᒻᒥᒻᒪᑦᑕᐅᖅ ᑕᐅᕙᓂ ᑭᓐᖓᕐᓂ.  
 
ᑕᐃᒪᓕ ᓂᐅ ᕼᐋᓚᓐ ᑭᕕᑦᑎᔾᔪᑎᖏᑦ 
ᑕᐃᒪᐃᑦᑐᖃᕆᐊᖃᓐᖏᓚᕿᕐᒪᑕ 
ᑐᓐᖓᓂᖅᓴᐅᓂᖏᓐᓄᑦ, 
ᑕᐃᒪᐃᑦᑐᖃᖏᒃᑲᓗᐊᕈᑎᓪᓗ ᖃᓄᐃᒐᑎᒃ. ᐊᒻᒪᓗ 
ᐅᖃᖅᑏ, ᑕᐃᒃᑯᐊ ᐃᑭᒪᕕᐅᔪᑦ ᐃᓗᐊᓃᑦᑐᖃᕐᓗᓂ 
ᑕᐃᒃᑯᐊᓕ, ᑕᐃᒃᑯᐊᒍᖅ ᐃᒻᒥᓂᒃ 
ᐋᖅᑭᑦᑎᐊᕈᓐᓇᕐᖓᑕ ᑖᒃᑯᐊ ᐃᑭᒪᕕᒋᔭᖏᑦ. 
 
ᑕᐃᒃᑯᐊᓕ CAT-ᑯᑦ, Telehandler-ᓗ, Zoom 
Boom, ᖃᓄᑭᐊᖅ ᐊᑎᓕᒃ, ᑕᐃᒪ 
ᖁᒻᒧᐊᑎᒃᑲᓐᓂᕆᐊᕆᐊᖃᖅᑲᑦ ᓲᕐᓗ 
ᓇᓕᒧᓕᖅᑎᒋᐊᕆᐊᖃᕐᖓᑦ ᓯᕕᖓᕈᔪᑦᑐᒦᓪᓗᓂ 
ᑖᓐᓇ ᖁᒻᒧᐊᑦᑎᑕᐅᒍᓐᓇᖅᑑᒐᓗᐊᖅ ᑭᓯᐊᓂ ᐃᒫᒃ 
ᑐᑭᓕᐊᓗᐊᕈᓐᓇᓐᖏᒻᒪᑦ. 
 
ᓂᐅ ᕼᐋᓚᓐ ᓴᓇᕐᕈᑎᖓ ᐅᕕᖓᕈᔪᑉᐸᑦ 
ᐃᑭᒪᕕᕈᓗᐊ ᐅᕕᕐᓂᐅᓴᒻᒥᒻᒪᑦ, ᑖᓐᓇ 
ᐱᔾᔪᑎᒋᔭᐅᓗᐊᓚᕿᓚᐅᖅᑐᖅ.  
 
ᐊᐱᖅᑯᑎᒋᔭᖓᓕ, ᐊᑕᐅᓯᐅᖏᒻᒪᕆᒃᐸᓪᓚᐃᔪᒧᑦ 
ᒪᕐᕉᓐᓄᖅᑲᐃ ᑭᓯᐊᓂ ᖃᐅᔨᓛᖅᑐᒍᑦ. ᑭᓯᐊᓂ 
ᑐᓴᕐᓂᓗᖁᓐᖏᓐᓇᒃᑯ ᖃᐅᔨᒋᐊᑦᑎᐊᓛᖅᑲᕋ 
ᑕᒪᓐᓇ ᐊᒻᒪ ᑐᓴᖅᑎᓪᓗᒍ, ᖃᐅᔨᓴᖅᑎᓪᓗᒋᑦ 
ᑖᒃᑯᓄᖓ ᓄᓇᓯᐅᑎᓂᑦ ᐅᖁᒪᐃᑦᑐᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᕈᓐᓃᖅᑐᖅ ᖃᐅᔨᒪᖏᑦᑐᑦ ᖃᓄᖅ  
ᐊᔾᔨᒋᖏᒻᒪᖔᑎᒃ. ᐄ, ᑕᐃᒪᐃᑦᑐᖃᕐᒥᒐᒪ  

ᑕᐃᒫᒃᓴᐃᓐᓇᖅ.  
 
ᒪᓂᕋᖅᑐᒦᒋᐊᖃᖅᑐᑦ, ᐃᓪᓗᒧᑦ ᐃᓄᑦᑕᖃᖅᑎᓪᓗᒍ. 
ᑕᐃᒪᓕ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓄᑦ 
ᑖᒃᑯᐊᖑᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐊᐱᕆᕙᓪᓚᐃᕋᑖᖏᒻᒪᓄᓇ 
ᐅᖃᐅᓯᒃᓴᓗᐊᑐᐃᓐᓇᐅᕙᓪᓚᐃᒻᒪᑦ. ᒥᔅᑕ ᓯᐊᓪ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 055 - 3(2): $2 ᒥᓕᐊᓐ 

ᐱᓕᒻᒪᔅᓴᓂᕐᒧᑦ ᐃᓕᓐᓂᐊᑲᓐᓂᓂᕐᒧᑦ 
ᑮᓇᐅᔭᖃᖅᑎᑦᑎᓂᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᒋᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, 
ᐊᖓᔪᖅᑳᖅ ᑮᑦ ᐲᑕᓴᓐᒧᑦ. 
 
ᐃᒃᐸᒃᓴᖅ ᐅᖃᐅᓯᖃᖅᑎᓪᓗᑕ ᑕᕝᕙᓂ 
ᑲᑎᒪᑐᐃᓐᓇᖅᑎᓪᓗᑕᐃᓛᒃ ᓇᓗᓇᐃᖅᑐᐃᓚᐅᕐᒪᑦ 
ᖃᓄᖅ ᑮᓇᐅᔭᖅᑕᖃᕐᒪᖔᖅ ᐊᔾᔨᒌᖏᑦᑐᓂᑦ 
ᐃᖅᑲᓇᐃᔮᖑᔪᓂᑦ $2 ᒥᓕᐊᓐᒨᖅᑐᑎᑦ. 
ᐱᓕᒻᒪᔅᓴᓂᕐᒧᑦ ᐃᓕᓐᓂᐊᑲᓐᓂᓂᕐᒧᑦ ᑐᕌᖓᔪᓂᑦ. 
 
ᑕᒪᓐᓇ ᐃᓕᖅᑯᓯᒋᒐᔪᑉᐸᐅᒃ ᒐᕙᒪᒃᑯᑦ ᐲᔭᐃᓪᓗᑎᑦ 
ᐃᖅᑲᓇᐃᔮᓂᑦ ᐊᒻᒪ ᐃᓕᔭᐅᓗᑎᑦ, 
ᐊᑭᓕᖅᓱᖅᑕᐅᓗᑎᑦ ᓴᖅᑭᖅᑎᑕᐅᒃᑲᓐᓂᓕᕐᓗᑎᑦ 
ᐊᓯᐊᓅᖔᕐᓗᒍ ᐃᓕᓐᓂᐊᑎᑦᑎᔾᔪᑕᐅᓗᓂ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ.  

ᐅᖃᖅᑏ, ᖃᐅᔨᒪᔪᐃᓐᓇᐅᒐᔅᓯ ᐊᕐᕌᒍᑦ 
ᐊᒥᓱᑲᓪᓚᐅᔪᓂᑦ ᐊᓂᒍᖅᑐᓂᑦ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᕕᐅᔪᑦ ᐊᒥᓲᓂᖅᓴᐅᔪᑦ, 70 
ᐊᒻᒪᓗ 85 ᐳᓴᓐᑎᖏᖅᑲᐃ. 
 
ᑮᓇᐅᔭᓕᕆᔨᒃᑯᓐᓂᑦ 70-80 ᐳᓴᓐᑎᒦᒻᒪᑦ 
ᐃᖅᑲᓇᐃᔭᐃᓐᓇᖅᑐᑦ, ᐃᖅᑲᓇᐃᔭᑲᐃᓐᓇᖅᑐᑦ. 
ᐃᓱᒪᓕᐅᓕᓚᐅᖅᐳᒍᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
20 ᐳᓴᓐᑎᖑᒻᒪᑦ. ᑕᐃᒪᓕ ᐃᒪᐃᓚᕿᓚᐅᖅᑐᒍᑦ 
ᑮᓇᐅᔭᓂᑦ. 
 
ᐄ, ᑕᐃᒪᐃᒐᔪᓲᖑᒐᑦᑕ ᑮᓇᐅᔭᓂᑦ ᐊᑐᒃᑲᓂᖅᑐᑕ 
ᑕᕝᕙᓂ ᓇᓕᐊᓐᓄᕋᕈᓐᓇᕐᓂᐊᕋᑦᑕ ᒐᕙᒪᒃᑯᓐᓂ 
ᑖᒃᑯᐊ ᐱᓕᕆᖃᑎᒋᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᕐᓂᐊᕋᑦᑎᒍᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᓂᑦ 
ᐃᓕᓐᓂᐊᑎᑦᑎᑲᓐᓂᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᖃᓄᐃᒋᓐᖏᑎᐊᖅᑕᕋ, ᐱᐅᒋᔭᒻᒪᕆᐊᓗᒐ 
ᐃᓕᓐᓂᐊᑎᑦᑎᑲᓐᓂᓂᕐᒥᒃ ᐃᖅᑲᓇᐃᔭᖅᑎᓂᒃ, 
ᐃᓄᐃᓪᓗ ᐃᓕᓐᓂᐊᖅᓯᒪᑦᑎᐊᓂᖅᓴᐅᖁᓪᓗᒋᑦ. 
 
ᖃᐅᔨᒍᒪᑐᐃᓐᓇᖅᑐᖓᓕ 
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ, 
ᐊᑐᖅᑕᐅᕙᓐᖏᑦᑑᒐᓗᐊᖅ ᑭᓯᐊᓂ 
ᑕᐃᒪᐃᖁᔨᑐᐃᓐᓇᖅᑐᖅ ᑕᐃᒪᐃᓕᕋᑖᖅᑐᖑᓈ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ  

ᐊᐱᕆᒻᒪᑦ. ᐅᕙᒍᑦ ᑖᑦᓱᒧᖓ ᑲᒪᓪᓗᐊᑕᑲᐃᓐᓇᕋᑦᑕ 
ᐅᖃᐅᔾᔨᔪᒪᓐᖏᓇᑦᑕ ᐃᒪᐃᓕᐅᕈᓐᓇᖅᑐᓯ, 
ᐃᒪᐃᓕᐅᕆᐊᖃᓐᖏᑦᑐᓯ. 
 
ᖃᐅᔨᒪᔪᖓ ᑮᓇᐅᔭᖃᖅᑎᑕᐃᓐᓈᓗᒋᒐᔭᓐᖏᑕᕗᑦ 
ᐃᓕᓐᓂᐊᑲᓐᓂᓂᕐᒧᑦ ᑕᐃᒫᑦ 
ᐊᑐᐃᓐᓇᐅᑎᑦᑎᑐᐃᓐᓇᖅᑐᒍᑦ 
ᑮᓇᐅᔭᖅᑕᖃᒃᑲᓐᓂᕐᓂᐊᕐᖓᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐅᕝᕙᓗ ᐊᓯᐊᓄᑦ 
ᐊᑐᖅᑕᐅᔭᕆᐊᖃᖅᐸᑕ ᐊᑑᑎᒃᓴᖃᕋᔭᕐᖓᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ. 
ᒪᓕᒐᓕᐅᖅᑎᐅᓪᓗᖓᐃᓛᒃ ᐃᓕᑉᐸᓪᓕᐊᒐᒪᐃᓛᒃ 
ᓱᓕ, ᐅᕙᖓᓕ ᐱᓕᕆᓇᓱᒋᐊᖃᕋᒪ ᑖᒃᑯᐊ 
ᑭᐅᑦᑕᖃᑦᑕᕆᐊᖃᕐᖓᑕ ᓵᑕᒃᓴᐅᒍᓐᓇᕐᖓᑕ 
ᒐᕙᒪᒃᑰᔪᑦ. 
 
ᐃᓕᓐᓂᐊᑎᑦᑎᓂᕐᒧᑦ, ᐃᓕᓴᐃᔨᑦᓴᐅᔪᓂᓪᓗ 
ᐱᑕᖃᕐᓂᖅᓴᐅᔭᕆᐊᖃᕐᒪᑦ. ᑖᒃᑯᐊ 
ᐅᓂᒃᑳᕆᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ.  
 
ᐅᕙᖓᓕ ᒫᓃᑦᑐᖓ ᒪᓕᒐᓕᐅᖅᑎᑐᐃᓐᓇᐅᓪᓗᖓ, 
ᑖᒃᑯᐊ ᐊᒥᓱᕈᖅᑎᑕᐅᕙᓪᓕᐊᑎᓪᓗᒋᑦ 
ᐃᖅᑲᓇᐃᔮᑦᓴᐅᔪᑦ ᐃᓱᒫᓗᕈᔪᒃᑲᒪ ᐃᖅᑲᓇᐃᔮᑦᓴᒥᒃ 
ᐊᖏᖅᑎᓪᓗᖓ.  
 
ᑕᐃᒃᑯᐊ ᐃᓕᓐᓂᐊᑎᑦᑎᑕᐅᔪᑎᒃᓴᐅᓇᔭᖅᑐᓂᒃ 
ᖃᐅᔨᒪᔪᒍᑦ ᑕᐃᒫᒃ ᐊᑲᐅᓐᖏᓕᐅᕈᑎᖃᖅᑐᖅ.  



ᕿᑎᖅᑰ, ᔫᓂ 11, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  311 
 
 

 
 

ᒪᓕᒐᓕᐅᖅᑎᑐᐃᓐᓇᐅᔪᓪᓕ ᑕᕝᕘᓇ 
ᐱᓕᕆᔪᓐᓇᕋᑦᑕ, ᐃᒫᒃ ᐃᓕᓐᓂᐊᓂᕐᒧᑦ, 
ᐃᖅᑲᓇᐃᔮᖑᓐᖏᑦᑐᖅ ᑕᐃᒫᒃ ᖃᐅᔨᒍᒪᔪᖓ. 
ᑖᒃᑯᐊᓕᖃᐃ ᒐᕙᒪᒃᑯᑦ ᐊᒥᓱᕈᖅᐸᓪᓕᐊᑎᓪᓗᒋᑦ 
ᐃᖅᑲᓇᐃᔮᖑᔪᑦ, ᑕᐃᒪᓕᖃᐃ ᐊᒥᓲᓂᖅᓴᐅᒐᔭᖅᑲᑦ 
ᐃᓕᓐᓂᐊᑲᓐᓂᕋᔭᖅᑐᑦ ᑕᕝᕙᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᐊᐱᕆᒻᒪᑦ. 
ᐅᖃᖅᑏ, ᖃᐅᔨᒪᓐᖏᑦᑐᖓ ᑖᓐᓇ 
ᑐᑭᓯᑦᑎᐊᕋᓗᐊᕐᒪᖔᒃᑯ, 
ᖃᓄᐃᓕᐅᓪᓚᕆᒐᓱᒃᑲᓗᐊᕐᒪᖔᖅ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᓈᒪᔭᕆᐊᖃᕐᒪᑕ. 
 
ᐃᖅᑲᓇᐃᔮᖑᔪᑦ ᐊᑕᐅᑦᑎᑯᓪᓗ 
ᐃᓕᓐᓂᐊᑎᑦᑎᒋᐊᖃᖅᑐᑕ ᒐᕙᒪᒃᑯᓐᓄᑦ 
ᖁᕝᕙᓯᓂᖅᓴᒨᖅᐸᓪᓕᐊᖁᓪᓗᒋᑦ 
ᓇᓕᐊᓐᓄᕋᕈᒪᑉᐸᑕᓘᓐᓃᑦ ᓇᓕᐊᓐᓅᕈᒪᑉᐸᑕ 
ᐊᑐᖅᐸᑦᑐᑕᓗ ᐃᖅᑲᓇᐃᔭᑲᐃᓐᓇᖅᑐᓂᒃ. 
 
ᑮᓇᐅᔭᓕᕆᔨᒃᑯᑦ ᐃᓕᑕᖅᓯᔪᑦ 
ᑕᐃᒪᐃᒍᓐᓇᖏᓐᓇᑦᑕ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐊᒥᓲᓂᖅᓴᐅᔪᑦ ᑮᓇᐅᔭᓕᕆᔪᓐᓇᕆᐊᖃᕐᖓᑕ 
ᐊᔪᕐᓇᕈᔪᑦᑐᓂᓗ ᑕᒻᒪᖅᓯᒪᔪᖅᓯᐅᖅᑎᐅᔫᑉ 
ᐅᓂᒃᑳᕆᔭᖓ ᐅᖃᖅᓯᒪᒻᒪᑕ ᑕᒫᓂ ᓄᓇᕗᒻᒥ 
ᐊᒥᓲᓗᐊᓐᖏᒻᒪᑕ. 
 
ᑖᒃᑯᐊ ᑮᓇᐅᔭᕗᑦ ᐃᓱᒪᒋᓪᓗᒋᑦ ᐊᑐᑦᑎᐊᕋᓱᑦᑕᕗᑦ 
ᐊᒻᒪᓗ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᑮᓇᐅᔭᖃᖅᑎᑕᐅᓪᓗᑎᒃ ᑮᓇᐅᔭᓕᕆᔨᒃᑯᑎᒍᑦ 
ᒐᕙᒪᒃᑯᓐᓄᑦ ᑮᓇᐅᔭᓕᕆᔾᔪᑕᐅᕙᑦᑐᖅ ᐊᑐᕐᓗᒍ  
ᓂᕈᐊᕈᑎᒋᕙᑦᑕᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᒥᐊᑉᐳᖓᓗ ᑐᑭᓯᑦᑎᐊᖏᑉᐸᖓ. ᑭᓯᐊᓂ ᐃᓱᒪᒐᒪ 
ᐅᕙᖓ ᒫᓃᑦᑐᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐃᒫᒃ 
ᑐᓂᔭᐅᕙᒃᑲᑦᑕ ᐃᖅᑲᓇᐃᔮᑦ ᐃᒪᓐᓇᐅᔪᖅ. 
 
ᐃᓱᒪᓕᐅᓕᖅᑐᑕᓗ ᐊᖏᕐᒪᖔᑦᑕ ᑖᒃᑯᐊ 
ᐃᖅᑲᓇᐃᔮᒧᑦ ᓴᖅᑮᓪᓗᑕ ᐊᑐᕆᐊᖃᕐᓂᐊᕐᒪᖔᑕ 
ᑕᐃᒪᓕ ᐃᓱᒪᓇᕐᖓᑦ ᐃᖅᑲᓇᐃᔮᖅᑖᖅᑐᖃᕐᓗᓂ 
ᑕᕝᕙᓂ ᐱᓕᕆᔪᖃᕐᓂᐊᕐᖓᑦ, ᑖᒃᑯᐊ ᒐᕙᒪᒃᑯᑦ 
ᐊᐅᓚᑦᑎᐊᕐᓂᐊᕋᓗᐊᕐᒪᖔᑕ ᐅᕙᖓᓖᓛᖅ 
ᒫᓃᖔᖅᑐᖓ. 
 
ᑕᐃᒫᒃ ᓵᑕᔅᓴᐅᖃᑦᑕᕆᐊᖃᖓᑕ  ᒐᕙᒪᒃᑯᑦ 
ᑕᐃᒃᑯᐊᖃᐃ ᑮᓇᐅᔭᑦ ᐊᑐᖅᑕᐅᑦᑎᐊᕐᓂᐊᖅᐳᑦ 
ᑲᑎᑕᐅᕙᓪᓕᐊᓪᓗᒃ ᐱᓕᒻᒪᔅᓴᓂᕐᒧᑦ. 
ᖃᓄᐃᔅᓴᕋᔭᓐᖏᑦᑐᖓ ᐃᓕᓴᑎᑦᑎᔾᔪᑕᐅᒃᑲᓂᕐᓗᑎᒃ. 
 
ᖃᓄᐃᒻᒪᓪᓕᐅᑯᐊ ᒐᕙᒪᒃᑯᑦ ᑕᐃᒪᐃᑦᑐᓇᓐᖏᓚᑦ. 
ᐃᒪᐃᓕᖓᓗᑎᒃ, ᐄ, ᐱᔪᓐᓇᕐᓂᖃᑦᑐᒍᑦ 
ᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᓴᖅᑮᔪᓐᓇᖅᑐᒍᑦ.  
 
ᐊᔪᓐᓇᕋᔭᓐᖏᓛᖅ ᒐᕙᒪᒃᑯᑦ ᐅᕙᑦᑎᓄᖅᑲᐃ 
ᑐᓂᓯᔪᓐᓇᖅᐳᑦ ᖃᐅᔨᒪᓂᐊᕐᕋᑦᑕ ᖃᓄᖅ 
ᑮᓇᐅᔭᐃᑦ ᐊᑐᖅᑕᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. ᐄ, 
ᐃᑲᔪᖅᑐᐃᓐᖓᓗ ᖁᔭᒋᓪᓗᒍ ᑕᒪᒃᑯᓂᖓ 
ᐃᓕᓐᓂᐊᑲᓐᓂᕆᐊᖃᑦᑐᓂᒃ. 
 
ᐃᑉᐸᔅᓴᖅ ᑕᕝᕙᓂ ᐊᐱᖅᓱᖅᑕᐅᑎᓪᓗᑕ 
ᐅᖃᓚᐅᕐᕋᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᐸᓗᖓᐃᔭᐅᑎᒋᓯᒪᔭᖓᓂᒃ ᐊᒻᒪᓗ $2 ᒥᓕᐊᓐ 
ᐅᖃᐅᓯᕆᓪᓗᒋᑦ. ᐅᖃᖃᑎᒋᕙᑦᑐᒋᓪᓗ 
ᒪᓕᒐᓕᐅᖅᑎᐅᔪᑦ ᑕᕝᕙᓂ ᑮᓇᐅᔭᓕᕆᑎᓪᓗᑕ. 
ᐃᔨᕋᖅᑐᕋᓱᓐᖏᑦᑐᒍ ᑕᒪᓐᓇ ᐱᓇᓱᓐᓂᐊᕐᕋᑦᑎᒍ. 
 
ᑕᐃᒪᓕ ᒥᔅᑕ ᐃᐊᓕᐊᑦ ᐊᐱᖅᓱᒃᑲᓐᓂᕈᒪᑉᐸᑦ 
ᐅᕙᓐᓄᓘᓐᓃᑦ ᑕᑯᔭᖅᑐᑎᐊᒻᒪᕆᓪᓗᓂ ᐊᓪᓚᕕᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓄᓪᓘᓐᓃᑦ 
ᐅᖃᖃᑎᖃᕈᓐᓇᖅᑐᖅ ᐱᓕᕆᕕᒋᔭᖏᓐᓂ.  
ᐅᖃᖃᑦᑕᕋᑦᑕᐃᓛᒃ ᐊᒥᓱᐊᖅᑎᖅᑐᑕ ᐅᐸᒐᔅᓴᐅᒐᑦᑕ 
ᒪᑐᐃᖓᒐᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 056 - 3(2): 

ᐊᐅᓚᔪᓐᓇᑦᑎᐊᕈᓐᓇᕐᒪᖔᑕ Telehandlers 
ᐅᑭᐅᑕᖅᑐᒥᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᑦᑕᐅᖅ ᕿᑭᖅᑖᓘᑉ ᓂᒋᐊᓄᑦ ᑖᓐᓇ 
ᐊᒃᓱᕈᑦᑎᐊᖅᑐᓂ ᐊᐱᖅᓱᕐᖓᑦ ᑕᐃᒃᑯᐊ 
ᐱᕈᖅᓴᐃᔨᐅᖃᑦᑐᓪᓘᓐᓃᑦ. ᐄ, ᖃᐅᔨᒪᔪᖓ 
ᐆᓇᖅᓯᕙᓪᓕᐊᔪᖅ ᑕᐃᒫᓪᓕ ᓱᑲᑦᑐᒋᓚᐅᓐᖏᑕᕋ. 
ᒥᓂᔅᑕᐅᔪᒥᒃ ᐃᓪᓗᓕᕆᔨᒃᑯᓐᓂᑦ ᑕᐃᒫᒃ. . .   

ᐊᐅᓪᓚᓲᖑᒐᑦᑕ ᐊᐅᔭᒃᑯᑦ ᓂᓪᓚᓱᓗᐊᕈᓐᓃᑎᓪᓗᒍ. 
ᑕᐃᒪᓕ ᑕᒪᒃᑯᓇᓐᖓᑦ ᓱᓇᒃᑯᑖᕐᓂᐊᕐᕋᑦᑕ ᐃᓪᓗᓄᑦ 
ᐊᑐᖅᑕᐅᓂᐊᖅᑐᑦ ᓴᓇᔭᐅᓂᖏᓐᓄᑦ 
ᐱᕈᖅᓴᐃᔨᐅᕙᑦᑐᒧᑦ ᐊᑐᖅᑕᐅᕙᑦᑐᓂᒃ. ᑕᒪᒃᑯᐊ 
ᖃᐅᔨᓴᖅᑕᐅᓂᑰᕚᑦ ᐊᐅᓚᔪᓐᓇᑎᐊᕐᒪᖔᑕ ᑕᒫᓂ 
ᓄᓇᑦᑎᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᑎᖅᑲᐅᒐᒃᑯᑦ ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎᐅᔪᖅ, ᐃᑉᐸᔅᓴᖏᓛᖅ ᑖᒃᑯᐊ 
ᐃᓱᒫᓗᒍᑎᒋᓚᐅᖅᑐᑦ ᓂᐅ ᕼᐋᓚᓐᑯᓐᓂᑦ 
ᐊᐅᓚᔪᓐᓇᓂᐊᕐᒪᖔᑕ ᑕᒫᓂ ᓂᓪᓚᓱᖃᑦᑕᑎᓪᓗᒍ. 
 
ᐅᖃᖅᑏ, ᐅᖃᓚᐅᕐᖓᑕ ᑕᐃᒃᑯᐊᒎᖅ 
ᐅᖅᓱᐊᓗᖃᐅᑎᒋᔭᖓ ᐅᖅᓱᖅᑎᕈᑎᖃᕝᕕᒋᔭᖓᓐ 
ᐊᓯᔾᔨᖅᑕᐅᓗᓂ ᐱᔪᓐᓇᕐᓂᖃᕐᓂᐊᕐᖓᑦ ᒫᓐᓇ 
ᐊᒻᒪᓗ ᖃᐅᔨᓴᖅᑕᐅᕙᒻᒥᒻᒪᑕ ᓂᓪᓚᓱᒃᑐᓂ 
ᓴᓇᔭᐅᓚᐅᖏᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᒃᑯᐊᓗ ᐅᖃᓕᒫᖃᑦᑕᕋᒃᑭᓐ ᑲᑎᒪᔾᔪᑎᒥᓃᑦ 
ᐅᖃᕈᓐᓇᖅᑐᖓ, ᑐᐊᕈᒫᓐᑯᑦ ᐊᑯᓂᓪᓗ 
ᐱᓕᕆᐊᖃᖅᓯᒪᒻᒪᑕ ᐊᒻᒪᓗ ᐱᐅᔫᑕᐅᕙᑦᑐᑎᒃ 
ᑕᒪᒃᑯᐊ ᓴᓇᔭᖏᑦ. ᑕᐃᒃᑯᐊᖅᑕᐅᖅ 
ᖃᐅᔨᓴᖅᑕᐅᓯᒪᒋᕗᖅᑲᐃ ᐅᑭᐅᖅᑕᖅᑐᒥ. 
(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒪ ᐅᖃᐅᑎᒍᓐᓇᕋᔭᖅᑕᔅᓴᕆᕙᕋ 
ᐊᕐᕌᒎᓛᖅᑐᒥ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᖃᐅᔨᒪᓚᐅᖅᑐᑦ ᐃᓱᒫᓗᒍᑎᒋᓚᐅᕐᒥᔭᖓᓐ ᓂᐅ 
ᕼᐋᓚᓐᑯᓐᓂᒃ ᓴᓇᔨᐅᕙᑦᑐᓂᒃ ᐋᖅᑭᒋᐊᕆᓚᐅᖅᑐᑦ 
ᑕᐃᒃᑯᓄᖓ ᐊᐅᓚᔪᓐᓇᓂᐊᕐᒪᑕ ᑕᒪᑦᓱᒧᖓ 
ᐃᓪᓗᓕᕆᔨᕐᔪᐊᒃᑯᑦ. 
 
ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓂᐅ ᕼᐋᓚᓐᑯᑦ 
ᓴᓇᔨᐅᕙᑦᑐᑦ ᓱᓕᔪᖅᓴᑦᑎᐊᕐᖓᑕ ᑕᐃᓐᓇ 
ᐊᐅᓚᔪᓐᓇᕐᓂᖃᑦᑎᐊᓛᕐᖓ ᑕᒫᓂ, ᑕᒫᓂ 
ᐅᑭᐅᕆᕙᑦᑕᑎᓐᓂ. ᐊᒻᒪᓗ ᒪᓕᒐᓕᐅᖅᑎ 
ᐅᖃᖅᑲᐅᒻᒪᑦ ᑐᐊᕈᒫᓐᑯᑦ ᒫᓂᖃᑦᑕᖅᓯᒪᒻᒪᑕ. ᐄ, 
ᑕᐃᒃᑯᐊ ᐱᐅᒋᓐᖏᓪᓗᒋᐅᓐᖏᑦᑐᖅ ᐱᔪᖓ. 
 
ᐅᖃᓚᐅᕋᒪ ᐃᑉᐸᑦᓴᖅ ᑳᓐᑐᓛᒃᑖᕋᓱᑦᑐᖃᓚᐅᕐᖓᑦ 
ᐃᓛᒃ ᑐᓂᔭᐅᓪᓗᑕ ᐊᑭᒋᒐᔭᖅᑕᖏᓐᓂᒃ ᖃᓄᖅ 
ᐊᑭᖃᕋᔭᕐᒪᖔᑕ ᐃᓱᒪᒋᓪᓗᒋᑦ ᓄᓇᕗᒻᒥ ᓇᖕᒥᓂᖅ 
ᐃᑲᔪᕈᑕᐅᔪᓂᒃ 21 ᐳᓴᓐᑎ ᓂᐅ ᕼᐋᓚᓐᑯᑦ 
$62,000-ᓂᒃ ᓱᓕ ᐊᑭᑭᓐᓂᖅᓴᐅᕐᖓᑕ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒃᑯᐊ ᑲᔪᓯᑎᓚᕿᓕᓚᐅᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᓕ ᑕᐃᒃᑯᐊ ᐱᕈᖅᓰᔾᔪᑎᓄᑦ ᓱᓇᒃᑯᑖᖑᔪᑦ 
ᖃᐅᔨᓴᖅᑕᐅᒋᐊᖃᖅᑐᑦ ᓲᓕ ᑕᒫᓂ 
ᐊᐅᓚᔪᓐᓇᕐᓂᐊᕋᓗᐊᕐᒪᖔᑕ ᓄᓇᑦᑎᓐᓂ, 
ᑮᓇᐅᔭᖅᔪᐊᑲᓴᓐᓂᓪᓗ ᐊᑐᖅᓯᒪᓕᕇᖅᑐᑕ. 
 

ᑕᐃᒪᐃᑎᓪᓗᒋᓪᓕ ᖃᐅᔨᓴᖅᑳᕋᓱᓲᖑᒐᑦᑕ ᑕᐃᒫᒃ 
ᓱᕋᑦᓴᐅᑎᒋᓂᐊᓐᖏᒃᑲᓗᐊᕐᒪᖔᑕ ᑕᒫᓂ 
ᓄᓇᑦᑎᓐᓂ, ᐃᒫᒃ ᐊᒥᓱᐊᓗᓐᓂᒃ 
ᓂᐅᕕᓚᐅᖅᑎᓐᓇᒋᑦ ᐊᐱᕆᔭᕋᓕ ᒥᓂᔅᑕᐅᔪᖅ 
ᖃᓄᐃᒻᒪᑦ ᖃᐅᔨᓴᖅᑕᐅᓚᐅᓐᖏᓚᑦ ᑕᒫᓂ 
ᐅᑭᐅᖅᑕᖅᑐᒥ ᑮᓇᐅᔭᓂᒃ ᐊᑐᓚᐅᓐᖏᓂᑦᑎᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪ ᓂᐅ ᕼᐋᓚᓐᑯᑦ 
ᓄᓇᓯᐅᑎᐸᐅᔭᓂᒃ ᓴᓇᖃᑦᑕᖅᑐᑦ 
ᓄᓇᓯᐅᑎᖏᒡᒎᖅ ᐃᒃᑮᓇᖅᑐᓪᓚᕆᐊᓗᒻᒥ 
ᐆᑦᑐᕋᖅᑕᐅᖃᑦᑕᖅᑐᑦ ᐊᒻᒪ ᓇᓗᖅᑯᑎᒐᑎᒃ 
ᑖᒃᑯᐊᒎᖅ ᓄᓇᓯᐅᑎᐸᐅᔭᖏᑦ ᑕᒫᓂ 
ᐃᖏᕐᕋᔪᓐᓇᐃᓇᕐᓂᐊᕐᖓᑕ.  
 
ᓄᓇᓯᐅᑏᑦ ᐅᖁᒪᐃᑦᑑᑏᑦ ᐊᑐᖅᑕᐅᖃᑦᑕᖅᑐᑦ 
ᑕᒫᓂ ᐆᑦᑐᕋᖅᑕᐅᖃᑦᑕᖁᔭᐅᓯᒪᒻᒪᑕ ᑕᒫᓂ 
ᐊᑐᓚᐅᓐᖏᓐᓂᖏᓐᓂ. ᑕᐃᒪᐃᓕᐅᖅᓯᒪᒻᒪᑕ 
ᐊᐅᓚᒍᓐᓇᑦᑎᐊᕈᓐᓇᕋᓗᐊᕐᒪᖔᑕ ᐃᒃᑮᓇᖅᑐᒥ. 
 
ᑕᐃᒪᐃᓐᓂᖓᓄᑦ ᑕᐃᒃᑯᐊ ᓴᓇᖃᑦᑕᖅᑐᑦ 
ᐅᖃᖅᓯᒪᔪᑦ ᐃᒃᑮᓇᖅᑐᒥᒎᑦ ᐃᒃᑮᓇᓪᓚᕆᑦᑐᒥ 
ᐆᑦᑐᕋᖅᑕᐅᓯᒪᒻᒪᑕ ᑕᒫᓂ ᖃᓄᐃᔾᔮᕙᓪᓚᐃᖏᑦᑐᑦ 
ᐊᐅᓚᒍᓐᓇᕐᓂᕆᕋᔭᖅᑕᖏᑦ ᐃᓪᓗᓕᕆᔨᕐᔪᐊᒃᑯᑦ 
ᐊᒻᒪᓗ ᓂᐅ ᕼᐋᓚᓐᑯᑦ ᓴᓇᖃᑦᑕᖅᑐᑦ ᑕᒪᒃᑯᓂᖓ 
ᓄᓇᓯᐅᑎᐸᐅᔭᓂᒃ ᐅᖁᒪᐃᑦᑑᑎᓂᒃ 
ᖃᓄᐃᓐᖏᓐᓂᕋᐃᓯᒪᔪᑦ. 
 
ᒫᓂ ᐊᑐᓚᐅᖅᓯᒪᓐᖏᓂᑦᑎᓐᓄᑦ 
ᖃᐅᔨᓴᖅᑳᕈᑎᒋᓚᖓᕙᕗᑦ ᑭᓯᐊᓂ ᑕᕝᕙ 
ᖃᐅᔨᓇᓱᓚᐅᕐᓗᑎᒍ ᓲᕐᓗ ᓄᓇᕗᒻᒥ ᐊᑐᕐᓂᐊᖅᑲᑦ 
ᖃᐅᔨᓴᖅᑕᐅᓚᐅᕐᓗᓂ ᑭᓯᐊᓂ 
ᓂᐅᕕᓚᐅᓐᖏᓂᑦᑎᓐᓂ  

ᐃᒪᐃᓕᒋᐊᑦᓴᖅ ᓇᓗᓇᕈᔪᒻᒪᑦ.  
 
ᒐᕙᒪᒃᑯᑦ ᓂᐅᕕᕈᓐᓇᓐᖏᑦᑐᑦ 
ᐆᑦᑐᖅᑕᐅᓚᐅᖏᓐᓂᖏᓐᓂ ᒫᓂ ᐃᒪᐃᓕᒋᐊᒃᓴᖅ 
ᐅᖃᕈᒥᓇᑦᓯᐊᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐆᑦᑐᕋᖁᔨᒐᔭᓐᖏᑦᑐᖓ ᑕᒫᓂ ᖃᐅᔨᒪᓐᓂᓚᐅᕈᒪ 
ᖃᓪᓗᓈᓂ ᐱᕈᖅᓰᕕᖕᓂᒃ ᓄᓇᓯᐅᑎᐸᐅᔭᓂᒃ 
ᐊᑐᖅᑕᐅᖃᑦᑕᖅᑐᓂᒃ ᐱᓂᐊᕐᓂᓐᖏᒃᑯᑕ 
ᐊᐱᖅᓱᕋᔭᓚᐅᓐᖏᑦᑐᖓ. 
 
ᑭᓯᐊᓂ ᐅᖅᑰᓯᕙᓪᓕᐊᔫᒐᓗᐊᖑᔪᒍᑦ ᑭᓯᐊᓂ 
ᐅᖅᑰᓯᒻᒪᕆᓐᖏᓇᑦᑕ ᖃᓪᓗᓈᓂᑎᑐᑦ, ᑕᐃᒫᒃ 
ᐊᐱᖅᓱᓚᕿᕗᖓ ᖃᓄᖅᑑᕆᐊᖃᕋᑦᑕ ᑮᓇᐅᔭᐃᑦ 
ᐅᑎᕐᔫᒥᔪᓐᓇᕋᔭᕐᒪᖔᑕ ᑕᐃᒃᑯᐊ ᓄᓇᓯᐅᑏᑦ 
ᐱᔪᓐᓇᖏᑦᑐᐊᓘᓐᓂᖅᑲᑕ ᖃᓄᖅᑑᖅᓯᒪᒍᒪᒧᑦ.  
 
ᖃᓄᖅ ᐱᓂᐊᕐᓂᕋᖅᓯᒪᕕᑕ ᒫᓐᓇᒧᑦ? ᐃᒻᒪᖃ 
ᐊᓯᖏᓐᓂ ᓄᓇᓖ ᐅᖁᒪᐃᑦᑑᑎᓂᒃ 
ᓄᓇᓯᐅᑎᑖᕆᐊᖃᕐᓂᐊᕐᒥᒻᒪᑕ ᑕᐃᒪᐃᑦᑐᓂᒃ, 
ᑕᐃᒫᒃ ᐃᓘᓐᓇᓗᑎᒃ ᓄᓇᓖᑦ 
ᓂᐅᕕᕈᑎᖃᑦᑕᕐᓂᐊᓕᖅᐱᑎᒎ, ᖃᐅᔨᒪᓐᖏᓪᓗᑎᒍ 
ᐆᑦᑐᕋᖅᑕᐅᖅᑳᕆᐊᖃᕋᓗᐊᕐᖓᑕ ᑕᒪᒃᑯᐊ ᑕᒫᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪᐃᓚᒃ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ  

ᑐᓴᖅᑎᑕᐅᓚᐅᖅᑐᑎᒃ ᓂᐅ ᕼᐋᓚᓐᑯᓐᓄᑦ 
ᐅᖃᐅᔾᔭᐅᓚᐅᕐᒪᑕ ᑕᒫᓂ ᐊᐅᓚᔪᓐᓇᕋᔭᕆᐊᖏᑦ 
ᓄᓇᓯᐅᑏᑦ ᓂᐅᕕᐊᒥᓃᑦ ᐅᖁᒪᐃᑦᑑᑏᑦ. 
 
ᒪᓕᒐᓕᐅᖅᑎᐅᖃᑕᐅᔪᕐᓗ ᕿᑭᖅᑖᓘᑉ ᓂᒋᐊᓄᑦ, 
ᐅᖃᐅᑎᓚᐅᕋᒃᑭᑦ ᐊᖏᖃᑎᒋᑦᓯᐊᖅᑕᓯ ᐃᓄᓐᓄᑦ 
ᓇᒻᒥᓂᕆᔭᐅᔪᓂᒃ ᐃᑲᔪᕆᐊᖃᓐᓂᕐᑎᓐᓂᒃ 
ᑐᕆᒫᓐᑯᑦ ᐃᓄᓐᓄᑦ ᓇᒻᒥᓂᕆᔭᐅᖃᑕᐅᒻᒪᑦ. ᑕᐃᒫᒃ 
ᑕᕝᕙ ᓄᓇᕗᒻᒥ ᓇᒻᒥᓂᖃᖅᑐᓂᑦ ᐊᑐᐊᒐᖓᑦ 
ᐊᑐᖅᑕᐅᓪᓗᓂ 21 ᐳᓴᓐᑎᒥᒃ 
ᓈᓴᐅᓯᖅᑐᖅᑕᐅᓚᐅᕐᒪᑕ ᐊᑭᖏᑦ 
ᐋᖅᑭᒋᐊᖅᑕᐅᓪᓗᑎᒃ. $60,000-ᓗᐊᓂᒃ 
ᐅᖓᑎᒃᑲᓐᓂᐊᓄᑦ ᐊᑭᑐᓂᖅᓴᐅᓚᐅᕐᒪᑕ ᑐᕆᒫᓐᑯᑦ.  
 
ᑕᐃᒪᐃᓐᓂᖓᓄᑦ ᑕᒪᒃᑮᒃ ᓄᓇᓯᐅᑎᓂᒃ 
ᓂᐅᕕᐊᑦᓴᖃᖃᑦᑕᖅᑐᑦ ᐅᖁᒪᐃᑦᑑᑎᓂᒃ 
ᕿᒥᕐᕈᔭᕆᐊᖃᓚᐅᖅᑕᕗᑦ ᓇᓪᓕᐊᒃ ᓄᓇᑦᑎᓐᓄ 
ᐊᑲᐅᓂᖅᐹᖑᒐᔭᕐᒪᖔᑕ. 
ᑯᐊᐳᕋᐃᓴᓐᑯᓐᓂᑐᐃᓐᓇᐅᖏᑦᑐᖅ, 
ᐃᓪᓗᓕᕆᔨᕐᑯᓐᓂᑐᐃᓐᓇᐅᖏᑦᑐᖅ, ᒐᕙᒪᒃᑯᓂᓪᓗ. 
ᑕᐃᓐᓇᓗ ᕿᑭᖅᑖᓘᑉ ᓂᒋᐊᓂ ᑲᑎᒪᔨᐅᖃᑎᒐ 
ᐅᖃᖅᑲᐅᒻᒪᑦ ᕚᓪᑭᓱᐊᒐᓐᑯᓗᒻᒥᒃ ᐊᑐᕆᐊᖃᕈᕕᑦ 
ᓱᒻᒪᑦ ᐊᑭᑐᓂᖅᓴᖅᔪᐊᕌᓗᒻᒥᒃ ᐳᐊᔅᑎᑐᑦ 
ᓂᐅᕕᕋᔭᖅᐱᑕ?  
 
ᑕᐃᒫᑦᓴᐃᓐᓇᖅ ᐊᑐᕈᓐᓇᕐᓂᖃᖅᑎᒋᑎᓪᓗᒍ 
ᐊᔪᓐᖏᑎᓪᓗᒍ. ᐅᖃᖅᑏ, ᑕᐃᒃᑯᐊ ᑳᑦᑐᓛᑎᒍᑦ 
ᓂᐅᕕᖃᑦᑕᕐᓂᕆᔭᕗᑦ ᒐᕙᒪᒃᑯᓐᓂᑦ ᐊᐱᕆᒐᐃᒐᑦᑕ 
ᖃᑦᓯᑐᕐᒪᖔᑕ ᐊᑭᑦᓴᖏᑦ ᑕᐃᒃᑯᐊ 
ᕿᓄᕕᒋᖃᑦᑕᕋᑦᑎᒍ ᓴᓇᖃᑦᑕᖅᑐᑦ ᓄᓇᓯᐅᑎᓂᒃ 
ᐅᖁᒪᐃᑦᑑᑎᓂᒃ. ᐊᐱᕆᒐᑦᑎᒍ ᐊᑭᖏᓐᓂᒃ 
ᐊᑭᑭᓐᓂᖅᐹᖏᓐᓂᒃ ᐱᓚᐅᕋᑦᑕ. 
 
ᐊᑲᐅᒋᓂᖅᐹᕆᔫᔮᖅᑕᑎᓐᓂᒃ 
ᐊᑭᑭᓐᓂᖅᓴᐅᓂᖏᓐᓄᑦ ᓂᐅ ᕼᐊᓚᓐ 
ᓄᓇᓯᐅᑎᖏᑦ ᐅᖁᒪᐃᑦᑑᑎᑦ. ᐊᒻᒪᑦᑕᐅᖅ 
ᐅᖃᐅᔾᔭᐅᓚᐅᕋᑦᑕ ᐅᑭᐅᖅᑕᖅᑐᒥ ᐃᒃᑮᓇᖅᑐᒥ  
ᐊᐅᓚᒍᓐᓇᕋᔭᕆᐊᖏᑦ, ᑕᐃᒃᑯᐊ 
ᓂᕈᐊᓚᕿᓕᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᓂᔅᑕ 
ᓂᖏᐅᖓᓐ. 
 
ᐊᐱᖅᑯᑦ 057 - 3(2): ᐃᒡᓗᓕᒑᖅᔪᒻᒥ 

ᐸᐃᕆᕕᒃ ᐃᓂᖃᕐᓂᒐ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋ ᑐᕌᒐᖃᖅᑐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᒥᒃ. 
 
ᒫᓐᓇᓵᖑᓚᐅᖅᑐᖅ ᑎᑎᖅᑲᐅᓯᐊᓚᐅᕋᒪ 
ᐃᒡᓗᓕᒑᖅᔪᒻᒥ ᐸᐃᕆᕕᒃ ᒥᒃᓵᓄᑦ. ᐊᕐᕌᒍ 40-
ᒪᕆᐅᓕᖅᑐᖅ ᑖᓐᓇ ᐃᒡᓗᖅᔪᐊᖅ 
ᐊᖏᕐᕋᕆᔭᐅᓚᐅᖅᓯᒪᓂᑯᒥᓂᐅᓪᓗᓂ 
ᐃᒡᓗᓕᒐᖅᔪᒻᒥ ᑕᐃᒪᐃᓯᒪᒻᒪᑦ.  
 
ᒫᓐᓇᐅᔪᖅ ᐸᐃᕆᕝᕕᐅᓪᓗᓂ 3-ᓂᒃ 
ᐃᓪᓗᕈᓯᖃᖃᑦᑕᕐᓂᑯᒥᓂᖅ ᐊᒻᒪ ᓄᑕᐅᓐᖏᓗᐊᕐᒧᑦ 
ᐋᖅᑭᒋᐊᖅᑕᐅᒐᓱᖃᑦᑕᕋᓗᐊᖅᖢᓂ ᑕᐃᒪᒃ 
ᐃᓂᖅᑭᑎᐊᖏᓐᓂᖓᓄᓪᓗ 
ᐱᐅᔪᓐᓃᐸᓪᓕᐊᕈᓘᔭᖅᓯᒪᑐᐃᓐᓇᕐᓂᑰᓂᕋᖅᑕᐅᓪᓗ
ᓂ ᑕᐃᒫᒃ ᑕᐃᒃᑯᐊ ᐅᖃᖅᓯᒪᓚᐅᕐᒪᑕ ᐊᒻᒪᓗ 
ᓇᓗᓇᕈᓐᓃᖅᑑᔮᖅᖢᓂ ᑕᒪᒃᑯᐊ ᓄᑖᓂᒃ 
ᐸᐃᕆᕕᒃᓴᓂᒃ ᐱᑕᖃᕆᐊᖃᓕᖅᑑᔮᓂᖓᓂᒃ 
ᑕᐃᑲᓂ ᐃᒡᓗᓕᒑᖅᔪᒻᒥᒃ.  
 
ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪ ᐱᓂᕆᕕᒋᔭᖓᓂ 
ᐸᕐᓇᐅᑎᖏᓐᓂ ᑖᓐᓇ Early Childhood 
Education ᐱᔾᔪᑎᒋᓪᓗᒍ 2009-2010 
ᓇᓗᓇᐃᖅᓯᓯᒪᔪᖃᓚᐅᕐᒪᑦ 
ᐱᖅᑯᓯᑐᖃᐅᕙᓚᐅᖏᑦᑐᓂᒃ ᐊᓯᖏᓐᓂᒃ ᖃᓄᖅ 
ᑮᓇᐅᔭᕐᒥᒃ ᐃᑲᔪᖅᓯᐅᑎᔅᓴᐅᔪᓐᓇᕋᔭᖅᑐᓂᒃ 
ᓚᐃᓴᓐᓯᖃᑦᑐᓄᑦ ᑕᒪᒃᑯᓄᖓ ᐸᐃᕆᕕᓐᓄᑦ 
ᑕᐃᓯᓯᒪᓪᓗᓂ.  
 
ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᔪᒪᔭᕋ ᑕᐃᒃᑯᐊ 
ᓄᑕᐅᓯᓯᖅᓯᒪᓂᖅᓴᐃᓘᓐᓃᑦ ᖃᓄᖅ 
ᐃᓗᓕᖁᑎᖃᓕᒑᒻᒪᖔᑕ 
ᐃᑲᔪᖅᓱᐃᕚᓪᓕᕈᑕᐅᔪᓐᓇᕋᔭᖅᑐᓂᒃ ᓲᕐᓗ 
ᐃᒡᓗᓕᒑᖅᔪᒥ ᑕᐃᒫᒃ ᐅᕝᕙᓘᓐᓃᑦ ᓄᓇᕗᑦᒥ 
ᑕᒪᒃᑯᐊ ᐸᐃᕆᕕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐃ ᑕᐹᖅᔪᒃ. 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐱᒋᐊᕈᑎᒋᓚᐅᖅᑕᕗᑦ ᐊᒻᒪ 
ᐅᐊᑦᑎᐊᖅ ᐅᖃᐅᓯᕆᖅᑲᐅᓪᓗᒍ ᒥᓂᔅᑕᐃᑦ 
ᐅᖃᕐᕕᖓᓐᓂ. ᓯᕗᓂᐊᒍᑦ ᑕᒪᒃᑯᐊ 18 ᐅᖓᑖᓄᑦ 
ᐊᕐᕌᒍᖃᑐᐊᖅᐸᑕ ᐃᑲᔪᖅᑕᐅᔪᓐᓇᓚᐅᖏᒻᒪᑕ 
ᐃᓕᓐᓂᐊᕐᕕᖕᒦᓐᓇᓱᐊᕋᓗᐊᕐᓗᑎᒃ. ᑖᒃᑯᐊ 
ᐸᐃᕆᕕᖕᒧᑦ ᐊᑭᓕᐅᑎᒃᓴᖏᓐᓂᒃ.  
 
ᑖᒃᑯᐊ ᐅᖃᐅᓯᕆᖅᑲᐅᓪᓗᒍ, ᒫᓐᓇ 
ᐋᖅᑭᒋᐊᖅᓯᒪᓕᕐᒪᑦ 19-ᖑᒐᓗᐊᕈᓂᓘᓐᓃᑦ 20-
ᓂᒡᓘᓐᓃᑦ ᐊᕐᕌᒍᖃᕋᓗᐊᕈᓂ ᐃᑲᔪᕈᓐᓇᖅᓯᒐᑦᑎᒍ 
ᒪᒃᑯᖕᓂᖅᓴᑦ 18 ᑐᖔᓂᓗ ᑖᒃᑯᓂᖓᑐᐃᓐᓇᖅ 
ᐃᑲᔪᕈᓐᓇᓚᐅᕋᓗᐊᖅᖢᑎᒍ ᒫᓐᓇ 
ᐃᑲᔪᕈᓐᓇᕐᓂᐊᓕᕋᑦᑎᒍ ᐸᐃᕆᕝᕖᖕᒦᑎᑦᓯᖁᔨᒃᐸᑕ 
ᑕᒪᒃᑯᓄᖓ.  
 
ᑕᕝᕙ ᐃᓐᓇᐅᓂᖅᓴᓄᖅᑲᐃ 19-20 ᐊᕐᕌᒍᖃᖅᐸᑕ 
ᐃᑲᔪᖅᑕᐅᔪᓐᓇᓚᐅᓐᖏᑦᑑᒐᓗᐊᑦ ᒫᓐᓇ 
ᐃᑲᔪᕈᓐᓇᕐᓂᐊᓕᕋᑦᑎᒍ ᑖᒃᑯᐊ ᑮᓇᐅᔭᐃᑦ 
ᑐᕌᖓᓪᓗᑎᒃ ᑖᓐᓇ ᐋᖅᑭᒋᐊᕈᑕᐅᓯᒪᔪᖅ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐸᐃᕆᕕᐅᔪᖅ ᑲᑎᒪᔨᖃᖅᖢᓂᓗ ᓄᑖᒥᒃ 
ᐸᐃᕆᕕᒃᑖᖅᑐᖃᕈᒪᒐᔭᕐᓂᖅᐸᑦ, ᐃᓛᒃ 
ᐸᐃᕆᕕᑦᑖᕐᓂᕐᒥᒃ ᐃᒡᓗᓕᒑᖅᔪᒻᒥᐅᑦ 
ᐅᖃᖅᓯᒪᒐᓗᐊᕐᒪᑕ ᖃᓄᐃᓕᐅᕆᐊᖅ ᓇᓗᑉᓗᑎᓪᓗ 
ᑭᓇᒧᑦ ᑐᑦᑕᕐᕕᖃᕋᔭᕐᒪᖔᕐᒥᒃ. ᐊᒻᒪ ᑖᓐᓇ 
ᒐᕙᒋᔭᕗᑦ ᐃᑲᔪᖅᓯᕈᓐᓇᖅᑑᓪᓗᐊᕋᔭᕐᒪᖔᖅ 
ᑮᓇᐅᔭᕐᓂᒃ ᓄᑖᒥᒃ ᐸᐃᕆᕕᒃᑖᕈᒪᔪᖃᕋᔭᖅᐸᑦ. 
 
ᒫᑯᐊ ᓄᑕᕋᑯᓗᐃᑦ ᐸᐃᕆᔭᐅᖃᑦᑕᕐᒪᑕ 18-ᓂᒃ 
ᐅᑭᐅᖃᕐᓂᐅᓴᓐᖏᑐᓪᓕ ᐊᖓᔪᖅᑳᖏᑦ 
ᐃᖅᑲᓇᐃᔭᖅᑎᓪᓗᒋᑦ, ᑕᒪᑐᒧᖓ ᑐᕌᖓᔪᒥᒃ 
ᐊᐱᖅᓲᑎᖃᕋᓱᐊᕋᒪ ᑖᓐᓇ ᑐᑭᓯᖃᑕᐅᔪᒪᓪᓗᒍ 
ᑮᓇᐅᔭᖅᑕᖃᕐᒪᖔᑦ ᓄᑖᓂ, ᓄᑖᒥᒃ  
ᐸᐃᕆᕝᕕᒃᓴᖅᑖᕋᓱᐊᕈᒪᔪᖅᑕᖃᕋᔭᖅᐸᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐸᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᓄᖓ ᑮᓇᐅᔭᓄᑦ 
ᐃᑲᔪᕈᓐᓇᐅᑎᖃᖅᑐᒎᒐᓗᐊᖅ ᑕᒪᒃᑯᓄᖓ 
ᓯᕗᓪᓕᖅᐹᒥ ᓴᓇᔪᒪᔪᖃᖅᐸᑦ ᐸᐃᕆᕝᕕᖕᒧᑦ. ᑖᒃᑯᐊ 
ᑮᓇᐅᔭᐃᑦ ᑖᒃᑯᓇᓂ ᑮᓇᐅᔭᑦ ᐊᑐᖅᑐᒃᓴᖁᑎᑦᑎᓐᓂ 
ᐸᐃᕆᕝᕕᖕᓂᒃ ᓴᓇᔪᖃᕈᒪᔪᕕᓂᐅᓐᓂᖅᐸᑕ ᑕᒪᒃᑯᐊ 
ᐱᒋᐊᕈᑎᒃᓴᒧᑦ ᐃᑲᔫᑎᒋᔪᓐᓇᕐᓂᐊᖅᑕᕗᑦ ᑭᓯᐊᓂ 
ᐊᐱᖅᑯᑎᒋᔭᖓ ᑕᒪᒃᑯᐊ ᓄᑕᐅᓐᖏᑦᑐᑦ 
ᐋᖅᑭᒃᐹᓪᓕᕈᑎᒃᓴᖏᓐᓄᑦ ᑮᓇᐅᔭᓂᒃ 
ᐃᑲᔪᕈᓐᓇᕋᔭᕐᒪᖔᑦᑕ.  
 
ᑖᓐᓇ ᐊᐱᖅᑯᑖ ᑎᒍᑐᐃᓐᓇᑲᓚᐅᕐᓂᐊᕋᒃᑯ. ᒫᓐᓇ 
ᑭᐅᔪᓐᓇᖏᓪᖢᒍ ᑭᐅᑦᓯᐊᕐᓂᐊᕋᒃᑯᑦ 
ᐊᐱᖅᑯᑎᒋᔭᖓ ᑖᑦᓱᒧᖓ ᓄᑕᐅᓐᖏᑦᑐᑦ 
ᓄᑖᓐᖑᓕᖅᑕᐅᔾᔪᑎᒃᓴᖏᓐᓄᓪᓘᓐᓃᑦ ᐅᕝᕙᓘᓐᓃᑦ 
ᐸᐃᕆᕝᕕᒃᓴᒥᒃ ᐊᓯᐊᓂᒃ ᐱᑕᖃᖅᑎᓪᓗᒍ 
ᓴᖅᑮᔪᖃᕈᓐᓇᕋᔭᕐᒪᖔᖅ, ᑖᓐᓇ 
ᐅᑎᕐᕕᒋᔭᕆᐊᖃᕐᓂᐊᖅᑕᕋ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᑖᓐᓇ 
ᐊᐱᖅᑯᑏᑦ ᑭᐅᔭᐅᑲᐃᓐᓇᕐᖓᑦ ᐅᑎᕐᕕᐅᓛᕐᓗᑎᑦ 
ᐊᓯᓐᓂᒃ ᐊᐱᖅᓱᖅᑎᑦᑎᖔᑲᐃᓐᓇᕐᓂᐊᖅᑐᖓ.  
 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 058 - 3(2):  ᒪᓕᒐᖏᑦ ᓄᓇᓯᐅᑏᑦ 

ᐊᑐᖅᑕᐅᒍᓐᓇᕐᓂᖏᓐᓂ 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ, ᐊᖓᔪᖅᑳᖅ ᑕᒑᖅ ᑰᓕ. 
 
ᐋᓐᓂᐊᖅᑐᓕᕆᓂᐅᑉ ᒥᑦᓵᓄᑦ ᐊᐱᖅᓱᒍᒪᒐᒪ. 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ. ᐅᖃᓚᐅᕋᒪ 
ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ ᒥᒃᓵᓄᑦ ᐱᒡᒐᖅᑐᑦ, 
ᑲᐃᓪᓗᐊᕈᒻᒦᑐᓪᓗ ᐃᑲᔪᖅᑕᐅᒋᐊᖃᖃᑦᑕᖅᑐᑦ. 
 
ᐋᓐᓂᐊᕐᕖᑦ ᓄᓇᕗᒻᒥ ᓄᓇᓯᐅᑎᖃᐅᕐᒪᑕ 
ᐊᐃᑦᓯᖃᑦᑕᖅᑐᑦᓴᓂᒃ  

ᐋᓐᓂᐊᖅᑐᓕᕆᔨᓄᑦ. ᒥᓂᔅᑕ ᐅᓂᒃᑳᕈᓐᓇᖅᐸ 
ᖃᓄᖅ ᒪᓕᒐᖃᐅᕐᒪᖔᑕ ᑖᒃᑯᐊ ᓄᓇᓯᐅᑏᑦ 
ᐊᑐᖅᑕᐅᒍᓐᓇᕐᓂᖏᓐᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᑦᓗ ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔭᖓ ᐄ, ᑐᑭᓯᒐᓗᐊᖅᑕᕋ ᑭᓯᐊᓂ 
ᑕᒪᒃᑯᓐᓄᖓ ᑐᕌᖓᓪᓚᕆᒃᑐᒥᒃ ᐱᑕᖃᓐᖏᖦᖢᓂ 
ᑕᒪᒃᑯᓄᖓ ᐃᓅᓯᖏᑦ ᖃᓄᐃᔾᔪᑎᖃᖅᑐᓄᑦ. 
 
ᑭᓯᐊᓂᓕ ᐃᓚᖏᑦ ᓇᓗᓇᓐᖏᑦᑐᑦ ᐃᑲᔪᕈᒪᔪᑦ 
ᐃᑲᔪᓲᖑᒐᓗᐊᑦ ᑭᓯᐊᓂ ᐅᕙᒍᑦ ᐃᓅᓯᕐᒧᑦ 
ᐋᓐᓂᐊᖅᑕᐃᓕᓂᕐᒧᑦ ᑲᒪᔨᐅᑎᓪᓗᑕ ᓇᖕᒥᓂᖅ 
ᑕᒪᑐᒧᖓ ᑐᕌᖅᑐᒧᑦ ᓄᓇᓕᖕᓂ ᐃᑲᔫᒻᒥᒃ 
ᐱᑕᖃᓐᖏᑦᑐᒍ ᐱᔾᔪᑎᕗᑦ ᐊᒥᓲᒐᓗᐊᑦ, ᑖᓐᓇ 
ᑕᒡᕗᖓᑲᐃᓐᓇᖅ ᑭᐅᒍᓐᓇᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᕋᑖᓐᖏᑦᑐᖓ ᑮᓇᐅᔭᖅᑕᖃᕐᒪᖔᖅ 
ᓄᓇᓯᐅᑎᑖᕈᑎᒃᓴᓂᒃ, ᒪᓕᒐᖏᓐᓂᒃ ᖃᓄᖅ 
ᐊᑐᖅᑕᐅᒍᓐᓇᕐᒪᖔᑕ ᓄᓇᓯᐅᑎᖃᖅᐸᒌᖅᑐᑦ 
ᐋᓐᓂᐊᕐᕖᑦ ᐋᓐᓂᐊᓯᐅᖅᑏᑦ ᐊᑐᖃᑦᑕᖅᑕᖏᑦ. 
 
ᒪᓕᒐᖃᖅᑳᑦ ᓄᓇᓯᐅᑏᑦ ᐊᑐᖅᑕᐅᖃᑦᑕᕐᓂᖏᓐᓂ? 
ᐊᑐᖅᑕᐅᖃᑦᑕᖅᑳᑦ ᑕᐃᒃᑯᐊ ᐱᒡᒐᖅᑐᑦ 
ᐃᓗᓯᕐᓗᒃᑐᑦ ᑎᒥᒥᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ 
ᐱᒡᒐᖅᑐᑦ ᑲᐃᓪᓗᐊᕈᒻᒦᑦᑐᑦ 
ᐋᓐᓂᐊᕕᓕᐊᕆᐊᖃᖅᐸᑕ. ᓄᓇᓯᐅᑎᖏᑦ 
ᐅᓯᑲᖅᑕᐅᑎᐅᒍᓐᓇᖅᐹᑦ ᑕᐃᒃᑯᓄᖓ  
ᐋᓐᓂᐊᕕᓕᐊᕆᐊᖃᕈᑎᑦ, ᑕᐃᒪᐃᒍᓐᓇᖅᑳᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓄᑦᑎᑐᑦ ᓇᓗᓇᐃᕋᑖᕋᓗᐊᕋᒃᑯ 
ᐅᖃᐅᓯᑦᑎᓐᓄᑦ, ᐃᓄᑦᑎᑐᑦ ᐅᖃᐅᓯᕆᕋᑖᖅᑕᕋ. 
ᑮᓇᐅᔭᖅᑕᖃᓐᖏᑦᑐᖅ ᒫᓐᓇ 
ᓄᓇᓯᐅᑎᑕᖃᓐᖏᑐᕐᓘᓐᓃᑦ ᑎᒥᒥᒍᑦ ᐊᔪᕈᑎᓖᑦ 
ᐊᑐᖃᑦᑕᑐᔅᓴᖏᓐᓂ.  
 
ᐃᒻᒥᓂᒃ ᖃᓪᓗᓈᑎᑑᓕᕆᕙᕋ ᐃᓄᒃᑎᑐᑦ 
ᐅᖃᖅᑲᐅᔭᕋ. ᑕᐃᒃᑯᐊ 
ᓇᓪᓕᐅᒃᑯᒫᖃᐅᓯᖃᕆᐊᖃᕐᒪᑕ ᓄᓇᓯᐅᑏᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᓱᕋᖅᑎᖅᑕᐅᖃᑦᑕᕐᓂᖏᓐᓄᑦ 
ᐅᕝᕙᓘᓐᓃᑦ ᖃᓄᐃᓕᔭᐅᖃᑦᑕᕐᓂᖏᓐᓄᑦ ᑕᒪᒃᑯᐊ 
ᐱᔭᕆᐊᑐᔪᕈᓘᔭᐅᒻᒪᑕ ᐊᑐᐊᒐᐃᑦ ᒪᓕᒐᐃᓪᓗ 
ᐊᑐᕆᐊᓕᕗᑦ ᓂᐅᕕᕐᓂᐊᕐᓂᕈᑦᑕ ᑕᒪᒃᑯᓄᖓ. 
ᕿᒥᕐᕈᔭᕗᑦ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᐊᐱᖅᑯᑎᓐᓂᑦ 
ᑭᐅᒻᒪᑦ. ᒐᕙᒪᒃᑯᑦ ᐱᓕᕆᕝᕕᖏᓐᓂ 
ᐊᔾᔨᒌᓐᖏᑦᑐᓂᑦ ᓇᓪᓕᐅᒃᑯᒫᖅᑖᖅᑐᓂᑦ ᑐᕌᖓᔪᓂᑦ 
ᐱᑕᖃᐅᖃᑦᑕᕐᒪᑦ.  
 
ᑕᐃᒃᑯᐊᓕ ᐊᖏᕐᕋᒥ ᐃᑲᔪᖅᑎᐅᖃᑦᑕᖅᑐᑦ 
ᐋᓐᓂᐊᔪᓄᑦ ᐱᒡᒐᖅᑐᓄᓪᓘᓐᓃᑦ 
ᓄᓇᒥᓐᓃᖃᑦᑕᖁᓪᓗᒋᑦ ᐃᑲᔪᖅᑕᐅᖃᑦᑕᕆᐊᓖᑦ. 
ᐃᑦᑐᖁᐊᖅᐸᓪᓚᐃᔪᑦ ᓂᖏᐅᖅᑯᐊᐸᓪᓕᐊᔪᓪᓗ 
ᐊᒥᓲᑎᓪᓗᒋᑦ, ᖃᓄᖅ ᓄᓇᑦᑎᓐᓂ ᐊᖏᕐᕋᖏᓐᓂ 
ᐃᑲᔪᕆᐊᖃᑦᑕᕈᓐᓇᖅᑐᓂᑦ ᐃᑲᔪᖅᑎᑦᓴᓂᑦ 
ᐱᔪᓐᓇᖅᐱᑕ ᐃᑲᔪᖅᑎᑖᕈᓐᓇᖅᐱᑕ?  
 
ᐃᓚᖓᑦ ᓄᓇᓕᖁᑎᕗᑦ ᐊᐅᓱᐃᑦᑐᒥ 
ᖃᐅᓱᐃᑦᑐᒥᓗ ᐃᑲᔪᖅᑎᖃᖃᑦᑕᖅᑑᒐᓗᐊᑦ  
ᐊᖏᕐᕋᖏᓐᓂ ᓴᓗᒻᒪᖅᓴᐃᒋᐊᖅᑐᖅᑐᓂᑦ 
ᐅᕝᕙᓘᓐᓃᑦ ᐃᑲᔪᕆᐊᖅᑐᖅᑐᓂᑦ. ᑕᐃᒃᑯᐊᓕ  

ᐱᑕᖃᐅᓐᖏᑦᑐᑦ ᓄᓇᓖᑦ ᖃᓄᕐᓕ 
ᐃᑲᔪᖅᑎᑖᕈᓐᓇᖅᐸᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᓐᓇ 
ᐃᓚᒋᑦᑎᐊᒋᓐᖏᒻᒪᒍ ᐅᐃᒍᒋᐊᕈᑎᒋᓐᖏᒻᒪᒍ 
ᐊᐱᖅᓲᑎᒋᖅᑲᐅᔭᕕᑦ, ᐊᐱᖅᓱᖅᑲᐅᒐᕕᑦ 
ᓄᓇᒃᑰᕈᑎᓂᑦ ᐱᔾᔪᑎᖃᖅᑐᑎᑦ. ᒫᓐᓇ 
ᐊᐱᖅᓱᒃᑲᓐᓂᕈᒪᒍᕕᑦ ᐃᓵᒃᑲᓐᓂᕐᓂᐊᖅᐳᑎᑦ.  
 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᒥᔅᑕ ᐅᑲᓕᖅ. 
 
ᐊᐱᖅᑯᑦ 059 - 3(2): ᖃᓄᐃᓕᖓᓕᕐᓂᖓ 

ᓯᐅᕕᐊᒍᕆᓂᐅᓪ ᐃᑳᕐᑯᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᒥᓂᔅᑕᐅᔪᖅ ᓯᓚᑎᑦᑎᓐᓂ 
ᒐᕙᒪᓕᕆᓂᕐᒧᑦ.  
 
ᑕᐃᒪ ᐊᕐᕌᓂ ᑖᒃᑯᐊ ᒐᕙᒪᑐᖃᒃᑯᑦ 
ᐊᖏᕈᓐᓇᓚᐅᖅᓯᒪᒻᒪᑕ ᑕᒫᓂ ᐃᖃᓗᓐᓂ ᐃᑳᕐᕕᒻᒥ 
ᓴᓇᔪᓐᓇᕐᓂᕋᖅᑐᑎᑦ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᔪᓐᓇᓂᐊᖅᑐᓄᑦ ᐱᓗᐊᖅᑐᓄᑦ ᑕᒫᓂ 
ᐃᓄᓐᓄᑦ ᐊᓯᕙᖅᐸᑦᑐᑯᓗᓐᓄᑦ 
ᐃᑳᕈᒪᖃᑦᑕᖅᓯᒪᒻᒪᑕ ᑕᐅᕗᖓ ᑰᑦᑎᓐᓄᑦ ᐊᒻᒪᓗ 
ᑖᒃᑯᐊ ᐊᖏᕈᓐᓇᓚᐅᖅᓯᒪᓪᓗᑕ. 
 
ᒐᕙᒪᑐᖃᒃᑯᑦ ᑖᓐᓇ ᑲᔪᓯᒍᓐᓇᕐᓂᕋᖅᑐᒍᑦ ᑭᓯᐊᓂ 
ᒫᓐᓇᒃᑯᑦ ᖃᓄᐃᓕᖓᓕᕐᒪᖔᑦ 
ᑐᓴᖅᑎᑕᐅᓯᒪᓐᖏᑦᑎᐊᕋᑦᑕ. ᑖᔅᓱᒪ ᒥᔅᓵᓄᑦ 
ᐊᐱᕆᔪᒪᔭᕋᓗᐊᕋ ᓯᕗᓕᖅᑎᑯᓗᑉᐳᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᖁᑎᓐᓂᖅᐹᑦ ᑲᑎᒪᔨᖏᓐᓂᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ.  
ᑖᓐᓇ ᐱᓕᕆᐊᖑᖕᒪᑦ ᐊᕙᑎᓕᕆᔨᒃᑯᓐᓂ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ.  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᕋᑖᕋᕕᑦ. 
ᑖᓐᓇ ᐱᔾᔪᑎᒋᓪᓗᒍ ᑕᐃᑲᓂ ᑰᖓᓂ ᐃᖃᓗᐃᑦ 
ᑰᖓᓂ ᐱᔾᔪᑎᖃᖅᑭᑦ. ᐄ, ᒫᓐᓇᐅᔪᖅ ᑖᓐᓇ 
ᐃᑳᕐᕕᔅᓴᖅ ᕿᒥᕐᕈᔭᕗᑦ. 
 
ᐅᖃᐅᓯᕆᓚᐅᖅᑕᕗᑦ ᑕᕝᕙᓂ ᒥᓂᔅᑕᐃᑦ 
ᑲᑎᒪᕕᒋᔭᖓᓐᓂ ᐊᒻᒪᓗ ᐃᒪᓐᓇ 
ᐃᑳᕐᕕᐅᖃᑦᑕᕋᔭᖅᑐᑦ ᖃᐅᔨᓴᕋᑦᑕ ᑖᒃᑯᐊ 
ᐃᓘᓐᓇᓂᑦ ᓈᒪᒐᓱᐊᖅᓱᒍ ᐃᑲᔪᖅᑎᖃᖅᓱᑕ 
ᐊᓯᖏᓐᓂ.  
 
ᐋᖅᑭᒐᓱᐊᕋᑦᑎᒍ ᑖᓐᓇ 
ᐊᖏᖃᑎᒌᒍᑕᐅᓚᐅᖅᑑᒐᓗᐊᑦ ᐃᓱᓕᑕᐅᓚᐅᕐᖓᑕ 
ᑕᐃᒪᐃᒻᒪᑦ ᑮᓇᐅᔭᖅᑑᑎᔅᓴᑦ ᐲᓚᐅᕐᖓᑕ ᒫᓐᓇ 
ᑕᐃᒃᑯᐊ ᐅᓇᑕᖅᑐᔅᓴᓕᕆᔨᒃᑯᑦ Trails Canada-
ᑯᑦ ᐱᓕᕆᖃᑎᒋᔭᕗᑦ ᑖᒃᑯᐊᓗ Rotary Club. 
ᑖᒃᑯᐊ ᓇᓗᓇᐃᖅᑕᐅᑉᐸᑕ ᐃᑲᔪᖅᑎᔅᓴᓄᑦ ᑕᒪᓐᓇ 
ᑲᔪᓯᑎᒋᐊᕋᓱᐊᕐᓂᐊᖅᑕᕗᑦ ᐊᒻᒪᓗ ᐅᖃᐅᑎᓗᒍ 
ᑖᓐᓇ ᓇᒦᓕᕐᒪᖔᑦᑕ ᒪᓕᒐᓕᐅᖅᑎ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᓴᑦᑎᐊᖅᑯᖓᖃᐃ, ᑖᒃᑯᐊ ᐃᓄᐃᑦ 
ᑕᒫᓂᒥᐅᑕᑐᖃᐃᑦ ᐊᓯᕙᖅᑏᑦ ᐊᑐᕈᒪᒍᓐᓇᓚᐅᖅᑐᑦ 
ᑖᒃᓱᒥᖓ ᐃᑳᕐᕕᒻᒥᒃ ᖃᒪᑐᐅᔭᒃᑯᑦ ᐊᒻᒪ ᐱᓲᑎᒃᑯᑦ. 
ᑕᐅᕗᖓᕈᓐᓇᖃᑦᑕᕈᒪᓯᒪᔪᑦ ᐊᑯᓂᐊᓗᒃ ᑖᒃᑯᐊ 
ᐋᒡᒑᖅᑕᐅᕚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐊᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᑎᒍᒪᔭᕋ 
ᒪᓕᒐᓕᐅᖅᑎ, ᐋᒡᒑᓐᖏᑦᑐᒍᑦ ᑭᓇᑐᐃᓐᓇᕐᒥᒃ 
ᑐᒃᓯᕋᐅᒻᒥᓘᓐᓃᑦ.  

ᑐᑭᓯᒋᐊᕈᑎᔅᓴᕗᑦ ᐃᒪᐃᓕᖓᒻᒪᑦ ᑖᓐᓇ 
ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐃᓄᓐᓄᑦ 
ᐃᑳᖅᕕᐅᖃᑦᑕᓂᐊᕐᓗᓂ ᐅᓇᑕᖅᑐᓴᒃᑯᓐᓄᑦ. 
ᑕᒪᒃᑯᐊ ᑎᑎᖅᑲᓕᒫᑦ ᐱᓯᒪᔭᕗᑦ ᑕᕝᕙᓂ 
ᓯᑎᖓᓂᒃ ᐃᖃᓗᐃᑦ ᑕᒪᒃᑯᐊᓗ 
ᐃᓚᐅᓂᖃᖅᑐᓕᒫᑦ ᐊᒻᒪᓗ ᑖᒃᑯᐊ 
ᐃᑲᔪᖅᓯᖅᑐᐃᓐᓇᐃᑦ ᐃᑳᕈᑎᑖᕈᒪᓪᓗᑎᒃ.  
 
ᑖᒃᑯᐊ ᐅᓇᑕᖅᑐᔅᓴᐃᑦ ᓴᓇᓂᐊᕐᓚᐅᕐᒪᑕ ᑖᒃᓱᒥᖓ 
ᐃᑳᕈᑎᒥᒃ. ᑖᓐᓇ ᐊᐃᑦᑑᑎᒋᓪᓗᒍ ᐃᑲᔫᑎᒋᓪᓗᒍ 
ᑖᒃᑯᐊ ᐅᓇᑕᖅᑐᔅᓴᐃᑦ ᐅᖃᓕᒪᖃᑎᒋᖃᑦᑕᖅᑕᕗᑦ. 
ᒫᓐᓇᐅᔪᖅ ᕿᒥᕐᕈᒻᒪᑕ ᑐᒃᓯᕋᐅᑎᓂᒃ. ᐊᒻᒪᓗ 
ᓴᖅᑭᑎᑦᑎᓯᒪᒍᒪᓪᓗᑎᒃ ᐃᑳᕈᑎᔅᓴᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒫᓂᒥᐅᑕᑐᖃᑯᓗᐃᑦ ᒪᒥᐊᒃᕕᒋᕙᒃᑲ ᑖᒃᑯᐊ 
ᐊᖏᖅᑎᓚᐅᖅᓯᒪᒐᓗᐊᕐᕋᒃᑭᓐ ᐊᕐᕌᓂ 
ᒐᕙᒪᑐᖃᒃᑯᑦ. ᑖᓐᓇ ᐊᑐᖅᑕᐅᒍᓐᓇᖁᓪᓗᒍ 
ᐊᓯᕙᖅᑎᓄᑦ. ᑐᓄᑕᐅᖔᑐᐃᓐᓇᕐᒥᒻᒪᑕ ᑖᒃᑯᓄᖓ, 
ᒪᒥᐊᓇᖅ. ᕿᒥᕐᕈᑲᓐᓂᕈᓐᓇᖅᑭᓰ ᑕᐃᒃᑯᐊ 
ᐃᖅᑯᓕᓐᖑᐊᕐᖓᑦ. 
 
ᑖᓐᓇ ᒥᓂᔅᑑᔪᖅ ᑎᑎᖅᑲᖃᕐᖓᑕᒎᖅ, 
ᑭᓯᐊᓂᑦᑕᐅᖅ ᐱᕙᓪᓕᐊᔪᒃᑰᑎᑦᑎᕙᓚᐅᕐᕋᑦᑕ 
ᐊᖏᖃᑎᒌᑦᑐᑕ ᒐᕙᒪᑐᖃᒃᑯᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᒍᓐᓇᖁᓪᓗᒍ. ᐃᒫᒃ ᐊᓯᕙᕈᒪᔪᓄᑦ 
ᖃᒧᑕᐅᔭᒃᑯᑦ, ᐃᓛᓐᓂᒃ ᐱᓲᑎᑲᓪᓚᒃᑯᑦ. ᑖᒃᑯᐊ  
ᐊᓚᒃᑲᐅᒪᑦᑎᐊᕐᓚᐅᖅᑐᑦ ᐊᓯᐅᒻᒪᑕᖃᐃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐊᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᖃᐅᑎᒍᒪᕙᕋ 
ᒪᓕᒐᓕᐅᖅᑎ, ᑖᒃᑯᐊ ᓇᓗᓇᐃᖅᓚᐅᖅᓯᒪᔭᕗᑦ 
General ᒥᓚ ᑕᐃᓐᓇ ᐅᖃᕝᕕᒋᓯᒪᔭᕋ ᑕᒪᑐᒧᖓ 
ᐱᓕᕆᐊᕐᕆᔭᐅᓂᐊᖅᑐᓂᒃ. ᐃᒪᓐᓇ ᐃᓄᓐᓄᑦ 
ᐃᑳᕐᕕᒃᓴᐅᑐᐃᓐᓇᕐᓂᐊᕐᓚᐅᕐᒪᑦ. 
 
ᐊᒻᒪ ᑕᐃᒫᒃ ᑎᑎᖅᑲᓂᒃ ᐱᔪᒪᕗᖓ ᐱᓯᒪᑉᐸᑦ 
ᖃᓄᖅ ᐊᓯᐊᒍᑦ ᐅᖃᖅᓯᒪᔪᓂᒃ. ᑖᒃᑯᐊ 
ᑲᑎᒪᖃᑎᒋᖃᑦᑕᕋᑦᑎᒍ ᐃᓚᐅᓂᖃᑦᑐᓕᒫᑦ 
ᑕᒪᓐᓇᓗ ᐅᖃᐅᓯᕆᓯᒪᓪᓗᑎᒍ ᒥᓂᔅᑕᐅᓪᓗᑕ 
ᑕᒪᓐᓇ ᖃᓄᐃᓕᖓᓂᒃᓴᖓᓂᒃ ᖃᐅᔨᒐᓱᐊᖅᑐᑕ 
ᐃᑳᖅᕕᒃᓴᐅᑉ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ 
ᐱᕙᓪᓕᐊᔪᒃᑰᕈᑕᐅᕕᔾᔪᐊᖅᐸᓚᐅᖅᑐᖅ ᐊᕐᕌᓂ 
ᐊᒻᒪᓗ ᑖᒃᑯᐊ ᑎᑎᕋᖅᓯᒪᔪᑦ ᐊᖏᖃᑎᒌᑦᓯᒪᓪᓗᑕ 
ᒐᕙᒪᑐᖃᒃᑯᓪᓗ. ᑖᓐᓇ ᐊᓯᕙᑦᑎᓄᑦ, 
ᑕᒫᓂᒥᐅᑕᑐᖃᓄᑦ ᐱᓗᐊᖅᑐᒥᒃ 
ᐊᑐᖅᑕᐅᒍᓐᓇᕆᐊᖃᕐᖓᑦ. 
 
ᑕᐃᒫᒃ ᑐᓴᖅᑎᑕᐅᓕᖅᑐᓂ ᑕᐃᒪᐃᓐᖏᑦᑐᕉᖅ, 
ᒪᒥᐊᓇᖅ. ᒪᒥᐊᓇᕕᔾᔪᐊᖅ ᑕᒫᓂᒥᐅᑕᑐᖃᖁᓗᐃᑦ 
ᑐᓄᑕᐅᖔᑐᐃᓐᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᐅᖂᓐᖏᑦᑑᒐᓗᐊᖅ 
ᑭᐅᔪᒪᒍᕕᑦ, ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᐋᒡᒐᐅᓐᓃᑦ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 

 
ᐊᐱᖅᑯᑦ 060 - 3(2): Telehandlers-ᓂ 

ᓂᐅᕕᕐᓂᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᐃᓪᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 
ᑕᐃᒃᑯᐊ ᑭᕕᒃᓯᒍᑏᑦ ᑕᐃᒃᑯᐊ ᓄᓇᓯᐊᑎᑲᓪᓚᓐᓄᑦ 
ᒫᑦᓯ 9-ᒥ, ᑖᒃᑯᐊ ᐱᐅᒋᑦᓯᐊᖅᑕᒃᑲ. ᑖᒃᑯᐊ 
ᖃᐅᔨᓴᖅᑕᐅᔪᓐᓇᓚᐅᕐᖓᑕ ᐅᓪᓗᒥᒃ 
ᐊᑕᐅᓯᑐᐃᓐᓇᕐᒥᒃ. ᓱᒻᒪᒃᑭᐊᖅ ᑕᒡᒐ overtime-
ᖃᓚᐅᕐᒪᖔᑕ ᐃᓪᓗᓕᕆᔨᕐᔪᐊᑯᓐᓂᑦ 
ᐅᖃᐅᑎᒍᓐᓇᐱᓐᖓ.  
 
ᑕᕝᕙᓂᑦᓴᐃᓐᓇᖅ ᐅᓪᓗᒥ ᐃᓱᒪᓕᐅᓚᐅᕐᒥᒻᒪᑕ 
ᓲᕐᓗ ᐅᓇᓂ ᖃᓪᓗᓈᓂ ᐱᕈᖅᓰᔨᓂᒃ 
ᐱᖁᑎᑖᑦᑕᕆᕗᑦ ᑕᓪᓕᒪᓂᒃ ᑕᕝᕙᓂᔅᓴᐃᓐᓇᖅ 
ᐅᓪᓗᓂᒃ, ᑖᒃᑯᐊᓗ ᑕᓪᓕᒪᓄᑦ ᐊᑭᖏᓐᓂᑦ 
ᐱᑦᑕᐅᓯᒋᓪᓗᑎᒃ. ᖃᓄᐊᓗᑭᐊᖅ 
ᐋᖅᑭᑦᑎᑦᑕᐅᑎᒋᔪᕕᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑲᒪᔪᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᒃᑯᐊ ᐊᔪᓐᖏᑦᑎᐊᓘᓂᕋᕐᒪᖓ 
ᖁᔭᓕᕙᕋ. . .ᑖᒃᑯᐊ ᓇᓗᓇᐃᕈᓐᓇᓐᖏᓐᓇᒃᑭᑦ. 
 
ᑭᓯᐊᓂ ᐃᓱᒪᒍᓐᓇᖅᑐᖓ ᑖᒃᑯᐊᖃᐃ, ᑕᐃᒃᑯᐊ 
ᐃᓚᐅᓂᖃᖅᑐᓕᒫᑦ ᐊᑭᓂᑦ ᐱᒍᒪᓚᐅᖅᑐᑦ ᐊᒻᒪᓗ 
ᖃᐅᔨᒐᓱᐊᖅᑐᑎᒃ ᑖᒃᑯᐊ ᖃᓄᐃᑦᑑᒻᒪᖔᑕ ᑖᒃᑯᐊ 
ᐱᖁᑏᑦ, ᐅᓪᓗᖅᑲᐃ ᓄᓐᖑᐊᓂ 
ᐊᖏᖃᑎᒌᓕᓚᐅᖅᑐᑦ ᑭᓱᓂᖃᕆᐊᖃᕐᓂᐊᕐᒪᖔᑕ  

ᑖᒃᑯᐊ ᓄᓇᓯᐅᑎᑲᓪᓚᐃᑦ, ᓄᓇᒃᑰᔫᑲᓪᓚᐃᑦ.  
 
ᑕᒪᓐᓇ ᖃᐅᔨᒋᐊᕈᓐᓇᖅᑕᕋ, ᐊᔾᔨᒋᓐᖏᑉᐸᒍ 
ᖃᐅᔨᑦᑎᐊᖅᑲᕋ, ᑖᓐᓇ ᐊᔾᔨᒋᓐᓂᖏᑉᐸᒍ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑭᓇᒃᑰᒻᒪᖔᑕ ᑕᒪᔅᓱᒥᖓ ᐋᖅᑭᔅᓯᔪᕕᓃᑦ 
ᑐᓴᕈᒪᔭᒃᑲ. ᑐᓴᕈᒪᔪᔅᓴᐅᒻᒥᒻᒪᑕ ᐊᒥᓱᑦ. 
 
ᑕᐃᒫᒃ ᐅᖃᐅᓯᕆᖅᑲᐅᔭᕋ ᐅᖃᐅᓯᕆᓗᒍ 
ᐊᔾᔨᒌᓐᖏᓐᓂᖏᓐᓂᑦ ᐅᖃᐅᓯᖃᕋᑦᑕ ᐱᕈᖅᓰᔩᑦ 
ᐱᖁᑎᖏᑦ ᐊᑐᖅᐸᑦᑕᖏᑦ ᐊᒻᒪᓗ ᑭᕕᓯᒍᑏᑦ, 
ᑖᒃᑯᐊ ᐱᖓᓲᒻᒪᑕ ᐊᔾᔨᒌᓐᖏᑦᑐᑦ ᓂᐅ ᕼᐋᓚᓐᒥ 
ᐃᓚᓕᐅᑎᔭᐅᓚᐅᓐᖏᑦᑐᑦ. ᑖᓐᓇ ᑳᑦᑯᓐᓂ 
$1,000-ᒥᒃ ᐊᑭᑭᓐᓂᖅᓴᐅᒐᔭᓚᐅᕋᓗᐊᕐᒪᑦ. 
 
ᑐᑭᓯᐅᒪᓐᖏᓐᓇᒪ ᖃᓄᖅ ᑖᒃᑯᐊ ᐊᔾᔨᒌᓐᖏᑦᑐᑦ, 
ᑖᒃᑯᐊ ᐊᔾᔨᒌᓐᖏᑦᑐᓂᒃ ᐃᓗᓕᖃᐅᒻᒪᑕ. ᖃᐅᑉᐸᑦ 
ᑐᑭᓯᑎᑕᐅᒍᓐᓇᕈᒪ ᑖᒃᑯᐊ ᐱᕈᖅᓰᔩᑦ 
ᓂᕈᐊᖅᑕᐅᓚᐅᕐᒪᖔᑕ ᑳᑦᑯᑦ ᑕᐃᒪᐃᑦᑐᓴᐃᓐᓇᕐᒥᒃ  
ᐱᖁᑎᖃᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᒪᓐᓇᐃᑎᓪᓗᒍ  

ᑎᑎᕋᐅᔭᑦᑎᐊᕈᓐᓇᕋᔭᖅᑲᐅᒐᓗᐊᖅᑐᖓ 
ᐊᔾᔨᓐᖑᐊᒥᒃ. 
 
ᐅᖃᖅᑏ, ᑭᓱᑐᐃᓐᓇᕐᒥᑦ ᐱᖁᑎᒥᒃ ᓂᐅᕕᕈᕕᑦ 
ᓲᕐᓗ ᓄᓇᓯᐅᑎᒥᓪᓘᓐᓃᑦ ᕗᐊᑦ (Ford), ᑖᔾᔨ 
(Dodge), ᐊᔾᔨᒌᓐᖏᑦᑐᐃᓐᓇᐅᒻᒪᑕ. 
ᑕᐃᒪᐃᓐᓂᓐᖏᑉᐸᑦ ᐊᑕᐅᓯᐊᓗᑐᐃᓐᓇᕐᓕ 
ᑕᐃᒪᓐᓇᐃᑦᑐᓂᑦ ᓴᓇᖃᑦᑕᓕᕋᔭᖅᑐᖅ. 
 
ᑖᒃᑯᐊ ᓴᓇᔩᑦ ᐊᔾᔨᒌᔅᓴᐃᓐᓇᖅᑐᓂᒃ 
ᓴᓇᒍᓐᓇᓐᖏᒻᒪᑕ ᑭᓯᐊᓂ ᑖᒃᑯᐊ 
ᐊᔾᔨᒌᓐᖏᓐᓂᖃᖃᑦᑕᕐᒪᑕ ᐊᔾᔨᒌᓐᖏᑦᑐᑦ ᓴᓇᔨᐅᔪᑦ 
ᖃᓄᐃᑦᑐᓂᓪᓗ ᐱᖁᑎᖃᕐᓂᖏᑦ ᑭᓱᓂᓪᓗ 
ᐱᑕᖃᕆᐊᖃᕐᓂᖏᑦ, ᓴᓇᒪᓂᖏᓪᓗ. 
 
ᑖᓐᓇ ᒪᓕᒐᓕᐅᖅᑎ ᐅᖃᕋᑖᕐᖓᑦ ᑕᐃᒃᑯᐊ 
ᐊᖓᔪᖅᑲᐅᑎᒃᑲ ᐊᐱᕆᓚᐅᖅᑕᒃᑲ 
ᐃᓪᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ ᐊᔾᔨᒌᓐᖏᓐᓂᖏᑦ 
ᑭᓲᒻᒪᖔᑕ ᐱᖁᑎᐅᔪᑦ. ᑖᒃᑯᐊ ᐱᖓᓱᓂᑦ 
ᐊᔾᔨᒌᓐᖏᔾᔪᑎᖃᓗᐊᓚᐅᖅᑐᑦ: ᓯᕗᓪᓕᖅ ᑖᓐᓇ ᑳᑦ, 
ᑖᓐᓇ ᓇᒻᒥᓂᖃᕐᒪᑦ ᐊᔾᔨᖓᓂᑦ ᑖᓐᓇ 6,500 
ᐸᐅᓐᒥᒃ ᐅᓯᒍᓐᓇᖅᑐᖅ. ᓂᐅ ᕼᐋᓚᓐ 
ᐅᓯᒍᓐᓇᖅᑐᖅ 7,500 ᐸᐅᓐᓂᒃ. ᐄ, ᑖᒃᑯᐊ ᑕᒪᕐᒥᒃ 
ᑖᔅᓱᒥᖓᔅᓴᐃᓐᓇᖅ ᐱᓕᕆᐊᖃᕈᓐᓇᖅᑑᒃ 
ᐊᒻᒪᓘᓐᓃᑦ ᑭᕕᔅᓯᒍᓐᓇᖅᑐᖅ ᐸᐅᖓᑲᓪᓚᒃ 20 
ᐃᓯᒐᐃᑦ ᑕᑭᓂᖏᑦ. 
 
ᐊᒻᒪᓗ ᐊᔪᓐᖏᑦᑐᒡᒍᑎᐅᓪᓗᑎᒃ ᐱᓕᕆᐊᔅᓴᓂᒃ. 
ᑕᐃᒪᑦᑕᐅᖅ ᐊᔾᔨᒋᓐᖏᔾᔪᑎᒋᓚᐅᖅᑕᖓ ᑳᑦ 42-
ᓂᒃ ᐃᓯᒐᓂᒃ ᑕᑭᓂᓕᒃ. ᑕᐃᒪ ᐅᖃᖅᑲᐅᒐᒪ  
ᐃᒪᓐᓇ ᑭᕕᔅᓯᒍᓐᓇᖅᑐᒥᒃ ᓲᕐᓗ, ᓇᑎᓖᓐᓄᑦ 
ᒪᕐᕉᓐᓄᒃ ᑖᓐᓇ ᓈᒻᒪᒋᒐᑦᑎᒍ, ᐃᓛᒃ 20 ᐃᓯᒐᓐᓂᑦ 
ᑭᕕᔅᓯᒍᓐᓇᕆᐊᖃᕋᔭᕐᖓᑕ ᑖᒃᑯᐊ. ᐃᓛᒃ 
ᓄᓗᐊᖏᖅᑲᐃ ᑕᓂᖅᓴᐅᑉᐸᑕ ᑕᑭᓂᖅᓴᓂᒃ 
ᐱᒍᒪᒐᔭᖅᑑᒐᓗᐊᑦ.  

ᑕᐃᒪ ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ 
ᐃᓱᒫᓘᑎᖃᖅᑐᓂ ᑳᑦᑯᑦ 
ᐅᖅᑰᓴᐅᑎᖃᕐᓂᕋᐃᖅᑲᐅᒻᒪᑦ ᑕᐃᒃᑯᐊ ᕼᐋᓚᓐᑯᑦ 
ᐅᖃᓚᐅᕐᒪᑕ ᐅᑭᐅᖅᑕᖅᑐᒨᖓᔪᓂᒃ 
ᐱᑕᖃᕐᓂᖓᓂᒃ. ᐃᒪᓐᓇᒃ ᐃᒃᑮᓇᖅᑑᒐᓗᐊᒥ 
ᐊᐅᓚᒍᓐᓇᕐᓂᕋᖅᑕᐅᓯᒪᓪᓗᓂ.  
 
ᐃᓱᒪᓕᐅᓕᓚᐅᕐᖓᑕ ᑖᒃᑯᐊ ᑕᒪᕐᒥᒃ ᐱᖁᑏ 
ᑕᑦᓱᒥᖓᑦᓴᐃᓐᓇᖅ ᐱᓕᕆᐊᖃᕈᓐᓇᖅᑐᑦ. 
 
ᑕᐃᒪ, ᐅᖃᖅᑏ, ᐅᖃᖅᑲᐅᒐᒪ ᒪᓕᒃᑐᒋᑦ ᒐᕙᒪᒃᑯᑦ 
ᐊᑐᐊᒐᖏᑦ ᑯᐊᐳᕇᓴᒃᑯᑦ ᒪᓕᓚᐅᖅᑐᐃᑦ 
ᐋᖅᑭᒋᐊᕆᓪᓗᑎᓪᓗ, ᑭ ᑐᕋᒫᓐ ᑖᓐᓇ 
ᖁᑦᑎᓐᓂᖅᓴᐅᓚᐅᖅᑑᒐᓗᐊᖅ $61,860-ᒥᒃ 
ᑖᒃᑯᓂᖓ ᕼᐊᓚᓐᑯᓐᓂᒃ. ᐊᑭᑭᓐᓂᖅᓴᖅ 
ᓂᕈᐊᓕᓚᐅᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ 
ᒥᓂᔅᑕ ᑐᑭᓯᒍᓐᓇᖏᑦᑐᖅ ᑖᒃᑯᐊ ᐊᔾᔨᒌᓐᖏᓐᓂᖏᑦ 
ᐱᖃᑖ ᑭᕕᑦᓯᒍᓐᓇᖅᑐᓂ $5,000 ᑖᒃᑯᐊ 
ᐊᔾᔨᒌᓐᖏᓐᓂᖏᑦ NNI-ᑯᑦ ᐊᑐᕐᓗᒋᑦ ᐱᒍᑎᖏᑦ 
$1,000-ᒥᒃ ᐊᑭᑭᓐᓂᖅᓴᐅᒐᔭᓚᐅᕐᖓᑕ CAT.  
 
ᑖᒃᑯᐊ ᖃᓄᐃᓕᐅᓚᐅᕋᕕᑦ ᐃᓄᖕᒨᑐᐃᓐᓇᖅᓱᑎᑦ 
ᓲᕐᓗ ᐊᑭᖏᓐᓂ ᐅᖃᐅᔾᔭᐅᒻᒪᑕ  

ᐋᖅᑭᒋᐊᖅᑕᐅᓚᐅᖅᑲᖅᑲᐃ? ᑕᒪᒃᑯᐊᓕ 
ᑳᓐᑐᕌᒃᑖᖁᔨᓂᕐᒧᑦ ᓇᓗᓇᐃᖅᓯᒪᑦᑎᐊᓲᖑᒻᒪᑕ.  
 
ᐃᓪᓗᓕᕆᔨᕐᔪᐊᑯᓐᓂᒃ ᐱᓇᓱᓐᓂᐊᕐᓗᑎᒃ 
ᑕᕝᕙᓃᒋᐊᓖᑦ. ᑕᐃᒪᓕ ᐱᔭᕆᐊᖃᖅᑕᖏᓐᓂᖅᑲᐃ 
ᐃᓕᓯᑐᐃᓐᓇᖅᑐᒥᓃᒃ ᑭᓯᐊᓂᓕ ᐊᔾᔨᒌᓐᖏᑦᑑᓐᓂᒃ 
ᒪᕐᕉᓐᓂᒃ ᓄᓇᓯᐅᑎᐅᔪᓂᒃ ᐱᒻᒪᑕ.  
 
ᓇᓗᒋᑦᑎᐊᓕᕋᒃᑯ ᐊᒻᒪᓗ ᖁᕕᐊᓇᕆᓪᓗᓂ 
ᑕᐃᒃᑯᐊ ᐴᖅᑲᐃᔨᐅᓂᐊᖅᑐᑎᒃ ᐲᑕ ᓯᑳᑦᓗ 
ᑕᐅᓄᖓ ᓄᑦᑎᓛᖅᑐᓂ.  
 
ᐃᒫ ᓂᐅᕕᕐᕕᔅᓴᑦᑎᐊᕙᐅᒻᒪᖅᑲᐃ. ᑕᐃᒪᓕ 
ᐊᐱᖅᑯᑎᒋᔪᒪᔭᕋ: ᓱᒻᒪᑦ ᖃᐅᔨᓴᑦᑎᐊᓚᐅᓐᖏᓚᑦ? 
 
ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᖅᑕᐅᓕ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᓪ. 
ᑕᐃᒪ ᐃᓂᖅᑎᕆᔪᖃᕐᖓᑦ ᒥᔅᑕ ᑐᑐ.  
 

ᐃᓂᖅᑎᕆᔾᔪᑦ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓕ ᑖᓐᓇ 
ᓄᖅᑲᖅᑎᒐᓱᓐᖏᑎᐊᖅᑕᕋᓗᐊᕋ ᐊᐱᖅᑯᑎᖏᓐᓂ 
ᐊᐱᖅᓱᖁᑦᑎᐊᖅᑕᕋᓗᐊᕋ ᑭᓯᐊᓂ ᒪᓕᒐᑦᑎᓐᓂ 
ᐃᒫᒃ ᑲᖐᓱᓪᓗᑕ ᐸᓯᑦᑎᓗᑕ ᐅᖃᕆᐊᖃᓐᖏᓇᑦᑕ 
ᑕᕝᕙᓂ ᒪᓕᒐᓕᐅᕐᕕᒻᒥ.  

ᑖᓐᓇᓗ ᒪᓕᒐᓕᐅᖅᑎᐅᔪᖅ ᑕᐃᒪᐃᓕᐅᓕᕐᖓᑦ. 
ᖃᓄᐃᒋᓐᖏᑎᐊᖅᑕᕋᓗᐊᕋ ᑭᐅᓇᓱᓪᓗᒋᑦ 
ᐊᐱᖅᑯᑎᒋᔭᖏᑦ ᑖᒃᑯᐊ ᐊᐱᖅᑯᑎᒋᔭᖏᓐᓄᑦ 
ᐊᐱᖅᓱᑐᐃᓐᓇᖅᑲᑦ ᑕᐃᒃᑯᐊ ᐲᖁᔭᕋᓗᐊᒃᑲ 
ᐅᖃᐅᓯᕆᕋᖅᑖᖅᑕᖏᑦ ᐊᐱᖅᑯᑎᔅᓴᖏᓐᓄᓪᓗ 
ᑭᐅᓇᓱᖃᑦᑕᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᑕᕝᕗᖓ ᐃᓂᖅᑎᕆᔾᔪᑎᖓᓄᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ 
ᑕᐃᒃᑯᐊ ᐅᖃᕋᑖᖅᑕᕋᓗᐊᒃᑲ 
ᐱᔭᕆᐊᑭᓪᓕᑎᕆᔨᐅᔪᑦ ᐅᖃᐅᓯᕆᕋᑖᖅᑕᒃᑲ 
ᖁᔭᓐᓈᖅᑲᒃᑲ.  
 
ᑕᐃᒪᓕ. . .  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓯᐊᓪ, 
ᐅᑕᖅᑭᑲᐃᓐᓇᓚᐅᕆᑦ.  
 
ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᒃ, ᒥᔅᑕ ᓯᐊᓪ. ᑕᐃᒪ 
ᐃᓂᖅᑎᕆᔪᖃᕋᑖᕐᖓᑦ ᒥᔅᑕ ᓯᐊᓪᓗ ᐊᖏᕋᑖᖅᑐᓂ. 
ᒥᔅᑕ ᓯᐊᓪ, ᐊᑎᕐᓂᒃ ᐅᖃᖃᑦᑕᓐᖏᓪᓗᑎᒃ 
ᐊᐱᖅᓱᑎᓪᓗᑎᑦ ᐅᖃᐅᓯᖃᖅᑎᓪᓗᑎᓪᓘᓐᓃᑦ. ᒥᔅᑕ 
ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, 
ᖃᐅᔨᒐᓱᑐᐃᓐᓇᖅᑐᖓ ᓱᒻᒪᑦ ᐃᓕᖅᑯᓯᐅᕙᑦᑐᒥᒃ 
ᐊᑭᒋᒐᔭᖅᑕᖏᓐᓂᒃ. 
 
ᐃᒫᒃ ᐋᖅᑭᒋᐊᖅᓯᒪᑎᓪᓗᒋᑦ ᑖᒃᑯᐊ ᐊᔾᔨᒌᓂᒃ 
ᐱᓇᓱᒻᒪᑕ ᑐᑭᓯᓂᕐᓗᓇᕐᒪᑦ ᖃᐅᔨᒪᓪᓚᑖᓐᖏᒻᒪᑕ  
ᑭᓱᒥᒃ ᐱᓇᓱᒃᑲᓗᐊᕐᒪᖔᕐᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᓐᖏᑦᑑᒐᓗᐊᖅ ᑖᓐᓇ 
ᒪᓕᖓᓕᐅᖅᑎᐅᔪᖅ ᐃᓱᒫᓗᒍᑎᖃᓪᓚᕆᒻᒪᑦ 
ᑖᔅᓱᒧᖓ. ᐅᖃᐅᑎᓚᐅᕋᒃᑯ ᐊᓪᓚᕕᒻᒥ, 
ᐊᓪᓚᕝᕕᖓᓂᓗ. ᐊᐱᕆᕙᒃᑲᓗᐊᕋᒃᑯ 
ᖃᐅᔨᒪᒍᒪᔭᑎᑦ ᐅᖃᐅᑎᓚᐅᕐᓗᒋᑦ  
 
ᐅᖃᖅᑏ, ᓇᓗᓇᐃᖅᓯᑦᑎᐊᕈᒪᕗᖓ, ᑖᓐᓇ 
ᒪᓕᒐᓕᐅᖅᑎᐅᔪᖅ ᖃᖓ 
ᓇᓗᓇᐃᖅᓯᖅᑲᐅᒻᒪᓂᓛᒃ. ᑖᒃᑯᐊ 
ᐊᐱᕆᔭᐅᓚᐅᖅᓯᒪᒻᒥᔪᖅ ᑐᓴᕆᐊᕈᒪᓚᐅᕐᒪᑕ.  
 
ᐅᖃᖅᑏ, ᑖᒃᑯᐊᓗ ᖃᕆᓴᐅᔭᒃᑯᑦ ᑎᑎᕋᖅᐸᑦᑕᖏᑦ 
ᐅᕙᓐᓄᑦ ᐅᖃᓚᐅᕐᖓᑦ ᒪᓕᒐᓕᐅᕐᕕᐅᑉ ᓯᓚᑖᓂ 
ᖃᐅᔨᒋᐊᖅᑲᐅᒐᒃᑯᓪᓗ. ᖃᕋᓴᐅᔭᒃᑯᓪᓗ 
ᑎᑎᕋᖅᐸᑦᑕᕗᑦ ᐊᐱᖅᑯᑎᖏᑎᒍᑦ ᖃᓄᐃᑦᑐᓂᑦ 
ᑭᓱᓂ ᐃᓗᓕᖃᕆᐊᖃᕐᒪᑕ. 
 
ᑖᒃᑯᐊ ᑎᑎᕋᖃᑦᑕᖅᑕᕗᑦ ᐱᔭᕗᑦ. ᕕᕝᕗᐊᕆ 12-ᒥ 
11:40-ᒥ ᐅᓪᓛᒃᑯᑦ ᑭᐅᔭᐅᓚᐅᖅᑐᖅ 1:57ᒥ 
ᐅᓐᓄᓴᒃᑯᑦ. ᑎᑎᖅᑲᓐᓂᖅ ᕕᕝᕗᐊᕆ 9, 
ᑕᒪᒃᑯᓂᖓ ᑐᑭᓯᒃᑲᓐᓂᕈᒪᔪᖅ ᕕᕝᕗᐊᕆ 9-
ᖑᓕᖅᑎᓪᓗᒍ 12:22 ᐅᓐᓄᓴᒃᑯᑦ 
ᑭᐅᔭᐅᓚᐅᕆᓪᓗᓂ 5:29 ᐅᓪᓗᓴᐃᓐᓇᖓᓂ. 
ᖃᐅᔨᒪᓐᖏᑦᑐᖓ ᑕᐃᒃᑯᐊᖃᐃ ᑐᓴᖅᓯᒪᔭᖏᑦ 
ᑐᕆᒫᓐᑯᓐᓂ ᑕᒻᒪᖅᓯᒪᓐᖏᒃᑲᓗᐊᕐᒪᖔᑕᖃᐃ 
ᖃᐅᔨᒋᐊᖔᖅᑲᑦ.  
 
ᐅᖃᖅᑏ, ᐅᖃᖅᑲᐅᒐᒪ ᑐᑭᓯᔫᔮᖏᒻᒪᑦ 
ᑐᑭᓯᔾᔮᔫᔮᕋᓂᓗ ᒪᕐᕉᒻᒪᑎᒃ ᐊᔾᔨᒌᓐᖏᑦᑑᒃ 
ᓴᓇᐅᒐᖏᑦ ᐊᔾᔨᒌᓐᖏᑑᓐᓄᑦ ᓴᓇᔭᐅᓯᒪᔪᑦ,  

ᐊᔾᔨᒌᓪᓚᕆᑯᓘᔾᔮᓐᖏᒻᒪᑎᒃ ᓲᕐᓗ ᓄᓇᓯᐅᑏᑦ 
ᐊᔾᔨᒌᓪᓚᕆᑦᑐᖃᓐᖏᒥᒻᒪᑕ ᓴᓇᔪ 
ᐊᔾᔨᒌᓐᖏᑎᐊᖅᑲᑕ ᑭᓯᐊᓂ ᑕᒪᑮᒃ 
ᐱᓕᕆᒍᓐᓇᖅᑑᑦ ᐊᔾᔨᒌᒥᒃ.  
 
ᐅᖃᖅᑏ, ᓇᓗᓇᐃᖅᓯᒃᑲᓐᓂᕐᓗᖓᓗ 
ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᐊᑭᖃᕋᔭᕐᒪᖔᑕ 
ᑐᓴᕈᒪᑎᓪᓗᑕ ᑖᒃᑯᐊ ᐅᖃᕐᕕᒋᒃᑲᓐᓂᓚᐅᖅᑕᕗᑦ 
ᓂᐅ ᕼᐋᓚᓐᒦᑦᑐᑦ ᐅᖃᓚᐅᕐᖓᑕ ᑭᓱᑲᓐᓂᕐᓂᑦ 
ᐱᔪᒪᕕᓯᒃ ᐅᖃᖅᑐᖃᓚᐅᕐᖓᑦ ᐱᖃᓯᐅᔾᔨᖁᔨᓪᓗᑕ 
ᐊᑭᖏᓐᓄᑦ ᑐᓂᔭᐅᓚᐅᖅᑐᑦ ᑕᒪᒃᑮᓐᓄᑦ 
ᐱᓕᕆᕕᐅᔪᓄᑦ ᑲᒻᐸᓂᐅᔫᓐᓂᒃ. ᐊᒻᒪᓗ 
ᖃᐅᔨᒪᑎᑕᐅᑦᑎᐊᓚᐅᖅᑐᑦ ᑭᓱᓪᓚᕆᓂᑦ 
ᐱᑕᖃᕆᐊᖃᕐᓂᐊᕐᒪᖔᑦ ᑐᓂᓯᓚᐅᖅᑎᓐᓇᒋᑦ 
ᐊᑭᒋᒐᔭᖅᑕᖏᓐᓂ.  
 
ᖃᓄᒃᑲᓐᓂᑭᐊᖅ ᑐᑭᓯᓇᖅᓯᑲᓐᓂᕆᐊᔅᓴᖅ 
ᓇᓗᓕᕋᒪ ᐊᐱᖅᑯᑎᔅᓴᖃᒃᑲᓂᖅᑲᓪᓗ 
ᑐᑭᓯᑎᒐᓱᐃᓐᓇᕐᓂᐊᕆᕙᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᒃᓴᖃᖅᑐᖓ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑐᕌᖓᔪᒥᒃ. 
 
ᑖᒃᑯᐊ ᑐᓂᓯᕙᒻᒪᑕ ᐃᒫᒃ ᐊᐱᕆᓪᓗᑎᑦ 
ᐊᐱᖅᓱᖃᑦᑕᓚᐅᕋᒪ ᐃᒫᖃᐃ 
ᐃᓛᒃᑰᑎᐊᕐᔪᑦᑐᑯᓗᓐᓂᑦ ᑭᐅᕌᕐᔪᑐᐃᓐᓇᖃᑦᑕᕐᖓᑕ.  
 

ᐃᒫᒃ ᑲᖐᖅᑕᕈᓘᔭᕐᓇᕐᒪᓂᓛᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐃᓕᓚᐅᖅᓯᒪᒐᒃᑯ ᐅᐊᑦᑎᐊᕈ 
ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖅᑎᑦ 
ᐅᖃᑦᑎᐊᕆᐊᖃᕐᓂᐊᕋᕕᑦ ᑭᓯᐊᓂ 
ᐊᐱᕆᓪᓚᑖᕐᓗᑎᑦ ᐊᐱᕆᔪᒪᔭᓐᓂᑦ. 
 
ᒥᑭᑦᑑᑎᑯᓗᓐᓂᑦ ᐃᓛᒃᑰᑎᐊᖅᔪᑦᑐᓂᑦ 
ᐊᐱᖅᓱᖃᑦᑕᕐᖓᑦ ᐱᓇᓱᐊᕈᓯᐅᓚᐅᖅᑐᒥ ᑕᐃᒃᑯᐊ 
ᐋᖅᑭᒋᐊᖅᑕᐅᔾᔪᑎᒋᓯᒪᔭᖏᑦ ᑐᓂᔭᐅᓚᐅᖅᑐᑦ 
ᐱᓇᓱᐊᕈᓯᕐᒥᑦ.  
 
ᐱᔪᒪᓕᓚᐅᕐᒥᒻᒪᑦ ᐊᑭᖏᓐᓂ ᑖᒃᑯᐊᓗ ᑐᓂᓪᓗᒋᑦ. 
ᐅᓇᑭᐊᖅ ᓇᑭᓐᖔᖅᑑᒐᓗᐊᖅ ᐊᐱᖅᑯᑎᐊᓗᖏᓐᓂ. 
ᑭᐅᖃᑦᑕᖅᑕᕗᑦ ᐊᐱᕆᒐᐃᒻᒪᑦ ᓇᓗᓇᐃᔭᖅᓯᒪᔪᓂᑦ 
ᑕᒪᒃᑮᓐᓂᒃ, ᑭᓱ ᐱᖃᓯᐅᔾᔭᐅᕙᒻᒪᖔᑕ ᑕᕝᕙᓂ 
ᑐᓂᔭᐅᕙᒻᒥᔫᒐᓗᐊᑦ ᑕᒪᒃᑯᓂᖓ.  
 
ᑕᐃᒪᓕ, ᐅᖃᖅᑏ, ᖃᓄᒃᑲᓐᓂᑭᐊᖅ 
ᓇᓗᓇᐃᖅᓯᑲᓐᓂᕈᒪᑉᐸᖅᑲᐃ ᑭᓱᓪᓚᑦᑖᒥᑦ 
ᕿᓂᕋᓗᐊᕐᒪᖔᖅ. ᐄ, ᑭᓱᒥᒃ ᖃᐅᔨᒍᒪᒍᕕᑦ 
ᖃᐅᔨᓇᓱᐊᕈᓐᓇᖅᑐᖓ, ᑭᐅᓇᓱᒍᓐᓇᖅᑐᖓ 
ᐃᖅᑲᓇᐃᖅᔭᑎᒃᑲ ᐅᕙᖓᓗ ᑭᐅᖃᑦᑕᖅᓯᒪᔭᕗᑦ 
ᑐᔅᓯᕋᖅᑕᖏᓐᓂᑦ ᑐᓂᓯᓯᒪᔭᕗᑦ ᑭᐅᓇᓱᑦᑐᒋᑦ  
ᐊᐱᖅᑯᒋᔭᖏᑦ. ᐊᓯᐊᓂᓪᓗ ᐃᖅᑲᐃᒃᑲᓐᓂᖅᐸᑦ 
ᑭᓯᐊᓂ ᐊᐱᕆᖅᐸᑦ ᖃᐅᔨᓂᐊᕐᒥᒐᒪ. 
 
ᑐᒃᓯᕋᒃᑲᓐᓂᕈᒪᑉᐸᑦ ᐊᐱᖅᑯᑎᒋᔭᑎᑦ 
ᑐᑭᓯᓇᖅᑎᑲᐅᑎᒋᓗᒋᑦ 
ᑭᐅᔭᐅᓇᓱᑦᑎᐊᖃᑦᑕᕐᓂᐊᕋᕕᑦ,  

ᖁᕕᐊᓱᑦᑎᐊᕋᔭᖅᑐᒍᑦ ᑭᐅᓇᓱᒋᐊᔅᓴᖅ. 
 
ᐅᖃᖅᑏ, ᐅᖃᐅᓯᖃᐃᓐᓇᕐᖓᑦ, ᑕᐃᓐᓇᓗ 
ᐃᖃᓗᓐᓂ ᐱᖓᓐᓇᖓᓂᑦ ᐅᖃᐃᓐᓇᖅᑲᐅᒻᒪᑎᒃ 
ᑕᐃᒃᑯᐊ ᐱᕈᖅᓰᕙᑦᑐᓄᑦ ᓴᓇᕙᒻᒪᑕ, 
ᑕᐃᒪᐃᑦᑐᐃᓐᓇᑯᓗᓐᓂᒃ ᓴᓇᕙᓐᖏᑦᑐᑦ. 
ᑲᓇᐃᓂᐊᓐ ᑕᐃᔭᒧᓪᓘᓐᓃᑦ ᓂᐅᕕᕐᕕᒻᒧᑦ 
ᐃᒫᑦᑕᐅᖅ ᐊᔅᓴᓗᐊᖏᓐᓇᕐᓂᑦ 
ᐅᓂᕕᐊᔅᓴᖃᖅᐸᓐᖏᒻᒪᑕ ᐃᒫᒃ ᐊᑎᖓ 
ᐃᒪᐃᑦᑑᒻᒪᑦ.  
 
ᑕᐅᓇᓂᓗ ᐱᕈᖅᓰᕕᕈᔪᓐᓃᑦᑐᑎᒃ ᑕᐃᒃᑯᐊ 
ᓴᓇᕙᒻᒪᑕ ᐱᕈᖅᓰᕕᓕᕆᔾᔪᑎᑦᓄᑦ, 
ᑕᐃᒪᐃᑦᑐᖅᓯᐅᑏᓐᓇᕐᓂᒃ ᓴᓇᕙᓐᖏᒻᒥᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 061 - 3(2): ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓂᐅᕕᕐᓂᖏᑦ 
Telehandlers (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᖅᑲᐅᒻᒥᒐᒪ ᑕᐃᒃᑯᓄᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐊᖏᕐᕋᕆᔭᐅᔪᓂᒃ ᑲᒪᔨᐅᕙᑦᑐᓄᑦ. ᖃᐅᑉᐸᖅᑲᐃ 
ᐊᐱᕆᖔᓛᓕᖅᑲᕋ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ. 
 
ᓈᓚᑦᑐᖓ ᖃᓄᐃᓕᐅᖅᐸᓪᓕᐊᔪᓂᒃ ᑐᓵᓪᓗᓂ. . . 
ᒥᔅᑕ ᓯᐅᓪ ᐊᐱᖅᓱᖅᑎᓪᓗᒍ ᐅᖃᖅᑲᐅᒻᒥᒻᒪᑦ  

ᐃᖅᑲᓇᐃᔭᖅᑐᓂᒃ ᐋᓐᓂᖅᑐᖃᕐᓂᖅᑲᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ. ᑕᒪᒃᑯᓄᖓᓕ 
ᐅᖃᐅᓯᖏᓐᓂᑦ ᖃᐅᔨᒪᓐᖏᒻᒥᒐᒪᓘᓐᓃᑦ.  
 
>>ᐃᓪᓚᖅᑐᑦ 
 
ᒥᓂᔅᑕᐅᔪᖅ ᑖᒃᑯᓄᖓ ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᐱᕆᔪᓐᓇᖅᑲᑦ ᑕᐃᒃᑯᐊ ᒪᓕᒃᑲᔭᕋᓗᐊᕐᒪᖔᑕ 
ᐃᒫᒃ, ᐋᓐᓂᖅᑕᐃᓕᒪᓕᕆᓂᕐᒧᑦ? ᑕᐃᒫᒃ ᑕᐃᒃᑯᐊ 
ᓈᒻᒪᓈᖅᓯᒪᓂᐊᕋᓗᐊᕐᒪᖔᑕ ᑕᒪᐅᖓ 
ᑎᑭᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ, ᐊᖓᔪᖅᑳᖅ 
ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐃᓱᒫᓗᒍᑎᒋᔭᖓᓗ ᖃᓄᐃᒋᓐᖏᑕᕋ. 
ᖃᐅᔨᒪᒻᒪᓪᓗ ᐅᖃᕈᓐᓇᖏᑦᑐᒍᑦ, ᐃᒫᒃ ᑕᑯᓐᓈᕐᓗᒍ 
ᐱᓐᖏᓇᑦᑎᒍ, ᐃᖅᑲᓇᐃᖅᔭᑐᓄᓪᓕ 
ᐋᓐᓂᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᓇᓪᓕᐅᒃᑯᒫᓕᕆᔩᑦ 
ᑖᔅᓱᒧᖓ ᓂᓪᓕᕐᕕᒋᔪᓐᓇᓐᖏᑕᕋ ᐊᐱᖅᑯᑎᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᖅᑲᐅᓐᖏᑦᑐᖓ ᓂᓪᓕᖁᓗᒍ, 
ᐊᐱᕆᑐᐃᓐᓇᕋᑖᖅᑐᖓᓕ ᐅᖃᕈᓐᓇᕐᒪᖔᖅ 
ᑕᐃᒃᑯᓂᖓ ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᓕᕆᖃᕐᓂᖅᑲᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᐱᖅᓱᕐᓗᓂ. 
 
ᑖᒃᑯᐊ, ᐃᒫᒃ ᐋᓐᓂᖅᑐᖃᕐᓂᖅᑲᑦ  

ᑭᓯᐊᓂ ᑲᒪᓕᑕᐃᓐᓇᓲᖑᒻᒪᑕ, ᑭᓯᐊᓂᓕ ᑖᒃᑯᐊ 
ᓴᐳᑎᓯᒪᓇᓱᒋᐊᖃᕐᖓᑕ ᐃᒫᒃ 
ᐋᓐᓂᖅᑐᖃᕐᓂᐊᓐᖏᒻᒪᑦ.  
 
ᐊᐱᕆᓇᓱᑦᑐᖓᓕ, ᑕᐃᒃᑯᐊ ᖃᐅᔨᒋᐊᕈᓐᓇᕐᒪᖔᖅ 
ᐃᒪᐃᓕᐅᕐᓗᓂ ᐃᒪᐃᑦᑐᒥᒃ ᐅᖃᐅᓯᖃᕋᑦᑕ, 
ᐅᓇᖃᐃ ᐊᑦᑕᓇᓐᖏᑦᑑᒐᓗᐊᖅ ᑕᐃᒪᐃᑦᑐᒥᒃ 
ᓄᓇᓯᐅᑎᑖᖅᑲᑕ? ᐊᐱᕆᒃᑲᓐᓂᕈᒪ ᒥᓂᔅᑕᐅᔪᖅ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᐱᕆᔪᓐᓇᕋᔭᖅᑯᖃᐃ 
ᑕᐃᒃᑯᐊ ᒪᓕᑦᑕᐅᒋᐊᖃᖅᑐᑦ. 
 
ᑕᐃᒪᐃᑦᑑᔭᕆᐊᖃᕋᔭᕋᓗᐊᕐᒪᖔᑕ ᖁᓚᕐᓇᓐᖏᒻᒪᑦ, 
ᑭᓯᐊᓂ ᖃᐅᔨᒪᒐᔭᖅᑐᑦ ᐊᑦᑕᓇᓐᖏᑦᑐᒥᑦ 
ᐊᐅᓚᑦᑎᐊᕈᓐᓇᖁᓪᓗᒋᑦ ᑕᐃᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᑲᔪᖅᑕᐅᒋᐊᖃᖅᐸᓪᓚᐃᓐᖏᑦᑐᑦ, 
ᑕᑲᓐᓇ ᐃᑲᔪᖅᑕᐅᔭᕆᐊᖃᖅᑲᓪᓗ 
ᐅᖃᐅᑎᑦᑕᐅᑎᒋᒐᔭᕌᖓ ᐃᓚᐅᔭᕆᐊᖃᕐᒪᖔᑕ, 
ᒫᓐᓇᐅᔪᕐᓕ ᐃᑲᔪᖅᑕᐅᔪᒪᓗᓂ ᕿᓄᓯᒪᓐᖏᒻᒪᑦ 
ᐅᕙᑦᑎᓐᓄᑦ. 
 
ᐊᒻᒪᓗ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᖁᓚᕐᓇᖏᑦᑐᑦ 
ᒪᓕᒋᐊᖃᑦᑕᒥᓂᒃ ᒪᓕᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐅᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᐋᒡᒑᖅᑳ, ᑖᒃᑯᓄᖓ ᐅᖃᔾᔮᖏᑦᑐᖅ, 
ᖃᐅᔨᒋᐊᔾᔮᖏᑦᑑᖅ ᑕᒪᑦᓱᒧᖔ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᒫᒃ ᖃᐅᔨᒋᐊᕆᐊᓕᑦᑎᓐᓂᒃ 
ᖃᐅᔨᓴᖅᑕᐅᔭᕆᐊᖃᑦᑐᓂᒃ ᐱᑕᖃᖏᒻᒪᑦ 
ᑕᐃᒪᐃᔾᔮᖏᑦᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᓇᓗᓕᖅᑯᖓ ᖃᓄᖅ ᐊᐱᕆᔭᕆᐊᔅᓴᖅ 
ᑖᓐᓇ ᒥᓂᔅᑕᐅᔪᖅ ᐃᒫᒃ ᐃᑲᔪᕈᒪᔫᔮᖏᒻᒪᑦ 
ᐅᖄᓚᓗᓂᓘᓐᓃᑦ, ᖃᐅᔨᒐᓱᓪᓗᓂ 
ᐊᑦᑕᓇᖅᑕᐃᓕᒪᓂᕐᒧᑦ. ᐃᒫᒃ ᓴᐳᔾᔨᓯᒪᓇᓱᒃ, 
ᑕᐃᒪᐃᑎᑦᑕᐃᓕᒪᑎᑦᑎᒐᓱᒋᐊᖃᕋᓗᐊᕐᖓᑦ.  
 
ᑖᓐᓇᖃᐃ ᐊᐱᕆᔪᓐᓇᖅᑯᖅ ᑕᐃᒃᑯᓄᖓ 
ᐊᓪᓚᒡᕕᖓᓄᑦ ᖃᐅᔨᓇᓱᓪᓗᓂ ᑕᐃᒃᑯᐊ 
ᐃᖅᑲᓇᐃᔭᕐᓂᐊᖅᑐᑦ ᐊᑦᑕᓇᓐᖏᑦᑐᒦᖁᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑏ, ᓇᓕᐅᒃᑯᒫᓕᕆᔨᒃᑯᑦ ᑕᒪᒃᑯᓄᖓ 
ᐊᐱᖅᑯᑕᐅᔪᓄᑦ ᐊᒃᑐᐊᓂᖃᑦᑑᒐᓗᐊᓄᑦ 
ᐊᓯᖏᓐᓅᖓᔪᓂᒃ ᑭᓯᐊᓂ ᐃᒫᒃ ᐊᒃᓱᒻᒪᕆᐊᓗᒃ 
ᐋᓐᓂᖅᑐᖃᑦᑐᒥᓂᐅᑉᐸᓘᓐᓃᑦ. 
 
ᑖᓐᓇᓕ ᒪᓕᒐᓕᐅᖅᑎᐅᔪᖅ ᐃᒻᒥᓂᒃ 
ᖃᐅᔨᒍᓐᓇᑐᔅᓴᐅᔪᖅ ᐅᖃᓕᒫᒐᖃᕝᕕᒧᓪᓘᓐᓃᑦ. 
ᑖᒃᑯᐊ ᒪᓕᒐᕆᔭᖏᑦ ᒪᓕᒃᑕᐅᒐᓗᐊᕐᒪᖔᑕ 
ᒫᓐᓇᐅᔪᖅ.  
 
ᑲᖐᓱᑐᐃᓐᓇᖅᑐᑕ ᐃᒪᐃᑐᐃᓐᓇᕆᐊᖃᕐᓂᖓᓂᒃ 
ᐅᖃᐅᓯᖃᑦᑎᓪᓗᑕ ᑕᐃᒃᑯᐊ 
ᐊᑦᑕᓇᓐᖏᑦᑑᒐᓗᐊᕐᒪᖔᑕ. ᒫᓐᓇᐅᓂᖓᓂ  

ᐊᐱᖅᓲᑎᔅᓴᖃᑉᐸᓚᐃᖏᓐᓇᒪ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕿᓐᖑᔭᖅ 
ᐅᑦᔨᕆᓚᐅᕐᒥᓯᐅᒃ ᐊᐱᖅᓱᕐᓇᖅ ᐃᓱᓕᓯᒪᓕᕐᖓᑦ. 
ᑲᑎᒪᔾᔪᑎᔅᓴᑎᓐᓂ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᑦ 
ᐅᖃᐅᓯᓐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 11. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᖅ 13. 
(ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ. ᒥᔅᑕ 
ᓂᓐᖏᐅᖓᓐ. 
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

– 3(2): ᒪᓕᒐᒃᓴᖅ 4, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖓᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓂᒃᑳᕈᒪᕗᖓ ᒪᓕᒐᒃᓴᖅ 4, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓰᓕᕆᓂᕐᒧᑦ 
ᒪᓕᒐᖓᑦ, ᕿᒥᕐᕈᔭᐅᓯᒪᒻᒪᑦ ᑲᑎᒪᔨᕋᓛᓄᑦ 
ᒪᓕᒐᓕᕆᓂᕐᒧᑦ ᐊᒻᒪᓗ ᐃᓱᒪᒋᔭᐅᒋᐊᕈᓐᓇᓕᖅᑐᖅ 
ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 
ᐱᖁᔭᔅᓴᖅ ᓈᓴᐅᑎᓕᒃ 4-ᒥᒃ ᓴᖅᑭᔮᓕᕌᓕᖅᑐᖅ 
ᑲᑎᒪᔾᔪᑎᔅᓴᓂᒃ ᓇᒡᒐᔾᔭᐅᒥ ᐱᒋᐊᕐᓗᓂ, ᔫᓂ 15, 
(ᑐᓵᔨᑎᒍᑦ) ᐅᓂᒃᑳᖏᑦ  
ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 025 - 3(2): 

ᒐᕙᒪᑐᖃᒃᑯᑦ ᐃᑲᔪᖅᓱᖅᑐᖅ ᐃᖃᓗᐃᑦ 
ᑰᖓᑕ ᐃᑳᕐᕕᖓᓂᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᓚᒃᑲᑦᑎᒍᒪᓕᕐᒥᔭᕋ ᐱᕙᓪᓕᐊᔪᒃᑰᕈᑎᒥᓂᒃ 
ᒐᕙᒪᑐᖃᒃᑯᓐᓂᒃ ᐃᑲᔪᖅᑐᖅᑐᖅ ᑕᐅᕙᓂ 
ᐃᖃᓗᐃᑦ ᑰᖓᑕ ᐃᑳᖅᕕᖓᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᑎᑎᖅᑲᐅᔪᖅ ᓴᖅᑭᑕᖓ ᑕᑉᐸᐅᖓᐅᔾᔭᐅᓚᐅᕐᓕ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᐄᕙ 
ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 026 - 3(2): ᐊᕐᕌᒍᑕᒫᑦ 

ᐅᓂᒃᑳᖅ ᐊᐅᓚᓂᖓᓐᓄᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᑐᐃᓐᓇᖃᕈᓐᓇᕐᓂᕐᒥᒃ 
ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ 
ᑲᓐᖑᓇᖅᑐᓕᕆᓂᕐᒥᒃ ᒪᓕᒐᖅ, ᐊᐃᐳᕈ 1, 
2008-ᒥᒃ ᒫᑦᓯ 31, 2009-ᒧᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᖏᖅᓯᕗᖓ ᓴᖅᑭᑎᑦᑎᔪᒪᓪᓗᖓ 
ᑖᒃᑯᓂᖓ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 
ᐊᐅᓚᓂᖓᓐᓄᑦ ᓄᓇᕗᑦ ᒐᕙᒪᒃᑯᑦ ᑐᓴᒐᒃᓴᓂᒃ 
ᑎᒍᓯᓂᕐᒧᑦ ᐊᒻᒪᓗ ᓴᐳᒻᒥᔮᕆᓂᕐᒧᑦ ᑲᓐᖑᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ ᐱᖁᔭᐅᔪᓂᒃ, ᐊᐃᐳᕈ 1, 
2008-ᒥᒃ ᒫᑦᓯ 31, 2009-ᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑎᑎᖅᑲᐅᔪᑦ ᒪᐅᓐᖓᖅᑕᐅᓐᖑᐊᑕᖅᓯᓐᓇᓚᐅᕐᒥᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᓂᒃ ᓴᖅᑭᑦᑎᓂᖅ. 
ᐄᕙ ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 027 - 3(2): 2008-

2009 ᐊᕐᕌᒍᑕᒫᑦ ᐅᓂᒃᑳᖓᑦ ᓄᓇᕗᒻᒥᑦ 
ᑭᒡᓕᓯᓂᐊᖅᑏᑦ (ᐋᕆᐊᒃ)  

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᖏᖅᓯᒃᑲᓐᓂᓕᕆᕗᖓ ᓴᖅᑭᑎᑦᑎᔪᒪᓪᓗᖓ 
ᑖᒃᑯᓂᖓ ᓄᓇᕗᒻᒥᑦ ᑭᒡᓕᓯᓂᐊᖅᑏᑦ 
ᐊᕐᕌᒍᑕᒫᖅᓯᐅᑎᖏᓐᓂᒃ, ᐊᐃᐳᕈ 1, 2008-ᒥᒃ 
ᒫᑦᓯ 31, 2009-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ ᑯᓱᒐᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 028 - 3(2): ᖃᑦᑎᕆᔩᑦ 

ᐊᖓᔪᖅᑳᖓᑕ ᐊᓪᓚᕕᖓᑦ 2008-ᒧᑦ 
ᐊᕐᕌᒍᑕᒫᑦ ᐅᓂᒃᑳᖓ (ᑯᓱᒐᖅ)  

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᓐᓇ ᓴᖅᑭᑦᑐᒪᕙᕋ ᖃᑦᑎᕆᔨᕐᔪᐊᑉ 
ᑎᑎᕋᕐᕕᐊᓃᓐᖔᖅᑐᖅ 
ᖃᓄᐃᓕᐅᕐᓂᐅᓚᐅᖅᓯᒪᔪᓂᒃ ᐅᖃᓕᒫᖅ 2008-ᒧᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 029 - 3(2): 

ᑐᕌᖅᐸᓪᓕᐊᓂᖅ ᐃᓄᒋᐊᓂᑦ ᑐᑭᓕᐊᖅᑐᒥᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᒐᕙᒪᒃᑯᓐᓂᑦ - 
ᓈᓴᐅᑏᑦ ᒫᑦᓯ 31, 2008-ᖑᓕᖅᑎᓪᓗᒍ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑭᒋᐊᔅᓴᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒡᒐᑐᖅᑎᖃᑦᑎᐊᓂᕐᒧᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᖃᑦᑎᐅᓂᖏᓐᓂ 
ᒫᑦᓯ 31, 2008-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᖅ 16. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ ᓗᐃ 
ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 03 - ᑲᓇᑕᐅᑉ ᐅᐊᓕᓂᖓᓂ 

ᓇᓚᐅᒃᓵᕈᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᕗᖓ 
ᓇᒡᒐᔾᔭᐅᓂᐊᖅᑐᒥ, ᔫᓂ 15, 2009, (ᑐᓵᔨᑎᒍᑦ) 
ᒪᓕᒐᒃᓴᖅ 3, ᑲᓇᑕᐅᑉ ᐅᐊᓕᓂᖓᓂ 
ᓇᓚᐅᒃᓵᕈᑎᓄᑦ ᒪᓕᒐᖅ, (ᑐᓵᔨᑎᒎᕈᓐᓃᖅᑐᖅ) 

ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
17. ᐱᖁᔨᕗᖔᕈᑏᑦ. ᑲᑎᒪᔾᔪᑎᓴᖅ 18. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ)  ᑲᑎᒪᔾᔪᑎᒃᓴᖅ 
20. ᕿᒥᕐᕈᔭᐅᓂᐊᖅᑐᑦ ᑖᒃᑯᐊ ᐱᖁᔭᔅᓴᐃᑦ ᐊᒻᒪᓗ 
ᐊᓯᖏᑦ ᐱᓕᕆᐊᒃᓴᑦ. ᐱᖁᔭᔅᓴᖅ 1, 2 ᐊᒻᒪᓗ 5 
ᑖᓐᓇ ᒥᔅᑕ ᓂᖏᐅᖓᓐ ᐃᒃᓯᕙᐅᑕᐅᑎᓪᓗᒍ.  
 
ᐊᒻᒪ ᑲᑎᒪᑐᐃᓐᓇᕐᓂᖅ ᐱᒋᐊᓚᐅᓐᖏᓐᓂᖓᓂ 20 
ᒥᓂᑦᓯᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:34ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 16:01ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): 
ᑲᑎᒪᑐᐃᓐᓇᒋᐊᕈᒪᓕᕐᒥᔪᒍᑦ. ᑲᑎᒪᑐᐃᓐᓇᑎᓪᓗᑕ 
ᐅᑯᐊ ᑲᒪᒋᓂᐊᖅᑕᕗᑦ: ᒪᓕᒐᒃᓴᖅ 1, 2, ᐊᒻᒪ 5. 
ᖃᓄᐃᓕᖓᔪᒪᕙᑦ ᑲᑎᒪᔩᑦ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒥᖓ 
ᒪᓕᒐᔅᓴᒥᒃ ᓇᒻᒪᓕᒻᒥᒃ ᐊᑕᐅᓯᕐᒥᒃ  
ᕿᒥᕐᕈᑲᓐᓂᕈᒪᒐᓗᐊᖅᑐᒍᑦ ᑖᒃᑯᐊ ᐅᕙᒍᑦ 
ᓵᖓᓃᓪᓗᑎᒃ ᒪᓕᒐᓕᕆᔨᒃᑯᑦ ᐊᒻᒪᓗ 
ᐱᔭᕇᓐᓂᖅᑲᑕ ᑖᒃᑯᐊ 
ᐃᓪᓗᓕᕆᔨᕐᔪᐊᑯᓐᓅᓐᓂᐊᕐᕆᓪᓗᑕ ᐊᒻᒪᓗ ᑖᒃᑯᐊ 
ᑲᔪᓯᑦᑎᐊᕐᓂᖅᑲᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐅᕙᒍᑦ ᓵᖓᓅᕈᓐᓇᓂᐊᖅᑲᑕ ᖁᔭᒋᓂᐊᕐᒥᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᖏᖃᑎᒌᑉᐱᑖ ᒪᓕᒐᓕᕆᔨᒃᑯᓐᓄᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 
ᐲᑕᓴᓐ, ᖃᐃᖅᑯᓯᒪᔭᓐᓂᒃ ᑖᕗᖓ 
ᐃᖏᒋᐊᖅᑐᖁᔨᕕᑦ?  
 
ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ, ᖃᐃᖁᓯᒪᔭᒃᑲ ᑕᕝᕙᓃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᖏᖃᑎᒌᑉᐹᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᖏᒋᐊᖅᑐᖁᓪᓗᒋᑦ ᐊᐱᖅᓱᖅᑕᐅᕕᒻᒧᑦ ᑕᐃᑯᖓ 
ᐊᓪᓕᕋᐅᔭᕐᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᑎᖅᑎᓚᐅᒃᑭᑦ 
ᑕᐃᒃᑯᐊ ᐊᒡᓕᕋᐅᔭᕐᒧᑦ. 
 
(ᑐᓵᔨᑎᒍᑦ) ᑎᑎᕋᖅᓯᒪᓂᐊᕐᖓᑦ, ᒥᓂᔅᑕ ᐲᑕᓴᓐ, 
ᖃᐃᖁᓯᒪᔭᑎᑦ ᓇᓗᓇᐃᑲᐃᓐᓇᒃᑭᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᖁᕕᐊᓐ ᕙᓛᓂᒐᓐ,  
ᒪᓕᒐᓕᕆᔨᒃᑯᓐᓂ, ᐊᒻᒪᓗ ᑕᓕᖅᐱᓐᓃᑦᑐᖅ ᑕᒡ 
ᒑᓴᓐ, ᑮᓇᐅᔭᓕᕆᔨᒻᒪᕆᒃ ᑕᒻᒪᖅᓯᒪᔪᖅᓯᐅᖅᑎᓄᑦ 
ᑐᒡᓕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑲᔪᓯᓚᐅᖏᓂᑦᑎᓐᓂ ᐃᖅᑲᐃᑎᑦᑎᔪᒪᒐᒪ 
ᒪᓕᒐᓕᐅᖅᑎᐅᖃᑎᓐᓂᒃ: ᒪᓕᓪᓗᒍ ᒪᓕᒐᖅ 77(1) 
10-ᒥᓂᑦᓯᓂᑦ ᐅᖃᓪᓚᒃᕕᖃᕈᓐᓇᕋᑦᓯ, ᐊᒻᒪ 
ᒪᓕᓪᓗᒍ ᒪᓕᒐᖅ 77(2) ᐃᒃᓯᕙᐅᑕᖅ 
ᐃᓱᒪᔅᓲᑎᒋᓗᓂᐅᒃ ᒪᓕᒐᓕᐅᖅᑎ 
ᓂᓪᓕᑲᓐᓂᕈᓐᓇᖅᑐᖅ ᐊᑕᐅᓯᐊᑐᐃᓐᓇᖏᓪᓗᓂ 
ᐃᓱᒪᔅᓲᑎᒋᓗᓂᐅᒃ ᑭᓯᐊᓂ ᑕᐃᒃᑯᐊ ᓯᕗᓪᓕᖅᐹᒥᒃ  

ᐅᖃᓪᓚᒍᒪᖅᑲᐅᔪᑦ ᐱᔭᕇᓚᐅᖅᑎᓪᓗᒋᑦ. 
 
ᑕᐃᒪ ᓇᓗᓇᐃᔭᖅᓯᒪᑦᓯᐊᖅᑐᓂᒃ 
ᐊᐱᖅᑯᑎᔅᓴᖃᕈᑦᓯ ᑖᒃᓱᒧᖓ ᑭᓯᐊᓂ 
ᐅᖃᐅᓯᑦᑎᓐᓄᑦ ᐊᐱᖅᓱᖃᑦᑕᕐᓗᓯ 
ᓇᓪᓕᒃᑭᑕᓕᕈᑦᑎᒍ. ᒪᓕᒐᓕᐅᖅᑎ 
ᐅᖃᐅᓯᒃᓴᖃᑉᐹᓐ? ᐱᑕᖃᓐᖏᒻᒪᑦ. 
ᐅᖃᐅᓯᔅᓴᖃᖅᑐᖃᓐᖏᒻᒪᑦ ᒪᓕᒐᓕᐅᖅᑎᓂᑦ 
ᐅᖃᐅᓯᑐᐃᓐᓇᒃᑯᑦ.  
 
E-4-ᒨᕐᓗᑕ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᐊᐅᓚᑦᑎᕕᒃ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $10,794,000. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᖏᑦ ᐅᕙᓃᒻᒪᑕ. ᐃᑉᐸᔅᓴᖅ 
ᐅᖃᐅᓯᕐᖓᐅᑎᓐᓂ ᐅᖃᐅᓯᖃᓚᐅᕋᒪ 
ᐃᓅᖃᑎᒌᑦᑎᐊᓂᕐᒧᑦ ᒥᔅᓵᓄᑦ. ᑕᐃᒃᑯᐊ ᐃᓚᒌᑦ 
ᓂᓐᖓᖃᑦᑕᐅᑎᕙᑦᑐᑦ ᓄᖅᑲᖅᑎᑕᐅᔾᔫᒥᖁᓪᓗᒍ 
ᐱᖁᔭᖓ ᒫᑦᓯ 1, 2008-ᒥᑦ 
ᐊᑐᓕᖅᑎᑕᐅᓚᐅᖅᓯᒪᔪᖅ.  
 
ᖃᐅᔨᑎᑕᐅᓯᒪᕗᖓ ᑕᐃᒪ ᐱᓕᕆᕕᓯ 
ᖃᐅᔨᓴᖅᑕᐅᖁᓂᐊᖅᐸᓪᓚᐃᒐᓯᐅᒃ ᒫᓐᓇᒫᒃᑯᑦ 
ᖃᓄᑎᒋ ᐊᐅᓕᖃᖅᑎᒋᓯᒪᓕᕐᒪᖔᑦ. ᓇᐅᒃᑯᑦ 
ᖃᐅᔨᓴᖅᑕᐅᓚᖓᕙᑦ, ᑭᓱᒥᑦ  
ᖃᐅᔨᓴᓚᖓᕕᓯ, ᖃᖓᒃᑯᓪᓗ ᐱᔭᕇᓛᖅᐱᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ. ᑖᓐᓇ 
ᐱᒻᒪᕆᐋᓗᒻᒪᑦ ᐱᖁᔭᖅ ᐊᑐᓕᖅᑎᑕᐅᓚᐅᖅᓯᒪᔪᖅ 
ᒫᑦᓯᐅᑎᓪᓗᒍ ᐊᕐᕌᓂ. ᑕᐃᒫᑦᑕᐅᖅ ᐱᖁᔭᐃᑦ ᓄᑖᑦ 
ᐊᐅᓪᓚᔾᔭᒋᐊᕋᐃᒻᒪᑕ ᐊᑯᓂᑲᓪᓚᕈᓗᒃ 
ᐊᑐᓕᖅᑎᓐᓇᓱᓲᕆᒐᑦᑎᒍ. 
 
ᐃᖅᑲᓇᐃᔭᖅᑎᕗᑦ ᐱᓕᒻᒪᔅᓴᕆᐊᖃᖅᑐᑎᑦ  

ᓄᓇᓕᓕᒫᓂᑦ. ᐸᕐᓇᔅᓯᒪᔪᒍᑦ ᑖᓐᓇ ᒫᓐᓇᒫᒃᑯᑦ 
ᕿᒥᕐᕈᔭᐅᕙᓪᓕᐊᓕᕐᖓᑦ ᖃᓄᐃᓕᐅᕐᒪᖔᑦ, 
ᒪᓕᒐᓕᐅᖅᑎᑉ ᐊᐱᖅᑯᑎᒋᕋᑖᖅᑕᖓ 
ᑐᒃᓯᕋᐅᑎᕋᕈᒪᔪᓄᑦ, ᖃᐅᔨᓴᕈᒪᔪᓄᑦ 
ᓴᖅᑭᔮᖅᑎᓪᓗᒍ. ᑕᕝᕙᓂ ᐊᕐᕌᒍᑎᓐᓂ 
ᐱᔭᕇᕋᓱᐊᕈᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᒌᑦ ᓂᓐᖓᖃᑦᑕᐅᑎᖃᑦᑕᖅᑐᑦ 
ᓄᖅᑲᕐᔫᒥᖁᓪᓗᒍ ᐱᖁᔭᖅ 
ᐊᑐᓕᖅᑎᑕᐅᕙᓪᓕᐊᖁᓪᓗᒍ ᓄᓇᓕᓐᓂ 
ᒪᓕᒐᓕᕆᔨᒃᑯᑦ ᐃᑲᔪᖅᑎᔅᓴᖏᑦ. ᓄᓇᓕᓐᓂ 
ᐃᖅᑲᓇᐃᔭᖅᑎᖃᐅᓕᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑏ ᐊᐱᕆᒐᕕᑦ 
ᐊᐱᖅᑯᑎᑦᑎᐊᕙᐅᒻᒪᑦ. 23-ᖑᒻᒪᑕ ᒪᓕᒐᓕᕆᓂᕐᒧᑦ 
ᐃᑲᔪᖅᑎᒋᔭᕗᑦ. ᐃᖃᓗᒃᑑᑦᑎᐊᕐᒥ ᑕᐃᑲᓂ 
ᐃᖅᑲᓇᐃᔭᖅᑎᑖᕋᓱᒃᑲᓗᐊᕐᒥᔪᒍᑦ 
ᒪᓕᒐᓕᕆᔨᒃᑯᑎᒍᑦ ᐃᑲᔪᖅᑎᒥ ᑖᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. 
ᒪᕐᕉᓐᓂᒃ ᐊᐱᖅᑯᓯᔅᓴᖃᕐᒥᔪᖓ. ᓯᕗᓪᓕᖅᐹᒥ, 
ᐅᖃᓕᒫᕐᕕᒃ 49-ᖓᓂ ᐃᓚᒌᓄᑦ 
ᓂᓐᖓᐅᑎᔾᔭᐃᔪᑎᔅᓴᒥᓄᑦ ᒪᓕᒐᖅ, ᑎᓕᐅᕆᕗᖅ 
ᐃᓕᓐᓂᒃ ᒥᓂᔅᑕᐅᓪᓗᑎᑦ ᐊᕐᕌᒍᑕᒫᖅᓯᐅᒻᒥᒃ 
ᓴᖅᑮᖃᑦᑕᕆᐊᖃᖅᑎᑕᐅᓪᓗᑎᑦ ᒪᓕᒐᕐᒧᑦ 
ᐊᐅᓚᓂᕆᔭᐅᔪᓂᑦ. ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᒥᑦ 
ᖃᖓ ᓴᖅᑮᓛᖅᑭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑏ ᐊᐱᕆᒐᕕᑦ. 
ᐃᒃᓯᕙᐅᑖᖅ, ᐅᓂᒃᑳᓕᐅᖃᑦᑕᕆᐊᖃᕋᑦᑕᐃᓛᒃ 
ᐊᕐᕌᒍᑕᒫᑦ. ᑭᓯᐊᓂ ᐅᓪᓗᒥ 
ᓇᓗᓇᐃᖅᓯᒍᓐᓇᖏᑦᑐᒍᑦ ᖃᖓᐅᓛᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᒐᑦᑕ ᐊᓯᖏᑦ ᑲᓇᑕᒥ 
ᐊᕕᑦᑐᖅᓯᒪᔪᑦ ᓄᓇᐃᑦ (Provinces) ᐃᓚᒌᑦ 
ᐅᕝᕙᓘᓐᓃᑦ ᐃᓪᓗᒥᐅᖃᑎᒌᑦ 
ᓂᓐᖓᖃᑦᑕᐅᑎᕙᑦᑐᑦ ᒥᔅᓵᓄᑦ ᒪᓕᒐᖃᐅᕐᒪᑕ, 
ᒪᓕᒐᖃᕐᑐᑎᓪᓗ ᖃᖓᒃᑯᑦ 
ᐅᓂᒃᑳᖃᑦᑕᕆᐊᖃᕐᓂᖏᓐᓂ.  
 
ᑕᐃᒪ ᓄᓇᕗᒻᒥᓕ ᓯᕗᓪᓕᖅᐹᖑᖃᑕᐅᒻᒪᑦ 
ᐱᓕᕆᐊᔅᓴᓯᓐᓂ ᐊᐅᓚᑦᑎᔨᒃᑯᓯᒍᑦ ᒐᕙᒪᐅᖃᑎᒌᑦ 
ᐱᓕᕆᖃᑎᒌᑦᑎᐊᕐᓗᑎᑦ ᑖᓐᓇ ᑲᔪᓯᑎᑕᐅᓂᖓᓂ 
ᐃᓚᒌᓂᑦ ᓂᓐᖓᖃᑦᑕᐅᑎᕙᑦᑐᓄᑦ 
ᓄᖅᑲᖓᔾᔫᒥᖁᓪᓗᒍ ᒪᓕᒐᕐᓂᑦ. ᖃᓄᖅ ᓇᓪᓕᐊ 
ᐱᓕᕆᕝᕕ ᐃᑲᔪᖅᑎᒋᓂᐊᖅᐱᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᕆᒐᕕᑦ. ᑕᐃᒪᐃᓛᒃ ᐅᖃᖅᑲᐅᒐᒪ, 
ᐊᑐᓕᖅᑎᕙᓪᓕᐊᓕᑕᐃᓐᓇᕋᑦᑎᒍ ᒪᓕᒐᖅ ᐊᒻᒪᓗ 
ᕿᒥᕐᕈᒍᓐᓇᖅᓯᓚᐅᓐᖏᓇᑦᑎᒍ ᖃᓄᑎᒋ 
ᐊᐅᓚᓂᖃᖅᑎᒋᓯᒪᓕᕐᒪᖔᑦ.  
 
ᑖᓐᓇ ᐃᖃᓗᓐᓂ ᐃᓚᒌᑦ ᓂᓐᖓᖃᑦᑕᐅᑎᕙᑦᑐᑦ 
ᓄᖅᑲᖔᖅᔪᒥᓕᖁᓪᓗᒋᑦ ᑎᒥᑕᖃᕐᒪᑦ ᐃᑲᔪᖅᑎᓂᑦ. 
ᖃᐅᔨᒪᓪᓗᖓ ᐃᓚᖏᑦ  

ᐸᓖᓰᑦ ᐱᖃᑕᐅᖃᑦᑕᖅᑐᑦ ᓂᖓᖅᑕᐃᓕᒪᔾᔪᑎᔅᓴᓂᒃ 
ᐱᓕᕆᐊᖃᑦᑎᓪᓗᒋᑦ.  
 
ᑖᓐᓇ ᖃᐅᔨᕙᓪᓕᐊᔭᕗᑦ ᒪᓕᓪᓗᒋᑦ 
ᐊᑐᐃᓐᓇᕈᖅᐸᓪᓕᐊᓂᐊᖅᑕᕋᓗᐊᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᑦᓯᐊᖅ 
ᑐᑭᓯᒐᓗᐊᕐᒪᖔᕐᒪ. 25-ᖑᒻᒪᑕ ᓄᓇᓖᑦ ᓄᓇᕗᑦᒥ. 
ᑕᐃᒃᑯᐊ 23 ᓄᓇᓖᑦ ᒪᓕᒐᓕᕆᓂᕐᒧᑦ ᐱᓕᕆᔨᒥᒃ 
ᐃᑲᔪᖅᑎᒥᒃ ᐱᑕᖃᐅᕐᓂᕋᐃᖅᑲᐅᒻᒪᑦ. 
 
ᐊᑕᐅᓯᕐᓗ ᑕᐃᓐᓇ ᐃᖃᓗᒃᑑᑦᑎᐊᖅ ᓱᓕ ᕿᓂᖅᑐᑦ 
ᐃᖅᑲᓇᐃᔭᖅᑎᔅᓴᒥᒃ ᓚᖅᑲᐅᒍᒐᕕᑦ. ᓇᓪᓕᐊᒃ 
ᓄᓇᓖᑦ ᕿᓂᖅᑲᑦ ᒪᓕᒐᓕᕆᔨᓂᕐᒧᑦ 
ᐃᑲᔪᖅᑎᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᓂᓐᖓᖅ 
ᐊᐱᖅᑯᑎᖓᓄᑦ. ᑐᓴᖅᑎᑕᐅᓯᒪᕗᖓ ᐊᐃᑉᐹᑦᑕᐅᖅ 
ᐃᖃᓗᓐᓂᒎᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓂᓐᖓᖅ 
ᐊᐱᖅᑯᑎᖃᕈᓐᓃᖅᑐᖅ. (ᑐᓵᔨᑎᒍᑦ) 
ᐊᑎᖁᑎᖁᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐊᐅᓚᑦᑎᕕᒃ. 
ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$10,794,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 
E-5-ᒧᑦ. ᓇᐃᓈᖅᓯᒪᔪᖅ ᐱᓕᕆᕝᕕᒃ. ᒪᓕᒐᕐᓂᒃ 
ᐊᑐᓕᖅᑎᑦᑎᔩᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ.  

$25,110,000. ᐊᖏᖅᐱᓰ? ᖁᔭᓐᓇᒦᒃ. . . ᒥᔅᑕ 
ᓂᓐᖓᖅ, ᒪᒥᐊᓇᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᖏᓐᓂᒃ ᒪᓕᒐᓕᐅᖅᑎᓂᒃ ᐅᑕᖅᑭᑲᐃᓐᓇᓕᕐᒥᒐᒪ 
ᐃᓵᓐᓂᐊᖅᑐᒋᑦᑎᓪᓗᖓ, ᒪᒥᐊᓇᖅ.  
 
ᐃᒃᓯᕙᐅᑖᖅ, ᐊᕐᕌᒍᑦ ᑎᓴᒪᑦ ᑕᓪᓕᒫᓪᓘᓐᓃᑦ 
ᐊᓂᒍᖅᓯᒪᓕᖅᑐᑦ ᐅᖃᑦᑐᖃᓚᐅᖅᓯᒪᒻᒪᑦ 
ᑕᖅᑲᒃᑯᓇᓐᖓᑦ ᓄᓇᓕᓐᓂ ᐸᓖᓯᒃᑯᑦ ᒪᕐᕉᓐᓂᒃ 
ᐸᓖᓯᖃᐅᖏᓐᓇᕆᐊᖃᕋᓗᐊᕐᖓᑕ 
ᐃᑲᔪᖅᑎᐅᖃᑎᒌᑦᑐᔅᓴᓂᒃ ᐃᖅᑲᓇᐃᔭᕐᓇᐅᓂᖓᓂ. 
ᒥᓂᔅᑕ, ᐊᑐᓂᒃ ᓄᓇᓖᑦ ᒥᑭᔫᒐᓗᐊᖅᐸᑕ, 
ᐊᖏᔫᒐᓗᐊᖅᐸᑕᓘᓐᓃᑦ ᒪᕐᕉᓐᓂᒃ 
ᐃᖅᑲᓇᐃᔭᐃᓐᓇᖃᑦᑕᖅᑑᓂᒃ 
ᐃᖅᑲᓇᐃᔭᖅᑐᖃᖃᑦᑕᖅᑳ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ 
ᐊᐱᕆᒻᒪᑦ. ᐄ, ᐊᑐᓂᒃ ᓄᓇᓖᑦ ᒪᕐᕉᓐᓂᒃ 
ᐸᓖᓰᓐᓂᒃ ᐃᖅᑲᓇᐃᔭᖅᑐᖃᐃᓐᓇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᖁᑎᖃᕈᓐᓃᕋᒪ. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᒪᓕᒐᕐᓂᒃ ᐊᑐᓕᖅᑎᑦᑎᔨᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᓴᖅᓵᕆᑲᐃᓐᓇᕋᓗᐊᖅᑐᖓ.  
 
>>ᐃᓪᓚᖅᑐᑦ 
 
ᒫᑦᓯ 25, 2009-ᖑᑎᓪᓗᒍ ᖃᐅᔨᒃᑲᐃᓚᐅᖅᓯᒪᒐᕕᑦ 
ᒪᓕᒐᓕᐅᖅᑎᓂᒃ ᐊᐅᔭᒃᑯᑦ 
ᐃᖅᑲᓇᐃᔭᑲᐃᓐᓇᑐᔅᓴᓂᒃ ᐸᓖᓯᒃᑯᓐᓄᑦ 
ᐃᑲᔪᖅᑎᔅᓴᓂᒃ. ᐱᒋᐊᖅᕕᒋᓗᒋᑦ ᓄᓇᓖᑦ, 
ᑐᓴᖅᑎᒍᓐᓇᖅᐱᑎᒎ ᑖᓐᓇ 
ᐱᒋᐊᖅᑎᑕᐅᓚᐅᖅᓯᒪᓂᖓᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ ᐊᐱᕆᒻᒪᑦ. 
ᐸᓖᓯᒃᑯᑦ ᐊᖓᔪᖅᑳᖓᓂ ᐅᖃᖃᑎᖃᓚᐅᕐᕋᒪ 
ᐱᓇᓱᐊᕈᓯᐅᓚᐅᖅᑐᒥ, ᒫᓐᓇᒎᖅ 
ᓴᖅᑭᔮᖅᑎᑦᑎᓂᐊᖅᑐᑦ ᑕᖅᑲᒃᑯᓄᖓ 
ᑭᒃᑯᑐᐃᓐᓇᕐᓄᑦ ᐱᔪᒪᔪᓄᑦ.  
 
ᐊᒻᒪ ᑕᖅᑭᐅᓂᐊᖅᑐᒥᒃ ᔫᓂ 21-ᒥ 26-ᒥᓗᑭᐊᖅ 
ᐃᖃᓗᓐᓂ ᐱᓕᒻᒪᔅᓴᐃᓂᐊᖅᑐᒡᒎᖅ 
ᐱᖃᑕᐅᔪᒪᔪᓂᒃ. ᐱᔭᕇᑐᐊᕈᑎᓪᓗ ᐸᓖᓯᒃᑯᓐᓄᑦ 
ᐃᖅᑲᓇᐃᔭᓕᕐᓗᑎᒃ ᓄᓇᒥᓐᓂ ᐱᓕᒻᒪᔅᓴᓕᕐᓗᑎᒃ.  
 
ᐱᖃᑕᐅᔪᒪᔪᑦ $250,000-ᓚᕌᓪᓗᐊᖅᑐᒥᖅᑲᐃ 
ᐊᑭᖃᓐᖓᑦ ᐊᕐᕌᓂ ᑕᐃᒪᐃᑦᑐᖃᓚᐅᕐᒥᒻᒪᑦ 
ᑲᔪᓯᑦᑎᐊᕐᓂᓚᐅᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᒥᓂᔅᑕᖓᑕ ᐃᖅᑲᑦᑐᐃᕕᓕᕆᔨᒃᑯᑦ ᐸᓖᓯᒃᑯᓪᓗ 
ᑲᓇᑕᒥ ᔫᓐ 2008-ᖑᑎᓪᓗᒍ ᓯᕗᓪᓕᐅᑎᒋᐊᓕᓐᓂᒃ 
ᓇᓗᓇᐃᖅᑐᐃᓚᐅᖅᓯᒪᒻᒪᑕ ᓄᓇᕘᑦ ᒐᕙᒪᒃᑯᖏᑦ 
ᐸᓖᓯᒃᑯᓪᓗ.  
 
ᐱᖃᑕᐅᓪᓗᓂ ᓯᕗᓪᓕᐅᔾᔭᐅᒋᐊᓕᒃ ᑖᒃᑯᐊ 
ᓄᓇᖃᑦᑎᒌᑦᑎᐊᕐᓂᕐᒥᒃ ᖃᓄᐃᓐᖏᑦᑎᐊᓂᕐᒥᒃ 
ᑎᒥᐅᔪᑦ ᐊᔾᔨᒌᓐᖏᑦᑐᑦ ᓄᓇᓕᓐᓂ 
ᑲᑐᔾᔨᖃᑎᒌᓕᖁᓪᓗᒋᑦ ᐃᒻᒥᓃᖅᑕᐃᓕᕐᒧᑦ ᒥᔅᓵᓄᑦ. 
ᖃᓄᐃᓕᐅᕋᓱᐊᖅᐱᓯ ᐱᓕᕆᕝᕕᓯᓐᓂ ᐅᕝᕙᓘᓐᓃᑦ 
ᐃᒻᒥᓃᖅᑕᐃᓕᕈᑎᔅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᒥᔅᑕ ᕋᒻᐴᑦ-ᓗ ᐊᐱᕆᒐᕕᑦ. ᑖᓐᓇ 
ᕿᒥᕐᕈᕙᓪᓕᐊᔭᕗᑦ ᓄᑖᒥᑦ ᐋᔩᖃᑎᖃᖅᐸᓪᓕᐊᔪᒍᑦ 
ᐊᖏᖃᑎᒌᒍᑎᒋᓂᐊᖅᑕᑎᓐᓂ ᐸᓖᓯᒃᑯᓐᓄᑦ. ᑖᓐᓇ 
ᓄᑖᖑᓂᐊᓕᕐᒥᒻᒪᑦ ᐊᖓᔪᖅᑳᖅᑕᐅᖄᖓᑦ 
ᐸᓖᓯᒃᑯᑦ ᑎᑭᑉᐸᑦ ᐱᓕᕆᖃᑎᒋᓕᕐᒥᓗᒍ.  
 
ᑖᓐᓇ ᐃᒻᒥᓃᖃᑦᑕᕐᓂᐅᑉ ᒥᔅᓵᓄᑦ ᐸᓖᓯᒃᑯᑦ 
ᓄᓇᓕᓐᓂ ᐃᓕᓐᓂᐊᕕᒻᒥ ᐅᖃᓪᓚᒋᐊᖅᑐᖃᑦᑕᖅᑐᑦ 
ᑕᒪᑐᒧᖓ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. 
ᓱᓕ ᑲᑎᓪᓗᒋᑦ ᐊᐅᓪᓚᔾᔪᑎ ᐋᖅᑭᐅᒪᐃᓐᓇᐅᑏᑦ 
ᒪᓕᒐᖓᓂ ᐊᑐᓕᖅᑎᑦᑎᓂᕐᒧᑦ. $25,110,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓴᐳᓐᓂᐊᖅᑏᑦ ᐃᑲᔪᖅᑎᖏᓐᓂᑦ ᐱᔨᑦᑎᕈᑏᑦ.  
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$2,963,000. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᐅᖅᑲᐅᒻᒪᓂᓛᒃ ᓄᓇᕗᒻᒥ 
ᓄᓇᓕᓐᓂᓗ, ᒪᑯᐊ ᓴᖅᑭᑕᐅᓚᐅᖅᓯᒪᓐᖏᑦᑐᑦ ᓱᓕ 
ᐃᖅᑲᖅᑐᐃᕕᑎᒍᑦ. 
 
ᐊᒻᒪ ᒪᓕᒐᖅᑎᒍᑦ ᓴᐳᓐᓂᐊᕐᓃᑦ ᐊᒻᒪᓗ 
ᑮᓇᐅᔾᔭᓴᑦᑎᐊᓐᖏᑦᑐᑦ 
ᐃᑲᔪᖅᑎᖃᖃᑦᑕᕆᐊᖃᕐᓂᖏᑦ ᐅᕝᕙᓘᓐᓃᑦ 
ᐱᓂᕐᓗᖃᑦᑕᖅᑐᑦ ᐅᕝᕙᓘᓐᓃᑦ ᐃᓚᒋᑦ 
ᕿᑐᕐᖓᒥᓂᒃ ᓂᖅᑎᖑᓚᐅᑎᑎᑦᓗᒋᑦ 
ᐋᖅᑭᒋᐊᕈᑏᑦ.  

2009-2010 ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 
$488,000-ᓂᑦ ᐊᑭᑦᑐᕆᐊᖅᓯᒪᒻᒪᑕ 
ᓴᐳᓐᓂᐊᖅᑎᓄ. ᑐᕌᖓᓪᓗᐊᑕᕐᖓᑕ 
ᑮᓇᐅᔾᔭᔅᓵᓄᓪᓗ ᐃᑲᔫᓯᐊᓄᓪᓗ. 
 
ᑭᓯᐊᓂᓕ ᐊᑕᐅᓯᑯᓗᒻᒥᑦ ᐃᖅᑲᓇᐃᔮᔅᓴᒥᑦ 
ᓴᖅᑮᔪᖃᓚᖓᒻᒪᑦ ᒪᓕᒐᓕᕆᔨᒃᑯᓐᓄᑦ. ᖃᓄᐃᒻᒪᑦ 
ᑕᐃᒪᓐᓇᑎᒋᐋᓗᒃ ᑮᓇᐅᔭᖅᑐᒋᔪᓂᑦ 
ᐊᑭᑦᑐᕆᐊᕐᖓᑕ ᐊᑕᐅᓯᑯᓗᒻᒥᑦ 
ᓴᐳᓐᓂᐊᖅᑎᑖᕋᓱᑦᑎᓪᓗᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᕆᕋᑖᕐᖓᑦ. ᒪᕐᕉᒐᓗᐊᖑᑯᐊ. ᑖᓐᓇ 
ᑐᒡᓕᕆᒐᔭᖅᑕᖓ ᒥᓂᔅᑕᐅᑉ ᐃᑲᔪᖅᑎᒋᓪᓗᓂᐅᒃ 
ᐅᓇ ᒥᔅᑕ ᒑᓴᓐ ᐊᒻᒪ ᐱᖃᑖ ᒪᓕᒐᓕᕆᔨᐅᓗᓂ 
ᒪᓕᒐᓕᕆᔨᒃᑯᓐᓂ ᐊᒻᒪ ᐱᖁᔭᖅᔪᐊᓕᕆᔨᒃᑯᓐᓂ. 
ᑖᒃᑯᐊ ᒪᕐᕉᖑᔫᒃ ᒪᓕᒐᓕᕆᔩᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᕐᓂᑦ ᐱᓯᒪᒍᓐᓃᕋᒪ. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᒪᓕᒐᕐᓂᑦ ᐃᑲᔪᖅᑏᑦ ᓴᐳᓐᓂᐊᖅᑎᓄᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$2,963,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-
7. ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐊᑎᓕᐅᖅᑕᐅᓯᒪᕖᑦ 
ᐃᖅᑲᖅᑐᐃᕕᓕᕆᔨᒃᑯᓪᓗ ᐊᓪᓚᕝᕕᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $9,207,000. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ E-7-ᒥ. 
ᐃᒃᓯᕙᐅᑖᖅ, ᑐᑭᓯᓯᒪᒐᒪ ᑖᒃᑯᐊ ᓄᓇᓖᑦ 
ᐃᑲᔪᖅᑎᖃᖅᑐᑦ ᐱᓕᕆᖃᑎᖃᕐᖓᑕ ᓄᓇᓖᑦ 
ᐃᖅᑲᖅᑐᐃᔨᖏᓐᓂ.  

ᑖᒃᑯᐊ ᓄᓇᓖᑦ ᐊᑐᓂ ᐃᖅᑲᖅᑐᐃᔨᖃᐅᖅᑳᑦ 
ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᒋᕙᕋ ᐊᐱᕆᕋᑖᖅᑐᖅ. ᐄ, 
ᓄᓇᓕᓕᒫᑦ ᐃᖅᑲᖅᑐᐃᔨᕋᓛᑲᖃᖅᑐᑦ. ᑕᐃᒪ 
ᐊᑎᓕᐅᖃᑖᓚᐅᕐᒥᔪᖓ ᓄᑖᓂᑦ ᑎᒃᑯᐊᓯᒍᑎᓂᑦ 
ᑎᒃᑯᐊᖅᑕᐅᒃᑲᓐᓂᕈᑎᓂᓪᓗ 
ᐃᖅᑲᖅᑐᐃᔨᕋᓛᖅᑖᕐᓂᐊᕐᒥᔪᑦ ᓄᓇᓕᓐᓂ. 
 
ᑕᐃᒪᓕ ᐃᖅᑲᑐᐃᔨᕋᓛᖃᓐᖏᑉᐸᑦ ᓇᓪᓕᐊᓐᓂ 
ᓄᓇᓕᓐᓂ, ᖃᐃᖁᔨᒍᓐᓇᖅᑐᑦ ᐊᓯᐊᓂᒃ 
ᐃᖅᑲᖅᑐᐃᔨᕋᓛᒥᒃ ᓄᓇᓕᓐᓂ ᖃᓂᒋᔭᖓᓂᒃ. 
ᓇᓂᑐᐃᓐᓇᖅ ᐃᖅᑲᖅᑐᐃᔨᕋᓛᖃᓐᖏᑉᐸᑦ, 
ᑐᓴᖅᑎᑦᑎᒐᔭᖅᑐᒍᑦ ᐊᒻᒪ ᕼᐋᒻᓚᒃᑯᑦ 
ᑲᑎᒪᔨᖏᓐᓂᑦ ᐊᐱᕆᓗᑕ ᐊᑎᕐᓂᑦ 
ᑎᒃᑯᐊᖅᑕᐅᖁᔭᖏᓐᓂᑦ. ᖃᐅᔨᒪᔭᒃᑯᓪᓕ ᑖᒃᑯᐊ 
ᓄᓇᓕᓕᒫᑦ ᐃᖅᑲᖅᑐᐃᔨᕋᓛᖃᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓇᓂ ᐱᓕᕆᐊᒃᓴᑦᑎᓐᓂᑦ ᐸᕐᓇᐅᑎᖏᓐᓂᑦ 
ᐊᕐᕌᒍᑦᑎᓐᓄᑦ ᓯᕗᓪᓕᐅᑎᑕᐅᓂᖃᕐᒪᑦ 
ᐋᖅᑭᒋᐊᕈᑎᓂᑦ ᒪᓕᑦᑎᑦᑎᓂᕐᒧᑦ 
ᐊᑐᖅᑕᐅᑎᑦᑎᓂᕐᒧᑦ ᒪᓕᒐᕐᒧᑦ. ᑖᓐᓇ 
ᖃᓄᐃᓕᖓᓕᖅᑲᑦ ᒫᓐᓇ ᐅᓪᓗᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓕᓪᓗᒍ ᒥᔅᑕ ᕋᒻᐴᑦ. 
ᑖᒃᑯᐊ ᐱᐊᓂᒃᑕᐅᓯᒪᔪᐃᓐᓇᐅᓕᖅᑐᑦ. ᑕᐃᒪ 
ᐅᓂᒃᑳᓕᐅᖅᐸᓪᓕᐊᓕᖅᑐᒍᑦ ᑖᓐᓇ 
ᐱᐊᓂᒃᑕᐅᕕᔅᓴᓕᒃ ᑕᖅᑭᐅᓪᓗᐊᒥᖃᐃ, 
ᑕᖅᑭᒥᓪᓘᓐᓃᑦ ᒪᕐᕉᓐᓂᓪᓘᓐᓃᑦ ᑖᒃᑯᐊ  

ᑐᓂᒍᓐᓇᕐᓂᐊᕋᑦᑎᒍ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᕐᓂᒃ ᐱᓯᒪᒃᑲᓐᓂᓐᖏᓐᓇᒪ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐊᑎᓕᐅᖅᑕᐅᓯᒪᕖᑦ 
ᐃᖅᑲᖅᑐᐃᕕᓕᕆᔨᒃᑯᓪᓗ ᐊᓪᓚᕝᕕᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $9,207,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-
8. ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐃᑲᔪᖅᑕᐅᕕᒃ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$23,136,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-
9. ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓄᓇᓕᓐᓂᑦ 
ᐃᖅᑲᖅᑐᐃᓂᖅ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $4,792,000. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᓯᕗᓪᓕᐅᔾᔭᐅᓯᒪᒻᒪᑕ ᐃᓚᖓᓂ 
ᐸᕐᓇᐅᑎᑦᑎᓐᓂ ᑕᒪᒃᑯᐊ ᐃᓱᒫᓘᑕᐅᔪᐃᑦ 
ᐱᒋᐊᖃᑦᑕᕐᓂᖏᑦ. ᐅᖃᐅᑎᒍᓐᓇᖅᐱᑎᒎᑦ ᑭᓱᓂᒃ 
ᐃᓱᒫᓘᑎᖃᕐᒪᖔᔅᓯ ᑕᒪᑐᒧᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇᐃᓐᓂᐊᖅᑐᒍᑦ, ᐃᓚᖓᒍᑦ 
ᑖᓐᓇ ᐱᓕᕆᐊᕆᒐᓱᐊᕐᓗᒍ ᑕᒪᒃᑯᐊ ᑎᒥᐅᔪᑦ, 
ᑎᐅᒥᖃᑎᒌᑦ ᐱᓕᕆᖃᑎᒋᓗᒋᑦ ᐊᒻᒪᓗ 
ᓄᓇᓕᖕᒥᐅᖑᔪᑦ ᕼᐋᒻᒪᓚᒃᑯᓪᓗ, ᐸᓖᓯᒃᑯᓪᓗ, 
ᐃᓕᓐᓂᐊᕐᕖᓪᓗ, ᐃᖅᑲᖅᑐᐃᔨᓕᕆᓂᕐᒧᓪᓗ 
ᑲᑎᒪᔨᕋᓛᑦ ᑕᒪᑐᒥᖓ ᐅᖃᐅᓯᖃᕐᓗᑕ ᐃᓄᖕᓄᑦ 
ᖃᐅᔨᒪᔭᐅᑎᓂᖅᓴᐅᓗᒍ ᐊᒻᒪᓗ  

ᐋᖅᑭᒋᐊᕈᑎᒃᓴᓂᒃ ᕿᓂᕐᓗᑕ ᑕᒪᒃᑯᓄᖓ ᐊᒻᒪᓗ 
ᓄᑖᓂᒃ ᐃᑲᔫᑎᒃᓴᓂᒃ ᓴᖅᑭᑦᑎᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓕᕋᕙ ᒥᓂᔅᑕ 
ᑭᐅᕋᑖᕐᖓᑦ. ᑕᒪᓐᓇ ᖁᕕᐊᓇᓚᖓᒻᒪᑦ ᓄᓇᓖᑦ 
ᐊᒻᒪᓗ ᑕᒪᒃᑯᐊ ᖃᐅᔨᒪᔪᐃᑦ ᐃᓚᐅᑎᓪᓗᒋᑦ 
ᐃᖅᑲᖅᑐᐃᕕᓕᕆᓂᕐᒧᑦ.  
 
ᖄᖏᐅᑎᓇᓱᐊᓐᖏᑦᑐᖓ ᓇᓪᓕᐊᓐᓂᒃ 
ᐱᓕᕆᕕᓐᓂᑦ, ᑭᓯᐊᓂ ᐃᓱᒪᒃᓴᖅᓯᐅᖁᔨᒻᒥᒐᒪ, 
ᐅᖃᖅᑲᐅᒻᒥᒐᕕᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᐊᒻᒪ ᕼᐋᒻᓚᐅᔪᑦ, ᐃᓄᓕᕆᔨᑕᖃᕐᒪᑦ ᐊᒻᒪ 
ᐅᖃᖃᑎᖃᖅᑎᓂᑦ ᐊᒻᒪᓗ ᐋᓐᓂᐊᕕᓐᓂᑦ 
ᐃᓱᒪᖅᓴᖅᓯᐅᕆᐊᖃᕋᔭᕐᒥᒐᕕᑦ. 
 
ᓄᓇᓕᒃ ᑕᑯᓐᓇᓐᖑᐊᖅᑐᒍ ᐃᓚᐅᔪᒪᒐᔭᕐᒪᑕ 
ᑖᒃᑯᓇᓂᓕᒫᖅ. ᐃᓐᓇᕐᓄᑦ ᑲᑎᒪᔨᕋᓛᖃᕐᒥᔪᖅᑕᐅᖅ 
ᐊᒻᒪ ᒥᓂᔅᑕᒧᑦ ᐃᓱᒪᖁᔨᓪᓗᖓ ᓯᕗᓕᖅᑎᖃᕐᓗᑎᑦ 
ᐃᓚᐅᔪᖃᕐᓗᓂᓗ ᐃᓐᓇᖁᑎᑦᑎᓐᓂᑦ  
ᑲᑎᒪᔨᕋᓛᖑᓗᑎᑦ ᐊᒻᒪ ᑎᒥᐅᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᒋᕙᕋ, ᑖᓐᓇ ᐱᐅᑦᑎᐊᖅᑐᖅ. 
ᐃᓐᓇᕐᓂᑦ ᐃᓚᐅᔪᖁᑎᖃᖅᐳᒍᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᓄᑦ, ᑭᓯᐊᓂ 
ᑎᒥᐅᔪᐃᑦᑕᐅᖅ ᓄᓇᓕᓕᒫᓂ ᐃᑲᔪᑦᑎᐊᖃᑦᑕᕐᖓᑕ 
ᐃᓄᓕᕆᓂᕐᒧᑦ. 
 
ᐱᒻᒪᕆᐅᒻᒪᓪᓗ ᑕᒪᒃᑯᐊ ᑎᒥᐅᖃᑎᒌᑦ 
ᐅᖃᓕᒪᖃᑎᖃᖃᑦᑕᕆᐊᕐᓂᖏᑦ 
ᐃᓱᒪᓕᐅᖃᑦᑕᖅᑐᐃᑦ  

ᓄᓇᕗᑦ ᒐᕙᒪᖏᓐᓅᕈᓐᓇᖅᑐᑦ ᐱᓕᕆᕕᓐᓄᑦ 
ᐃᑲᔪᖅᓱᖅᑕᐅᒍᒪᓪᓗᑎᒃ ᑭᓱᒥᒃ 
ᐱᒋᐊᖅᑎᑦᑎᒍᒪᒍᑎᒃ ᓄᓇᓕᖏᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐲᑦ? 
(ᑐᓵᔨᑎᒍᑦ) ᐊᑎᕐᓂᒃ ᐱᓯᒪᒍᓐᓃᕋᒪ. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᓄᓇᓕᓐᓂᑦ ᐃᖅᑲᖅᑐᐃᓂᖅ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $4,792,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-3ᒨᑦ 
ᐅᑎᕐᓗᑕ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᒪᓕᒐᓕᕆᓂᖅ. ᐊᕕᒃᑐᖅᓯᒪᓂᖏᑦ ᐊᑭᓕᕆᐊᓖᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓗ. 
$76,002,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ ᑖᓐᓇ ᐱᐊᓂᒃᑲᑦᑎᒍ ᒪᓕᒐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᒐᒃᑯ ᑖᓐᓇ 
ᒥᓂᔅᑕ ᐊᖓᔪᖅᑲᐅᑎᖏᓪᓗ ᑖᒃᑯᐊ 
ᓵᖓᓃᒍᓐᓇᖅᑲᐅᒻᒪᑕ ᑲᑎᒪᑐᐃᓐᓇᖅᑐᑦ. ᒥᓂᔅᑕ 
ᒪᑐᓯᒍᑎᓐᓂᒃ ᐅᖃᕈᒪᕕᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓕᕙᒃᑲ ᑖᒃᑯᐊ 
ᑲᑎᒪᔨᐅᖃᑕᐅᔪᑦ ᐊᐱᖅᑯᑎᒋᖅᑲᐅᔭᖏᓐᓄᑦ 
ᑲᑎᒪᔨᕋᓛᓐᓂᓘᓐᓃᑦ ᖁᔭᒋᖃᑦᑕᖅᑕᒃᑲ ᐃᒪᓐᓇ 
ᑐᑭᒧᐊᕈᑎᒃᓴᓂᒃ ᐅᖃᐅᓯᖃᖃᑦᑕᕐᒪᖔᑕ. 
 

ᐱᓕᕆᖃᑎᒋᒍᒪᑦᑎᐊᕐᓂᐊᖅᑲᓯ ᑕᒫᓂ 
ᐊᕐᕌᒍᓂᐊᖅᑐᓂ. ᑕᒪᒃᑯᐊ ᐊᒥᓲᒻᒪᑕ ᐃᑲᔫᑎᒃᓴᐃᑦ 
ᐊᑐᐊᒐᐃᓪᓗ ᐊᐱᖅᑯᑎᖃᓯᖃᕐᓂᕈᑦᓯ 
ᐃᓱᒪᕐᓱᖅᑕᐃᓕ ᐃᓛ ᐅᖄᓚᑦᑕᐃᓕᒪᓂᐊᓐᖏᓚᓯ 
ᐅᕙᑦᑎᓐᓄᑦ ᒪᑐᐃᖓᑦᑎᐊᖅᑐᒍᑦ. 
 
ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐊᖓᔪᖅᑲᐅᑎᒃᑲ 
ᐃᖅᑲᓇᐃᔭᖅᑎᒃᑲ ᐃᑲᔪᕋᑕᕐᖓᑦ ᐅᕙᑦᑎᓐᓄᑦ 
ᑖᒃᑯᓂᖓ ᐋᖅᑭᒃᓱᐃᓚᐅᕐᖓᑕ ᐸᕐᓇᐅᑎᓂᒃ 
ᐱᓕᕆᔾᔪᑎᒃᓴᓄᑦ.  
 
ᖃᐅᔨᑎᒍᒪᒐᑦᓯ ᓇᓗᓇᐃᕐᓗᒍ ᑮᑦ, ᐅᐊᓐᑎ ᐱᐊᓐᔅ 
ᑖᓐᓇ ᐃᓕᓐᓂᐊᕌᓂᖃᑕᐅᓚᐅᖅᑐᖅ 
ᑮᓇᐅᔭᖅᑑᑎᒃᓴᓂᒃ ᕿᒥᕐᕈᔨᐅᓂᐊᖅᑐᖅ ᑖᓐᓇ 
ᐱᓕᕆᖃᑎᒋᓂᐊᖅᑕᕗᑦ ᑕᑯᖃᑦᑕᕐᓂᐊᖅᑕᓯ. 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ ᐊᖓᔪᖅᑲᐅᑎᑎᓪᓗ. (ᑐᓵᔨᑎᒎᕈᓐᓃᖅᑐᖅ) 
ᐃᖅᓱᒃᑏ, ᐊᓂᑎᒋᐊᖅᑐᓚᐅᕐᒥᒃᑭᑦ. 
 
ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᕆᒍᒪᓕᕐᒥᒐᒃᑯ ᑖᓐᓇ 
ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ ᒪᑐᐃᖅᓯᔾᔪᑎᒥᓂᒃ 
ᐱᑕᖃᕐᒪᖔᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᐃᓐᓇᐅᕈᓘᔭᖅᑐᖓ. 

ᑲᒪᒋᔭᕆᐊᓕᕗᑦ ᐱᔭᕇᖅᓴᕋᐃᓕᕋᑦᑎᒍ ᑕᐃᒪᓐᓇᓗ 
ᑲᔪᓯᓂᖃᕐᓂᐊᖅᑯᒍᑦᑐᖅ.  
 
ᐃᒃᓯᕙᐅᑖᖅ, ᖁᕕᐊᓱᑦᑐᖓ ᑲᑎᖃᑎᒋᒍᓐᓇᕋᒃᑭ 
ᑖᒃᑯᐊ ᑲᑎᒪᑐᐃᓐᓇᖅᑐᑦ ᐅᖃᐅᓯᖃᕐᓂᐊᕐᓗᑕ 
2009-2010 ᑭᓇᐅᔭᖅᑑᑎᒃᓴᑦ ᐊᒻᒪᓗ ᐸᕐᓇᐅᑏᑦ 
ᐱᓕᕆᐊᒃᓴᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ.  
 
ᑖᒃᑯᐊ ᐊᕐᕌᒍ 2009-2010 ᐃᒡᓗᓕᕆᔨᕐᔪᐊᑯᓐᓄᑦ 
ᑮᓇᐅᔭᖃᕈᓐᓇᐅ ᐅᓄᕐᓯᒋᐊᖅᑐᑦ $15,151,000 
ᑖᒃᑯᓄᖓ ᑭᓇᐅᔭᖅᑑᑎᒃᓴᓄᑦ 2008-09. ᑖᓐᓇ 
ᐃᓚᒋᐊᕈᑕᐅᓚᐅᖅᑎᓪᓗᒍ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᒃᑲᓐᓂᖅᑐᑦ $8,946,000 
ᑖᑦᓱᒪ ᖄᖓᒍᑦ.  
 
ᑖᒃᑯᐊ ᐃᓚᒋᐊᕈᑏᑦ 2008-09 ᐊᕐᕌᒍᐊᓂ 
ᐱᓕᕆᔾᔪᑕᐅᓂᐊᖅᑐᑦ ᐊᔾᔨᐅᖏᑦᑐᒃᑯᑦ 
ᓴᖅᑮᓚᐅᖅᑐᓂᒃ ᑲᖏᖅᖠᓂᕐᒥ ᑕᐃᒃᑯᐊ 
ᐆᒻᒪᖅᑯᑎᖏᑦ ᐋᖅᑭᓱᖅᑕᐅᒋᐊᖃᓚᐅᕐᖓᑕ ᐊᒻᒪᓗ 
ᐅᓄᕐᓯᒋᐊᕐᓂᖏᑦ ᑕᒪᒃᑯᐊ ᐅᖅᓱᐊᓗᐃᑦ ᐊᑭᖏᑦ 
ᐊᒻᒪᓗ ᑳᓐᑐᕌᒃ ᑳᓐᑐᕌᒃᒍᑕᐅᕙᑦᑐᑦ 
ᐅᓄᕐᓯᒋᐊᕐᓂᖏᑦ.  
 
ᑖᒃᑯᐊ ᐅᓄᖅᓯᒋᐊᕈᑕᐅᓗᐊᕐᒥᔪᑦ 2009-2010ᒥ 
ᐃᓚᖃᖅᑐᑦ $8,052,000 ᐊᐅᓚᔾᔪᑎᓄᑦ  
ᒪᑭᒪᔾᔪᑎᓄᓪᓗ ᐊᑭᐅᓂᐊᖅᑐᓄᑦ ᓄᑖᓄᑦ 
ᐃᒡᓗᑖᕆᔭᐅᓂᐊᖅᑐᓄᑦ ᑕᒫᓂ ᐊᕐᕌᒍᒥ 
$1,256,000. ᑖᒃᑯᐊ ᐅᖓᑖᓅᕈᑏᑦ 
ᐃᓪᓗᓕᕆᔨᕐᔪᐊᒃᑯᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᐱᓚᐅᖅᑕᑦᑕ ᐊᒻᒪᓗ ᐊᓯᖏᑦ ᐃᑲᔫᑕᐅᔪᑦ ᓲᕐᓗ 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᓴᓇᔨᐅᒋᐅᖅᓴᓂᕐᒧᑦ 
ᐃᓕᓐᓂᐊᖅᑐᑦ.  
 
ᑖᒃᑯᐊ ᑭᓐᖒᒪᒋᔭᐅᓂᖏᑦ ᐃᓪᓗᕗᑦ 
ᐊᑭᑐᓗᐊᓐᖏᓪᓗᑎᑦ ᓱᓕ ᑕᒪᓐᓇ ᐊᒃᓱᕉᑎᒋᒐᑦᑎᒍ 
ᑮᓇᐅᔭᑎᒍᑦ, ᒐᕙᒪᒃᑯᑦ ᐊᒃᓱᕉᑎᒋᒻᒪᒍᑦ ᓱᓕ 
ᐊᓯᐊᒍᑦ ᑮᓇᐅᔭᖃᕈᑎᔅᓴᓂᑦ ᕿᓂᖃᑦᑕᖅᑐᒍᑦ.  
 
ᐊᔭᐅᖏᓐᓇᓂᐊᖅᑕᕗᑦ ᒐᕙᒪᑐᖃᒃᑯᑦ 
ᐅᖃᐅᓯᕆᓗᒋᓪᓗ ᑕᒪᒃᑯᐊ ᐃᓪᓗᑭᔅᓴᓂᕐᒧᑦ 
ᓄᓇᕗᒻᒥ ᐃᓚᐅᓗᑎᑦ  

ᑮᓇᐅᔭᖅᑕᖃᒃᑲᓐᓂᖁᓪᓗᒍ ᑕᒪᑮᓐᓄᑦ 
ᐱᖁᑎᕐᔪᐊᓄᓪᓗ ᐊᒻᒪᓗ ᐊᐅᓚᔾᔪᑎᑦ ᐊᑭᖏᓐᓄᑦ.  
 
ᒐᕙᒪᑐᖃᒃᑯᑦ ᐃᑲᔪᖅᑎᒋᔭᕗᑦ ᓲᕐᓗ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ CMHC-ᓚᖃᑦᑕᓂᐊᖅᑲᒃᑲ, 
ᐱᒻᒪᕆᐅᒻᒪᑕ ᐃᓪᓗᓕᕆᓂᕐᒧᑦ ᓄᓇᕗᒻᒥ ᐊᒻᒪᓗ 
ᑕᐃᓐᓇ ᐊᑎᓕᐅᕈᑕᐅᕋᑖᓚᐅᖅᑐᖅ $109-ᒥᓕᐊᓐ 
ᑖᒃᑯᓂᖓ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂ 
ᐃᓚᖃᖅᑐᖅ $100-ᒥᓕᐊᓐᓂᑦ ᐅᑭᐅᖅᑕᖅᑐᒥ 
ᐃᓪᓗᑖᖅᐸᓪᓕᐊᒍᑕᐅᓂᐊᖅᑐᖅ. ᑖᒃᑯᐊ 
ᑕᑯᔅᓴᐅᑎᑦᑎᒻᒪᑕ ᑮᓇᐅᔭᐃᔭᖅᐸᓪᓕᐊᓂᖏᓐᓂ 
ᓄᓇᕗᒻᒧᑦ ᑖᒃᑯᐊ ᒐᕙᒪᑐᖃᒃᑯᑦ.  
 
ᖁᕕᐊᓱᒻᒪᕆᓐᓂᐊᖅᐳᖓ ᑭᐅᒍᓐᓇᕈᒪ 
ᐊᐱᖅᑯᑎᓯᓐᓂ ᑖᒃᑯᓄᖓ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ 2009-2010 
ᑮᓇᐅᔭᖅᑑᑎᔅᓴᖏᓐᓄᑦ ᐊᒻᒪᓗ ᐸᕐᓇᐅᑎᔅᓴᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐅᖃᕆᐊᖅᑐᖅᑐᓂᑦ ᓵᒨᖅᓯᒍᒪᕕᑦ?  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᑲᔪᖅᑎᒋᓂᐊᖅᑕᖏᒃ ᐃᓯᖅᑎᒍᓐᓇᕈᕕᒋᑦ.  
 
(ᑐᓵᔨᑎᒍᑦ) ᑎᑎᕋᖅᑕᐅᓯᒪᓂᐊᕐᖓᑦ, ᒥᓂᔅᑕ ᑐᑐ, 
ᑖᒃᑯᐊ ᑭᒃᑰᒻᒪᖔᑎᒃ ᐅᖃᐅᓯᕆᓚᐅᒃᑭᒃ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓂ ᑕᐃᕕᑦ ᐋᖅᑯᐊᖅ, 
ᐊᖓᔪᖅᑳᑉ ᑐᖏᓕᕆᔭᖓ ᓄᓇᕗᒻᒥ 
ᐃᓪᓗᖃᕐᑎᑦᑎᓂᕐᒧᑦ, ᐊᒻᒪᓗ ᓴᐃᒥᓐᓂᑦ ᐃᐅᕆᒃ 
ᐅᐃᑦᐅᐊᑦ, ᑮᓇᐅᔭᓕᕆᔨᒻᒪᕆᒃ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᑕᐃᓐᓇ ᐃᒃᓯᕙᐅᑕᕆᔭᖓ ᑲᑎᒪᔨᕋᓛᑦ  

ᐱᕙᓪᓕᐊᔪᓕᕆᔨᒃᑯᓐᓄᑦ ᓄᓇᓕᕆᔨᒃᑯᓐᓄᓪᓗ 
ᐅᖃᐅᓯᔅᓴᖃᖅᑳ? ᒥᔅᑕ ᖁᒻᒧᐊᑦᑐᖅ.  
 

ᖁᒻᒧᐊᑦᑐᖅ (ᑐᓵᔨᑎᒍᑦ): ᐄ. (ᑐᓵᔨᑎᒎᕈᓐᓃᖅᑐᖅ) 
ᐱᒋᐊᕈᓐᓇᓕᖅᑭᑖ? ᖁᔭᓐᓇᒦᒃ. ᐊᒻᒪᓗ 
ᓱᒃᑲᐃᒋᐊᕐᔫᒥᓂᐊᖅᐳᖓ ᐸᒃᑯᐊ 
ᓱᒃᑲᓕᓗᐊᕐᓂᕋᐃᖃᑦᑕᕐᒪᑕ ᓱᒃᑲᐃᒋᐊᕐᔫᒥᓂᐊᕋᒪ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)ᖁᕕᐊᓱᒃᑐᖓ 
ᒪᑐᐃᖅᓯᔾᔪᑎᒃᓴᓂᒃ ᐅᖃᐅᓯᖃᕆᐊᒃᓴᖅ 
ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ ᓄᓇᓕᓕᕆᓂᕐᒧᑦ ᐊᒻᒪ 
ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓇᓚᐅᖅᑎᓪᓗᒋᑦ 
2009-2010-ᒧᑦ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ 
ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᒡᓗᓕᕆᔨᕐᔪᐊᒃᑯᑦ 
ᑐᒃᓯᕋᐅᑎᖓᑦ ᐊᕐᕌᒍᒧᑦ 2009-2010 
ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑕᖏᓐᓂᒃ 
$128,168,000 ᐊᒥᓱᕈᕆᐊᖅᑕᐅᔪᑦ 62 
ᐳᓴᓐᑎᑲᓴᒻᒥᒃ ᑕᐃᒪᓐᖓ ᓴᖅᑮᒋᐊᓐᖓᓚᐅᖅᓯᒪᒻᒪᑕ 
ᐱᓕᕆᕕᐅᔪᑦ 2004-05 ᑮᓇᐅᔭᓂᒃ 
ᐊᑐᕐᓂᐊᖅᑕᖏᓐᓂᒃ. ᐃᖅᑲᓇᐃᔮᖑᔪᑦ ᐊᒥᓲᓂᖏᑦ 
ᑕᕝᕙᓂ ᐊᒥᓱᕈᕆᐊᖅᓯᒪᓕᖅᑐᑦ ᐃᒪᓐᓇᓂᑦ 70.0 
ᐃᖅᑲᓇᐃᔮᑦ 2004-05 ᐃᒪᓐᓇᓄᑦ 89.0 
ᐃᖅᑲᓇᐃᔮᑦ 2009-2010. 
 

ᒥᓂᔅᑕᐅᔪᖅ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, 
ᒪᓕᒐᓕᐅᖅᑎᐅᔪᑦ ᐊᐱᖅᓱᕈᕐᓇᖅᓯᓚᐅᕐᒥᔪᑦ 
ᐊᒥᓱᑲᓪᓚᐅᔪᓂᒃ ᐊᒻᒪ ᐃᓱᒫᓗᒍᑎᒋᔭᒥᓐᓂᒃ. 
 

ᐃᒃᓯᕙᐅᑖᖅ, ᒫᓐᓇᐅᔪᖅ ᐅᖃᕈᒪᔪᖓ ᑕᐃᒃᑯᐊ 
ᒫᓐᓇᓕᓴᐅᓂᖅᐹᑦ ᐅᓂᒃᑳᓕᐊᕆᓚᐅᖅᑕᖏᑦ 
ᑲᑎᒪᔨᕋᓛᖏᑕ ᑲᒪᓂᕐᒧᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᐃᑦ 
ᐊᑐᖅᑕᒥᓂᖏᓐᓄᑦ ᓇᓗᓇᐃᔭᐃᓯᒪᓚᐅᕐᒪᑕ 
ᐊᒥᓱᑲᓪᓚᐅᔪᓂᒃ ᐊᒻᒪ ᐊᑐᓕᖁᔭᐅᔪᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᐅᓂᖏᓐᓄᑦ 
ᐃᓪᓗᖁᑎᖏᓐᓄᑦ ᐊᒻᒪ ᑲᒪᓂᖏᓐᓄᑦ ᓄᑖᓄᑦ 
ᐃᓪᓗᖃᖅᑎᑦᑎᓂᐅᓂᐊᖅᑐᒧᑦ. ᑕᐃᒪᓕ ᑕᒪᒃᑯᐊ 
ᐅᖃᐅᓯᕆᔭᒃᑲ ᒪᑐᐃᖅᓯᔾᔪᑎᒋᔭᒃᑲ  
ᐅᖃᒃᑲᓂᔾᔮᓐᖏᑦᑐᑦ ᐅᖃᐅᓯᐅᕙᒌᖅᓯᒪᔪᓂᒃ 
ᒪᓕᒐᓕᐅᕐᕕᒻᒥ. 
 

ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2006-
07 ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᑕᐅᓚᐅᓐᖏᒻᒪᑕ 
ᒪᓕᒐᓕᐅᕐᕕᒻᒥ ᑭᓯᐊᓂ ᓯᑎᐱᕆ 18, 2008-ᒥ. 
ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᑦ 
ᓴᖅᑭᑕᐅᖃᑦᑕᕆᐊᖃᕋᓗᐊᕐᒪᑕ 
ᑭᖑᕙᓗᐊᓐᖏᓪᓗᑎᒃ. ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ 

ᑯᐊᐳᕇᓴᒃᑯᑦ ᐱᓕᕆᖃᑎᖃᖅᓯᒪᒻᒪᑕ 
ᑮᓇᐅᔭᓕᕆᔨᒃᑯᓐᓂᑦ ᑲᒪᓗᑎᒃ ᐱᓕᕆᐊᖑᔪᓂᒃ 
ᐅᓂᒃᑲᖃᑦᑕᕆᐊᖃᕐᓂᕐᒧᑦ ᐱᖃᓯᐅᔾᔨᔪᓂᒃ 
ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᖃᐅᔨᓴᖅᑕᐅᓯᒪᔪᓂᒃ ᑮᓇᐅᔭᑎᒍᑦ 
ᖃᓄᐃᓕᖓᓂᖏᓐᓄᑦ ᐅᓂᒃᑳᖅᓯᒪᔪᓂᒃ. 
 

ᓄᓇᕗᑦ ᒐᕙᒪᒃᑯᖏᑕ ᒫᓐᓇᐅᓂᖅᐸᐅᔪᖅ 
ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᖑᔪᑦ ᐱᓕᕆᕕᐅᔪᑦ 
ᑳᓐᑐᕌᖃᑦᑕᕐᓂᖏᓐᓄᑦ, ᓂᐅᕕᖃᑦᑕᕐᓂᖏᓐᓄᑦ ᐊᒻᒪ 
ᐊᑐᖅᑐᐊᖃᕐᑕᓂᕐᒧᑦ ᐱᓕᕆᐊᖏᓐᓂᒃ 
ᐱᖃᓯᐅᔾᔨᓯᒪᓐᖏᒻᒪᑕ ᑐᑭᓯᒋᐊᕈᑎᒃᓴᐅᔪᓂᒃ 
ᖃᓄᐃᓕᐅᖅᓯᒪᓂᖏᓐᓂᒃ ᒐᕙᒪᒃᑯᑦ 
ᑯᐊᐳᕇᓴᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ. 
ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᐱᔾᔪᑎᖃᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑕ 
ᑳᓐᑐᕌᖃᑦᑕᕐᓂᖏᓐᓂᒃ, ᓂᐅᕕᖃᑦᑕᕐᓂᖏᑦ ᐊᒻᒪ 
ᐊᑐᖅᑐᐊᖃᑦᑕᕐᓂᖏᓐᓂᒃ ᓴᖅᑭᑕᐅᖃᑦᑕᕆᐊᖃᕐᒥᔪᑦ 
ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ. 
 

2003-ᒥ ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ 
ᓴᖅᑮᓂᕐᒥᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᑲᑎᒪᔨᐅᔪᓂᒃ ᑲᒪᖃᑦᑕᕐᓂᐊᖅᑐᓂᒃ ᑕᒪᒃᑯᓂᖓ 
ᐱᔾᔪᑎᖃᖅᑐᓂᒃ ᒐᕙᒪᒃᑯᑦ ᐱᓕᕆᖃᑎᖃᕐᓂᖏᓐᓂᒃ 
ᐱᒻᒪᕆᐅᔪᓂᒃ ᒐᕙᒪᒃᑯᑦ ᑯᐊᐳᕇᓴᒃᑯᖏᓐᓂᑦ ᐊᒻᒪ 
ᑎᒥᖁᑎᖏᓐᓂᒃ. ᐊᐃᒃᐸᖓᓂ 
ᒪᓕᒐᓕᐅᖅᑎᖃᖅᑎᓪᓗᒋᑦ, ᒐᕙᒪᒃᑯᑦ 
ᐊᑐᖅᐸᓪᓕᐊᓕᓚᐅᕐᒪᑕ ᓴᖅᑮᕙᑦᑐᑎᒃ ᐊᕐᕌᒍᑕᒫᑦ 
ᒥᓂᔅᑕᐅᔪᓄᑦ ᑎᑎᖅᑲᐅᔪᓂᒃ ᓂᕆᐅᒋᔭᐅᔪᓂᒃ 
ᑕᒪᒃᑯᓄᖓ ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓄᑦ ᐊᒻᒪ 
ᑎᒥᖁᑎᖏᓐᓄᑦ ᓴᖅᑮᓂᐊᕐᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᑐᑭᒧᐊᒍᑎᒃᓴᐅᔪᓂᒃ 
ᐱᔾᔪᑎᖃᖅᑐᓂᒃ ᐊᐅᓚᓂᖏᓐᓄᑦ ᐊᒻᒪ 
ᖃᓄᐃᓕᐅᕐᓂᖏᓐᓄᑦ. 
 

ᒫᓐᓇᐅᔪᖅ ᒐᕙᒪᒃᑯᑦ, ᐊᖅᑯᑎᖃᖅᑐᑎᒃ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᑲᑎᒪᔨᓄᑦ, 
ᓇᓗᓇᐃᖅᓯᓯᒪᔪᑦ ᑲᒪᓂᐊᕐᒪᑕ ᐊᖏᖃᑎᒌᒍᑕᐅᔪᒥᒃ 
ᐊᑐᖅᑕᐅᕙᑦᑐᒥᒃ ᑕᐃᒪᐃᑦᑐᒧᑦ. ᑲᑎᒪᔨᕋᓛᖑᔪᑦ 
ᕿᓚᓈᖅᐳᑦ ᑭᓚᒻᒥᐅᓂᖅᓴᒃᑯᑦ 
ᓴᖅᑭᑕᐅᖃᑦᑕᕐᓂᐊᕐᓂᖏᓐᓄᑦ ᒪᓕᒐᓕᐅᕐᕕᒻᒧᑦ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐋᖅᑭᒃᑕᐅᓯᒪᔪᓂᒃ 
ᑐᕌᖓᑎᑕᐅᔪᓂᒃ ᒐᕙᒪᒃᑯᑦ ᑯᐊᐳᕇᓴᒃᑯᖏᓐᓄᑦ 
ᑎᒥᖁᑎᖏᓐᓄᓪᓗ, ᐱᖃᓯᐅᑎᓪᓗᒋᑦ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᓐᓄᑦ. 
 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 
2008-09 ᐊᕐᕌᒍᑕᒫᑦ ᒥᓂᔅᑕᐅᔪᑦ ᑎᑎᖅᑲᖏᑦ 

ᓂᕆᐅᒋᔭᖏᓐᓄᑦ ᑯᐊᐳᕇᓴᒃᑯᑦ 
ᐊᖓᔪᖅᑳᕐᔪᐊᖓᓄᑦ ᓇᓗᓇᐃᖅᓯᓚᐅᕐᒪᑦ “ᒫᓐᓇ 
ᓈᒻᒪᒻᒪᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᒃᑯᖏᑦ ᒫᓐᓇᐅᔪᖅ ᐋᖅᑭᒃᓯᒪᓂᖏᓐᓄᑦ 
ᐊᒻᒪ ᐊᐅᓚᓂᖓᑕ ᐋᖅᑭᒃᓯᒪᓂᖏᑦ ᓱᓕ 
ᓇᒻᒪᓈᖅᓯᒪᒐᓗᐊᕐᒪᖓᑕ ᐃᒡᓗᖃᕐᓂᕐᒧᑦ 
ᑭᓐᖑᒪᔭᖏᓐᓄᑦ ᓄᓇᕗᒻᒥᐅᑦ.” 
 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 
2009-2010 ᐱᓕᕆᓂᕐᒧᑦ ᐸᕐᓇᒍᑕᐅᔪᖅ 
ᓇᓗᓇᐃᖅᓯᓯᒪᒻᒪᑦ ᐃᓚᖓᑦ ᓯᕗᓪᓕᐅᔾᔭᐅᖁᔭᐅᔪᖅ 
ᐅᓇ “ᓯᕗᒧᐊᒋᐊᕐᓂᕐᒧᑦ ᑲᒪᒋᓗᒋᑦ ᐊᑐᓕᖁᔭᐅᔪᑦ 
ᓴᖅᑭᓯᒪᔪᑦ ᕿᒥᕐᕈᓇᑦᑕᐅᓚᐅᖅᓯᒪᓂᖏᑦ 
ᐋᖅᑭᒃᓯᒪᓂᖏᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᒃᑯᖏᑕ ᖃᐅᔨᓇᓱᐊᕐᓗᑎᒃ ᖃᓄᖅ 
ᐊᑲᐅᓂᖅᐸᐅᔪᒃᑯᑦ ᐃᒡᓗᓕᐅᕐᓂᕐᒧᑦ ᑲᒪᔪᓐᓇᕐᒪᖔᑕ 
ᓄᓇᕗᒻᒥ ᐃᓱᒪᒋᓗᒋᑦ ᐃᖅᑲᓇᐃᔭᖅᑐᑦ ᐊᒻᒪ 
ᖃᐅᔨᓇᓱᐊᕐᓗᑎᒃ ᓇᐅᒃᑯᑦ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ 
ᐃᑲᔪᖅᑐᑕᐅᒃᑲᓐᓂᕆᐊᖃᕐᒪᖔᑕ ᑐᕌᕐᓂᐊᕐᒪᑕ 
ᑕᐅᑐᓐᖑᐊᖅᑕᒥᓄᑦ, ᐱᓇᓱᐊᖅᑕᖓᓄᑦ ᐊᒻᒪ 
ᑐᕌᖅᑕᖓᓄᑦ.” ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ 
ᕿᒥᕐᕈᓇᓐᓂᐊᕆᐊᒃᓴᖅ ᑕᐃᒃᑯᓂᖓ 
ᖃᐅᔨᔭᐅᓯᒪᔪᓂᒃ ᕿᒥᕐᕈᓇᓐᓂᐅᓚᐅᖅᑐᒥᒃ. 
 

ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᒥᓂᔅᑕᐅᔪᖅ 
ᑲᒪᒋᔭᖃᖅᑐᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐅᖃᓚᐅᕐᒪᑦ ᑯᐊᐳᕇᓴᒃᑯᑦ 
ᑲᒪᓂᐊᕐᒪᑕ “ᐊᑕᖐᓗᑎᒃ ᐊᒻᒪ ᓄᓇᕗᓕᒫᒥ 
ᐃᒡᓗᖃᕆᐊᖃᕐᓂᕐᒧᑦ ᖃᐅᔨᓴᕐᓂᐅᔪᑦ.” 
ᑲᑎᒪᔨᕋᓛᖑᔪᑦ ᕿᓚᓈᖅᐳᑦ 
ᓴᖅᑭᑕᐅᓂᐊᕐᓂᖓᓐᓄᑦ ᖃᐅᔨᓴᕈᑎᒥᓂᐅᔪᑦ ᐊᒻᒪ 
ᐃᑲᔪᖅᑐᐃᓪᓗᑎᒃ ᒥᓂᔅᑕᐅᔪᒥᒃ ᑕᐃᒃᑯᓂᖓ 
ᖃᐅᔨᔾᔪᑕᐅᔪᓂ ᐊᑐᕐᓂᐊᕐᓂᖓᓂᒃ 
ᒐᕙᒪᑐᖃᒃᑯᓐᓄᑦ ᐊᔪᐃᓐᓇᑲᓐᓂᕈᑎᒋᓂᐊᕐᓗᒋᑦ 
ᐃᒡᓗᑖᖅᑎᑕᐅᒃᑲᓐᓂᕈᒪᓂᕐᒧᑦ. 
ᓯᑎᐱᕆ 13, 2005-ᒥ, ᓄᓇᕗᑦ ᒐᕙᒪᒃᑯᖏᑦ 
ᑐᓴᖅᑎᑦᑎᓚᐅᕐᒥᔪᑦ ᓄᑖᖑᔪᓂᒃ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᑎᓂᕐᒧᑦ ᐅᐸᓗᖓᐃᔭᐅᑕᐅᔪᒥᒃ ᐊᒻᒪ 
ᐊᑐᐊᒐᐅᔪᒥᒃ. ᑕᒪᓐᓇ ᑐᓴᖅᑎᑦᑎᓂᐅᔪᖅ 
ᓇᓗᓇᐃᖅᓯᓚᐅᖅᑐᖅ “ᓄᑖᖑᔪᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 
ᐅᐸᓗᖓᐃᔭᐅᑕᐅᔪᖅ ᓯᐊᒻᒪᖅᓯᒪᓂᖃᕐᓂᐊᑦ 
ᐊᕐᕌᒍᓂᑦ ᑕᓪᓕᒪᓂᑦ ᖁᓕᓄᑦ ᐊᑯᓂᐅᓂᖃᕐᓗᓂ. 
ᑕᐃᒃᓱᒪᓂᐅᓕᖅᐸᑦ, ᒐᕙᒪᒃᑯᑦ ᑭᓱᑐᐃᓐᓇᐃᑦ 
ᐊᑭᑦᑐᐸᓪᓕᐊᓂᖏᓐᓄᑦ ᒪᓕᓪᓗᑎᒃ 
ᐊᑭᑦᑐᕆᐊᕆᓂᐊᖅᑐᑦ ᐃᓘᒧᑦ ᐊᑭᓕᐅᑕᐅᕙᑦᑐᓂᒃ 
ᓄᓇᕗᒻᒥ ᓄᓇᖃᖅᑐᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᔪᓐᓃᐸᓪᓕᓂᐊᓗᑎᒃ ᑕᒪᒃᑯᓇᓂ 
ᓇᒻᒥᓂᖅ ᐃᒡᓗᖃᕐᕕᐅᓂᖅᓴᐅᔪᓂᒃ ᓲᕐᓗ 
ᐃᖃᓗᓐᓂ ᐊᒻᒪ ᑲᖏᖅᖠᓂᕐᒥ ᐊᒻᒪ 
ᐃᖃᓗᒃᑑᑦᓯᐊᖅ. ᓄᓇᕗᑦ ᒐᕙᒪᖏᑦᑕ 
ᐃᖅᑲᓇᐃᔭᖅᑎᖏᓐᓂᒃ ᐃᒡᓗᖃᖅᑎᑦᓯᓂᖅ 
ᑲᔪᓯᓯᒪᓂᐊᖅᑐᖅ ᐱᑕᖃᖅᑎᑕᐅᓂᖏᑦ ᐊᓯᖏᓐᓂ 
ᓄᓇᓕᐅᔪᓂ ᑎᑭᒐᓱᐊᕐᓂᖓᓂ ᓇᖕᒥᓂᖃᖅᑐᑦ 
ᓂᐅᕈᑎᖃᕈᓐᓇᕐᓂᖏᑦ.” 
 

ᒫᓐᓇᒫᖅ ᐊᕐᕌᒍᓂ ᐃᓱᒫᓘᑎᒥᒃ ᓴᖅᑮᔪᖃᖅᓯᒪᔪᖅ 
ᐱᓪᓗᒍ ᐊᒃᑐᐃᓂᖓ ᑖᓐᓇ ᓄᓇᕗᑦ ᒐᕙᒪᖏᑦᑕ 
ᐃᖅᑲᓇᐃᔭᖅᑎᖏᓐᓂᒃ ᐃᒡᓗᖃᖅᑎᑦᓯᓂᕐᒧᑦ 
ᐊᑐᐊᒐᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ ᐊᒻᒪ 
ᑎᒍᒥᐊᕈᓐᓇᕐᓂᖏᑦ ᐃᖅᑲᓇᐃᔭᖅᑎᓂᒃ. ᐊᕐᕌᓂ 
ᑮᓇᐅᔭᖅᑑᑎᒃᓴᑦ ᐅᖃᐅᓯᐅᑎᓪᓗᒋᑦ 
ᑐᓴᖅᑎᑦᓯᓚᐅᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᐃᒡᓗᓂᒃ ᐊᑐᖅᑐᐊᖅᑎᑦᓯᓂᖅ ᐅᑎᖅᑎᑕᐅᓛᖅᑐᑦ 
ᐊᑭᓖᔾᔪᑕᐅᖃᑦᑕᓚᐅᖅᑐᑎᑐᑦ ᔮᓄᐊᕆ 2007. 
 

ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2009-2010 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᑦ ᐅᖃᖅᓯᒪᖕᒪᑕ 
ᑖᒃᑯᐊ ᓯᕗᓪᓕᐅᖃᑕᐅᔪᑦ ᐃᓚᖃᕐᓂᖏᓐᓂᒃ 
“ᖁᕝᕙᕆᐊᕐᓗᒋᑦ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᓯᓂᕐᒧᑦ ᐱᓕᕆᐊᑦ, ᐱᓗᐊᖅᑐᒥᒃ 
ᓄᓇᓕᐅᔪᓂ ᐱᕈᖅᐸᓪᓕᐊᔪᓂᒃ ᐃᖅᑲᓇᐃᔭᖅᑏᑦ 
ᐃᒡᓗᒋᒋᐊᖃᖅᑕᖏᓐᓄᑦ ᐊᒻᒪ 
ᐱᑕᖃᖅᑎᑦᓯᓂᖅᓴᐅᓗᓂ ᐊᓯᐊᒎᕈᑕᐅᔪᓐᓇᖅᑐᓂᒃ 
ᓄᓇᕗᑦ ᒐᕙᒪᖏᑦᑕ ᐃᖅᑲᓇᐃᔭᖅᑎᖏᑦ ᓇᖕᒥᓂᖅ 
ᐃᒡᓗᑖᖅᐸᓪᓕᐊᖁᓪᓗᒋᑦ.” 
 

ᑲᑎᒪᔨᕋᓛᑦ ᐅᖃᐅᓯᖃᕈᒪᑦᓯᐊᕐᓂᐊᖅᐳᑦ ᑖᒃᑯᓂᖓ 
ᐸᕐᓇᐅᑎᓂ ᑐᑭᒧᐊᒍᑕᐅᓂᐊᖅᑐᓂᒃ ᒐᕙᒪᒃᑯᓐᓄᑦ 
ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᑦ. 
ᖃᐅᔨᓴᕈᑕᐅᓂᖓ ᐊᒃᑑᑕᐅᓚᐅᖅᑐᑦ ᑖᑦᓱᒧᖓ 
ᐊᑐᐊᒐᕐᒧᑦ ᐊᑐᖅᑎᓪᓗᒋᑦ 2005 ᐊᒻᒪ 2008 
ᐊᑐᖅᑕᐅᒋᐊᖃᕐᓂᐊᖅᑐᖅ 
ᐃᓱᒪᓕᐅᕈᑎᖃᑦᓯᐊᕐᓂᐊᕐᓗᓂ ᓯᕗᓂᒃᓴᒧᑦ. 
 

ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
2008-09-ᒥ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ 
ᐅᖃᖅᓯᒪᖕᒪᑦ ᑖᒃᑯᐊ “ᑲᑎᒪᓚᐅᕐᓂᖏᓐᓂᒃ 
ᐃᓕᓐᓂᐊᖅᓯᓐᓈᑦ ᑲᖏᖅᖠᓂᕐᒥ ᐊᐃᐳᕈ 2007-ᒥ 
ᑕᒪᒃᑯᐊ ᐊᐅᓚᑦᑎᔨᐅᔪᑦ ᓄᓇᓖᑦ 
ᐃᒡᓗᓕᕆᔨᖏᓐᓄᑦ ᑲᑎᒪᖃᑎᖃᓚᐅᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 
ᐃᓚᐅᖁᓪᓗᒋᑦ ᑕᒪᑐᒧᖓ ᖃᓄᖅ 
ᐋᖅᑭᒋᐊᖅᑕᐅᒐᔭᕐᓂᖓᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᑐᖅᑐᐊᕈᑎᓂᒃ 
ᐊᑭᐅᔪᓂᒃ. ᑖᒃᑯᐊ ᖃᐅᔨᔭᐅᔪᑦ ᑕᒡᕙᓂ ᑲᑎᒪᓂᕐᒥ 
ᐃᓕᓐᓂᐊᖅᓯᓐᓈᑦ ᕿᒥᕐᕈᔭᐅᓂᐊᖅᑐᑦ ᐊᒻᒪ 
ᑐᓂᔭᐅᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᖏᕈᑕᐅᔪᒃᓴᐅᓗᑎᒃ ᐊᑐᓕᖅᑎᑕᐅᒐᔭᕐᓂᖏᓐᓂᒃ 
2008-ᒥ.” ᑭᓯᐊᓂ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ 2009-2010 ᐸᕐᓇᐅᑎᖏᑦ 
ᐅᖃᐅᓯᖃᓐᖏᒻᒪᑕ ᓄᓇᓖᑦ ᐃᒡᓗᖁᑎᖏᓐᓂᒃ 
ᐊᑐᖅᑐᐊᕐᓂᕐᒧᑦ ᐊᑭᐅᔪᓂᒃ ᐊᒻᒪ ᓇᓗᓇᕈᓐᓃᖅᑐᖅ 
ᒥᓂᔅᑕᓄᑦ ᑕᒪᓐᓇ ᐊᕐᕌᒍᒐᓴᖕᓂᑦ 
ᐋᖅᑭᒋᐊᖅᑕᐅᓚᐅᖅᓯᒪᓐᖏᓐᓂᖓ. 
 

ᒥᓂᔅᑕᐃᑦ ᑕᖅᑭᓯᒪᑎᓪᓗᒋᑦ, ᑲᑎᒪᔩᑦ 
ᓴᖅᑭᑎᑦᓯᓚᐅᕐᒪᑕ ᐅᖃᐅᓯᒃᓴᒥᒃ ᐱᓪᓗᒋᑦ 
ᐃᒡᓗᓕᕆᔨᒃᑯᓐᓄᑦ ᐊᑭᓕᖅᑑᑕᐅᕙᒃᑐᑦ 
ᐊᑐᖅᑐᐊᕐᓂᕐᒧᑦ ᐊᒻᒪ ᐅᔾᔨᕈᓱᒃᑐᑎᒃ 
ᐱᒻᒪᕆᐅᓂᖓᓂᒃ ᑕᒪᒃᑯᐊ ᐃᒡᓗᑖᕋᓱᐊᖅᑐᑦ, 
ᐃᖅᑲᓇᐃᔭᒍᒪᒍᓐᓃᑐᐃᓐᓇᔾᔮᖏᒃᑲᓗᐊᕐᒪᖔᑕ. 
ᑲᑎᒪᔩᑦ ᑎᓕᐅᕆᓚᐅᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᔾᔫᒥᔮᖃᑦᑕᖁᓪᓗᒋᑦ 
ᐃᒡᓗᓄᑦ ᐊᑭᓕᖅᑑᑎᓂᒃ ᐊᒻᒪᓗ ᐊᑐᓕᖁᔨᓗᑎᒃ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖁᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᑖᒃᑯᐊ ᓄᓇᕗᑦ 
ᒐᕙᒪᖏᑦᑕ ᐊᐅᓚᑦᓯᖃᑦᑕᕐᒪᑕ 
ᐃᑲᔫᓯᐊᖅᑎᑦᓯᔾᔪᑎᖏᓐᓂᒃ. 
 

ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
2008-09-ᒥ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ 
ᐅᖃᖅᓯᒪᖕᒪᑦ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 
“ᓴᓐᖏᒃᑎᒋᐊᕐᓗᒋᑦ ᓄᓇᓖᑦ ᐃᒡᓗᓕᕆᔨᖏᑦᑕ 
ᑮᓇᐅᔭᓕᕆᓂᖏᓐᓄᑦ ᐊᐅᓚᑦᓯᔾᔪᑎᖏᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑎᒍᒥᐊᓕᕐᓗᑎᒃ 
ᐊᑭᓕᖅᑑᑕᐅᕙᒃᑐᓂᒃ ᐊᐅᓚᑕᐅᔪᓐᓇᓐᖏᑦᑐᓄᑦ 
ᐆᒻᒪᖅᑯᑎᓄᑦ ᐊᑭᓕᕆᐊᓕᖏᑦ ᓄᓇᓖᑦ 
ᐃᒡᓗᓕᕆᔨᖏᑦᑕ ᐊᒻᒪ ᐃᑲᔫᑏᑦ ᐱᔪᓐᓇᖅᑎᓪᓗᒋᑦ 
ᐅᓄᖅᓯᒋᐊᕐᓗᒋᑦ ᐃᒡᓗᓕᕆᔨᒃᑯᑦ ᐃᓗᐊᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᑦ ᐱᓪᓗᒋᑦ 
ᐊᓪᓚᒡᕕᓕᕆᓂᖅ, ᐋᖅᑭᐅᒪᑎᑦᓯᓂᖅ ᐊᒻᒪ 
ᑲᑎᖅᓱᐃᓂᖅ ᐊᑭᓕᖅᑐᑎᓂᒃ ᐃᒡᓗᓂᒃ 
ᐊᑐᖅᑐᐊᕈᑎᓄᑦ. ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᑐᑦ 
ᐱᕙᓪᓕᐊᑎᑦᓯᓪᓗᑎᒃ ᑐᑭᓯᒋᐊᕐᕕᒃᓴᒥᒃ 
ᖃᕆᓴᐅᔭᒃᑯᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑎᒍᒥᐊᓕᑦᓴᐅᑎᒋᓂᐊᕐᒪᑕ ᐊᐅᓚᑕᐅᔪᓐᓇᖏᑦᑐᓂᒃ 
ᐊᑭᓕᕆᐊᓕᖕᓂᑦ ᐆᒻᒪᖅᑯᑎᓄᑦ ᑭᒡᒐᖅᑐᕐᓗᒋᑦ 
ᓄᓇᓖᑦ ᐃᒡᓗᓕᕆᔨᖏᑦ.” ᑖᒃᑯᐊ ᑲᑎᒪᔨᕋᓛᑦ 
ᕿᓚᓈᕈᑎᖃᖅᐳᑦ ᑐᓴᖅᑭᑕᐅᓂᒃᓴᒥᓂᒃ ᑕᒪᑐᒪ 
ᓯᕗᒻᒧᐊᑦᓯᐊᕐᓂᐊᓂᒃ ᐱᒋᐊᖅᑎᑕᐅᔫᑉ. 

ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2008-09-ᒥ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ ᐅᖃᖅᓯᒪᖕᒪᑦ 
ᑖᒃᑯᐊ ᐊᑭᖏᑦ ᐆᒻᒪᖅᑯᑏᑦ ᓄᓇᓖᑦ 
ᐃᒡᓗᓕᕆᔨᖏᓐᓄᑦ ᐅᓄᖅᓯᒋᐊᕐᓂᐊᖅᑐᑦ 
ᑕᒡᕙᓐᖓᑦ $55,909,000 2008-09-ᒥ ᑎᑭᓪᓗᒍ 
$64,055,000 2009-2010-ᒥ. ᑖᓐᓇ 
ᐅᓄᖅᓯᒋᐊᖅᑐᖅ 14.5 ᐳᓴᓐᑎᒥᒃ. ᑖᒃᑯᐊ 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᔪᑦ ᑖᒃᑯᐊ 
“ᐆᒻᒪᖅᑯᑎᓄᑦ ᐊᑭᓕᐅᑏᑦ ᐃᓚᖃᖅᑐᑦ 
ᐆᒻᒪᖅᑯᑎᓂᒃ, ᐅᖅᓱᐊᓗᖕᓄᑦ, ᐃᒪᕐᒧᑦ ᐊᒻᒪ 
ᑭᓈᓗᖕᓄᑦ ᐊᒻᒪ ᐊᒃᑕᑯᐃᑦ 
ᑲᑎᖅᓱᖅᑕᐅᓂᖏᓐᓄᑦ.” ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᔪᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪ 
ᐱᓕᕆᕕᐊᓂ ᓄᓇᓖᑦ ᒐᕙᒪᓕᕆᔨᖏᑦᑕ, 
ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑏᑦ ᐱᓕᕆᖃᑎᒌᖁᓪᓗᒋᒃ 
ᕿᓈᓗᑎᒃ ᖃᓄᖅ ᑕᒪᓐᓇ ᐅᖃᐅᓯᐅᒐᔭᕐᓂᖓᓂᒃ 
ᐊᑐᖅᑐᐊᕐᓂᕐᒧᑦ ᐊᑭᓕᖅᑐᐃᔾᔪᑏᑦ. 
 

ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2006-07-ᒥ 
ᐊᕐᕌᒍᑕᒫᑦᓯᐅᑏᑦ ᐅᓂᒃᑳᖏᓐᓂᒃ ᐅᖃᖅᓯᒪᖕᒪᑕ 
ᑖᒃᑯᐊ ᑲᑎᓪᓗᒋᑦ $7,452,000 
ᐊᑐᖅᑕᐅᓚᐅᕐᓂᖏᓐᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐱᓪᓗᒋᑦ ᓇᖕᒥᓂᖅ ᐃᓗᑖᖅᑎᑦᓯᔾᔪᑎᓂᒃ 2006-07-
ᒥ. ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2009-
2010-ᒥ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ 
ᐅᖃᖅᓯᒪᖕᒪᑦ ᑖᒃᑯᐊ ᓯᕗᓪᓕᐅᑎᓯᒪᔭᖏᑦ 
ᐃᓚᖃᕐᓂᖏᓐᓂᒃ “ᐱᐊᓂᒃᑕᐅᓗᑎᒃ 
ᕿᒥᕐᕈᔭᐅᓂᖏᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ 
ᐊᑐᐊᒐᐃᑦ ᐊᒻᒪᓗ ᑐᑭᒧᐊᒍᑏᑦ 
ᐃᑲᔪᖅᓱᐃᔾᔪᑎᒋᓗᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᒡᓗᓕᕆᔨᓄᑦ 
ᓴᖅᑭᐅᒪᑎᑦᓯᑎᓪᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᖃᖅᑎᑦᓯᔾᔪᑎᖏᓐᓂᒃ ᑖᒃᑯᐊ 
ᑮᓇᐅᔭᖃᖅᑎᑕᐅᕙᒃᑐᖅ ᐊᕐᕋᒍᑕᒫᑦ 
ᑮᓇᐅᔭᖅᑑᑎᒃᓴᑎᒍ. 
 

ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2009-2010-ᒥ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ ᐅᖃᖅᓯᒪᖕᒪᑦ 
ᑖᒃᑯᐊ “ᒫᑦᓯ 2009-ᒥ ᐱᓕᕆᐊᖑᓂᖓ 
ᐊᖏᕐᕋᖃᓐᖏᓐᓂᕐᒧᑦ ᐱᓕᕆᐊᑦ ᓄᒃᑎᖅᑕᐅᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᓇᓐᖓᑦ 
ᐃᒡᓗᓕᕆᔨᕐᔪᐊᒃᑯᓐᓂᒃ. ᑖᒃᑯᐊ ᑯᐊᐳᕇᓴᒃᑯᑦ 
ᐸᕐᓇᐅᑎᖃᖅᐸᓪᓕᐊᔪᑦ ᐱᓕᕆᔾᔪᑎᒃᓴᓂᒃ 
ᐋᖅᑭᒃᓯᔾᔪᑕᐅᓂᐊᕐᓗᓂ ᐊᖏᕐᕋᖃᓐᖏᓐᓂᕐᒧᑦ 
ᐃᑲᔪᕐᕕᖕᒥᑦ.” $200,000 
ᑮᓇᐅᔭᖅᑑᑎᒃᓴᕆᑎᑕᐅᔪᖅ ᑖᒃᑯᓄᖓ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᓂᖏᓐᓄᑦ. ᑖᒃᑯᐊ 
ᑲᑎᒪᔨᕋᓛᑦ ᕿᓛᓈᕈᑎᖃᖅᐳᑦ 

ᑐᑭᓯᒋᐊᖅᑎᑕᐅᓂᐊᕐᓂᕐᒥᓂᒃ ᑕᒪᓐᓇ 
ᐱᓕᕆᐊᖑᓂᖓ ᐃᑲᔪᖅᑎᒃᓴᐃᑦ ᐱᓪᓗᒋᑦ. 
 
ᐃᒃᓯᕙᐅᑖᖅ, ᑕᒡᕙ ᐃᓱᓕᑕᒃᑲ ᒪᐃᖅᓯᔾᔪᑎᒃᑲ 
ᑖᒃᑯᓄᖓ 2009-2010 ᑮᓇᐅᔭᖅᑑᑎᒃᓴᓄᑦ ᐊᒻᒪ 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᑖᒃᑯᓄᖓ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᑐᐃᓐᓇᕐᓂᑦ 
ᐱᑕᖃᖅᑳᑦ? ᒥᔅᑕ ᕋᓐᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐃᑦ ᐅᖃᐅᓯᕐᖓᐅᑎᖏᓐᓂᑦ ᐅᖃᖅᑲᐅᒻᒪᑦ 
ᐃᓪᓗᑕᖃᕆᐊᖃᕐᖓᑦ ᐊᑭᑐᓗᐊᓐᖏᑦᑐᓂᒃ 
ᐃᓪᓗᖃᖅᑎᑦᑎᒋᐊᖃᖅᑐᑎᒃ ᐊᓯᖏᓐᓂᓪᓗ 
ᕿᓂᕆᐊᖃᕋᑦᑕ ᑮᓇᐅᔭᖅᑖᖅᑎᑕᐅᒍᓐᓇᕐᒪᖔᑦᑕ 
ᐃᓪᓗᓕᕆᔨᕐᔪᐊᒃᑯᑦ ᕿᓂᖅᓯᒪᕚᑦ ᐊᓯᖏᓐᓂᑦ 
ᑮᓇᐅᔭᖃᖅᑎᑦᑎᕕᐅᔪᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᐊᔅᓱᐊᓗᒃ 
ᐱᒻᒪᕆᐊᓘᒻᒪᑦ ᑖᒃᑯᓄᖓ 
ᐅᖃᐅᑕᐅᖃᑦᑕᖅᓯᒪᓪᓗᓂ. ᑕᒪᓐᓇ 
ᐃᓪᓗᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᒋᔭᕗᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖏᑦ 
ᖃᑦᑏᓐᓇᕈᖅᐸᓪᓕᐊᑐᐃᓐᓇᕐᖓᑕ, ᐱᔾᔪᑎᒋᓪᓗᒍ 
ᑕᐃᒃᑯᐊ ᐊᑭᓕᖅᓯᒪᔭᕆᐊᓖᑦ 
ᑮᓇᐅᔭᖃᖅᑎᑕᐅᔾᔪᑎᒋᑦ ᐲᖅᑲᑦᑕᓲᖑᒻᒪᑕ.  
 
ᐱᔭᕆᐊᑦᑐᕈᑎᓯᒪᔪᒻᒪᕆᐅᒻᒪᑦ ᒐᕙᒪᒃᑯᓐᓄᑦ 
ᑮᓇᐅᔭᖃᕈᑕᐅᓂᐊᖅᑐᓂᒃ ᐊᐅᓚᓂᖏᓐᓄᑦ 
ᒪᑭᒪᔾᔪᑎᒋᓂᐊᖅᑕᖏᓐᓄᑦ. ᖄᖓᒍᒃᑲᓂᕐᓗ 
ᓄᓇᕗᒻᒥ ᐃᓪᓗᖃᖅᑎᑦᑎᔨᐅᔪᑦ ᕿᒥᕐᕈᓪᓗᒋᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖅᑎᑕᐅᓯᒪᓂᕆᔭᕗᑦ 
1,000-ᑲᓐᓂᐅᒐᔭᕐᖓᑕ ᐃᓪᓘᔪᑦ ᐊᕐᕌᒍᓂᑦ 
ᐱᖓᓱᓂᑦ ᑲᑎᓪᓗᒋᑦ.  
 

$20,000-ᓂᑦ ᐊᕐᕌᒍᒥᑦ ᐊᑕᐅᓯᕐᒥᑦ ᐊᑭᖃᖅᑐᑎᒃ 
ᑕᐃᒃᑯᐊ ᒪᑭᒪᑎᓪᓗᒋᑦ ᐃᓪᓘᔪᑦ, 
ᐊᒥᓱᑲᓪᓚᕈᓘᒻᒥᒻᒪᑕ. ᐅᖃᖃᑎᖃᖅᐸᓪᓕᐊᒻᒥᔪᒍᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ ᑲᓇᑕᒥ ᖃᓄᖅ ᑕᒪᓐᓇ 
ᑲᒪᒋᒃᑲᓐᓂᕈᓐᓇᕐᒪᖔᑦᑎᒍ. ᐄ, ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒪᔫᒐᓗᐊᑦ 
ᐊᔅᓱᕈᕐᓇᓂᐊᖅᑐᑦ ᐅᕙᑦᑎᓐᓄᑦ ᓄᓇᕗᒻᒥ 
ᒐᕙᒪᐅᓗᑕ ᐅᖃᖃᑎᒌᑉᐸᑦᑐᑕᓗ ᑕᐃᒃᑯᓄᖓ. 
 
ᑲᑎᒪᔭᖅᑐᖃᑕᐅᓛᕐᒥᔪᖓ ᐃᓪᓗᓕᕆᔨᒃᑯᑦ 
ᒥᓂᔅᑕᖏᓐᓄᑦ ᑲᑎᒪᖃᑕᐅᓗᑕ. ᑕᒪᓐᓇᑦᑕᐅᖅ 
ᐅᖃᐅᓯᕆᖃᓯᐅᑎᔪᒫᕐᒥᔪᖅ ᒥᓂᔅᑕᐅᖃᑎᓐᓄᑦ ᐃᓛᒃ 
ᒐᕙᒪᑐᖃᒃᑯᓐᓂᑦ. ᐅᕙᑦᑎᓐᓃᓐᓇᖅ ᐊᑦᑐᐃᖏᒻᒪᑦ. 
ᑲᑎᒪᖃᑎᖃᖅᓯᒪᒻᒥᔪᖓ ᒪᕐᕉᓐᓂᒃ ᐅᑭᐅᖅᑕᖅᑐᒥᑦ 
ᐊᕕᑦᑐᖅᓯᒪᔪᓂᑦ ᑕᖅᑭᓂᒃ 6-ᖑᔪᓂᒃ ᖃᐅᔨᒪᓪᓗᑕ, 
ᐃᓛᒃ ᐋᖅᑮᓇᓱᑦᑐᑕ 
ᖃᓄᖅᑑᑲᓐᓂᕈᑎᔅᓴᐅᓂᐊᖅᑐᓂᒃ 
ᑮᓇᐅᔭᖃᕐᕕᒋᔪᓐᓇᕐᓂᐊᖅᑕᑎᓐᓂᑦ. 
 
ᑕᐃᒪᓕᖃᐃ ᐅᖃᖃᑎᖃᕆᐊᖃᓕᖅᑯᒍᑦ 
ᑮᓇᐅᔭᓕᕆᔨᒃᑯᓐᓂᑦ ᖃᓄᖅ ᐋᖅᑮᖃᑎᒋᓇᓱᓪᓗᒋᑦ 
ᑕᒪᓐᓇ ᑲᒪᒋᓇᓱᓪᓗᒍ. 
ᐅᖃᖅᑐᖃᖅᓯᒪᔪᖃᕆᓪᓗᓂᓗ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ ᒥᓂᔅᑕᐅᔪᒥᖅᑲᐃ 
ᑮᓇᐅᔭᓕᕆᔨᒻᒪᕆᒃᑯᓐᓄᑦ ᐅᖃᖃᑎᖃᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᖅᑕᕋ ᒥᔅᑕ ᕋᒻᐴᑦ ᐊᐱᖅᑯᑎᖓᑕ 
ᐃᓚᖓᓄᑦ.  
 
ᐃᒃᓯᕙᐅᑖᖅ, ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂᑦ 
ᐅᖃᓚᐅᕐᒪᑦ $8,946,000-ᓂᒃ ᑐᔅᓯᕋᒃᑲᓐᓂᕐᒪᑕ 
ᑮᓇᐅᔭᖅᑐᕈᑎᔅᓴᐃᑦ ᖁᓕᒃᑲᓐᓂᐊᒍᑦ. ᑕᒪᒃᑮᓐᓄᑦ 
ᐊᑭᑐᔫᑎᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᑦ 
ᐃᓚᒋᐊᕈᑎᔅᓴᓂᒃ ᑐᔅᓯᕋᖅᓯᒪᒻᒪᑕ.  

ᓇᑭᒃᑲᓂᕐᓗ ᑮᓇᐅᔭᖅᑖᕕᔅᓴᓂᒃ ᕿᓂᕈᒪᓯᒪᓪᓗᑎᒃ.  
 
ᑕᐃᒪ ᓄᓇᕗᒻᒥᐅᑦ ᐊᑭᓕᕈᓐᓇᕐᔫᒥᔭᖏᓐᓂᑦ 
ᐊᑭᓕᖅᓱᕈᓐᓇᖅᑕᖏᓐᓂᒃ. $11-$12 
ᒥᓕᐊᖏᓐᓃᒻᒪᑕᒎᖅ ᐊᑮᑦᑐᕆᔭᐅᔪᑦ 
ᐃᒡᓗᖃᐅᖅᑐᓄᑦ ᐃᒻᒪᓂᓴᑐᖃᐃᑦ, ᐊᑭᓕᒃᓴᑐᖃᑦ. 
ᑕᐃᒪᐃᓐᓂᖓᓄᑦ ᐃᒻᒪᖃ ᖃᓄᖅᑑᕆᐊᖃᓕᕋᑦᑎᒍ 
ᐊᑭᑭᔾᔫᒥᔪᓂᒃ ᐊᑭᓕᖅᑕᐅᒍᓐᓇᕐᔫᒥᔪᓂᒃ 
ᐃᒡᓗᖃᑦᑎᑕᐅᑉᐸᑕ ᐊᑭᓕᒃᓴᖃᕋᔭᓐᖏᑦᑑᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑲᑎᑕᐃᓐᓇᕆᓗᒋᑦ 
ᑭᒃᑯᑐᐃᓐᓇᐃᑦ ᐃᓪᓗᒋᔭᖏᓐᓄᑦ 
ᐊᑭᓕᖅᓱᐃᔾᔪᑕᐅᖃᑦᑕᖅᑐᑦ. ᐄ, ᓱᓕᔪᖅ,  
ᒪᓕᒐᓕᐅᖅᑎ. ᑖᒃᑯᐊ ᐅᕙᑦᑎᓐᓄᑦ ᐃᓯᕆᐊᓖᑦ 
$12 ᒥᓕᐊᓐ ᐅᖓᑎᐊᕐᔪᐊᓃᒻᒪᑕ. 
 
ᐊᑭᓕᖅᑕᐅᒋᐊᓕᑐᖃᐃᑦ ᑲᑎᑕᐃᓐᓇᕆᓪᓗᒋᑦ 
ᐲᔭᕐᕕᐅᓚᐅᕋᑎᒃ. ᑕᐃᒪ ᐅᖃᖅᑲᐅᒐᕕᑦ ᐊᒥᓱᑦ 
ᕿᑐᓐᖏᐅᕈᑎᖃᒧᑦ ᐱᕈᖅᐸᓪᓕᐊᓯᒪᑐᐃᓐᓇᕐᒪᑕ. 
ᑖᒃᑯᐊ ᐊᑭᓕᖅᑕᐅᓂᐊᕋᓱᒋᔭᐅᖏᑦᑐᑦ 
ᑕᐃᒪᐃᓕᖓᑐᐃᓐᓇᖅᑐᐃᑦ ᐊᒥᓱᕈᖅᐸᓪᓕᐊᓯᒪᔪᑦ 
$10 ᒥᓕᐊᖏᓐᓃᒻᒪᑕ. ᐊᒥᓱᓪᓗ ᒫᓐᓇ 
ᐊᑭᓕᒃᓴᖃᐅᖅᑐᑦ ᐊᖑᒻᒪᑎᒍᓐᓇᐃᓕᓲᖑᒻᒪᑕ 
ᐊᒻᒪᓗ ᓱᕋᑦᑎᕆᔪᒥᓂᐅᑎᓪᓗᒋᑦ ᐃᓪᓗᒥᒃ 
ᐊᑭᓕᕆᐊᓕᖏᑦ ᐊᑭᓕᕈᓐᓇᐃᓕᓪᓗᓂᒋᑦ.  
 
ᐊᒥᓱᓪᓗ ᑖᒃᑯᐊ ᐃᓛᒃ ᓄᓇᑦᓯᐊᑉ 
ᒐᕙᒪᒃᑯᖏᓐᓃᑎᓪᓗᑕ ᐱᖁᑏᑦ ᐊᑮᑦᑐᓪᓗ 
ᑕᐃᑲᓐᖓᑦ ᓄᓇᑦᓯᐊᖅᑕᖃᑦᑎᓪᓗᒍ 
ᑕᐃᒪᓐᖓᑐᖄᓘᖓᒻᒪᑕ ᐃᓚᖏᑦ ᒫᓐᓇᒧᑦ ᑎᑭᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᒥᓂᔅᑖᓗ. ᒥᓂᔅᑕ ᐅᖃᕋᑖᕐᖓᑦ ᐃᓚᖓ $12 
ᒥᓕᐊᓐ ᐅᖓᑎᐊᔾᔪᐊᓂ 
ᓄᐊᑕᐅᔪᓐᓇᕋᓱᒋᔭᐅᖏᒻᒪᑕ ᐊᑮᑦᑐᑐᖃᐅᒧᑦ. 
ᑕᐃᒫᓪᓕ ᐃᓪᓗᓕᕆᓂᕐᒧᑦ ᑐᕌᖓᔪᓂᒃ 
ᑭᐅᔭᐅᔪᓐᓇᖃᑦᑕᖅᑑᒐᓗᐊᑦ ᑲᓇᑕᐅᑉ 
ᐃᓪᓗᓕᕆᔨᕐᔪᐊᒃᑯᖏᑦ ᐱᔾᔪᑎᒋᓪᓗᒋᑦ.  
 
ᑖᒃᑯᐊ $11 $12 ᒥᓕᐊᖏᓐᓃᑦᑐᓂᒃ 
ᐊᑭᓕᖅᑕᐅᒋᐊᖃᖅᑐᑐᖃᕕᓂᕐᓂᒃ ᐊᑮᑦᑐᓂᒃ ᖃᓄᖅ 
ᐃᓱᒪᑦᑕᕐᒪᑕ ᑲᓇᑕᐅᑉ ᐃᓪᓗᓕᕆᔨᕐᔪᐊᒃᑯᖏᑦ? 
ᖃᓄᐃᓕᒐᔭᖅᐸᓪᓕ ᓄᐊᑕᐅᔪᓐᓇᕐᓂᓐᖏᑉᐸᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑏ 
ᐊᐱᕆᒐᕕᑦ. ᑐᑭᓯᒍᒃᑭᑦ ᑖᓐᓇ ᑲᑐᔾᔨᖃᑎᒋᕙᕗᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ. 
 
ᐃᓅᖃᑎᒌᓐᓄᑦ ᑮᓇᐅᔭᓕᐅᑦᑎᐊᓐᖏᑦᑐᓄᑦ 
ᐃᓪᓗᒋᔭᐅᕙᑦᑐᑦ ᐊᖏᖃᑎᒌᒍᑎᖓ ᒪᓕᒃᑐᒍ, 
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐅᕝᕙᓘᓐᓂᑦ 
ᐊᑭᓕᖅᑕᐅᓂᐊᕋᓱᒋᔭᐅᖏᑦᑐᑦ ᐊᑐᖅᑐᐊᕈᑎᓄᑦ 
ᐊᒃᑐᐊᓂᖃᖏᒻᒪᑕ ᑕᒪᒃᑯᐊᖔᖅ ᑲᓇᑕᐅᑉ 
ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᑖᒃᑯᐊᓗ ᐃᓚᖏᑦ 
ᐊᕐᕌᒎᓄᑦ ᐊᓂᒍᖅᑐᓄᑦ ᐃᒻᒪᑐᖃᕐᓄᑦ 
ᐊᑭᓕᒃᓴᑐᖃᐅᒻᒪᑕ.  
 
ᐊᒻᒪᓗ ᓇᓗᓇᐃᖅᓯᒐᓱᒃᑐᒍᑦ ᖃᓄᖅ ᑖᒃᑯᐊ 
ᐱᓕᕆᐊᖑᔪᓐᓇᕐᒪᖔᑕ ᐊᕐᕌᒍᑕᒫᑦ 
ᐸᐃᑉᐹᖁᑎᑦᑎᓐᓂ ᐊᐅᓛᖅᑎᑕᐅᑐᐃᓐᓇᖃᑦᑕᕐᓗᑎᒃ 
ᑎᑎᕋᖅᑕᐅᑐᐃᓐᓇᖃᑦᑕᕐᓂᐊᖏᒻᒪᑕ. 
ᑕᐃᒪᐃᓕᖓᑐᐃᓐᓇᐃᓐᓇᐅᔭᕐᒪᑕ. ᑎᑎᕋᓪᓗᒋᑦ 
ᑭᓯᐊᓂᐅᒻᒪᑕ ᐸᐃᑉᐹᖁᑎᑦᑎᓐᓄᑦ 
ᑮᓇᐅᔭᓕᕆᔾᔪᑎᓄᑦ ᓈᓴᐅᑎᖏᑦ  

ᓄᐊᑕᐅᓂᐊᕋᓱᒋᔭᐅᓐᖏᒃᑲᓗᐊᖅᑐᑎᒃ. 
 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐃᒻᒪᖃ 
ᖃᓄᖅᑑᖃᑎᒋᓗᒍ ᐋᖅᑮᔪᓐᓇᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᓂᑦᓯᐊᑲᓐᓂᕈᓐᓇᖅᓴᐅᒍᓇᓚᖓᓕᖅᑐᖓᖃᐃ 
ᑐᓴᑐᐊᕈᒪ ᐊᖏᔪᒋᔭᕗᑦ ᑕᑉᐱᒃᑯᐊ ᐃᑲᔪᓚᖓᒻᒪᑕ. 
ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ  ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓐᖓᓱᒃᑎᐸᒃᑲ 
ᑖᒃᑯᐊ ᑕᒫᓃᑦᑐᑦ. ᐊᒻᒪᓗ ᐃᓚᑯᓗᑉᐳᑦ, ᑰᓕ 
ᐅᖃᓲᖑᒻᒪᑦ, “ᑭᐅᔾᔪᑎ ᓇᐃᓪᓕᒋᐊᓚᐅᒃᑭᑦ”. ᐃᒫᒃ 
ᑖᓐᓇ ᒪᓕᑐᐃᓐᓇᖅᑕᕋ ᑰᓕ. 
 
ᑖᓐᓇᓕ ᐊᐱᕆᔪᒪᓕᕐᒥᔭᕋ ᒥᓂᔅᑕᐅᔪᖅ ᑖᒃᑯᐊ 
ᒪᑉᐱᕈᑎᒋᖅᑲᐅᔭᖏᑦ ᐃᒫᓪᓘᓐᓃᑦ 
ᐃᖅᑯᓪᓕᐅᑎᖃᓐᖏᒻᒪᑕ ᓇᒻᒥᓂᖅᑖᕋᓱᓐᓂᕐᒥᒃ 
ᐃᓪᓗᓂᒃ. ᐅᓂᒃᑳᕋᓗᐊᖅᑐᓂ ᐊᑯᓂ 
ᐃᑲᔪᒃᑲᓐᓂᕆᐊᓕᕗᑦ ᐃᓪᓗᓕᐅᕋᓱᒃᑲᓂᕐᓗᑕ 
ᑭᓯᐊᓂᑦᑕᐅᖅ, ᓇᒻᒥᓂᖅᑖᑎᑦᑎᑲᓐᓂᖃᑦᑕᕈᑦᑕ 
ᐊᔅᓱᕉᑎᐅᕙᑦᑐᑦ ᒥᑭᓪᓕᑲᓐᓂᕈᓐᓇᕋᓗᐊᕐᖓᑕ 
ᑖᒃᑯᐊ ᐸᕐᓇᐅᑎᒋᓯᒪᔭᖏᓪᓗ ᑕᑯᓐᓈᕋᓱᑦᑐᒋᑦ 
ᖃᓄᐃᓕᐅᖅᐸᓕᐊᓂᐊᕐᒪᖔᑕ. 
 
ᓇᒻᒥᓂᖅᑖᖅᑎᑦᑎᑲᓐᓂᕋᓱᓐᓂᕐᒧᑦ ᓄᑖᓂᒃ 
ᑕᑯᓗᐊᓐᖏᓐᓇᒪ, ᓱᒻᒪᑦ ᑕᐃᒪᐃᒻᒪᖔᖅ 
ᐊᐱᕆᔪᒪᔭᕋ ᑖᓐᓇ ᒥᓂᔅᑕᐅᔪᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑯᐊᐳᕇᓴᒃᑯᑦ ᐊᔾᔨᒌᓐᖏᑦᑐᓂᒃ 
ᓇᒻᒥᓂᐊᖅᑖᕋᓱᓐᓂᕐᒧᑦ ᐃᒡᓗᒥᒃ ᐃᑲᔫᑎᑕᖃᐅᕐᖓᑦ 
ᐊᒻᒪᓗ ᑖᓐᓇ ᐱᓕᕆᖃᑎᒐ ᐅᖃᕋᑖᕐᒪᑦ ᐃᓚᖏᑦ 
ᐊᑭᑐᔫᑎᓃᒻᒪᑕ. 
 
ᐊᒻᒪ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ 
ᑮᓇᐅᔭᖁᑎᖏᓐᓂ ᑯᐊᐳᕇᓴᒃᑯᑦ ᐃᓕᓯᔾᔪᑎᑦᓴᓂᒃ 
ᐃᓪᓗᑕᕋᓱᓐᓂᐊᕐᓗᓂ ᐃᑲᔫᓯᐊᑦᓴᓖᑦ ᐊᒻᒪᓗ 
ᓇᒻᒥᓂᖅᑖᕋᓱᐊᕐᓂᐊᕐᓗᓂ ᐊᑭᓕᖅᓲᑎᑦᓴᐃᑦ 
ᐋᖅᑭᒋᐊᕈᑎᔅᓴᓄᑦ ᐱᑐᖃᐅᓕᖅᑐᓄᑦ, ᐃᓐᓇᑐᖃᐃᑦ 
ᐃᓪᓗᖏᓐᓂᒃ ᐋᖅᑭᒋᐊᕈᑎᔅᓴᓄᑦ ᐃᑲᔫᑏᑦ 
ᐊᒻᒪᑦᑕᐅᖅ ᐅᒻᒪᖅᑯᑎᓄᑦ ᐊᑐᓗᐊᖁᓇᒋᑦ 
ᐊᑭᓕᐅᑎᒥᓂᖏᓐᓄᑦ ᐃᓐᓇᑐᖃᐃᑦ 
ᐅᑎᕐᕕᐅᔪᒫᕐᓂᐊᖅᑐᓂᒃ ᐱᑕᖃᒥᔪᖅ.  
 
ᐃᒃᓯᕙᐅᑖᖅ, ᐃᓚᒋᐊᕆᔪᒪᑐᐃᓐᓇᖅᑐᖓ ᒫᔾᔨ 31,  
2009-ᒥ 835-ᓂᒃ ᑐᑦᓯᕋᕐᕕᐅᓚᐅᕐᒪᑕ ᑖᒃᑯᓄᖓ 
ᐃᑲᔫᓯᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᐅᔨᒪᔪᖓᐃᓛᒃ ᑕᒪᒃᑯᐊ ᐊᑭᑐᔪᖅᓯᐅᖏᓐᓇᑦᑕ 
ᑭᓯᐊᓂᑦᑕᐅᖅ ᐊᐅᓚᔾᔪᑎᓂᒃ ᑕᑯᓐᓈᕋᓱᒃᑲᑦᑕ 
ᖃᓄᒃᑲᓂᕐᓕ ᒥᑭᓪᓕᑎᒋᐊᒃᑲᓐᓂᕈᓐᓇᕐᒪᖔᑦᑎᒍ 
ᐃᓪᓗᓕᕆᓂᖅ. ᑖᒃᑯᐊ ᓅᒐᐃᒻᒪᑕ 
ᓇᒻᒥᓂᖅᑕᕈᓐᓇᖅᓯᒐᐃᒻᒪᑕ ᓇᓪᓕᐊᑐᐃᓐᓇᖅ 
ᑖᒃᑯᓂᖓ ᒪᑐᐃᖅᓯᑲᓐᓂᐸᒻᒪ ᐃᓪᓗᔅᓴᓂᒃ 
ᐊᑐᖅᑕᐅᔪᓐᓇᓂᐊᖅᑐᓄᑦ ᐊᓯᖏᓐᓄᑦ. 
 
ᑕᕝᕙ ᖃᓄᒃᑲᓂᖅᑐᖅ ᕿᓂᒃᑲᓐᓂᓚᐅᖅᑕ 
ᐃᑲᔫᑎᒃᑲᓐᓂᐅᓂᐊᖅᑐᓂᒃ ᑕᒪᒃᑯᓄᖓ 
ᓇᒻᒥᓂᖅᑖᕋᓱᓐᓂᐊᖅᑐᓄᑦ ᑕᒪᓐᓇ 
ᐃᓗᐊᓃᖏᒪᓪᓘᓐᓃᑦ ᖃᓄᐃᓕᐅᒃᑲᓂᕐᓂᐊᕐᒪᖔᑕ. 
ᑖᓐᓇ ᐊᐱᖅᑯᑎᒋᓗᐊᖅᑕᕋ. ᖁᔭᓐᓇᒦᒃ, 
ᐃᔅᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐅᖃᖅᑲᐅᒐᒪ ᑖᒃᑯᐊ ᓇᒻᒥᓂᖃᕐᓂᕐᒧᑦ 
ᐃᑲᔫᑏᑦ ᐊᑭᑐᔫᑎᓃᒻᒪᑕ ᓇᒻᒥᓂᖅᑕᕋᓱᐊᕐᓂᕐᒧᑦ. 
ᐊᒻᒪᑦᑕᐅᖅ ᑕᐃᓐᓇ ᐃᓕᓯᔾᔪᑎᐅᖃᑦᑕᖅᑐᖅ 
ᓇᒻᒥᓂᖅᑳᕋᓱᐊᖅᑐᓄᑦ ᐃᓕᓯᔾᔪᑎᔅᓴᐃᑦ ᐃᑲᔫᑏᑦ 
ᐊᑭᑐᔫᑎᓃᒥᒻᒪᑕ.  
 
ᒪᓕᒐᓕᐅᖅᑏᑦ ᐃᓱᒪᔅᓴᖅᓯᐅᕈᑎᔅᓴᓂᒃ 
ᐱᑕᖃᐅᖅᐸᑕ ᓄᑖᓂᒃ. ᐃᑲᔫᑎᐅᔪᓐᓇᖅᑐᓂᒃ 
ᑮᓇᐅᔭᖅᑕᕕᑦᓴᐅᔪᓐᓇᖅᑐᓂᒃ 
ᑐᓐᖓᓱᑦᑎᑦᑎᑐᐃᓐᓇᖅᑐᖓ ᒪᓕᒐᓕᐅᖅᑎᓂᒃ 
ᕿᒥᕐᕈᒍᒥᓇᕋᔭᖅᑐᓂᒃ ᑭᓯᐊᓂ ᐅᖃᕈᓐᓇᖏᑦᑐᖓ 
ᐃᓚᓕᐅᔾᔭᐅᒐᔭᕆᐊᖏᑦ ᐃᓱᒪᔅᓴᖅᓯᐅᕈᑎᓯ. 
 
ᑭᓯᐊᓂ ᖃᓄᓕᒫᑦᑎᐊᖅ ᐃᑲᔫᑎᐅᔪᓐᓇᖅᑐᓂᒃ 
ᐃᓱᒪᔅᓴᖅᓯᐅᕈᑎᓂᒃ ᖃᐃᑦᑎᔭᐅᔪᓐᓇᑐᐊᕈᑦᑕ  
ᑐᓐᖓᓱᑦᑎᑦᑎᑐᐃᓐᓇᖅᑐᒍᑦ ᕿᒥᕐᕈᒍᓐᓇᕋᔭᕋᑦᑎᒍ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓪᓗᓕᕆᓂᖅ 
ᐱᒻᒪᕆᒋᔭᐅᒻᒪᑦ ᓄᓇᕗᒻᒥᐅᑕᓕᒫᓄᑦ ᑕᐃᒫᒃ 
ᐊᔭᐅᖅᓯᓚᐅᖅᐸᑉᐳᒍᑦ ᖃᓄᒃᑲᓂᖅᑐᖅ 
ᐱᔪᓐᓇᐅᑎᓯᐅᒃᑲᓐᓂᓚᐅᖅᑕ.  
 
ᐋᑐᕚᑯᓗᒻᒧᑦ ᓵᓐᖓᑐᐃᓐᓇᕐᓂᐊᕈᑦᑕ ᐃᓚᖏᑦ 
ᓄᖑᑉᐸᓕᐊᔾᔮᖏᒻᒪᑕ ᑕᒪᒃᑯᐊ ᐱᓇᓱᒡᒐᖅᑕᕗᑦ. 
ᕿᓂᒃᑲᓐᓂᖁᔭᕋᓗᐊᒃᑲ ᖃᓄᒃᑲᓂᖅᑑᖅ 
ᓇᒻᒥᓂᖅᑖᑎᑦᑎᑲᓐᓂᕋᓱᓚᐅᖅᑕ ᓄᓇᕗᒻᒥ 
ᓵᖃᑦᑕᐅᑎᑐᐃᓐᓇᖏᓪᓗᑕ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᑕᒪᑐᒥᖓ 
ᐱᔭᔅᓴᖃᕆᐊᖃᕋᓗᐊᕐᖓᑕ ᐊᓚᒃᑲᐸᓪᓕᐊᑎᓐᓇᒋᑦ 
ᐊᐱᖅᓱᕆᐊᖃᕋᑦᑕ ᖃᓄᐃᓕᐅᕋᓱᓕᕋᓗᐊᖅᑭᓯᓕ 
ᑕᒪᑐᒪ ᒥᔅᓵᓄᑦ, ᐊᓯᐊᓄᑦ ᓵᕝᕕᖃᓐᖏᓇᑦᑕᓕ 
ᑕᒫᓂ.  
 
ᐊᐱᕆᓗᐊᖅᑐᖓ:  

ᐸᕐᓇᐸᓪᓕᐊᒐᓱᒍᓐᓇᕐᓂᐊᕋᓗᐊᖅᑭᓯᖃᐃ ᑕᒫᓂ 
ᐊᕐᕌᒍᑦᑕ ᐃᓗᐊᓂ ᖃᓄᒃᑲᓐᓂᖅ 
ᕿᓂᖃᑎᒌᒃᑲᓐᓂᕐᓂᐊᕋᑦᑕ, ᐃᑲᔪᒃᑲᓐᓂᕋᓱᓪᓗᑕ 
ᐃᓪᓗᓕᕆᓂᕐᒧᑦ ᑐᕌᖓᓗᐊᖅᑐᓂᒃ 
ᑭᒡᒐᑐᖅᑕᓕᒫᑦᑎᐊᓄᑦ? ᐊᑭᑐᔪᖅᓯᐅᑎᐅᓐᖏᑦᑐᖅ 
ᑖᓐᓇ. ᐃᓪᓗᕆᔨᒃᑯᑦ ᓇᓕᐊᒃᑯᑐᐃᓐᓈᕋᓗᐊᖅᐸᑦ 
ᓇᒻᒥᓂᖅᑖᕋᓱᓐᓂᕐᒧᑦ ᐃᓛᓪᓘᓐᓃᑦ 
ᐃᓪᓗᓕᕆᔨᒃᑯᓐᓂᑦ ᐃᓪᓗᖃᕋᓗᐊᖅᑲᑦ 
ᐊᑭᑐᔪᖅᓯᐅᑎᐅᓐᖏᒻᒪᑕ, ᑕᐃᒫᒃ ᐊᐅᓚᔾᔪᓯᖏᓐᓂᑦ 
ᕿᒥᕐᕈᓇᓱᒃᑲᑦᑕ ᖃᓄᒃᑲᓐᓂᖅ 
ᐊᓚᒃᑲᐃᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑐᑭᓯᔭᕋ ᒪᓕᒐᓕᐅᖅᑎᐅᑉ 
ᐅᖃᐅᓯᖓ. ᑕᐃᒪ ᓄᓇᕗᓕᒫᒥ ᒐᕙᒪᒃᑯᓐᓂᓗ, 
ᐊᕐᕌᒍᓂᓪᓗ ᐊᓂᒍᖅᑐᓂᒃ 
ᐊᖏᖃᑎᖃᕐᓂᐊᖅᑐᔅᓴᐅᒻᒥᔪᓯ 
ᓄᖅᑲᖓᕈᑖᐅᓗᐊᖃᑦᑕᖅᓯᒪᔪᑦ ᓇᒻᒥᓂᖅᑖᕋᓱᓪᓗᓂ 
ᐊᑭᐊᓗᐊᓄᑦ, ᐊᑭᑐᓗᐊᕐᓂᖓᓄᑦ.  
 
ᑕᕝᕙ ᒐᕙᒪᒃᑯᑦ ᐊᕐᕌᒍᑦ ᖁᓖᑦ ᐃᓗᐊᓂ 
ᐱᓂᐊᕐᓂᕆᓯᒪᔭᖓᑦ ᑲᔪᓯᑎᑦᑎᒐᓱᐊᕐᓂᖅ  
ᒐᕙᒪᒃᑯᑎᒍᑦ ᐃᓄᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 
ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᓯᒪᕗᒍᑦ 
ᐱᓕᒻᒪᔅᓴᖅᑕᐅᑎᑦᑐᒋᑦ ᐃᖅᑲᓇᐃᔭᖅᓯᓐᓈᑦ. ᑖᒃᑯᐊ 
ᐃᓄᐃᑦ ᐃᖅᑲᓇᐃᔮᖃᓕᕐᓗᑎᒃ ᐃᒻᒥᓂᒃ 
ᐊᑭᓕᖅᓱᐃᔪᓐᓇᖅᓯᓕᕋᔭᕐᖓᑕ ᐃᓪᓗᒥᓐᓂᒃ. 
ᑕᐃᒪᐃᓕᖓᑐᐃᓐᓇᕐᓂᐊᖏᒻᒪᑕ 
ᕿᑲᑐᐃᓐᓇᕐᓂᐊᓐᖏᒻᒪᑕ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓃᓪᓗᑎᒃ 
ᓇᒧᓐᖓᐅᕙᓪᓕᐊᓐᖏᓪᓗᑎᒃ ᕿᑲᑐᐃᓐᓇᕐᓗᑎᒃ.  
 
ᑕᐃᒫᒃ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖅ 
ᐱᓕᒻᒪᔅᓴᐃᓂᕐᓗ ᐊᖅᑯᑎᒋᓇᓱᐊᖅᑲᕗᑦ 
ᒪᑭᑉᐸᓪᓕᐊᔪᓐᓇᖁᓪᓗᒋᑦ ᒫᓐᓇ ᐊᑐᖅᑕᒥᓐᓂᒃ, 
ᑖᐃᒃᑯᐊ ᐊᖅᑯᑎᒋᔭᐅᓗᑎᒃ ᐱᓕᕆᔾᔪᑏᑦ ᐃᑲᔫᑏᑦ 
ᐊᑐᖅᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇᐃᓛᒃ 
ᓇᒻᒥᓂᖃᕐᓂᖅ ᐱᑐᐃᓐᓇᐅᓐᖏᑦᑎᐊᕐᖓᑦ ᐊᒻᒪᓗ 
ᐊᐱᕆᔭᐅᖃᑦᑕᖅᑐᑕ ᖃᓄᒃᑲᓐᓂᖅᑑᖅ 
ᐃᑲᔪᒃᑲᓐᓂᓚᐅᕐᓚᕗᑦ ᑕᒪᒃᑯᐊ ᓇᒻᒥᓂᓕᑯᓗᐃᑦ. 
ᑐᓴᕐᓇᖃᑦᑕᓕᕐᒥᒻᒪᑕ ᒪᑯᐊ ᐅᖅᓱᖃᐅᑎᖏᑦ 
ᒪᕐᖏᒃᑐᕐᓂᕐᒧᑦ ᕿᕐᓛᓕᖅᑐᒥᓂᐅᓪᓗᑎᒃ ᓱᓪᓗᖓ 
ᑕᒪᓐᓇ ᓯᓚᑎᒃᑲᓐᓂᖅ ᐊᑐᖅᑕᖃᑦᑕᕕᐅᑎᓕᕐᒥᒻᒪᑦ, 
ᖃᓄᒃᑲᓂᖅᑐᖅ ᐃᑲᔪᕆᐊᒃᑲᓐᓂᓚᐅᕐᓚᕗᑦ. 
ᓇᓕᐊᑐᐃᓐᓇᖅ ᓇᒻᒥᓂᖅᑖᕋᓱᓐᓂᐊᕋᐃᒻᒪᑦ 
ᐃᓱᒫᓗᓲᖑᒻᒪᑕ ᑐᓴᕋᐃᒻᒪᑕ ᑕᐃᒪᐃᑦᑐᓂᒃ. 
ᓇᒻᒥᓂᖃᕋᓱᒃᑯᒪ ᑕᒪᒃᑯᓂᖓ-ᐱᑎᑕᐅᓂᐊᖅᑐᖓ, 
ᐃᑲᔪᒃᑲᓐᓂᕋᓱᒋᐊᖃᕋᓗᐊᕋᑦᑎᒍ. ᖃᓄᒃᑲᓂᖅᑐᖅ 
ᐅᕿᓪᓕᑎᒋᐊᓚᐅᕐᓚᕗᑦ ᑕᒪᒃᑯᐊ ᐱᔭᔅᓴᐅᕙᑦᑐᑦ 
ᓇᒻᒥᓂᓕᓐᓄᑦ.  
 
ᐸᕐᓇᐅᑏᑦ ᑕᑯᓐᓈᕋᓱᑦᑐᒋᑦ ᑕᑯᓗᐊᓐᖏᓐᓇᒪ 
ᓇᒻᒥᓂᖃᖅᑐᓄᑦ ᐃᑲᔫᑎᐅᓂᐊᖅᑐᓂᒃ 
ᓯᕗᓂᑦᑎᓐᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᓴᑐᐃᓐᓇᐃᑦ 
ᒥᒃᓵᓄᑦ ᑖᓐᓇ ᐃᖅᑲᐃᔾᔪᑎᒋᒃᑲᓐᓂᕈᒪᓪᓗᒍ 
ᒪᑉᐱᒐᖏᑎᒍᑦ L-3-ᒥ 
ᐊᐱᖅᓱᑦᑎᐊᒃᑲᓐᓂᕈᓐᓇᕐᓂᐊᕋᑦᓯ 
ᑭᓪᓕᖃᖅᑎᑦᓯᖃᑦᑕᕐᓗᓯ ᓱᓇᒥᒃ 
ᐅᖃᐅᓯᕆᔪᒪᔭᔅᓯᓐᓂᒃ ᐃᓪᓗᓕᕆᓂᐅᑉ 
ᒥᒃᓵᓅᓕᖓᔪᓂᒃ.  
 
ᑖᓐᓇ L-3 ᐱᔾᔪᑎᒋᓪᓗᒍ. (ᑐᓵᔨᑎᒍᑦ) 
ᐊᐱᕆᒍᒪᒐᒃᑯ ᒥᓂᔅᑕ ᑐᑐ ᓂᓪᓕᕈᒪᒻᒪᖔᖅ ᒥᔅᑕ  
ᐅᑲᓕᐅᑉ ᓂᓪᓕᐅᑎᒋᕋᑖᖅᑕᖓᓄᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑭᐊᖅ ᐅᕙᓐᓂᐅᓐᖏᑦᑐᕐᓕ, 
ᐃᓪᓗᓕᕆᔨᕐᔪᐊᒃᑯᓐᓂᓪᓘᓐᓃᑦ, ᑕᒪᓐᓇ ᓇᖕᒥᓂᖅ 
ᐃᒡᓗᖃᕐᓂᖅ ᓱᕙᓕᑭᐊᖑᓂᖓᓂ 
ᐃᓱᒪᒐᔭᓐᖏᓐᓇᑦᑕ ᑖᒃᑯᐊ ᓴᖅᑭᔮᖅᑎᑦᑎᒐᓱᐊᕈᑦᑕ 
ᓇᖕᒥᓂᖅᑖᖅᑎᑦᓯᓂᕐᒥᑦ ᑕᒫᓂ ᓄᓇᕗᒻᒥ ᑕᐃᒪ 
ᓄᓇᓕᖕᓅᕌᖓᑦᑕ.  
 
ᑖᒃᑯᐊ ᐃᒡᓗᓕᕆᔨᐅᔪᐃᑦ ᐱᓕᕆᐊᖃᖃᑦᑕᖅᑐᑦ 
ᐃᖅᑲᓇᐃᔮᑦᓴᒥᓂᒃ ᓇᓗᓇᐃᔭᐃᓪᓗᑎᒡᓗ ᐃᓄᖕᓂᒃ 
ᓇᖕᒥᓂᖅᑖᕈᒪᒐᔭᖅᑐᓂᒃ, ᑲᑎᖃᑎᒋᓗᒋᓪᓗ ᐊᒻᒪᓗ 
ᖃᐅᔨᒪᑎᑦᓯᐊᖅᑐᒋᑦ ᑭᓱᓕᒫᓂᒃ ᓇᖕᒥᓂᖃᕐᓂᕐᒧᑦ 
ᐊᑐᕆᐊᖃᖅᑐᓂᒃ.  
 

ᐃᒃᓯᕙᐅᑖᖅ, ᖃᐅᔨᒪᒐᒪ ᒪᓕᒐᓕᐅᖅᑎ, 
ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
ᐅᖃᐅᓯᖃᓚᐅᕐᒥᒻᒪᑦ ᑖᒃᑯᓂᖓ ᐃᑲᔫᑎᑦᑕ 
ᐃᓚᖏᓐᓂᒃ. ᑕᒪᒃᑯᐊᓗ ᓱᕋᒃᓯᒪᔪᓂᒃ ᓴᓇᔾᔪᑏᑦ 
ᑕᐃᒃᑯᐊᓗ ᐊᓯᖏᑦ ᐃᑲᔫᑕᐅᔪᑦ ᐃᒡᓗᓕᕆᔨᕐᔪᐊᒃᑯᑦ 
ᐱᑕᖃᖅᑎᑕᖏᑦ. ᑖᒃᑯᐊ ᑮᓇᐅᔭᓕᐊᖏᑦ 
ᖃᓄᐃᑦᑑᓂᖏᓐᓂᒃ ᒪᓕᖃᑦᑕᕐᖓᑕ $125,000-
ᖑᖅᑲᐅᔪᖃᐃ ᑖᓐᓇ ᐊᓯᔾᔨᖅᑕᐅᓯᒪᔪᑦ ᑖᒃᑯᐊ 
ᐋᖅᑭᒋᐊᕋᓱᐊᕈᒪᓪᓗᒋᑦ.  
 
ᐄ, ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦ ᑐᑭᓯᔭᒃᑲ. 
ᑕᒪᒃᑯᐊᓗ ᐅᖅᓱᖃᐅᑏᑦ ᕿᕐᓛᖅᑎᓪᓗᒋᑦ. ᐄ, ᑕᐃᒪ  
ᐃᑲᔪᕈᓐᓇᖅᑐᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᓃᑦᑐᒍᑦ, 
ᐅᖃᐅᓯᖏᑦ ᐊᐱᖅᑯᑎᒋᓗᐊᖅᑕᒃᑲ 
ᐃᓗᓕᖃᖏᒻᒪᑕᓘᓐᓃᑦ ᓇᒻᒥᓂᖅᑖᕋᓱᒃᑐᓄᑦ. ᑕᐃᒫᒃ 
ᐊᐱᖅᓱᓗᐊᖅᑯᖓ. ᐃᓚᑰᒻᒪᑕ. ᒪᒥᐊᓇᐅᒐᓗᐊᖅ 
ᐊᓯᐊᓅᖅᑑᔮᕋᒪ ᑭᓯᐊᓂ ᐅᖃᐅᓯᒃᓴᑐᐃᓐᓇᕐᓂ 
ᐃᓚᑰᓂᖏᓐᓄᑦ ᑕᑯᓗᐊᖅᑲᐅᒐᒃᑯ.  
 
ᐄ, ᐊᐱᕆᔪᒪᓕᕐᒥᔪᖓ ᑖᒃᑯᓄᖓ ᑲᑎᒪᔨᕋᓛᑦ 
ᐃᖅᑯᓕᖅᑲᐅᒻᒪᑕ ᕿᒥᕐᕈᓯᒪᔪᑯᓗᐃᑦ ᐊᕐᕌᓂ $65 
ᒥᓕᐊᓐᑐᓚᐅᖅᑐᑦ ᐊᐅᓚᔾᔪᑎᖏᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐅᖅᓱᐊᓗᒻᒧᑦ 
ᑕᒪᒃᑯᓄᖓᒐᓚᒃ, ᑭᓯᐊᓂ ᖃᐅᔨᒪᓕᖅᑐᑕ 
ᑐᓴᓚᐅᖅᑐᑕ ᐅᖅᓱᐊᓗᓕᕆᓂᕐᒧᑦ ᒥᓂᔅᑕᐅᔪᒧᑦ 
ᒥᑭᓂᖅᓴᒻᒪᕆᒻᒥᒡᒎᖅ ᑮᓇᐅᔭᓂᒃ ᐊᑐᕐᓂᐊᕋᑦᑕ 
ᐅᖅᓱᐊᓗᒋᓂᐊᖅᑕᑎᓐᓄᑦ ᐊᕐᕌᒍᒋᓂᐊᖅᑕᑎᓐᓄᑦ.  
ᑕᐃᒪᐃᑎᓪᓗᒍ ᑖᓐᓇ $55 ᒥᓕᐊᖑᓚᐅᖅᑐᖅ 
ᑕᒫᓂ ᐊᕐᕌᒍᒋᓂᐊᖅᑕᑎᓐᓂ $64 
ᒥᓕᐊᓐᕈᓐᓂᐊᕐᓕᕐᒥᒻᒪᑦ.  

ᒥᑭᓪᓕᒋᐊᒃᑲᓐᓂᖔᖅᑑᔮᕋᔭᕋᓗᐊᖅᑎᓪᓗᒍ 
ᐅᖅᓱᐊᓘᑉ ᐊᑭᖓ ᐊᑐᕐᓂᐊᖅᑕᕗᑦ 
ᐊᕐᕌᒎᓂᐊᖅᑐᒥᒃ ᐊᖏᓪᓕᒋᐊᕕᔾᔪᐊᑲᓐᓂᖔᕐᒥᒻᒪᑦ. 
ᖃᓄᐊᓗᒃ ᓇᑭᒃᑭᐊᖅ ᐊᑭᑦᑐᕆᐊᕈᑎᖃᒃᑲᓂᕐᒪᖔᑦ 
ᑖᓐᓇ ᐊᐱᕆᔾᔪᑎᒋᔪᒪᓗᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᒪᓕᒐᓕᐅᖅᑎ ᐅᖃᕋᑖᕐᖓᑦ 
ᓇᐃᓈᕐᓗᒍ ᑭᐅᒋᐊᕐᓂᐊᕋᒃᑯ ᓄᓇᕗᒃᑯᓐᓂ 
ᑮᓇᐅᔭᓂᒃ ᐸᐸᑦᓯᔨᐅᔪᐃᑦ ᑮᓇᐅᔭᖃᕐᓂᖅᓴᐅᓕᕐᒪᑕ 
ᐅᓄᖅᓯᒋᐊᕈᑕᐅᔪᑦ ᑖᒃᑯᐊ ᐃᓚᖓᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᓗᓕᖏᑦ 
ᑕᑯᔪᒪᓂᐊᖅᑕᒃᑲ ᖃᓄᐃᖏᑉᐸᑦ ᓯᕗᓂᒃᑎᓐᓂᒃ  
ᑭᓱᒧᑦ ᑐᕌᖓᓂᐊᕐᒪᖔᑕ.  
 
ᐃᑲᔫᑎᖃᕋᔭᖅᑐᔅᓴᐅᖑᐊᓚᐅᕋᓗᐊᕐᖓᑦ ᐅᖅᓱᐊᓘᑉ 
ᐊᑭᖓ ᒥᑭᓪᓕᒋᐊᖅᑎᓪᓗᒍ. ᑕᐃᒫᓪᓗᐊᑲᓪᓚᒃ ᑖᓐᓇ 
ᐊᖏᓪᓕᓗᐊᕋᔭᕐᓂᐊᖅᑑᔮᓚᐅᖏᒃᑲᓗᐊᕐᖓᑦ 
ᐅᖅᓱᐊᓘᑉ ᐊᑭᖓ ᐊᒥᓱᓄᑦ ᐊᒃᑑᑎᖃᑉᐸᒻᒪᑦ 
ᖃᐅᔨᒪᔭᕋ. ᑖᓐᓇ ᒥᓂᔅᑕᑯᓗᒃ ᐅᖅᓱᐊᓗᓕᕆᓂᕐᒧᑦ 
ᐅᓂᒃᑳᓚᐅᖅᑎᓪᓗᒍ ᐊᖏᔪᑲᓪᓚᒥᒡᒎᖅ ᑮᓇᐅᔭᒥᒃ 
ᐊᑐᓐᖐᓇᕐᓂᐊᖅᑐᒍᑦ.  
 
ᐅᓂᒃᑳᖅᓯᒪᔪᒥᒃ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᓇᐅᒃᑯᑦ 
ᐊᑭᒃᑐᕆᐊᕐᓂᕐᒪᖔᑕ ᑕᑯᔪᒪᓂᐊᖅᑐᖓ 
ᓯᕗᓂᒃᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᕋᒃᑯᑦ ᐃᓚᖓᓂᒃ.  

ᑖᒃᑯᐊ ᐃᒡᓗᑖᒃᑲᓐᓂᕐᓂᐊᕐᓂᖓᓂᒃ ᑕᐃᒫᒃ ᑖᒃᑯᐊ 
ᐅᑭᐅᖅᑕᖅᑐᒥ ᐃᒡᓗᖃᕐᓂᕐᒧᑦ ᐸᐸᑦᓯᔨᐅᔪᐃᑦ. 
 
ᐃᒃᓯᕙᐅᑖᖅ, ᑕᐃᑲᓂᑦᑕᐅᖅ 
ᐅᖅᓱᐊᓗᑐᐃᓐᓇᐅᖏᒻᒪᑕ ᑖᒃᑯᓄᖓ ᐃᑲᔫᑎᓄᑦ. 
ᑕᒪᒃᑯᐊ ᐆᒪᖅᑯᑎᓄᓪᓗ 
ᐊᑭᓕᐅᑕᐅᒋᐊᖃᕐᓂᐊᕐᒥᒻᒪᑕ ᓄᓇᓖᑦ 
ᐃᒡᓗᓕᕆᔨᖏᓐᓄᑦ, ᐅᖅᓱᐊᓗᓐᓄᓪᓗ, ᐃᒪᕐᒧᓪᓗ, 
ᓄᓇᓖᓪᓗ ᐱᔨᑦᓯᖅᑕᐅᓂᖏᑦ. ᑖᒃᑯᐊ ᑕᒡᒐ 
ᐃᓚᖏᓐᓄᑦ ᐅᓄᖅᓯᒋᐊᕈᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ, ᓯᕗᓂᑦᑎᓐᓃᓛᒃ ᑕᑯᔪᒪᓂᐊᖅᑐᖓ 
ᐃᓗᓪᓕᓱᖅᓯᒪᔪᓂᒃ. ᑖᓐᓇ ᐊᐱᖅᑯᑎᐅᓐᖏᑦᑐᖅ, 
ᐅᖃᐅᓯᑐᐃᓐᓇᖅ. ᑖᒃᑯᓄᖓ ᐃᓗᐊᓅᕈᑦᑕ  
ᐊᐱᖅᑯᓯᔅᓴᖃᒃᑲᓂᕐᓂᐊᕐᒥᒐᒪ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. (ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᖅᐳᑎᑦ. 
ᐊᑎᓕᐅᖅᓯᒪᔪᖅᑕᖃᕈᓐᓃᕐᒪᑦ. (ᑐᓵᔨᑎᒍᑦ) 
ᐱᓕᕆᕝᕕᓄᑦ ᓇᐃᓪᓕᒋᐊᖅᓯᒪᔪᑦ. ᓄᓇᕗᒥ 
ᐃᒡᓗᓕᕆᕐᔪᐊᒃᑯᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $128,168,000.  
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᒥᓂᔅᑕ ᐊᒻᒪᓗ 
ᐃᑲᔪᖅᑎᖏᑦ ᐅᕙᓃᒻᒪᑕ. ᑖᒃᑯᐊ 
ᐅᖃᐅᓯᕆᔭᐅᔪᓕᒫᑦ ᐊᒃᑐᐃᔪᐃᓐᓇᐅᒪᑕ ᐃᓄᐃᑦ 
ᐃᓅᓯᖏᓐᓂᑦ ᑕᑯᒍᒪᒐᔭᓐᖏᓐᓇᒪ ᐃᒡᓗᖃᑎᒌᓂᑦ 
ᐃᒡᓗᒥᓂᒃ ᔭᒐᐃᔪᑦ ᐊᑭᓕᒃᓴᖃᕐᓂᕐᒧᑦ.  
 
ᑖᒃᑯᐊ ᓇᓪᓕᓇᕐᒪᑕ ᑕᒪᓐᓇ ᐃᒡᓗᖃᕐᓂᖅ 
ᐱᔪᓐᓇᐅᑎᐅᒻᒪᑦ, ᑖᓐᓇ ᐱᔪᓐᓇᐅᑎᖃᕐᓂᖅ 
ᐃᒡᓗᖃᖅᑐᓄᑦ ᑭᒃᑯᓕᒫᓄᑦ ᑐᕌᖓᖕᒪᑦ  

ᑕᒪᒃᑯᐊᓗ ᐅᑕᖅᑭᔪᑦ ᐊᒥᓲᓪᓗᑎᑦ.  
 
ᐅᖃᐅᓯᐅᖅᑲᐅᔫᒐᓗᐊᖅ, ᑭᓯᐊᓂ ᐊᐱᕆᔪᒪᒐᒪ: 
ᖃᔅᓯᓪᓚᕆᐅᕙᑦ ᑖᒃᑯᐊ ᐊᑭᓕᒃᓴᕆᔭᐅᔪᑦ ᓄᓇᕗᑦ 
ᐊᒻᒪᓗ ᖃᑦᓯᓂᑦ ᐃᒡᓗᓕᕆᔨᕐᔪᐊᒃᑯᑦ ᓄᓇᓖᑦ 
ᐃᒡᓗᓕᕆᔨᖏᓐᓂ ᐃᑲᔫᑎᖃᖃᑦᑕᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓈᓴᕈᓘᔭᖅᑲᐅᒐᑭᑦ, ᑖᒃᑯᐊ  
ᓂᐱᓕᐅᖅᑕᐅᓂᐊᕐᖓᑕ ᖃᑦᓯᓪᓚᕆᐅᒻᒪᖔᑕ.  
 
ᐃᒃᓯᕙᐅᑖᖅ, ᑖᒃᑯᐊ ᐊᑭᓕᖅᑕᐅᒋᐊᓕᐅᒐᓗᐊᑦ 
ᐊᑭᓕᒃᓴᐅᔪᓪᓗ ᓯᖁᒥᑦᓯᒪᔪᓄᓪᓗ ᑲᑎᓪᓗᒋᑦ  
$12,142,848. ᑖᒃᑯᓇᓐᖓᑦ, ᐃᒃᓯᕙᐅᑖᖅ, 
ᖁᓚᕆᔭᐅᔪᑦ ᐊᑭᓕᖅᑕᐅᓂᐊᖅᑐᒋᔭᐅᓐᖏᑦᑐᑦ 
$10,337,554. ᑖᒃᑯᐊ ᐊᑭᓕᒃᓴᕆᔭᐅᔪᑦ 
ᐃᒡᓗᓕᕆᔨᒃᑯᓐᓄᑦ ᓱᕋᒃᓯᒪᔪᓄᓪᓗ $1,805,294 
ᒫᑦᓯ 31, 2008. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᓂᔅᑕ ᑭᐅᓂᖓᓄᑦ. 
2009-2010 ᑕᕝᕙᓂ ᐸᕐᓇᐅᑎᖏᓐᓂ 
ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᑎᑕᖏᑦ ᐃᓚᖓᑦ 
“ᓯᕗᒧᐊᕆᐊᕈᒪᒻᒪᑕ ᐊᑐᓕᖁᔭᐅᓯᒪᔪᓂᑦ 
ᕿᒥᕐᕈᔭᐅᓂᕆᓚᐅᖅᑕᖓᓂᒃ ᐃᒡᓗᓕᕆᔨᕐᔪᐊᒃᑯᑦ 
ᖃᓄᖅ ᐃᒡᓗᓕᐊᒃᓴᓂᑦ ᓄᑖᓂᑦ ᐱᐅᓛᑎᒍᑦ 
ᓴᖅᑭᑎᑦᑎᓂᕐᒥᑦ ᓄᓇᕘᒥ. . .” 
 

ᑖᒃᑯᐊ ᕿᒥᕐᕈᓂᐅᓚᐅᖅᑐᑦ ᖃᓄᖅ 
ᐃᓱᒪᔅᓴᖅᓯᐅᕈᑎᖃᓚᐅᖅᑲᑦ ᑭᓱᓂᓪᓗ 
ᐊᑐᓕᖅᑎᑦᑎᒐᔅᓴᓂᑦ ᐋᖅᑭᑎᓪᓗᑎᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ, ᓱᓕᔪᒥᑦ 
ᑐᓴᖅᑎᑦᑎᒍᒪᕋᑖᕋᒪ.  
 
ᐃᒃᓯᕙᐅᑖᖅ, ᑕᐃᒃᑯᐊ ᐊᐅᓚᑕᐅᓂᖏᑦ 
ᕿᒥᕐᕈᔭᐅᓂᖓ ᐃᒡᓗᓕᕆᔨᕐᔪᐊᒃᑯᑦ 
ᐱᐊᓂᑦᑕᐅᓯᒪᓐᖏᒻᒪᑦ ᓱᓕ. ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᖃᑎᖃᕐᖓᑕ 
ᐱᓇᓱᐊᕈᓯᐅᓂᐊᖅᑐᒥᑦ ᑲᑎᒪᓂᐊᕐᖓᑕ 
ᑎᑎᕋᕆᐊᓐᖓᕐᓂᐊᕐᓗᑎᑦ ᐅᓂᒃᑳᔅᓴᒥᑦ, ᔪᓚᐃᒥ 
ᑖᓐᓇ ᐱᐊᓂᒃᑕᐅᓯᒪᓕᕐᓂᐊᖅᑐᖅ.  
 
ᑭᖑᓪᓕᖅᐹᒥᒃ ᐅᓂᒃᑳᓕᐊᕆᔭᐅᔪᖅ ᐱᑐᐊᕈᒃᑯᑦ 
ᑖᓐᓇ ᐅᓂᒃᑳᓕᐊᖑᔪᖅ ᐃᒡᓗᓕᕆᔨᕐᔪᐊᒃᑯᑦ 
ᕿᒥᕐᕈᓚᐅᕐᓂᖏᓐᓄᑦ. ᒐᕙᒪᒃᑯᑦ ᐋᖅᑭᒃᓰᒐᔭᖅᑐᖅ 
ᓇᒧᓐᖓᐅᑲᓐᓂᕐᓂᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐᓕ ᐊᖏᕐᓗᓂᓘᓐᓃᑦ ᐊᒡᒑᕐᓗᓂᓘᓐᓃᑦ. 
ᐊᖏᓐᖏᑉᐸᑦ ᐅᓂᒃᑳᕆᐊᒃᑲᓂᐊᖅᔪᒍᓐᓇᖅᑲᑦ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᒫᓐᓇᒫᖅ ᑖᒃᑯᐊ ᒐᕙᒪᓕᕆᔨᒃᑯᑦ 
ᓴᖅᑭᑦᑎᓚᐅᕐᖓᑕ ᒪᓕᒐᓕᐅᕐᕕᒻᒥ, ᐊᕐᕌᒍᑕᒫᑦ 
ᑳᓐᑐᕌᒃᒍᑕᐅᔪᓂᒃ ᐅᓂᒃᑲᖅᓯᒪᔪᓂᒃ ᒐᕙᒪᒃᑯᑦ 
ᐱᓕᕆᕕᓕᒫᖏᓐᓂ. ᑭᓯᐊᓂ ᑐᑭᓯᒋᐊᕈᑎᒃᓴᑦ 
ᑲᓐᑐᕌᒃᑎᑦᑎᓂᕐᒧᑦ  

ᑯᐊᐳᕇᓴᒃᑯᓐᓄᑦ ᑎᒥᐅᔪᓄᓪᓗ 
ᐃᓚᐅᑎᑕᐅᖃᑦᑕᖅᓯᒪᓐᖏᒻᒪᑕ ᑖᒃᑯᓄᖓ 
ᐅᓂᒃᑳᓄᑦ.  
 
ᑭᐅᔾᔪᑎᖏᓗᒍ ᒪᓕᒐᓕᐅᖅᑎᓄᑦ 
ᐊᐱᖅᑯᑕᐅᓚᐅᖅᑐᖅ ᒫᑦᓯᒥ ᐃᓪᓗᓕᕆᔨᕐᔪᐊᒃᑯᑦ 
ᑳᓐᑐᓛᒃᑎᑦᑎᖃᑦᑕᕐᓂᖏᓐᓄᑦ ᐅᓂᒃᑳᑦ 2006-ᒥ 
2007-ᒥᓗ ᐱᑕᖃᖅᑎᑕᐅᓚᐅᕐᒪᑕ.  
 
ᓇᓗᓇᐃᖅᓯᒍᓐᓇᖅᑭᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒃᓯᓗᑎᒃ ᓴᖅᑭᑦᑎᓗᑎᒡᓗ ᐊᕐᕌᒍᑕᒫᑦ 
ᐅᓂᒃᑳᓕᐊᕆᓯᒪᔪᓂᒃ? ᑕᒪᒃᑯᐊ 
ᑳᓐᑐᓛᒃᑎᑦᑎᖃᑦᑕᕐᓂᖅ ᓂᐅᕕᖃᑦᑕᕐᓂᕐᓗ 
ᐱᔾᔪᑎᒋᓪᓗᒋᑦ. ᑖᒃᑯᓄᓐᖓᕐᓗᒋᑦ ᓄᓇᓖᑦ  
ᒐᕙᒪᓕᕆᔨᖏᓐᓄᑦ. ᖁᔭᓐᓇᒦᒃ, 
ᐃᓚᐅᑎᐅᓂᐊᕐᓗᓂ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ/ᐋᒡᒐ…  
 
>>ᐃᓪᓚᖅᑐᑦ 
 
ᒪᕐᕉᕋᑕᕐᖓᑎᒃ ᐊᐱᖅᑯᑏᒃ.  
 
ᐃᒃᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎ ᐄ ᓱᓕᔪᖅ 
ᐅᖃᕆᐊᕋᑕᕐᖓᑦ ᑯᐊᐳᕇᓴᒃᑯᑦ 
ᐃᓪᓗᓕᕆᔨᕐᔪᐊᒃᑯᓂᓛᒃ ᑐᑭᓯᑎᑦᑎᓂᐊᖅᑐᑦ ᒪᕐᕉᒃ 
ᐊᕐᕌᒍᑕᒫᑦ ᒪᕐᕉᓐᓂᒃ ᐅᓂᒃᑳᓕᐅᖃᑦᑕᖅᑐᑦ ᑕᒪᓐᓇ 
ᑐᒃᓯᕋᐅᑕᐅᔪᖅ ᐊᑭᖏᓐᓄᑦ ᐱᑕᖃᖅᑎᑕᐅᓚᐅᖅᑐᖅ 
ᑖᔅᓱᒧᖓ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᖓᓄᑦ.  
 
ᑖᒃᑯᐊ ᒪᓕᒐᓕᐅᖅᑏᑦ ᐊᔾᔨᖏᓐᓂᒃ 
ᒪᓕᒐᓕᐅᖅᑎᒨᖅᑕᐅᓚᐅᖅᑐᑦ ᐊᕐᕌᒍᑕᒫᑦ 
ᐱᖃᑦᑕᕈᒪᒍᑎᒃ ᑕᑯᓂᐊᕈᓐᓇᖅᑐᖓ. 
ᐊᑲᐅᓐᖏᓕᐅᕆᓐᖏᑕᕋᓗᐊᕋ ᒥᓂᔅᑕᐅᓪᓗᖓ 
ᐃᒡᓗᓕᕆᔨᕐᔪᐊᑯᓐᓄᑦ.  

ᑭᒃᑯᑐᐃᓐᓇᕐᓄᑦ ᑐᓴᖅᑎᑕᐅᔾᔪᑎᑕᐅᒍᓐᓇᖅᑐᑦ 
ᑖᒃᑯᐊ ᓴᖅᑭᑎᒍᓐᓇᖅᑕᒃᑲ ᑭᓯᐊᓂ 
ᓂᕆᐅᓐᖏᑦᑐᖓ ᐊᑲᐅᒋᓕᐅᕈᑎᖃᕋᔭᕐᓂᖓᓂᒃ  
 
ᑭᓯᐊᓂ ᐃᓱᒫᓘᑎᒐ ᒪᓕᒐᓕᐅᖅᑎ ᐃᓱᒪᒃᐸᑦ 
ᐃᒪᓐᓇ ᐋᖅᑭᒃᓯᒪᓂᖓ ᐃᓛ ᑭᐅᔾᔪᑕᐅᓚᐅᖅᑐᖅ 
ᑕᐃᓐᓇ ᐊᐱᖅᑯᑎᖓᓄᑦ ᑕᐃᒪᓐᓇᑦᓴᐃᓐᓇᖅ 
ᓴᖅᑭᒐᔭᖅᐸᑦ ᕿᓚᒥᐊᓗᒃ ᐱᐊᓂᒃᑕᐅᒍᓐᓇᕋᔭᖅᑐᖅ.  
 
ᑭᓯᐊᓂ ᐊᖅᑭᑎᖅᑎᐊᖅᓯᒪᑎᓪᓗᒍ ᐅᓂᒃᑳᒻᒪᕆᑎᑐᑦ, 
ᑖᒃᑯᐊ ᐅᓂᒃᑳᕆᐊᖃᕋᔭᕐᒪᑕ 
ᑳᓐᑐᓛᒃᑎᑦᑎᔾᔪᑎᓕᒫᓂᒃ ᑕᒪᓐᓇ 
ᐱᓕᕆᐊᕆᒋᐊᖃᒻᒪᕆᒐᔭᕐᖓᑦ ᑎᑎᖅᑲᐃᓪᓗ 
ᐊᔾᔨᒌᓐᖏᑦᑐᑦ ᐅᒃᑐᕋᐅᑏᓪᓗ.  
 
ᒪᓕᒐᓕᐅᖅᑎ ᐱᑕᖃᖅᑎᖅᑲᐅᔭᕋ 
ᐊᐱᖅᑯᑎᒋᓚᐅᖅᑕᖓᓄᑦ 
ᐊᑲᐅᓐᖏᓕᐅᕈᑎᖃᕋᔭᖅᑑᔮᓐᖏᑦᑐᖓ ᑕᐃᒪᓐᓇ 
ᓴᖅᑭᒍᓐᓇᖅᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑕᑭᓂᖅᐹᖅ ᐊᖏᖅᑎᓪᓗᒍ. 
 
>>ᐃᓪᓚᖅᑐᑦ 
 
ᐊᖏᖅᑑᔮᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ  

ᑎᑎᕋᓚᐅᕐᒪᑕ ᓇᒻᒥᓂᖅ ᐱᓕᕆᔾᔪᑎᒃᓴᓂᒃ 
ᓯᕗᓪᓕᐅᔾᔨᓯᒪᒻᒪᑕ ᑖᒃᑯᐊ ᐊᖏᕐᕋᖃᕐᓂᕐᒧᑦ 
ᐃᑲᔪᖅᑎᐅᓂᐊᖅᑐᓂᒃ. ᖃᑦᓯᐅᕙᑦ ᑕᕝᕗᖓ 
ᐃᓚᐅᓯᒪᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᓐᓇ ᐊᐱᕆᔪᖅ ᐊᐱᖅᑯᑎᑦᑎᐊᕙᒻᒥᒃ. 
ᐃᒪᓐᓇ ᐃᑲᔫᑎᒃᓴᖃᖅᑎᓐᓇᒍ ᑐᑭᓯᒋᐊᕈᑎᒃᓴᓂᒃ 
ᓇᓂᓯᓚᐅᕐᓗᖓ ᑭᓯᐊᓂ ᑭᐅᒍᓐᓇᖏᓐᓇᒃᑯ ᒫᓐᓇ. 
ᐃᒻᒪᖄ 15-20 ᐊᑐᖃᑦᑕᖅᑐᑦ ᐃᖃᓗᓐᓂ 
ᕿᒫᕕᒻᒥᒃ.  
 
ᐊᖏᕐᕋᖃᓐᖏᓐᓂᖅ ᐅᑭᐅᖅᑕᖅᑐᒥ ᓲᕐᓗ 
ᐃᔨᖅᓯᒪᔪᑎᑐᑦ ᐊᖏᕐᕋᖃᓐᖏᑦᑐᑦ  
ᐃᓄᒋᐊᓗᐊᕐᓂᖏᓐᓄᑦ ᑕᒫᓂ ᐃᒡᓗᒥᐅᖃᑎᒌᑦ 
ᑕᒪᒃᑯᐊ ᑕᒡᒐ ᐃᓚᖓᑦ ᐱᔾᔪᑎᒋᓪᓗᒍ 
ᓇᓗᓇᐃᖅᓯᔪᒪᓚᐅᕋᑦᑕ ᓈᒻᒪᑦᑐᓂᒃ 
ᐊᖏᕐᕋᖃᓐᖏᑦᑐᑦ ᖃᑦᑎᒻᒪᕆᐅᒻᒪᖔᑕ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᒻᒪᓗ ᖁᔭᒋᕙᕋ ᑭᐅᔪᖅ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ $200,000-ᓂᒃ 
ᐊᖏᕐᕋᖃᓐᖏᓂᕐᒧᑦ ᑐᕌᖅᑎᑦᑎᓯᒪᒻᒪᑕ. ᖃᓄᕐᓕ 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ $200,000  

ᐊᑯᓂᕈᓗᒃ ᓴᖅᑭᓯᒪᓕᖅᑐᑦ ᐊᒻᒪᓗ 
ᐊᖏᕐᕋᖃᓐᖏᑦᑐᓄᑦ ᐅᐸᒐᕐᓄᑦ 
ᐊᑐᖅᑕᐅᖃᑦᑕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᕐᕋᖃᓐᖏᓂᕐᒧᑦ ᑲᒪᔨᐅᔪᐃᑦ 
ᐃᑲᔪᖅᑎᐅᓂᐊᖅᑐᑦ ᖃᓄᖅ ᐋᖅᑭᒃᑕᐅᓂᐊᕐᒪᑕ 
$200,000 ᐊᖏᕐᕋᖃᓐᖏᑦᑐᓅᓪᓘᓐᓃᑦ 
ᐅᕝᕙᓘᓐᓃᑦ ᑲᑎᒪᔨᓄᑦ ᐋᖅᑭᑎᑦᑎᔾᔪᑕᐅᓗᓂ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐊᐱᕆᓯᒪᔭᒃᑲ 
ᐃᖅᑲᓇᐃᔭᖅᑎᒃᑲ ᐅᖃᖃᑎᖃᖁᓪᓗᒋᑦ ᐊᓯᑦᑎᒍᑦ  
ᐊᑐᖅᑕᐅᒍᓐᓇᕋᔭᖅᑐᓂᒃ, ᐅᖃᐅᓯᕆᓗᒍ 
ᐊᖏᕐᕋᖃᓐᖏᓐᓂᕐᒧᑦ ᐃᑲᔪᖅᑎᐅᓂᐊᖅᑐᑦ 
ᐊᓯᐊᒎᕈᑕᐅᒍᓐᓇᖅᑐᓂᒃ ᓴᖅᑭᑦᑎᖁᓪᓗᒋᑦ. ᑭᓯᐊᓂ 
ᓱᓕ ᑭᓱᒥᑦ ᓴᖅᑭᑦᑐᖃᓐᖏᒻᒪᑦ. 
 
ᓂᕆᐅᒻᒥᔪᖓᑦᑕᐅᖅ ᐊᑐᕈᓐᓇᕐᓂᐊᕆᐊᒃᓴᖅ 
ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ, 
ᑐᑭᓯᒋᐊᕈᑎᒃᓴᐅᓂᐊᖅᑐᓂᒃ. ᓲᕐᓗ ᑕᐃᒃᑯᐊ 
ᐱᓕᕆᐊᓂᒃ ᐅᓂᒃᑳᖃᑦᑕᕆᐊᖃᕐᓂᐊᖅᑕᕗᑦ ᑭᓱᑦ 
ᐅᖃᐅᓯᐅᒋᐊᖃᕐᒪᖔᑕ ᖃᐅᔨᓂᐊᖅᑐᒍᑦ.  
 
ᐃᒪᓐᓇᐃᓕᒍᒪᓐᖏᓐᓇᒪ ᐅᑯᐊ ᑕᒡᒐ 
ᐱᓕᕆᐊᕆᓂᐊᖅᑲᒃᑲ. 
ᐊᑲᐅᓐᖏᓕᐅᕈᑎᖃᕐᓂᐊᕐᓗᓂ ᑖᒃᑯᐊ 
ᐃᓚᓕᐅᑎᒋᐊᖃᕋᑦᑎᒍ ᐃᓱᒪᓘᑕᐅᔪᑦ, ᑭᓯᐊᓂ 
ᑕᒪᓐᓇ ᐱᒋᐊᓕᕋᑖᕐᖓᑦ 
ᐅᖃᐅᓯᐅᕙᓪᓕᐊᓕᕋᑖᖅᑐᓂᓗ. 
 
ᐃᓚᐅᒻᒪᑕ ᐃᓕᓐᓂᐊᖅᑐᓕᕆᔨᒃᑯᓪᓗ ᑕᐃᒪ  

ᓄᒃᑎᖅᐸᓪᓕᐊᓪᓗᑎᒡᓗ, 
ᓄᒃᑎᖅᑕᐅᕙᓪᓕᐊᖕᒪᑕᐃᓛᒃ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᒪᓐᓇ 
ᐊᖏᕐᕋᖃᓐᖏᓐᓂᖅ, ᓇᓂᓯᒐᓱᐊᕋᑦᑕ ᐊᓯᐊᒍᑦ 
ᐊᑐᕈᓐᓇᖅᑕᑦᑎᓐᓂᑦ, ᑭᓯᐊᓂ ᑭᓱᒥᒃ 
ᐱᐊᓂᒃᓯᒪᔪᖃᓐᖏᒻᒪᑦ ᓇᓗᓇᐃᔭᖅᓯᒪᓐᖏᒻᒪᑕ 
ᓱᓕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᑲᔪᓯᒋᐊᒃᑲᓐᓂᕈᒪᑐᐃᓐᓇᖅᑐᒍᐃᓛᒃ. ᑖᒃᑯᓄᖓ 
ᐱᓕᕆᐊᔅᓴᓄᑦ ᐸᕐᓇᐅᑎᓂᒃ L-19 ᑖᒃᑯᐊ 
ᓇᒻᒥᓂᖅᑖᕈᒪᔪᓄᑦ ᓇᓗᓇᐃᒃᑯᑕᐃᑦ ᖃᓄᖅ 
ᐱᐅᓯᖃᕐᒪᖔᑕ ᐅᓂᒃᑳᖅᓯᒪᔪᑦ.  
 
ᑕᒪᓐᓇᐃᓛᒃ ᑐᓴᕐᓇᖅᓯᒪᓕᕐᒪᑦ 
ᐅᖅᓱᖃᐅᑎᓕᕆᓂᖅ, ᐃᓗᐊᓃᒍᓐᓇᖏᒻᒪᑦ ᒫᓐᓇ, 
ᑖᒃᑯᐊ ᐃᑲᔫᑎᓄᑦ. ᑭᓯᐊᓂ ᓇᓕᐊᑐᐃᓐᓇᖅ 
ᕿᕐᓛᓕᕐᓂᖅᑲᑦ ᑐᕝᕘᓇ 
ᐃᑲᔪᖅᑕᐅᒐᓛᒍᓐᓇᕋᓗᐊᖅᑐᓂ 
ᑐᐊᕕᕐᓇᖅᑐᖅᓯᐅᑎᒃᑯᑦ, ᑖᒃᑯᐊᓗ ᑭᓪᓕᖃᖅᑐᑎᒃ 
$15,000-ᓂᒃ. ᓇᓕᐊᑐᐃᓐᓇᖅ 
ᑐᓴᕐᓇᖅᓯᒪᕈᔪᓕᕐᒥᒻᒪᑦ $60,000-ᓂᒃ  
ᐅᖓᑖᓅᖓᓲᖅ ᐅᖅᓱᐊᓗᒃ ᑯᕕᓐᓂᖅᑲᑦ 
ᑕᒪᐅᖓᑐᐃᓐᓇᖅ ᐲᔭᖅᑕᐅᒐᓱᓪᓗᓂᓗ 
ᓴᓇᔭᐅᒌᒃᑲᓐᓂᕋᓱᓪᓗᓂᓗ. ᑖᓐᓇ 
ᐊᓐᖑᑎᓯᒪᒍᓐᓇᖏᒻᒪᑦ ᐃᑲᔫᑎᐅᒐᔭᖅᑐᖅ. 
 
ᑕᐃᒫᓪᓕ ᐃᓱᒪᔅᓴᖅᓯᐅᕈᓐᓇᕐᒪᖔᑕ ᓯᕗᓂᑦᑎᓐᓂ 
ᑖᒃᑯᐊ ᐅᖅᓱᖃᐅᑏᑦ, ᐃᓛᓪᓗ ᓱᓪᓗᓕᖏᑦ 
ᐃᑲᔫᑎᓂᑦ ᐊᓚᒃᑲᐃᔪᓐᓇᖅᑲᑕ ᑕᐃᑯᖓ 
ᑎᑭᓚᐅᓐᖏᓐᓂᖓᓂ. ᓇᓕᐊᓐᓂᑐᐃᓐᓇᖅ 
ᐅᖅᓱᐊᓗᒻᒥᒃ ᓄᓇᓕᑦᑎᓐᓂᑦ 
ᑯᕕᖁᔨᓐᖏᑦᑎᐊᕋᓗᐊᕋᑦᑕ. ᑖᓐᓇ 
ᐊᐱᖅᑯᑎᒋᔭᐅᖁᒻᒥᔭᕋ ᒥᓂᔅᑕ 
ᐸᕐᓇᐸᓪᓕᐊᒍᓐᓇᕐᒪᖔᖅ ᓯᕗᓂᑦᑎᓐᓂᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᐅᔨᒪᔪᑎᑦ ᑕᒪᓐᓇ ᐱᒻᒪᕆᐅᒻᒪᑦ 
ᐊᕕᒃᑐᖅᓯᒪᓂᑦᑎᓐᓄᑦ.  
 

ᐅᑉᐱᕈᓱᒃᑲᒪ ᑭᖑᓪᓕᖅᐹᒥᒃ ᒐᕙᒪᒃᑯᑦ ᑕᐃᒃᑯᐊ 
ᒐᕙᒪᓕᕆᔩᑦ ᐋᖅᑭᒃᓯᓚᐅᕐᒪᑕ ᑐᑭᓯᒋᐊᕈᑎᒃᓴᓂᒃ 
ᑲᑎᖅᓱᖅᓯᒪᔪᓂᒃ ᑕᒪᒃᑯᓄᖓ ᓇᒻᒥᓂᖅ 
ᐊᖏᕐᕋᖃᖅᑐᓄᑦ ᖃᐅᔨᓴᕈᓐᓇᕐᒪᖔᑦᑕ 
ᐅᖅᓱᐊᓗᖃᐅᑎᒥᓂᒃ ᑖᒃᑯᐊ ᓈᒪᑦᑎᐊᖅᑐᓂᒃ 
ᕿᒥᕐᕈᖁᓪᓗᒋᑦ. ᐊᑲᐅᓐᖏᓕᐅᕈᑎᖃᕐᓂᖅᑲᑕ ᓲᕐᓗ 
ᐅᖅᓱᐊᓗᖃᐅᑎᒥᓐᓂᒃ. 
 
ᑕᐃᒪᑦᑕᐅᖅ ᐃᓚᖓᒍᑦ ᓇᖕᒥᓂᖃᖅᑐᑎᒍᑦ ᑕᐃᒃᑯᐊ 
ᓇᓪᓕᐅᒃᑯᒫᖃᖅᑎᑕᐅᔪ ᐊᑭᖏᑦ ᓱᕋᒃᑐᖃᑦᑎᓪᓗᒍ 
ᑖᒃᑯᐊ ᐊᑭᐅᔪᑦ ᓇᓪᓕᐅᒃᑯᒫᓄᑦ 
ᐊᑭᓕᐅᑕᐅᒍᓐᓇᓲᖑᒻᒥᒻᒪᑕ 
ᐊᑭᓕᖅᑕᐅᒍᓐᓇᓲᖑᒻᒥᒻᒪᑕᐃᓛᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ 
ᑭᐅᔭᐅᖏᒻᒪᑦ, ᕿᓂᕈᓐᓇᓂᐊᕐᒪᖔᑕ ᓯᕗᓂᒃᑎᓐᓂ  
ᐃᑲᔫᑎᓂᒃ ᓇᒻᒥᓂᓕᓐᓄᑦ.  
 
ᑖᓐᓇ ᑎᑭᑉᐸᓪᓕᐊᔭᕗᑦ 
ᑐᐊᕕᕐᓇᖅᓯᕙᓪᓕᐊᖑᔮᕐᔪᒻᒪᑦ ᑕᒪᒃᑯᐊ ᓇᒻᒥᓂᓖᑦ 
ᐅᖅᓱᖃᐅᑎᖏᑦ ᐱᑐᖃᕈᖅᐸᓪᓕᐊᑎᓪᓗᒋᑦ. 
ᑕᑯᔪᒪᓐᖏᑦᑎᐊᕋᒪ ᓇᓕᐊᓐᓂᑐᐃᓐᓇᖅ 
ᐅᖅᓱᐊᓗᒻᒥᒃ ᑯᕕᔪᒥᒃ ᓄᓇᑯᓗᑦᑎᓐᓄᑦ 
ᓇᒥᑐᐃᓐᓇᑦᑎᐊᖅ. ᑖᓐᓇ 
ᐸᕐᓇᑕᐅᕙᓪᓕᐊᒍᓐᓇᕐᒪᖔᑦ ᑖᒃᑯᐊ ᐃᑲᔫᑎᖏᓐᓄᑦ 
ᓇᒻᒥᓂᓕᓐᓄᑦ ᑕᒫᓂ ᐊᕐᕌᒍᒋᓂᐊᖅᑕᑎᓐᓂ 
ᐊᐱᕆᔪᒪᒐᓗᐊᖅᑐᖓ ᒥᓂᔅᑑᔪᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪ, ᑕᒻᒪᕈᒪ 
ᐅᕙᓐᓂᒃ ᐋᖅᑭᒋᐊᖅᑲᐅᒐᒪ, ᐃᓛᒃ 
ᑭᐅᔾᔪᑎᒋᖅᑲᐅᔭᕋᓄᑦ. ᑖᒃᑯᐊ ᓇᖕᒥᓂᖅ 
ᐃᓪᓗᖃᕐᓂᕐᒥᒃ ᖃᓄᖅ ᐅᖅᓱᐊᓗᖃᐅᑎᒥᓂᒃ 
ᖃᐅᔨᓴᕈᓐᓇᕐᒪᖔᑕ ᐱᐅᒻᒪᖔᑦ 
ᐱᐅᓐᖏᒻᒪᖔᕐᓘᓐᓂᑦ,  

ᐊᕙᑎᓕᕆᔨᒃᑯᓐᓄᑦ ᑕᐃᒪᐃᓕᔭᐅᓚᐅᖅᑐᑦ. 
ᒪᒥᐊᑉᐳᖓ ᑕᒻᒪᕋᑖᕋᒪ. ᒪᒥᐊᕝᕕᒋᕙᕋ 
ᐊᕙᑎᓕᕆᔨᒃᑯᑦ ᒥᓂᔅᑕᖓᑦ.  
 
ᑖᒃᑯᐊ ᒪᕐᕈᐃᓕᖓᒻᒪᑕ ᑖᒃᑯᐊ ᐊᕙᑎᓕᕆᔨᒃᑯᓪᓗ 
ᓲᕐᓗ ᑕᒪᒃᑯᐊ ᓇᖕᒥᓂᖅ ᐊᖏᕐᕋᖃᖅᑐᑦ 
ᐅᔾᔨᕈᓱᒋᐊᖃᕐᖓᑕ ᑕᒪᑐᒥᖓ ᑕᐃᒫᒃ ᐊᐱᖅᓲᑎᓂᒃ 
ᓴᖅᑭᑦᓯᓚᐅᖅᑐᒍᑦ ᓇᖕᒥᓂᖅ ᐊᖏᕐᕋᖃᑦᑐᓄᑦ.  
 
ᖃᓄᐃᑦᑐᖃᑲᓪᓚᓐᓂᖅᑲᑦ ᐅᖅᓱᐊᓗᖃᐅᑎᖏᓐᓂᒃ. 
ᑖᒃᑯᐊ ᐃᓄᐃᑦ ᑐᒃᓯᕋᕈᓐᓇᕐᖓᑕ ᓱᕋᔅᓯᒪᔪᓄᑦ  
ᐋᖅᑭᒃᓱᐃᔾᔪᑎᓄᑦ. ᓇᖕᒥᓂᖅ ᐊᖏᕐᕋᖃᑦᑐᓄᑦ 
ᓇᓪᓕᐅᒃᑯᒫᖏᓐᓄᑦ ᐊᑭᓕᖅᑕᐅᒍᓐᓇᕐᒥᔪᑦ 
ᐃᓚᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᑭᐊᖅ 
ᑭᐅᔭᐅᔪᓐᓇᖏᑦᑎᐊᕋᒪ, ᒪᒥᐊᓇᐅᒐᓗᐊᖅ. 
ᑖᒃᓱᒥᖓᑦᓴᐃᓐᓇᖅ ᐊᔪᖅᓯᒍᒪᖏᑦᑐᖓ. 
ᓇᓕᐊᑐᐃᓐᓇᖅ ᐅᖅᓱᐊᓗᒻᒥᒃ ᑯᕕᔪᖃᕐᓂᕋᐃᑉᐸᑦ 
ᑕᒫᓂ ᖃᓂᒋᔮᓂᒃ $60,000-ᒥ 
ᐊᑭᓖᒋᐊᖃᓕᓲᖑᒻᒪᑕ, ᐊᑭᑐᔪᒻᒪᕆᐅᓕᖅᑐᓂ. ᐃᒫᒃ 
ᐅᖅᓱᖃᐅᑎᖓ ᑕᒫᓂᖃᐃ $3,000 $4,000-
ᒦᕋᔭᑦᑑᒐᓗᐊᖅ ᓄᑖᖅ ᐃᓕᔭᐅᓐᓂᖅᑲᑦ. 
ᑎᑭᓐᓂᐊᓚᐅᖏᑕᕗᑦ ᑎᑭᓯᑲᓪᓚᒋᐊᖃᓲᕆᒐᑦᑎᒍ. 
ᑕᒪᓐᓇ ᓄᖅᑲᐅᒥᑎᓐᓂᐊᕈᑦᑎᒍ ᐃᑲᔫᑎᓂᒃ 
ᑕᑯᔪᒪᒐᓗᐊᖅᑐᖓ ᐅᖃᑐᐃᓐᓇᖅᑐᓂᒃ, ᐄ, 
ᐅᐸᒃᑯᑦᑎᒍ ᑲᒪᒋᓇᓱᓐᓂᐊᖅᑲᕗᑦ.  
 
ᑖᓐᓇ ᐃᑲᔫᑎ $15,000-ᒥᒃ ᑭᓪᓕᖃᑦᑐᓂ, ᑭᓯᐊᓂ 
ᖁᓛᒍᒻᒪᕆᐊᓘᖓᓪᓗᑎᒃ ᐊᑭᓕᖅᑕᐅᒋᐊᖃᓲᑦ. 
ᓇᒻᒥᓂᓕᓪᓄᑦ ᐃᓛᓐᓂᒃᑯᑦ ᓇᓪᓕᐅᒃᑯᒫᖏᓐᓄᑦ 
ᐃᓚᑯᓗᖏᓐᓄᑦ ᐱᐅᓕᐊᖑᕙᑦᑑᒐᓗᐊᑦ. ᑭᓯᐊᓂ 
ᐃᓚᖏᑦ ᐅᓄᕐᓂᖅᓴᐅᔮᖅᑐᑦ ᓇᓪᓕᐅᒃᑯᒫᖏᓐᓄᑦ 
ᐃᑲᔪᖅᑕᐅᔪᓐᓇᐸᓐᖏᒻᒪᑕ. ᑕᐃᒫᒃ 
ᐊᐱᖅᑯᑎᒋᓗᐊᖅᑕᕋ  

ᐊᑏᑐᖅ ᐃᑲᔫᑎᓂᒃ ᐊᓚᒃᑲᐃᓚᐅᕐᓂᐊᖅᑯᓯ 
ᕿᒥᕐᕈᒋᐊᓪᓗᓯᓘᓐᓃᑦ ᑕᒫᓂ ᐊᕐᕌᒍᒋᓂᐊᖅᑕᑎᓐᓂ 
ᐃᑲᔪᕋᓱᓪᓗᒋᑦ ᓇᒻᒥᓂᓕᑯᓗᐃᑦ. 
 
ᐅᕙᑦᑎᓐᓂᒃ ᒐᕙᒪᐅᑎᓪᓗᑕ 
ᐊᑭᓖᖐᓐᓇᖅᑎᑦᑎᕙᒻᒪᑕ ᐊᖏᔪᒻᒪᕆᓐᓂᒃ 
ᓇᒻᒥᓂᖃᑦᑐᑎᒃ. ᒥᓂᔅᑕ ᑭᐅᖁᔭᕋᓗᐊᕐᕋ 
ᕿᒥᕐᕈᔪᓐᓇᓂᐊᕐᒪᖔᑦ ᓯᕗᓂᒃᑎᐊᑎᓐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᒐᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑖᒃᓱᒧᖓ 
ᒪᓕᒐᓕᐅᖅᑎᒧᑦ ᐊᐱᖅᑯᑎᖓᓐᓄᑦ ᐃᓱᒪᒋᔭᓯ  
ᑭᓱᑐᐃᓐᓇᐃᑦ ᐃᑲᔪᕋᓱᐊᕈᓐᓇᖅᑐᒍᑦ. ᐄ, 
ᕿᒥᕐᕈᒍᓐᓇᑎᐊᖅᑕᕗᑦ. 
 
ᑕᐃᒫᒃ ᐅᖃᓚᐅᖅᑐᖓ, ᐃᒃᓯᕙᐅᑖᖅ, ᐃᓱᒪᒋᔭᖏᑦ 
ᐊᑐᖁᔭᖏᑦ ᑎᒍᓂᐊᖅᑲᒃᑲ. ᓲᕐᓗ 
ᐊᑭᑐᔪᖅᑑᑎᓅᖓᒐᔭᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐊᑐᐃᓐᓇᐅᑎᑕᐅᔪᖅᑎᑐᑦ, ᑖᓐᓇ ᐃᑲᔫᑎᐅᓗᓂ 
ᕿᒥᕐᕈᒍᓐᓇᓂᐊᖅᑲᕗᑦ. 
 
ᑖᒃᑯᐊ ᐃᓱᒪᒋᔭᖏᑦ ᕿᒥᕐᕈᖁᔭᐅᔪᓪᓘᓐᓃᑦ 
ᒪᓕᒐᓕᐅᖅᑎᒧᑦ ᐱᔪᒪᑐᐃᓐᓇᑦᑎᐊᖅᑐᒍᑦ.  ᐄ, 
ᕿᒥᕐᕈᓂᐊᖅᑲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓ 
ᓄᖅᑲᐅᒥᑲᐃᓐᓇᕐᒥᔪᖓ ᐊᓯᒃᑲ 
ᐊᐱᕆᔪᒪᓂᐊᕐᒥᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ 2008-09-ᒥ 
ᑮᓇᐅᔭᖅᑑᑎᒃᓴᖏᓐᓂ ᓇᒻᒥᓂᖅ 
ᐃᒡᓗᖃᖅᑎᑦᑎᓂᕐᒧᑦ ᑖᒃᑯᐊ ᐊᒥᓱᑦ 
ᐃᒡᓗᑖᕋᓱᐊᖅᑎᓪᓗ ᓇᒡᓕᐊᑦ ᑖᒃᑯᐊ 
ᐃᒡᓗᑖᕋᓱᐊᕈᑕᐅᔪᑦ ᐊᑐᖅᑕᐅᓂᖅᐹᖑᖃᑦᑕᖅᑲᑦ 
ᑮᓇᐅᔭᖃᖅᑲᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓯᕗᓪᓕᖅ ᑭᐅᔾᔪᑎᒐ ᐋᒃᑲ ᐱᖃᑖ 
ᑖᓐᓇ ᐃᒪᐃᓐᓂᐊᖅᑯᖓ. ᑕᐃᒪ ᐅᖃᖅᑲᐅᒐᒪ 835  
ᑐᒃᓯᕋᖅᓯᒪᒻᒪᑕ ᐊᔾᔨᒌᓐᖏᑦᑐᓄᑦ 
ᐃᒡᓗᓕᕆᔨᕐᔪᐊᒃᑯᓐᓂ ᐊᑐᐃᓐᓇᐅᔪᑦ. 
 
ᓄᓇᕗᒥ ᑮᓇᐅᔭᒃᑯᕕᑎᒍᑦ ᐃᓪᓘᑉ ᐊᑭᖓᑕ  
ᐃᓚᖓᓂᒃ ᐊᑭᓖᑲᐃᓐᓇᕐᓂᒧᑦ ᐃᑲᔫᑕᐅᕙᑦᑐᖅ 
ᐱᓇᓱᐊᒐᖓᓂᒃ ᑐᒃᓯᕋᖅᓯᒪᔪᑦ 69-ᖑᓪᓗᑎᑦ; 
ᐃᓪᓗᓕᐅᒐᒃᓴᓂᑦ ᐃᑲᔫᑕᐅᕙᑦᑐᖅ ᐱᓇᓱᐊᒐᖓᓂᒃ 
ᑖᒃᑯᐊ 9-ᖑᔪᑦ ᑐᒃᓯᕋᖅᓯᒪᔪᑦ; ᐊᖏᕐᕋᒥᑦ 
ᐋᖅᑭᒋᐊᕆᔪᒪᔪᓄᑦ ᐱᓇᓱᐊᒐᖓᓂᒃ 300-ᖑᓪᓗᑎᑦ 
ᑐᒃᓯᕋᖅᓯᒪᔪᑦ; ᑐᐊᕕᕐᓇᖅᑐᒃᑯᑦ ᐃᒡᓗᒥᓂᒃ 
ᐋᖅᑭᒋᐊᕈᑎᖃᕈᒪᔪᓄᑦ ᐱᓇᓱᐊᒐᖓᓂᒃ 150-
ᖑᓪᓗᑎᑦ ᑐᒃᓯᕋᖅᓯᒪᔪᑦ; ᐃᓐᓇᑐᖃᐃᑦ 
ᐊᖏᕐᕋᖏᓐᓂᑦ ᐋᖅᑭᒋᐊᕆᔪᒪᔪᓄᑦ ᐱᓇᓱᐊᒐᖓᓂᒃ 
11-ᖑᓪᓗᑎᑦ ᑐᒃᓯᕋᖅᓯᒪᔪᑦ; ᐃᓐᓇᑐᖃᕐᓄᑦ 
ᑎᒥᒥᒍᑦ ᐱᒡᒐᕈᑎᖃᖅᑐᓄᓪᓗ ᐊᖏᕐᕋᒥᓂᒃ 
ᐊᑦᑕᓈᔾᔭᐃᒡᒍᑎᓂᑦ ᐋᖅᑭᒋᐊᕆᒍᒪᔪᓄᑦ 
ᐱᓇᓱᐊᒐᖓᓂᒃ 98-ᖑᓪᓗᑎᑦ ᑐᒃᓯᕋᖅᓯᒪᔪᑦ; 
ᓇᒻᒥᓂᖅ ᐊᖏᕐᕋᓖᑦ 
ᐆᒻᒪᖅᑯᑎᑐᓗᐊᖅᑕᐃᓕᒪᔾᔪᑎᓕᖅᓱᖅᓯᒪᓂᖏᓐᓄᑦ 
ᐅᑎᕐᕕᐅᓂᖏᑦ 198-ᖑᓪᓗᑎᑦ ᑐᒃᓯᕋᖅᓯᒪᓚᐅᖅᑐᑦ. 
 
ᑖᒃᑯᓇᓐᖓᑦ 835-ᓂᒃ ᑐᒃᓯᕋᐅᑎᓂᒃ 
ᐱᔭᐅᓚᐅᖅᑐᓂᒃ 631 ᐊᖏᖅᑕᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᓂᕆᐅᑉᐸᑦ 2009-
2010  

ᑮᓇᐅᔭᑦ ᐊᑐᖅᑐᔅᓴᖁᑎᖏᓐᓂᑦ ᓇᒻᒥᓂᖅ 
ᐃᓪᓗᕆᔭᐅᔪᓄᑦ ᓈᒻᒪᓂᐊᖅᑐᕆᔭᐅᕗᑦ 
ᑕᖅᑲᒃᑯᓄᖓ ᑭᙴᒪᔭᐅᕙᑦᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑖᒃᑯᐊ 
ᐊᒥᓱᕈᖅᐸᓪᓕᐊᑐᐃᓐᓇᖃᑦᑕᕐᖓᑕ ᓇᒻᒥᓂᖅ 
ᐃᓪᓗᑖᕈᒪᔪᑦ, ᐊᖑᒻᒪᑎᓐᖏᑦᑐᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᒥᔅᑕ ᖁᒻᒧᐊᑦᑐᖅ  
ᐅᖃᐅᓯᖏᓐᓂᒃ ᐅᖃᐅᓯᕆᖅᑲᐅᔭᖏᑦ 
ᑲᑎᒪᔨᕋᓛᓂᒃ ᐃᓪᓗᒨᖅᑲᖅᑕᐅᖃᑦᑕᖅᑐᑦ. 
 
ᑖᒃᑯᐊ ᐅᖃᖅᓯᒪᒻᒪᑕ ᑲᖏᖅᖠᓂᕐᒥ ᐊᐃᐳᕈ 2007-
ᒥ ᑖᒃᑯᐊ ᐊᖓᔪᖅᑳᕆᔭᐅᔪᑦ ᓄᓇᓕᓐᓂᒃ 
ᐃᓪᓗᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ ᐊᖓᔪᖅᑳᖏᑦ 
ᑲᑎᒪᑎᑕᐅᓚᐅᕐᒪᑕ ᖃᓄᖅ ᐋᖅᑭᔅᓱᐃᓂᕐᒥᒃ 
ᐃᓪᓗᒨᖅᑕᐅᖃᑦᑕᖅᑐᓂᒃ. ᑕᐃᒃᑯᐊᓗ 
ᑲᑎᒪᔾᔪᑕᐅᓚᐅᖅᑐᑦ ᕿᒥᕐᕈᔭᐅᑦᑎᐊᕐᓂᐊᖅᐳᑦ ᐊᒻᒪ 
ᑐᓂᔭᐅᓛᖅᑐᑦ ᒥᓂᔅᑕᐅᔪᓂᑦ 2008-ᖑᓕᖅᑲᑦ.  
 
ᖃᓄᐃᑦᑐᓂᒃ ᖃᐅᔨᓚᐅᖅᐸᑦ ᑕᕝᕙᓐᖓᑦ ᐊᒻᒪᓗ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔨᒍᒫᕐᓂᐊᖅᑲᑦ 
ᑖᒃᑯᓄᖓ ᐃᓪᓗᒨᖅᑲᐃᔾᔪᑎᑕᐅᖃᑦᑕᖅᑐᓂᒃ 
ᐊᑭᓖᔾᔪᑕᐅᕙᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᓪᓗᖏᑦ ᖃᐅᔨᒐᓱᕋᑕᕋᒃᑭᑦ. 

ᐃᒃᓯᕙᐅᑖᖅ, ᑕᐃᒃᑯᐊ ᖃᐅᔨᔭᐅᓚᐅᖅᑐᑦ 
ᑕᕝᕙᓐᖓᑦ ᐃᓕᓐᓂᐊᓂᕐᒥᒃ ᐱᖃᓯᐅᔾᔭᐅᓚᐅᖅᑐᑦ 
ᐃᓪᓗᓕᕆᔨᕐᔪᐊᑯᓐᓄᒃ ᑐᓂᓯᓚᐅᕐᒪᑕ ᒥᓂᔅᑕᐅᔪᓄᑦ 
ᒫᑦᓯ 2008-ᒥᐅᕙᓪᓚᐃᔪᖅ. ᐊᒻᒪ ᐊᓯᔾᔨᓂᐊᖅᑲᑦ 
ᐃᓪᓗᒨᖅᑲᐃᓂᐅᖃᑦᑕᖅᑐᖅ ᔾᔪᓯᐅᖃᑦᑕᖅᑐᖅ 
ᒥᓂᔅᑕᐅᔪᓂᒃ ᐊᖏᖅᑕᐅᒋᐊᖃᕐᖓᑦ.  
 
ᒪᓕᒐᓕᐅᖅᑎᐅᓚᐅᖅᑐᓪᓗ ᑐᓂᓯᓚᐅᕐᖓᑕ 
ᒥᓂᔅᑕᐅᔪᓄᑦ ᐊᑐᓕᖁᔨᓪᓗᑎᓪᓗ ᑭᓯᐊᓂ 
ᑐᓴᒃᑲᓐᓂᓚᐅᖅᓯᒪᖏᑦᑐᒍᑦ ᑖᒃᓱᒪ ᒥᒃᓵᓄᑦ. 
ᐊᐅᓚᔾᔭᒋᐊᒃᑲᓂᖅᓯᒪᖏᑦᑐᖅ ᑕᐃᒪᓐᖓᑦ 
ᑐᓂᔭᐅᓚᐅᖅᓯᒪᒐᓗᐊᕐᖓᑦ 
ᕿᒥᕐᕈᓇᒃᑕᐅᖁᔭᐅᓪᓗᓂ ᒥᓂᔅᑕᐅᔪᓂᒃ 
ᑭᖑᓪᓕᖅᐹᒥ ᒪᓕᒐᓕᐅᖅᑎᐅᓚᐅᖅᑐᓂᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᓱᓂᒃ ᑕᕝᕙᓐᖓᑦ 
ᖃᐅᔨᓚᐅᖅᑲᑦᑭᐊᖓᐃ ᑭᓱᒥᒃ ᐆᑦᑑᑎᖃᓪᓗᑎᒃ 
ᐅᖃᕈᓐᓇᖅᑭᓐ. ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐱᖃᑕᐅᓚᐅᖅᑐᑦ 
ᑕᐃᒪᐃᓕᒐᑦᓴᐃᓐᓇᖁᔨᑐᐃᓐᓇᓚᐅᖅᑐᑦ. 
ᐋᒡᒐᓕᐊᓯᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ, ᐃᓚᖏᑦ ᐅᖃᐅᓯᕆᔭᐅᓚᐅᖅᑐᑦ. 
ᐃᓛᒃ ᐅᖃᕈᓐᓇᓗᐊᖏᑦᑐᖓ ᑕᐃᒃᑯᐊ 
ᐊᓯᔾᔨᕆᐊᖃᓐᓂᖅᑲᑕ ᒥᓂᔅᑕᐅᔪᓂᒃ 
ᐊᖏᖅᑕᐅᖅᑳᕆᐊᖃᕋᔭᕐᒥᒻᒪᑕ ᐃᒫᒃ 
ᑐᓴᖅᑎᑦᑎᒍᒪᓐᖏᓐᓇᒪ ᐃᒫᒃ 
ᓴᓪᓗᑐᐃᓐᓇᕆᐊᖃᑦᑐᖓᓗ ᑕᐃᒪᐃᒍᒪᖏᓐᓇᒪ 
ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 2009-
2010 ᐱᓕᕆᓂᕐᒧᑦ ᐸᕐᓇᒍᑎᖓ ᐅᖃᖅᓯᒪᒻᒪᑕ 
261-ᖑᔪᓂᒃ ᐃᓪᓗᓂᒃ ᐊᑐᖅᑐᐊᖅᑕᐅᔪᓂᑦ 
ᓄᓇᕘᓕᒫᒥ. ᐱᓇᓱᐊᒐᒃᓴᐅᕗᑦ ᓇᒻᒥᓂᖅ 
ᐱᓕᕆᕕᖃᑦᑐᓂᒃ ᐃᒫᒃ ᐃᓪᓗᖃᑦᑎᑦᑎᒍᓐᓇᓐᖓᑕ 
ᑮᓇᐅᔭᖃᕆᐊᑐᓗᐊᕋᑎᓪᓗ ᓄᑖᖑᔪᑦ 
ᓴᓇᔭᐅᓂᐊᕐᓂᖏᓐᓄᑦ. 
 
ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᑎᑦᑎᒍᒪᕙᑦ 
ᑕᖅᑲᒃᑯᓇᓐᖔᑦᑐᓂᒃ ᐃᓪᓗᒋᔭᐅᓂᐊᖅᑐᓂᒃ  
ᑭᒃᑯᑐᐃᓐᓇᕐᓄᑦ? ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᕿᒥᕐᕈᓗᐊᖏᑦᑐᑦ ᐃᓪᓗᓂᒃ 
ᐊᑐᖅᑐᐊᕐᓂᐊᕐᕆᐊᔅᓴᖅ ᑕᖅᑲᒃᑯᓄᖓᑦ. 
ᐊᑐᖅᑐᐊᖅᑕᐅᖃᑦᑕᓂᐊᖅᑐᓂᒃ ᐃᓪᓗᓕᕆᔨᕐᔪᐊᒃᑯ 
ᑕᒪᐅᓈᕐᓂᐊᕐᓂᖅᑲᑕ ᑳᑦᑐᓛᒃᑖᕈᑎᓂᒃ 
ᑐᒃᓯᕋᕋᔭᕐᒥᔪᑦ ᐱᕕᖃᕈᓐᓇᕋᔭᖅᑐᖅ ᑕᒪᐅᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᒥ ᐊᐱᖅᓱᖃᑦᑕᓚᐅᕋᒃᑭᑦ ᑕᐃᒃᑯᐊ 
ᐃᓪᓘᔪᒡᒎᖅ ᐃᒫᒃ ᐊᑐᖅᑕᐅᒐᑎᒃ ᓱᓕ 
ᐊᑭᓕᖅᓱᖅᑕᐅᓪᓗᑎᒃ  

ᐊᒻᒪᓗ ᑕᐃᒃᑯᐊ ᖃᑦᑎᑦ ᐊᑭᓕᖅᓱᕈᓐᓃᖅᓯᒪᕙᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᒪᒥᐊᓇᖅ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 
ᑐᓴᖅᑎᒍᒪᕙᕋ ᑖᒃᑯᐊ ᐃᓪᓗᓕᕆᔨᒃᑯᓐᓂᑦ, ᐃᓛᒃ 
ᐅᖃᐅᓯᕆᕋᑖᖅᑕᖓ ᐃᓪᓗᓕᕆᔨᕐᔪᐊᑯᓐᓂᒃ 
ᐃᓄᖃᑦᑐᐃᓐᓇᐅᓕᕐᒪᑕ. 
 
ᑕᐃᒃᑯᐊᓕ ᒪᑑᖅᑐᖅᓯᒪᔪᑦ ᐃᓪᓗᓕᕆᔨᕐᔪᐊᑯᓐᓂᑦ 
ᐊᑐᖅᑐᐊᖅᑕᐅᓐᖏᒻᒪᑕ. ᑭᒃᑯᓐᓄᑦ  
ᐊᑐᖅᑐᐊᖅᑕᐅᓕᕐᒪᒑᑕ ᓇᓗᔪᖓ ᑭᓯᐊᓂ 
ᐅᕙᑦᑎᓐᓅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ 
ᐊᕐᕌᒎᔪᒥ ᒫᑦᓯᒥ ᐄᐳᕈᒥᓗ ᓄᓇᕘᒥ ᐃᒡᓗᓂᑦ 
ᖃᐅᔨᓴᕐᓂᖃᕐᓂᐊᓚᐅᕐᒪᑕ ᐊᕐᕌᒎᓂ ᖁᓕᓂᒃ 
ᐃᓄᓐᓄᑦ ᐃᓪᓗᖃᑦᑎᒃᑎᓂᕐᒧᑦ 
ᓄᑖᕈᕆᐊᖅᑕᐅᓂᐊᕐᒪᑦ ᑮᓇᐅᔭᓂᑦ 
ᑐᒃᓯᕋᕈᑕᐅᒃᑲᓐᓂᕈᑕᐅᓂᐊᕐᓗᓂ ᐃᓪᓗᑭᔅᓴᓂᕐᒧᑦ. 
ᐅᓪᓗᒥᐅᔪᕐᓕ ᑕᒪᓐᓇ ᖃᐅᔨᓴᕐᓂᐅᔪᖅ 
ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑖᒃᓱᒥᖓ. 
ᑕᐃᒃᑯᐊ ᐱᓯᒪᔭᕆᐊᖃᕋᑦᑕ ᑕᒻᒪᖅᓯᒪᓐᖏᑦᑐᓂᒃ 
ᐃᑲᔪᖅᐹᓪᓕᕋᔭᖅᑐᓂᓗ ᐅᕙᑦᑎᓐᓄᑦ, ᐃᓛᒃ 
ᐃᓪᓗᓕᕆᔨᕐᔪᐊᑯᓐᓄᑦ  

ᓇᓗᓇᐃᔭᐃᓂᕐᒧᑦ ᐱᓗᐊᖅᑐᒥᒃ 
ᐸᕐᓇᐸᓪᓕᐊᒐᓱᑦᑎᓪᓗᑕ 
ᐅᐸᓗᖓᐃᔭᐃᑎᓪᓗᑕᐃᓛᒃ.  
 
ᓂᕆᐅᓚᐅᕋᓗᐊᕋᒪᓕ ᐱᔭᕇᖅᓯᒪᓂᐊᖅᑐᒋᓪᓗᒍ 
ᑕᒫᓂ ᐅᐱᕐᖓᔅᓵᒥ. ᑲᑐᔾᔨᖃᑎᖃᓚᐅᕋᑦᑕ 
ᑭᓪᓕᓯᓂᐊᖅᑎᑯᓐᓂᒃ ᑲᓇᑕᒥ ᐊᒻᒪᓗ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᓐᓂᒃ, ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓂᑦ, ᓴᖅᑭᔮᖅᑎᑦᑎᓚᐅᖅᓯᒪᔪᒍᑦ 
ᑭᒃᑯᑐᐃᓐᓇᕐᓂᒃ ᖃᐅᔨᓴᕈᒪᓂᐊᖅᑐᓂᒃ ᓄᓇᓕᓐᓂᑦ. 
ᑐᑭᓯᐅᒪᔭᒃᑯᓪᓕ 60-ᓂᖅᑲᐃ, 70-ᓂᖅᑲᐃ 
ᐱᔭᕆᐊᖃᓚᐅᕐᒪᑕ 16-ᑐᐃᓐᓇᐅᓚᐅᕐᖓᑕ 
ᐱᓇᓱᑦᑐᑦ.  
 
ᐃᓪᓗᓕᕆᔨᕐᔪᐊᒃᑯᓪᓕ ᑲᔪᓯᓕᕐᒥᔪᑦ ᐊᓯᖏᓐᓂᑦ 
ᐱᓕᕆᖃᑎᖃᕋᓱᑦᑐᓂᒃ ᓄᓇᕗᒻᒥ 
ᑭᓪᓕᓯᓂᐊᖅᑎᒃᑯᓐᓄᑦ ᐃᑲᔪᕈᓐᓇᕐᓂᐊᕐᒪᖔᑕ 
ᐊᒻᒪᓗ ᑲᓇᑕᒥ ᑭᓪᓕᓯᓂᐊᖅᑎᐅᔪᓂᒃ, ᐊᒻᒪᓗ  
ᑕᐃᒃᑯᐊ ᐱᔭᕇᕈᓐᓇᖅᓯᓚᐅᖅᑐᔅᓴᐅᒐᓗᐊᖅᑯᑦ 
ᐅᑭᐊᔅᓵᒥᑦ, ᐅᑭᐅᖑᓕᖅᑲᖅᑲᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑭᐅᓂᕆᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᖅᑎᐅᔫᑉ 
ᐅᓂᒃᑳᖓᓄᑦ ᐱᔭᕇᔭᖅᑕᐅᓂᖓᓄᑦ ᓄᓇᕗᓕᒫᒥ 
ᐃᓪᓗᓕᕆᓂᕐᒧᑦ ᐅᐸᓗᖓᐃᔭᐅᑕᐅᔪᒧᑦ ᐊᒻᒪᓗ 
ᑕᕝᕙᓂ ᓴᖅᑮᓂᐊᕐᓂᕋᖅᓯᒪᒐᕕᑦ ᐅᓂᒃᑳᕐᒥᑦ 2008. 
 
ᑎᓯᐱᕆ 2008-ᒥ ᖃᓄᐃᓕᐅᕈᑎᔅᓴᐅᓂᐊᖅᑐᑦ 
ᐅᖃᖅᓯᒪᓚᐅᕐᒪᑦ ᐊᓯᖏᓐᓂᑦ 
ᐅᐸᓗᖓᐃᔭᐃᔨᖃᕐᓗᑎᒃ ᐋᖅᑭᔅᓯᔾᔪᑕᐅᓂᐊᖅᑐᒥᒃ 
ᐃᓪᓗᖃᖅᑎᑦᑎᓂᕐᒧᑦ ᓄᓇᕗᒻᒥ. ᑖᓐᓇ 
ᐱᔭᕇᓚᐅᖅᑐᖅ ᐅᐱᕐᖓᔅᓵᖓᓂ 2009.  

ᓇᓪᓕᐊᑦ ᑲᒻᐸᓂᐅᔪᖅ ᑐᓂᔭᐅᓚᐅᖅᑲ ᓄᓇᕗᓕᒫᒧᑦ 
ᐅᐸᓗᖓᐃᔭᐃᓂᕐᒧᑦ, ᐃᓪᓗᖃᖅᑎᑦᑎᓂᕐᒧᑦ ᐊᒻᒪᓗ 
ᑕᒪᓐᓇ ᓴᖅᑭᑕᐅᓛᖅᑲ ᖃᖓ ᒪᓕᒐᓕᕐᕕᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᓄᓇ ᐴᓐᓴᐃᑦ ᑐᓂᔭᐅᓚᐅᖅᑐᑦ 
ᑳᓐᑐᕌᖑᔪᒥᑦ ᑕᒪᔅᓱᒥᖓ ᐱᓕᕆᓂᐊᕐᓗᑎᒃ. 
ᐱᓕᕆᖃᑎᒋᔭᕗᑦ ᓱᓕ ᓂᕆᐅᑉᐳᒍᓪᓗ  
ᓴᖅᑮᔪᓐᓇᓛᕆᐊᔅᓴ ᐅᑭᐊᔅᓵᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑎᑎᕋᖅᓯᒪᔪᓂᒃ. 
ᓇᐃᓪᓕᒋᐊᖅᓯᒪᔪᑦ. ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$128,168,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ 
ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᖏᓪᓗ 
ᑕᕝᕙᓃᒍᓐᓇᓐᖑᐊᖅᑕᓯᓐᓇᖅᑲᐅᒻᒪᑕ. ᐊᒻᒪᓗ ᑖᓐᓇ 
ᒪᑐᓯᔾᔪᑎᖃᕈᒪᒻᒪᖔᖅ ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓕ ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑏᑦ ᐊᔅᓱᐊᓗᒃ ᑐᓴᕈᒥᓇᖅᑐᓂᒃ 
ᐅᖃᐅᓯᖃᖃᑦᑕᕐᖓᑕ ᐊᐱᖅᑯᑎᓂᓪᓗ, ᐅᕙᑦᑎᓐᓄᑦ 
ᐃᑲᔪᖅᐹᓪᓕᐅᑎᓂᐊᕐᒥᔪᑦ ᑕᒪᒃᑯᓂᖓ  

ᑲᒪᓇᓱᑦᑎᓪᓗᑕ ᐃᓪᓗᓕᕆᓂᐅᔪᒥᑦ ᓄᓇᕗᒻᒥ. 
 
ᖃᐅᔨᒪᔪᖓ ᐃᖅᑲᓇᐃᔭᖅᑏᒃᑲ 
ᖁᔭᓐᓇᒦᕈᒪᒋᓪᓗᒋᖏᓛᒃ ᐅᕙᓃᒍᓐᓇᕐᖓᑎᒃ. 
ᐃᖅᑲᓇᐃᔭᖅᑎᑕᐊᑦ ᑖᒃᑯᑑᓐᖏᑦᑐᑦ ᑭᓯᐊᓂ 
ᑕᐃᒃᑯᐊ ᐃᖅᑲᓇᐃᔭᖅᑎᓕᒫᕗᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᑦᑎᐊᖅᑐᐊᓘᕙᒻᒪᑕ. 
ᐊᒻᒪᓗ ᑕᐃᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑐᓕᒫᑦ. 
 
ᖁᔭᓐᓇᒦᒃᑲᓂᕐᓗᒋᑦ ᐃᓱᒫᓗᒍᑎᒋᔭᖏᓐᓂᑦ 
ᓴᖅᑮᖃᑦᑕᖃᐅᒻᒪᑕ ᐱᒻᒪᕆᐅᔪᓂᑦ ᐊᒻᒪᓗ ᑕᒪᒃᑯᐊ 
ᓂᕈᐊᖅᑕᐅᓯᒪᕕᐅᔪᓂᑦ ᕿᓚᓈᖅᑐᖓᓗ 
ᐱᓕᕆᖃᑎᒋᖃᑦᑕᕐᓂᐊᕋᑦᑐᒍ ᑕᒪᒃᑯᐊ  
ᐋᖅᑭᓐᓇᓱᓪᓗᒋᑦ ᑭᓐᖒᒪᔭᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ 
ᐃᓚᑎᓪᓗ, ᐃᖅᑲᓇᐃᔭᖅᑎᑎᑦ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊᖃᐃ 
ᐃᑲᔪᖅᑎᒋᖅᑲᐅᔭᖏᑦ ᐊᓂᑎᒍᓐᓇᕈᕕᒋᑦ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᖃᒐᓚᒃᑲᒪ 
ᓄᖅᑲᑐᐃᓐᓇᕈᒻᒥᒃ ᖃᓄᐃᔅᓴᓐᖏᒃᑯᔅᓯ 
ᓅᑦᑎᒋᐊᖅᐳᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐱᖁᔨᕗᖔᖅᑐᖃᕐᖓᑦ 
ᓄᖅᑲᕆᐊᕈᒪᓕᖅᑐᑎᑦ. ᑖᓐᓇ 
ᐊᐃᕙᔾᔪᑕᐅᔪᓐᓇᓐᖏᑦᑐᖅ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 
ᓄᖅᑲᕆᐊᕐᓂᐊᓕᕋᑦᑕ ᐅᓂᒃᑳᕐᓗᖓᓗ ᐅᖃᖅᑎᒧᑦ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 21-ᒧᑦ. 
ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ 
ᓂᖏᐅᖓᓐ.  

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ 
ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᒃᓴᖅ 1, 
ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᓄᖅᑲᕈᒪᓕᕐᖓᑕ 
ᐊᒻᒪᓗᑦᑕᐅᖅ ᐅᖃᖅᑏ, ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ 
ᐱᔭᕇᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ 
ᐊᐃᑉᐱᖅᑕᐅᓪᓗᓂᓗ ᒥᔅᑕ ᓂᓐᖓᕐᒧᑦ. ᑕᐃᒪ 
ᐱᖁᔨᕗᖔᕈᑦ ᓈᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 
23. ᑲᑎᒪᔾᔪᑎᒃᓴᐃᑦ. ᒥᔅᑕ ᑯᐊᒃ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᔫᓂ 12-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 
ᑕᓪᓕᕐᒥᕈᕋᓱᐊᕐᓂᖓᓂ, ᔫᓂ 12, 10:00-ᒥ 
(ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 17:49ᒥ



 

 

 
 


